
 

 

 

 

 
 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 53 
 

ᕿᑎᖅᑰ, ᐅᑐᐱᕆ 25, 2012 
 

 

ᖁᑉᐱᕐᓂᓖᑦ 2912ᒥᒃ 2962ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᒥ ᔫᓯᐱ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 25, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᖅᑏ. ᒥᔅᑕ ᐅᓲᑖᐱᒃ 

ᑲᑎᒪᑎᑦᑎᒋᐊᓕᕐᓕ. 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑕᕝᕙ ᑲᑎᒪᔾᔪᑎᒃᓴᑦᑎᓐᓄᐊᕐᓗᑕ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓄᑦ, ᒥᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 185 - 3(3): 

ᓯᓚᑦᑐᓴᕐᕕᒃᑯᑦ ᐊᕙᑎᓕᕆᓂᕐᒧᑦ 

ᐃᓕᓐᓂᐊᕈᑎᖓᑦ ᖁᕕᐊᓲᑎᖃᖅᐳᑦ 

ᐅᑭᐅᓂᑦ 25-ᓂᑦ ᑲᔪᓯᓂᖃᑦᑎᐊᕐᒪᑕ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᓪᓗ. 

ᐅᖃᖅᑏ, ᑕᐃᒪ ᖁᕕᐊᓱᒃᐳᖓ ᐅᓪᓗᒥ ᓂᑯᕕᑉᐳᖓ 

ᐅᐱᒋᔭᖃᕈᒪᓪᓗᖓ ᓄᓇᕗᒻᒥ  

ᓯᓚᑦᑐᖅᓴᕐᕕᓕᕆᔨᒃᑯᑦ ᐆᒪᔪᓕᕆᓂᕐᒧᑦ 25-ᓂᑦ 

ᐃᖏᕐᕋᓂᖃᑦᑎᐊᕐᓂᖏᓐᓄᑦ. 

 

ᐱᒋᐊᖅᑳᖅᑐᑎᑦ 1986ᒥ, ᐊᕙᑎᓕᕆᓂᕐᒧᑦ 

ᐃᓕᓐᓂᐊᕈᑎᒃ ᐊᕐᕌᒎᓐᓄᒃ ᒪᕐᕉᖕᓂᒃ 

ᐃᓕᓐᓂᐊᕐᓂᖃᓵᖅᑕᖅᐳᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᐊᒻᒪᓗ ᐱᓕᕆᓪᓚᑦᑖᖅᖢᑎᒃ ᐊᒻᒪᓗ ᖃᐅᔨᓴᖅᖢᑎᒃ 

ᑕᒪᒃᑯᓂᖓ ᐊᕙᑎᒥᐅᑕᓕᕆᓂᕐᒧᑦ 

ᐃᓕᓐᓂᐊᕐᓂᐊᕐᓗᑎᒃ.  

 

ᐊᕐᕌᓂ ᐅᖃᖅᑏ, ᒪᑐᐃᖅᓯᓚᐅᖅᓯᒪᒐᑦᑕ ᑖᒃᓱᒥᖓ 

ᖃᐅᔨᓴᕐᕕᐅᓂᐊᖅᑐᒥᑦ ᑕᕝᕙᓂ ᐃᖃᓗᖕᓂ. ᑖᒃᑯᐊ 

ᓄᑖᑦᑎᐊᖑᓪᓗᑎᒃ ᐃᓕᓐᓂᐊᖅᑎᓄᑦ 

ᐊᑐᖅᑕᐅᖃᑦᑕᖅᐳᑦ ᐃᓕᓐᓂᐊᕈᑕᐅᓪᓗᑎᒃ, 

ᖃᐅᔨᓴᕈᑕᐅᓪᓗᑎᒡᓗ ᐊᒻᒪᓗ ᑖᒃᑯᐊ ᖃᐅᔨᓴᕐᕕᖕᒥ 

ᖃᐅᔨᓴᖅᑎᑦᑎᖃᑦᑕᖅᑐᑎᒃ ᑲᔪᓯᑦᑎᐊᕈᓐᓇᖁᓪᓗᒋᑦ. 

 

ᐅᖃᖅᑏ, ᑕᒪᓐᓇ ᑲᔪᓯᑦᑎᐊᖅᑐᖅ ᐃᒪᓐᓇ 

ᐃᖃᓗᖕᓂ ᐱᕙᓪᓕᐊᓂᖃᑦᑎᐊᖅᓯᒪᕗᖅ 

ᐊᓯᖏᓐᓂᓪᓗ ᓄᓇᓕᖕᓂ 

ᐃᓕᓐᓂᐊᕈᑕᐅᖃᑦᑕᕆᓪᓗᓂ. ᐊᕐᕌᒎᓐᓂᒃ 

ᒪᕐᕉᓯᒪᓕᖅᑑᖕᓂᒃ ᑕᐃᒪᓐᓇ ᒥᑦᑎᒪᑕᓕᒻᒥ 

ᐃᓕᓐᓂᐊᕈᑎᒋᔭᐅᖃᑦᑕᕆᓪᓗᓂ. 

 

ᐊᒻᒪᓗᑦᑕᐅᖅ ᐃᖅᑲᓇᐃᔭᕐᓂᕐᒧᑦ 

ᐱᕕᐅᖃᑦᑕᕆᓪᓗᓂᓗ ᖃᐅᔨᓴᖃᑦᑕᖅᖢᑎᒡᓗ 

ᐊᕙᑎᒥᐅᑕᓕᕆᔨᒃᑯᑦ ᑖᒃᑯᐊ ᐃᓕᓐᓂᐊᖅᑐᑦ. 

ᐅᖃᖅᑏ, ᐃᓕᓐᓂᐊᕌᓂᒃᑐᑦ ᑖᒃᑯᐊ 

ᐃᖅᑲᓇᐃᔮᖅᑖᖅᓯᒪᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ 

ᓄᓇᕗᑦ ᒐᕙᒪᒃᑯᖏᓐᓂᓪᓗ ᐆᒪᔪᓕᕆᓂᐅᓂᕐᒧᑦ, 

ᐊᕙᑎᒥᐅᑕᓂᑦ ᓴᐳᔾᔪᐃᓂᕐᒧᑦ ᐆᒪᔪᓕᕆᓂᐅᓂᕐᒧᑦ 

ᖃᓄᑐᐃᓐᓇᖅ ᐊᐅᓪᓛᖅᓯᒪᓪᓗᑎᒃ ᐱᓕᕆᔨᐅᓂᕐᒧᑦ, 

ᐃᖃᓗᓕᕆᔨᒃᑯᓐᓂᑦ, ᑕᕆᐅᕐᒥᐅᑕᓕᕆᔨᒃᑯᓐᓂᑦ, 

ᒥᕐᖑᐃᖅᓯᓕᕆᕕᒃᑯᓐᓂᑦ, ᐃᓄᓕᕆᔨᑐᖃᒃᑯᓐᓂᓪᓗ 

ᐊᒻᒪᓗ ᐊᓯᖏᑦ ᑎᒥᐅᔪᑦ ᐊᒻᒪ ᑲᓇᑕᒥ 

ᐊᕕᑦᑐᖅᓯᒪᔪᓂᓗ ᐃᓄᐃᑦ ᑎᒥᖁᑎᖏᑦ. 

 

ᐅᖃᖅᑏ, ᐅᐱᒋᓚᐅᕐᓚᕗᑦ ᑕᒪᒃᑯᐊ ᐆᒪᔪᓕᕆᓂᕐᒧᑦ 

ᐃᓕᓐᓂᐊᕐᓂᖃᓚᐅᖅᑐᑦ ᐊᕐᕌᒍᓂᑦ 25-ᓂᑦ 

ᑲᔪᓯᓯᒪᖕᒪᑕ ᐃᓕᓐᓂᐊᖅᑎᑦᑎᖃᑦᑕᕐᓂᖅ 

ᐊᒻᒪᓗᑦᑕᐅᖅ 25-ᑲᓂᕐᓂᑦ ᐱᕙᓪᓕᐊᓂᐊᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᑦᑎᓐᓂᑦ. ᒐᕙᒪᐅᖃᑎᒌᓕᕆᔨᒃᑯᑦ, 

ᓯᕗᓕᖅᑎ.  

 

ᐊᖓᔪᖅᑳᑉ ᐅᖃᐅᓯᖓ 186 - 3(3): 

ᒐᕙᒪᒃᑯᓐᓄᑦ ᑐᑭᒥᐊᕆᓂᕐᒧᑦ 

ᐃᖅᑲᓇᐃᔭᖅᑏᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒐᕙᒪᒃᑯᑦ ᑐᖅᑲᖅᑕᕐᕕᖏᑦ ᑖᒃᑯᐊ 

ᑲᔪᓯᑦᑎᐊᖏᓐᓇᖅᐳᑦ ᓄᓇᕗᒻᒥ. ᒫᓐᓇᐅᓕᖅᑐᖅ 

ᑖᒃᑯᐊ 15 ᓄᓇᓖᑦ ᑕᐃᒪᓐᓇ ᒐᕙᒪᒃᑯᓐᓄᑦ 

ᑐᖅᑲᖅᑕᕐᕕᖃᓕᖅᐳᑦ ᐊᒻᒪᓗ ᑖᒃᑯᐊ 

ᓯᐊᕐᒪᒃᑕᕐᕕᐅᓯᒪᖏᑦᑐᑦ ᑐᖅᑲᖅᑕᕐᕕᖃᓕᕆᓪᓗᑎᒃ 

ᐊᒻᒪᓗᑦᑕᐅᖅ ᐅᓄᕐᓂᖅᓴᐃᑦ ᓯᐊᕐᒪᖅᑕᕐᕕᐅᓯᒪᔪᑦ 

ᓄᓇᓖᑦ ᒐᕙᒪᒃᑯᓐᓄᑦ ᑐᖅᑲᖅᑕᕐᕕᖃᓕᕆᓪᓗᑎᒃ 

ᐊᒻᒪᓗ ᓱᓕ ᑕᒪᓐᓇ ᑲᔪᓯᕙᓪᓕᐊᖏᓐᓇᕐᓂᐊᖅᐳᖅ 

ᐃᓐᓄᒃᐸᓪᓕᐊᑎᓪᓗᒋᑦ ᐃᓂᒋᔭᐅᔭᕆᐊᓖᑦ 

ᓄᓇᓕᖕᓂ. 

 

ᐅᖃᖅᑎᑦᑎᔩ, ᑖᒃᑯᐊ ᒐᕙᒪᒃᑯᑦ ᑐᖅᑲᖅᑕᕐᕕᖏᑦ 

ᐱᓕᕆᖃᑎᖃᑦᑎᐊᓕᖅᐸᓪᓕᐊᒋᕗᑦ ᑖᒃᑯᓂᖓ 

ᐃᖏᕐᕋᔪᓕᕆᔨᒃᑯᓐᓂᑦ ᐃᖅᑲᓇᐃᔭᖅᑎᓂᑦ ᑕᒪᒃᑯᐊ 

ᕿᓚᒻᒥᐅᓂᖅᓴᒥᒃ ᐸᐃᑉᐹᓕᕆᓂᕐᒥᑦ 

ᐱᓕᕆᐊᖃᕋᓱᐊᖃᑦᑕᖅᑎᓪᓗᒋᑦ ᐊᖁᑦᑐᓐᓇᐅᑎᓂᒃ 

ᓄᓇᓕᖕᓂᑦ. 

 

ᑖᒃᑯᐊ ᒐᕙᒪᒃᑯᓐᓄᑦ ᑐᖅᑲᖅᑕᕐᕕᖃᖅᑐᑦ ᓄᓇᓖᑦ 

ᐊᑐᖅᖢᑎᒃ ᑕᒪᒃᑯᓂᖓ ᖃᕋᓴᐅᔭᕐᓂᒃ ᐊᒻᒪᓗ 

ᑕᕐᕋᖅᑑᑎᓐᖑᐊᖑᔭᕐᓂᖃᐃ ᑕᐃᒪᓐᓇ 

ᖃᕋᓴᐅᔭᓯᐅᑎᑦ ᐊᔾᔨᓕᐅᕈᑏᑦ ᑕᒪᒃᑯᓂᖓ 

ᐊᑐᓕᕋᒥᒃ ᓱᒃᑲᓂᖅᓴᒥᒃ ᓚᐃᓴᑖᖅᑎᑦᑎᓇᓱᒃᖢᑎᒃ 

ᐱᓕᕆᓂᖅᓴᐅᓕᖅᐳᑦ ᐊᒻᒪᑦᑕᐅᖅ ᑖᒃᑯᐊ 

ᐱᓕᕆᐊᒃᓴᖓᑦ ᐃᓚᕙᓪᓕᐊᒋᕗᖅ 

ᐊᓯᔾᔨᖅᐸᓪᓕᐊᓪᓗᓂᓗ ᐱᔭᕆᐊᖃᖅᑕᖏᑦ ᓄᓇᓖᑦ 

ᒪᓕᒃᖢᒋᑦ. ᑖᓐᓇ ᐃᓚᖓᑦ 

ᐊᓯᔾᔨᖅᓯᒪᓗᐊᓐᖑᐊᕐᒥᔪᖅ ᒐᕙᒪᒃᑯᓐᓄᑦ  

ᑐᖅᑲᖅᑕᕐᕖᑦ ᑐᕌᖅᑎᑦᑎᕙᓪᓕᐊᔪᓐᓇᖅᓯᓂᖏᓐᓂᑦ 

ᑕᒪᒃᑯᓄᖓ ᒐᕙᒪᑐᖃᒃᑯᑦ ᐱᓕᕆᐊᕆᔭᖏᓐᓄᑦ. 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ 

ᑲᒪᒋᔭᐅᑦᑎᐊᕈᓐᓇᖁᓪᓗᒍ ᒐᕙᒪᑐᖃᒃᑯᑦ 

ᑐᑭᓯᒋᐊᕈᑎᒃᓴᖏᑦ ᐱᖓᔪᖓᓂ ᑖᒃᑯᐊ 

ᑐᓴᐅᒪᑎᑦᑎᔨᐅᔪᑦ ᑲᑎᒪᑎᑕᐅᓚᐅᖅᐳᑦ 

ᐃᓕᓐᓂᐊᖅᑎᑕᐅᓪᓗᑎᒡᓗ ᐃᖃᓗᖕᓂ ᓯᑎᐱᕆ 

2012 ᐊᒻᒪᓗ ᑖᒃᑯᐊ ᐱᔨᑦᑎᕋᖅᑎᒃᑯᑦ ᑲᓇᑕᒥ 

ᐱᓕᕆᐊᓂᑦ ᑐᓂᓯᓚᐅᖅᐳᑦ ᑕᒪᕐᒥᒃ ᑕᒪᐃᓐᓄᑦ 

ᐊᑐᖅᑕᐅᒋᐊᖃᖅᑐᓂᑦ ᓄᓇᓕᖕᓂᒥᐅᓄᑦ ᐊᒻᒪᓗ 

ᑕᐃᒪᓐᓇ ᐅᓂᒃᑳᕐᕕᐅᖃᑦᑕᕐᓗᑎᒃ ᑕᒪᒃᑯᓂᖓ 

ᑭᒃᑯᑐᐃᓐᓇᕐᓂᑦ ᐃᑲᔪᖅᑎᒋᔭᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ ᐊᒻᒪᓗᑦᑕᐅᖅ ᓇᖕᒥᓂᖃᖅᑐᑦ 

ᓄᓇᕗᒻᒥ ᑖᒃᑯᐊ ᐃᑲᔫᑎᖏᑦ ᐱᔾᔪᑎᒋᓪᓗᒋᑦ 

ᐊᒻᒪᓗᑦᑕᐅᖅ ᓄᓇᑖᕐᓂᕐᒧᑦ ᐱᔾᔪᑎᖃᖅᖢᑎᒃ 

ᓄᑖᓂᒡᓗ ᑕᒪᓐᓇ ᐊᑲᐅᓯᕚᓪᓕᕈᓐᓇᖁᓪᓗᒍ 

ᐃᑲᔪᕐᓂᖅ.  

 

ᐅᖃᖅᑏ, ᒐᕙᒪᒃᑯᑦ ᑖᒃᑯᐊ ᑐᓴᐅᒪᑎᑦᑎᔨᖏᑦ 

ᑕᒪᒃᑯᐊ ᐱᒻᒪᕆᐅᖕᒪᑕ ᐊᖅᑯᑎᒋᔭᐅᖃᑦᑕᖅᖢᑎᒃ 

ᒐᕙᒪᒃᑯᓐᓄᑦ ᓄᓇᕗᒻᒥᐅᓄᓪᓗ ᓄᓇᓕᖕᓂ 

ᐱᓕᕆᐊᖃᖅᖢᑎᒃ ᐊᔾᔨᒌᓐᖏᑦᑐᓂᒃ ᐱᒻᒪᕆᐅᔪᓂᑦ 

ᒐᕙᒪᒃᑯᓐᓄᑦ ᑕᒪᒃᑯᐊ ᐅᐱᒋᕙᒃᑲᓗ 

ᐱᓕᕆᑦᑎᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᑉ ᐅᖃᐅᓯᖓ 187 - 3(3): ᓄᓇᕗᒻᒥ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᓐᓂ 

ᐊᖏᖃᑎᒌᒍᑎᐅᑉ ᐊᑎᓕᐅᖅᑕᐅᓂᖓ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑏ. 

ᓂᑯᕕᑉᐳᖓ ᐅᓪᓗᒥ ᓇᓗᓇᐃᕆᔪᒪᓪᓗᖓ ᑖᓐᓇ 

ᐱᓕᕆᐊᕆᔭᕋ ᐊᖏᖃᑎᖃᖅᓯᒪᓕᕐᒪᑦ ᓄᑖᒥᒃ 

ᐃᖅᑲᓇᐃᔭᖅᑎᒥᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖓᑦ ᐅᑐᐱᕆ 1, 2012 ᑕᕝᕙᓂ 

ᐱᒋᐊᓚᐅᖅᑐᑎᒃ. 

 

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ 

ᐱᓕᕆᑦᑎᐊᕐᒪᑕ ᐱᓕᕆᖃᑎᖃᕐᓂᖏᓐᓄᑦ 

ᑖᒃᑯᓂᖓ ᐊᕐᕌᒍᓄᓪᓗ ᓯᑕᒪᓄᑦ ᑕᐃᒪᓐᓇ 

ᐊᑎᓕᐅᖅᓯᒪᓕᖅᑐᑎᒃ ᐱᓕᕆᑦᑎᐊᕋᓱᒃᑕᕗᑦ 

ᑕᐃᒪᓐᓇ ᑮᓇᐅᔭᑭᒃᓴᕐᓂᑦᑎᓐᓂᑦ. ᑖᓐᓇ ᓄᑖᖅ 

ᐊᖏᕈᑕᐅᓂᐊᖅᑐᖅ ᑕᐃᒪᓐᓇ ᐃᖅᑲᓇᐃᔭᖅᑎᖏᑦ  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ ᐊᑭᑦᑐᖅᑕᐅᓂᖏᑦ 7.5 ᐳᓴᒥᑦ ᐃᒪᓐᓇ 

ᑳᓐᑐᕌᒋᔭᖏᑦ ᐱᔾᔪᑎᒋᓪᓗᒋᑦ. ᐅᑐᐱᕆ 1, 2010, 

ᓯᑎᐱᕆ 30, 2013-ᒧᑦ ᑎᑭᓪᓗᒍ ᑖᒃᑯᐊ 

ᐅᓄᖅᓯᒋᐊᕈᑕᐅᓂᐊᖅᑐᑦ ᐊᖏᖅᑕᐅᓚᐅᖅᓯᒪᓪᓗᑎᒃ 

ᑖᒃᑯᓄᖓ ᐊᖓᔪᖅᑲᐅᑎᒋᔭᐅᔪᓄᑦ 

ᐃᖅᑲᓇᐃᔭᖅᑎᑦᑎᓐᓄᑦ.  

 

ᐅᖃᖅᑏ, ᐃᓕᑕᕆᓪᓗᒋᑦ ᑕᒪᓐᓇ ᐱᒻᒪᕆᐅᓂᖓ 

ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᖅᑎᑦᑎᖃᑦᑕᕐᓂᖅ 

ᐱᕙᓪᓕᐊᑎᑦᑎᓂᖅ ᓴᓇᔭᒃᓴᓂᑦ ᓄᓇᕗᒻᒥ 

ᐊᑭᓕᖅᑐᕈᑕᐅᔪᑦ ᑕᒪᒃᑯᓄᖓ 

ᐃᓕᓐᓂᐊᖃᑦᑕᖅᑐᓄᑦ ᐃᖅᑲᓇᐃᔮᒃᓴᒥᓂᒃ 

ᐅᓄᖅᓯᒋᐊᖅᑕᐅᓚᐅᖅᑐᑦ 5-ᐳᓴᒧᑦ. 

 

ᐃᓕᒍᑕᐅᓯᒪᔪᑦ ᑕᒪᒃᑯᓄᖓ ᐱᓕᕆᐊᖃᕐᓂᕐᒧᑦ 

ᐊᐅᓚᓂᖏᓐᓄᑦ ᒐᕙᒪᒃᑯᓐᓄᑦ ᑐᕌᖅᓯᒪᔪᑦ 

ᐊᒻᒪᓗᑦᑕᐅᖅ ᐃᓚᒋᔭᐅᓯᒪᒋᓪᓗᓂ ᑖᓐᓇ. 

(ᑕᓵᔨᑎᒍᑦ) ᐅᖃᖅᑏ ᑕᒪᒃᑯᐊ 

ᐊᓯᔾᔨᖅᑕᐅᖃᑕᐅᓚᐅᖅᑐᑦ ᐃᒪᓐᓇ 

ᐊᑲᐅᓯᕚᓪᓕᕈᓐᓇᖁᓪᓗᒋᑦ ᒐᕙᒪᒃᑯᑦ 

ᐊᐅᓚᓂᕆᔭᖓᑦ ᑕᒪᒃᑯᐊ ᐃᓚᒋᐊᖅᑕᐅᓪᓗᑎᒃ 

ᑕᒪᒃᑯᐊ ᑕᐃᒪᐃᓕᖓᔪᑦ ᖃᖓᓗ 

ᐃᖅᑲᓇᐃᔭᖃᑦᑕᖅᑐᑦ ᐊᒻᒪᓗ ᐊᓯᔾᔨᖅᑕᐅᓯᒪᓪᓗᑎᒃ 

ᑕᒪᒃᑯᐊ ᐃᖅᑲᓇᐃᔭᓐᖏᔾᔪᑎᒃᓴᖏᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᐊᖏᖃᑎᒌᒍᑎᐅᑉ 

ᐃᓗᐊᓂ ᑖᒃᑯᐊ ᒐᕙᒪᒃᑯᑦ ᐊᒻᒪᓗ ᑲᑐᔾᔨᖃᑎᒌᒃᑯᑦ 

ᐊᖏᖃᑎᒌᔅᓯᒪᓕᖅᑐᐃᑦ 

ᐱᓕᕆᐊᖃᑎᖃᕈᒪᓪᓗᑎᑦᑕᐅᖅ ᐊᓯᖏᓐᓂᒃ 

ᐱᔭᕇᖅᑕᐅᓯᒪᓐᖏᑦᑐᓂᒃ ᐊᒻᒪᓗ ᐊᑑᑎᖃᖅᑐᓂᒃ 

ᑖᒃᑯᓄᖓ. ᐃᓚᒋᔭᐅᓪᓗᓂ ᓄᓇᕗᑦ 

ᐊᑭᑦᑐᐸᓪᓕᐊᓂᕐᒧᑦ ᑕᐃᓐᓇ ᑐᕌᖓᕙᑦᑐᖅ 

ᐅᑭᐅᖅᑕᖅᑐᒦᔾᔪᓯᐊᒥᒃ ᐊᒻᒪᓗ 

ᐃᓕᓐᓂᐊᖅᑎᑕᐅᕙᓪᓕᐊᒋᐊᖃᕐᓂᖅ ᑖᒃᑯᓄᖓ 

ᐃᖅᑲᖅᑐᐃᕕᓕᕆᕕᐅᑉ ᐃᓗᐊᓂ 

ᐃᖅᑲᓇᐃᔭᖅᐸᑦᑐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐅᐱᒋᒍᒪᔭᒃᑲ 

ᐋᔩᖃᑎᒌᑦᓯᐊᓚᐅᕐᒪᑕ ᐱᓕᕆᓪᓗᑎᑦ. ᕕᓐᓯ ᕆᐊᑎ, 

ᑖᓐᓇ ᐃᑲᔪᖅᑎᒋᔭᐅᓚᐅᖅᑐᖅ ᐊᒻᒪᓗ ᐱᓗᐊᖅᑐᒥ 

ᑖᓐᓇ ᐃᖅᑲᓇᐃᔭᖅᑎᒋᔭᖅᐳᑦ 

ᐅᐱᒋᔭᖃᕈᓐᓇᓚᐅᕐᒪᑦ ᑕᐃᒪᓐᓇ ᐋᔩᖃᑎᒌᖕᓂᕐᒧᑦ. 

 

ᐅᖃᖅᑏ, ᑕᒪᓐᓇ ᐊᖏᕈᑕᐅᔪᖅ ᐱᔾᔪᑎᖃᖅᐳᖅ 

ᒐᕙᒪᒃᑯᑦ ᐃᒪᓐᓇ ᐱᓕᕆᑦᓯᐊᕈᓐᓇᖁᓪᓗᒋᑦ 

ᐱᔨᑦᓯᕋᕐᓗᑎᑦ ᓄᓇᕗᒻᒥᐅᑕᓗᒃᑖᑦ. ᓇᑯᕐᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᓐᓇ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᑉ ᐅᖃᐅᓯᖓ 188 - 3(3): 

ᑐᑭᓯᖃᑎᒌᒍᑦ ᓄᓇᕗᒻᒥ ᑲᑎᒪᔪᓂᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ); ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ 

ᓄᓇᕗᒻᒥᐅᓪᓗ. ᐅᖃᖅᑏ, ᑕᐃᒪ ᒪᓕᒐᓕᐅᖅᑎᒃᑯᑦ 

ᖃᐅᔨᒪᓂᐊᖅᐳᑦ ᐃᒃᐸᒃᓴᖅ ᐅᓐᓄᓴᒃᑯᑦ ᓯᕗᓕᖅᑎ 

ᐋᕆᐊᒃ ᐊᒻᒪᓗ ᐊᖓᔪᖅᑳ ᑕᐅᑐᓐᖏ, 

ᐊᑎᓕᐅᖃᑎᒌᓚᐅᕐᒪᑎᒃ ᑐᑭᓯᐅᒪᖃᑦᑕᐅᑎᓂᕐᒧᑦ 

ᐊᖏᖃᑎᒌᖕᓂᕐᒧᑦ ᑕᕝᕙᓂ ᓄᓇᕗᒻᒥ ᐊᔪᖅᓴᖅᑐᑦ 

ᐱᔾᔪᑎᒋᓪᓗᒋᑦ ᒥᑭᒡᓕᕚᓪᓕᖅᑎᑕᐅᖁᓪᓗᒋᑦ 

ᐊᔪᖅᓴᕐᓂᖏᑦ. ᑕᒪᓐᓇ ᐊᑎᓕᐅᖅᑕᐅᔪᖅ ᑕᒪᓐᓇ 

ᓯᕗᓪᓕᖅᐸᐅᓚᐅᖅᖢᓂ ᓇᖕᒥᓂᖅᓱᖅᐸᓪᓕᐊᓂᕐᒧᑦ.  

 

ᑕᐃᑲᓂ ᑲᑎᒪᑎᓪᓗᑕ ᐊᔪᖅᓴᖅᑐᑦ ᐱᔾᔪᑎᒋᓪᓗᒋᑦ 

ᓄᕖᕝᕙᖑᓚᐅᖅᑐᒥ ᐃᒪᓐᓇ 

ᓯᕗᓕᖅᑎᒋᔭᐅᓂᐊᖅᐳᑦ ᒪᑭᒪᓂᖅ ᐱᔾᔪᑎᒋᓪᓗᒍ 

ᐸᕐᓇᒍᑎᓯᒪᔭᕗᑦ ᑕᐃᒪᓐᓇ ᐊᔪᖅᓴᖅᑐᑦ 

ᐱᑕᖃᕈᓐᓃᖅᐹᓪᓕᖁᓪᓗᒋᑦ. 

 

ᐊᑎᓕᐅᖃᑎᒌᒃᖢᑎᑦ ᐃᒪᓐᓇ ᐅᖃᓚᐅᖅᐳᑦ 

ᓄᓇᕗᑦ ᑐᓐᖓᕕᒃᑯᑦ ᐃᑲᔪᖃᑦᑕᕐᓂᐊᕐᓗᑎᑦ 

ᑲᑎᒪᖃᑦᑕᖃᑕᐅᓂᕐᒧᑦ ᑕᐃᒪᓐᓇ 

ᐱᓕᕆᕙᓪᓕᐊᓗᑎᑦ ᐊᑐᓕᖅᐸᓪᓕᐊᓂᖏᓐᓂ 

ᑕᒪᓐᓇ ᒪᑭᒪᓂᖅ ᐸᕐᓇᐅᑕᐅᔪᖅ 

ᐱᓕᕆᖃᑎᒌᒡᓗᑎᑦ ᐊᑯᓂᐅᔪᖅ.  

 

ᐅᖃᖅᑏ, ᑖᒃᑯᐊ ᓄᓇᕗᒻᒥ ᑲᑎᒪᖃᑦᑕᕐᓂᖅ 

ᐊᔪᖅᓴᖅᑐᑦ ᐱᑕᖃᕈᓐᓃᖅᐸᓪᓕᐊᔪᓐᓇᖁᓪᓗᒋᑦ 

ᑲᑎᒪᓂᕆᔭᐅᔪᖅ ᐱᓕᕆᖃᑎᒌᒃᓯᒪᕗᑦ ᑕᒪᑐᒥᖓ. 

ᑕᕝᕙᓐᖓᑦ, ᐅᖃᖅᑏ, ᑖᓐᓇ ᐊᖏᖃᑎᒌᒍᑎᒥᒃ 

ᐊᑎᓕᐅᖅᖢᑎᒃ ᐃᒪᓐᓇ ᐃᓚᐅᑎᑕᐅᓂᐊᖅᐳᑦ  

ᑖᒃᑯᐊ ᑲᑎᒪᓂᕐᒧᑦ ᑲᑐᔾᔨᖃᑎᒌᓕᒫᑦ 

ᐱᓕᕆᖃᑎᒋᓂᐊᖅᑕᕗᑦ. 

 

ᑕᐃᒪᓐᓇ ᐊᔪᖅᓴᖅᐸᓪᓕᐊᒍᓐᓃᕐᓂᖅᓴᐅᖁᓪᓗᒋᑦ 

ᑭᒃᑯᑐᐃᓐᓇᐃᑦ ᐱᓕᕆᖃᑎᒌᓐᓂᐊᖅᐳᒍᑦ. 

 

ᑖᓐᓇ ᑲᑎᒪᓂᕆᔭᐅᓂᐊᖅᑐᖅ ᑕᐃᒪᓐᓇ 

ᐃᓄᓕᕆᓂᕐᒧᑦ ᐱᔾᔪᑎᖃᖅᑐᓂᒃ 

ᐱᓕᕆᐊᖃᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. 3. ᑲᑎᒪᔨᑐᐃᓐᓇᐃᑦ 

ᐅᖃᐅᓯᖏᑦ. ᑲᑎᒪᔨᐅᔪᖅ ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᓯᐊᓪ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖁᑭᐅᓯᕆᑦᑎᐊᕐᓂᖅ ᑭᓐᖓᕐᓂ (ᓯᐊᓪ) 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᑖᒃᑯᐊ ᑕᕝᕙᐅᕕᑏᖅᐸᒃᑲ 

ᕼᐊᓘᖅᐸᒃᑲᐃᓛᒃ ᑭᓐᖓᕐᒥᐅᑦ. ᑖᒃᑯᐊ ᐱᖓᓱᑦ 

ᒪᒃᑯᒃᑐᑦ ᐃᓕᑕᕆᔪᒪᓪᓗᒋᑦ ᖃᓄᐃᓕᐅᖅᓯᒪᓂᖏᑦ.  

 

ᐅᖃᖅᑏ, ᓯᑎᕝᕙ 26, 2003-ᖑᑎᓪᓗᒍ, ᐱᖓᓱᑦ 

ᑭᓐᖓᕐᒥᐅᑦ ᖁᑭᐅᑎᒥᒃ ᑕᐃᒪᓐᓇ ᓇᓂᓯᓚᐅᕐᒪᑕ 

ᖄᕐᓗᒃᓯᒪᔪᒥᒃ ᑖᓐᓇ ᖄᕐᓗᒃᓯᒪᔪᖅ ᐃᒪᓐᓇ 

ᐊᑲᐅᓐᖏᓕᐅᕈᑎᒋᔭᐅᓂᐊᖅᑐᒃᓴᐅᒐᓗᐊᖅᑎᓪᓗᒍ. 

 

ᐅᖃᕈᒪᕗᖓ ᖁᕕᐊᓇᖅᑐᒥ ᑕᒪᓐᓇ 

ᐱᔾᔪᑎᖃᓚᐅᕐᒪᑦ ᑲᒪᒋᔭᖃᓐᖏᖦᖢᑎᑦ ᑎᒍᓯᓇᑎᒃ 

ᖁᑭᐅᑎᒥᒃ ᐸᓖᓯᒃᑯᓐᓄᑦ ᐅᖃᕆᐊᖅᑐᓚᐅᖅᐳᑦ 

ᓇᓂᔭᒥᖕᓂᒃ ᖁᑭᐅᑎᒥᒃ ᖄᕐᓗᒃᓯᒪᔪᒥᒃ. ᑕᐃᒪᓐᓇ 

ᐊᑲᐅᓐᖏᓕᐅᕈᑎᖃᖃᑦᑕᖅᑎᓪᓗᒍ 

ᖁᑭᐊᖃᑦᑕᖅᑐᓂᒃ.  

 

ᖁᕕᐊᓱᒃᐳᖓ ᐅᐱᑉᐳᖓᓗ ᐅᓪᓗᒥ ᐅᐱᒋᒍᒪᓪᓗᒋᑦ 

ᑖᒃᑯᐊ ᐱᖓᓱᑦ ᑭᓐᖓᕐᒥᐅᑦ ᓇᓂᓯᓚᐅᖅᑐᑦ  

ᖁᑭᐅᑎᒥᒃ ᐊᑐᖅᓯᓚᐅᓐᖏᖦᖢᑎᑦ ᐸᓖᓯᒃᑯᓐᓄᑦ 

ᐅᓂᒃᑳᕆᐊᖅᑐᓚᐅᕐᒪᑕ. 

 

ᖃᓄᐃᓘᕈᓘᔭᖅᑐᖃᖅᐸᑎᓪᓗᒍ ᓄᓇᓕᖁᑎᑦᑎᓐᓂ, 

ᐱᓗᐊᖅᑐᒥᒃ ᖁᑭᐅᓯᔭᕐᓂᒃᑯᑦ, ᐅᐱᒍᓱᑦᑎᐊᖅᐳᖓ 

ᓇᖏᖅᓯᔪᓐᓇᕋᒪ ᐅᕙᓂ ᐃᒡᓗᒥ ᐅᓪᓗᒥ ᐊᒻᒪ 

ᐱᒃᑯᒋᓗᒋᑦ ᑕᐃᒃᑯᐊᑯᓗᐃᑦ ᐱᖓᓱᑦ ᑭᓐᖓᕐᒥᐅᑦ 

ᐅᕕᒃᑲᐃᑦ ᓇᓂᓯᓚᐅᕐᓂᖏᓐᓂᑦ ᐊᑦᑐᖅᑕᐃᓕᓪᓗᒍ, 

ᐅᖃᐅᓯᒋᖔᖅᑐᒍ ᐸᓖᓯᒃᑯᓐᓄᑦ. ᑖᒃᑯᐊ ᐅᐱᒋᕙᒃᑲ 

ᐱᖓᓱᑦ ᑖᒃᑯᐊ ᒪᒃᑯᒃᑐᑦ, ᔪᐊᑕᓐ ᑭᐊᓕ, ᒫᒃ ᔮ 

ᐊᒻᒪᓗ ᒎ ᐊᓪᓚ. 

 

ᐊᒻᒪᓗᑦᑕᐅᖅ ᓄᓇᓕᖕᓂᒥᐅᑕᐅᔪᑦ ᑕᐃᒪᓐᓇ 

ᐃᓕᓐᓂᐊᖅᑎᑦᑎᑦᑎᐊᓚᐅᕐᒪᑕ ᑲᒪᑦᓯᐊᓂᕐᒧᑦ 

ᖁᑭᐅᑎᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐃᓚᖓᑦ ᒪᓕᒐᓕᐅᖅᑎ: ᐋᕼᐃᓪᓛᒃ, ᐋᕼᐃᓪᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑲᑎᒪᔩᑦ ᐅᖃᐅᓯᖏᑦ. ᐊᑯᓪᓕᕐᒧᑦ ᑭᒡᒐᖅᑐᐃᔪᖅ, 

ᒥᔅᑕ ᓂᓐᖓᖅ.  

ᐋᓐᓂᐊᕕᓕᐊᖅᑐᓕᕆᓂᖅ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᐅᓐᓄᓴᒃᑯᑦ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓇᖏᖅᓯᒃᑲᓐᓂᖅᐳᖓ ᐅᖃᐅᓯᖃᕈᒪᓪᓗᖓ 

ᐋᓐᓂᐊᕐᕕᓕᐊᖃᑦᑕᖅᑐᓂᑦ ᒥᓂᔅᑕ ᐲᑕᓴᓐ 

ᐅᖃᐅᓯᕆᓚᐅᖅᑕᖓᓂᒃ ᖁᔭᓐᓇᒦᕈᑎᒋᓪᓗᒍᓗ 

ᑖᒃᑯᐊ ᓂᕈᐊᖅᑎᒃᑲᓗ ᓇᐅᔮᓂ ᐊᒻᒪᓗ ᑰᒑᕐᕈᖕᒥ. 

 

ᐅᖃᖅᑎ, ᑕᐃᒪᓐᓇᒃ ᐊᒃᓱᕈᕐᓇᖃᑦᑕᕐᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐅᖃᕋᓗᐊᖅᖢᓂ 

ᐅᑎᖅᓯᒪᓕᖅᖢᓂ ᐊᐅᓪᓚᖅᓯᒪᓚᐅᖅᑎᓪᓗᒍ 

ᖃᓪᓗᓈᓄᑦ, ᐃᒪᓐᓇᒃ ᐃᒻᒥᓂᒃ 

ᐅᖃᐅᓯᖃᕐᓂᐊᖅᐳᖔᓚᓯᒪᓪᓗᑎᒃ. 

ᐊᐅᔭᐅᓚᐅᖅᑐᒥ ᓄᓕᐊᕋᓗ 

ᐋᓐᓂᐊᕐᕕᓕᐊᓚᐅᖅᓯᒪᒐᓐᓄ ᖃᓪᓗᓈᓂ. ᐅᑎᕋᑦᑕ 

ᖁᔭᓐᓇᒦᓚᐅᖅᐳᒍᑦᑕᐅᖅ ᑕᐃᒫᒃ 

ᐃᑲᔪᖅᑕᐅᔪᓐᓇᓚᐅᕋᑦᑕ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐊᒻᒪᓗ ᖃᖓᑦᑕᐅᑎᓄᑦ ᓯᓂᒃᑕᕐᕕᖕᓄᓪᓗ 

ᐊᓯᖏᓐᓄᓪᓗ. 

 

ᐅᖃᖅᑎ, ᐅᑎᖅᓯᒪᓕᖅᑎᓪᓗᑕ ᐋᓐᓂᐊᕕᖕᒥᒃ 

ᑕᑕᑎᕆᓂᐊᕋᓱᒋᓚᐅᕋᓗᐊᕋᒪ ᑕᒪᒃᑯᓂᖓ 

ᑕᑕᑎᕆᐊᖃᖅᑐᓂᑦ ᐊᒻᒪᓗᑦᑕᐅᖅ 

ᐃᑲᔪᖅᑕᐅᑦᑎᐊᓚᐅᖅᖢᑕᓗ ᓄᓇᓕᖕᓂᒥᐅᑕᓄᑦ 

ᑕᐃᒪᓐᓇᓂᒃ ᑕᑕᑎᒐᒃᓴᓂᑦ ᑕᑕᑎᕆᑎᓪᓗᑕ ᑖᓐᓇ 

ᐊᖓᔪᖅᑳᖓᑦ ᐋᓐᓂᐊᖅᑐᓕᕆᔨᒃᑯᑦ 

ᖁᕕᐊᒋᑦᑎᐊᓚᐅᖅᖢᑎᒍᓪᓗ ᐃᑲᔪᖅᑕᐅᒐᑦᑕ 

ᐊᒻᒪᓗ ᐃᑲᔪᖅᑕᐅᑦᑎᐊᓚᐅᕋᑦᑕ ᓯᓚᕐᔪᐊᒥ 

ᐱᐅᓛᓄᑦ ᑕᒪᒃᑯᓂᖓ ᐊᖏᕈᑎᓂᒃ 

ᐊᑎᓕᐅᖅᑕᐅᒋᐊᖃᖅᑐᓂᒃ ᐸᓖᓯᒃᑯᓐᓄᑦ. 

 

ᐅᖃᖅᑎ, ᑕᒪᒃᑯᐊᓕᒫᑦ ᐊᑲᐅᑦᑎᐊᓚᐅᖅᑐᑦ 

ᑕᑕᑎᕆᐊᖃᖅᑕᕗᑦ ᑕᑕᑎᖅᖢᒋᓪᓗ ᐊᒻᒪᓗ 

ᐊᐅᓪᓚᖅᑎᖦᖢᒋᑦ. ᑭᓯᐊᓂ ᖃᐅᔨᓕᓚᐅᖅᐳᒍᑦ ᓱᓕ 

ᐱᓕᕆᒋᐊᖃᒃᑲᓐᓂᖅᖢᑕ 

ᐃᑲᔪᖅᑕᐅᑦᑎᐊᖑᓂᖅᐹᖑᓇᓱᒋᓚᐅᖅᑐᖓ 

ᐅᕙᑦᑎᐊᕈᒃᑲᓐᓂᖅ ᑕᐃᒪ ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᕋᓴᐅᔭᒃᑯᑦ 

ᑎᑎᕋᕐᕕᒋᓚᐅᕐᒫᖓ ᑕᒪᓐᓇ ᐃᒻᒥᒃᑰᓕᖓᖕᒪᑦ 

ᐅᕙᓐᓄᑦ ᑖᓐᓇ ᖁᔭᓐᓇᒦᕈᑎᒋᓛᖅᑲᕋ 

ᓯᐊᕈᒃᑲᓐᓂᖅ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᓇᑦᑎᓕᖕᒧᑦ, ᒥᔅ ᐅᒡᔪᒃ. 

ᓄᓇᕗᒻᒥ ᐊᑕᖏᐅᒪᔪᒥᒃ 

ᐸᐃᕆᕕᓕᕆᓂᖅᑕᖃᕆᐊᖃᕐᓂᖓ ᓄᓇᕗᒻᒥ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. 

ᕿᑎᕐᒥᐅᑕᐃᓪᓗ ᓄᓇᕗᒻᒥᐅᑕᐃᓪᓗ 

ᓇᑦᑎᓕᒻᒥᐅᑕᓄᓗᐃᓪᓗ ᐅᑉᓗᑰᑦᑎᐊᖅᖢᒋᑦ. 

 (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, ᑕᐃᒪ ᐅᓪᓗᒥ 

ᓂᑯᕕᑉᐳᖓ ᐃᓱᒫᓗᒍᑎᒐ ᐅᖃᐅᓯᕆᔪᒪᓪᓗᒍ. 

ᐊᒥᓱᓄᑦ ᐃᓚᒌᓄᑦ 

ᐊᑲᐅᓐᖏᓕᐅᕈᑎᒋᔭᐅᖃᑦᑕᖅᑐᑦ 

ᐸᐃᕆᕕᖃᑦᑎᐊᖏᓐᓂᕐᒧᑦ. ᐅᖃᖅᑎ, 

ᑐᐊᕕᕐᓇᖅᑐᒃᑯᑦ ᓈᒻᒪᒃᑐᒥᒃ ᐊᒻᒪᓗ 

ᐱᑕᖃᐃᓐᓇᖅᑐᒥᒃ ᐱᔨᑦᑎᕋᕆᐊᖃᕐᒪᑕ 

ᓱᕈᓯᓕᕆᓂᕐᒧᑦ ᓄᓇᕗᒥ. ᑕᐃᒪᐃᑦᑐᓂᑦ 

ᐱᖃᓐᖏᓐᓇᑦᑕ ᒫᓐᓇᐅᔪᖅ. ᑮᓇᐅᔭᑎᒍᓪᓕ 

ᐃᑲᔪᖅᑕᐅᖃᑦᑕᓐᖏᒃᖢᑎᒃ ᐊᒻᒪᓗ ᐊᑕᐅᒃᓯᒃᑯᑦ 

ᑕᒪᒃᑯᐊ ᑮᓇᐅᔾᔭᒃᓴᐅᑏᑦ ᓈᒻᒪᖏᖦᖢᑎᒃ ᐊᒥᓱᓄᑦ 

ᓄᓇᓕᖕᓄᑦ ᑕᐃᒪᓐᓇᐃᓐᓂᖓᓄᑦ 

ᐸᐃᕆᕕᒃᑖᕋᓱᓐᓂᐊᕐᓗᑎᒃ. 

 

ᐅᖃᖅᑎ, ᐊᒥᓱᒻᒪᕆᐅᖕᒪᑕ ᒪᒃᑯᒃᑐᑦ 

ᐊᖓᔪᖅᑳᕆᔭᐅᔪᑦ ᐸᐃᕆᕕᖃᕆᐊᖃᖅᑐᑦ, ᑭᓯᐊᓂ 

ᐊᑭᑐᓗᐊᕐᓂᖏᓐᓄᑦ ᐊᑭᓖᒍᓐᓇᖏᖦᖢᑎᒃ 

ᑕᐃᒪᓐᓇᒃ ᐊᐅᓚᓂᕐᒧᑦ ᒪᑭᑕᒋᐊᖃᕐᓂᖏᓐᓄᑦ 

ᐱᔪᓐᓇᖃᑦᑕᖏᒻᒪᑕ ᐊᒻᒪᓗ ᐃᑲᔪᖅᑕᐅᒍᓐᓇᕐᓇᑎᑦ 

ᐊᑭᓕᐅᑎᒃᓴᖏᓐᓄᑦ ᐊᑕᐅᓯᐅᓐᖏᑦᑐᒥᒃ 

ᓱᕈᓯᖃᖅᐸᑕ ᐃᓕᓐᓂᐊᖃᑦᑕᖏᑦᑐᓂᑦ. 

 

ᐅᖃᖅᑎ, ᑕᒪᓐᓇ ᓈᒻᒪᖏᓐᓂᖓᓄᑦ 

ᐸᐃᕆᕝᕕᖃᑦᑎᐊᖏᓐᓂᖓᓄᑦ ᑕᒪᓐᓇ ᐃᓅᓯᕐᒧᑦ 

ᓯᕗᓂᒃᓴᐅᓂᐊᖅᑐᒧᓪᓗ ᐊᒥᓱᑦ 

ᐊᑲᐅᓐᖏᓕᐅᕈᑎᖃᖅᐳᑦ ᓄᓇᕗᒥ. ᑕᒡᕙᓂᓕ 

ᓄᓇᕗᒥ ᐃᑲᔪᖃᑦᑕᕐᒪᑕ ᑕᒪᒃᑯᓂᖓ ᐸᐃᕆᕕᖕᓄᑦ 

ᑮᓇᐅᔭᐃᑦ ᐊᖏᖃᑎᒌᒍᑕᐅᓯᒪᔪᑦ ᐊᑐᖅᑕᐅᓪᓗᑎᒃ 

ᒐᕙᒪᒋᔭᖏᓐᓄᑦ ᐊᕕᒃᑐᖅᓯᒪᓂᖏᑕ ᑕᐃᑲᓂ. 

 

ᐅᖃᖅᑎ, ᓄᓇᕕᒃ ᑕᐃᒪᓐᓇᒃ ᐊᑯᓂᐅᓂᖅᓴᖅ 

ᐸᐃᕆᕕᖃᕐᓂᖏᑦ ᐃᓕᓐᓂᐊᖅᑎᑦᑎᖃᑦᑕᕐᓂᖏᓂᑦ 

ᓱᕈᓯᓛᓂᑦ ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ  ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᐊᒻᒪᓗ 

ᓂᕆᑦᑎᐊᖅᑎᑕᐅᖃᑦᑕᖅᖢᑎᒃ ᐃᓄᐃᑦ 

ᓂᕿᖏᓐᓂᑦ, ᐃᓕᖅᑯᓯᓂᑦ ᐅᖃᐅᓯᖏᓐᓂᒡᓗ 

ᐱᓕᕆᑎᑕᐅᖃᑦᑕᖅᖢᑎᒃ ᑕᒪᒃᑯᐊ ᐸᐃᕆᕕᖕᓃᑦᑐᑦ. 

 

ᐅᖃᖅᑎ, ᑕᐃᒪᓐᓇᒃ ᐃᑲᔪᖅᑕᐅᓐᖏᓗᐊᕐᓂᑦᑎᓐᓄᑦ 

ᓄᓇᕗᒥ ᑕᒪᒃᑯᐊ ᓱᕈᓰᑦ ᐊᖓᔪᖅᑳᕆᔭᐃᓪᓗ  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒌᑦ ᖃᑕᓐᖑᑎᖃᑎᒌᑦ ᓄᓇᓕᖕᓂ 

ᐱᔨᑦᑎᕋᖅᑕᐅᓐᖏᓗᐊᕐᒪᑕ. 

 

ᐅᖃᖅᑎ, ᑕᐃᒪ ᒐᕙᒪᒃᑯᑦᑕᐅᖅ ᑲᒪᑦᑎᐊᖁᕙᕗᑦ 

ᑕᒪᒃᑯᐊ ᓈᒻᒪᒃᑐᒃᑯᑦ ᐸᐃᕆᕕᖃᑦᑎᐊᕈᓐᓇᖁᓪᓗᒋᑦ 

ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᓪᓗ ᓄᓇᕗᒻᒥ 

ᑕᒪᐃᓐᓂ ᓄᓇᓕᖕᓄᑦ ᐊᖓᔪᖅᑳᑦ ᓱᕈᓯᓛᓪᓗ 

ᐊᑐᖅᐸᑕ ᑕᐃᒪᐃᑦᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. 3. 

ᒪᓕᒐᓕᐅᖅᑎ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ.  

ᖁᔭᓕᓂᖅ ᒥᑦᑎᒪᑕᓕᒻᒥ ᐊᓐᓂᑭᑦᑐᕐᕕᒻᒥ 

ᐊᑭᓕᖅᓱᖅᑕᐅᖏᑦᑐᓂᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. 

ᒥᑦᑎᒪᑕᓕᖕᒥᐅᖑᖃᑎᒃᑲ ᐅᓐᓄᓴᒃᑯᑦ 

ᓄᓇᕗᒻᒥᐅᓪᓗ. 

 

ᐅᖃᖅᑎᑦᑎᔩ, ᐅᑭᐅᖅ ᒥᑦᑎᒪᑕᓕᖕᒥᐅᑎᒍᑦ 

ᓯᐊᕐᕆᔮᕐᕕᑖᖅᑎᑕᐅᓚᐅᕋᑦᑕ ᓄᑖᒥᒃ, 

ᖁᔭᓐᓇᒦᕈᒪᓪᓗᒋᑦ ᒐᕙᒪᒃᑯᑦ ᑕᒪᓐᓇ 

ᑲᔪᓯᑎᑕᐅᑦᑎᐊᕈᓐᓇᓕᓚᐅᕐᒪᑦ ᐊᒻᒪᓗ 

ᖁᔭᓐᓇᒦᕈᑎᒋᔪᒪᓗᐊᖅᖢᒍ ᔭᐃᒥᓯ ᐊᕐᕚᕐᓗᒃ. ᒫᓐᓇ 

ᒥᑦᑎᒪᓕᖕᒥ ᓯᐊᕐᕆᔮᖃᑦᑕᕈᓐᓇᖅᓯᖕᒪᑦ 

ᐅᓪᓗᕆᐊᓂᒃ ᑕᐅᑐᖏᒃᑲᓗᐊᕐᖢᓂ ᐊᖕᒪᔪᑎᒍᑦ.  

 

ᐅᖃᖅᑎᑦᑎᔩ, ᑕᐃᒪᓐᖓᑦ ᒪᑐᐃᓚᐅᕐᒪᑦ ᑖᓐᓇ 

ᓯᐊᕐᕆᔮᕐᕕᒃ ᐅᓄᖅᑐᕐᒪᕇᑦ ᐊᑭᓕᖅᓱᖅᑕᐅᓇᑎᒃ 

ᐃᑲᔪᖃᑦᑕᖅᓯᒪᖕᒪᑕ ᓱᕈᓰᑦ 

ᓯᐊᕐᕆᔮᓕᒻᒪᒃᓴᖅᑎᑕᐅᓪᓗᑎᑦ ᐊᒻᒪ ᕼᐋᑭᕐᓂᕐᒧᑦ 

ᐱᓕᒻᒪᒃᓴᖅᑕᐅᑦᑎᐊᖃᑦᑕᕐᒪᑕ. ᑕᒪᕐᒥᒃ ᑖᒃᑯᐊ 

ᖁᔭᓐᓇᒦᕈᒪᓪᓗᒋᑦ. ᒥᑦᑎᒪᑕᓕᖕᒥᐅᖑᖃᑎᒃᑲᓗ 

ᑎᓕᐅᒃᑲᓐᓂᖅᖢᒋᑦ ᐊᑭᓕᖅᓱᖅᑕᐅᖏᒃᑲᓗᐊᕐᓗᑕ  

ᐊᑏᒃ ᐃᑲᔪᕋᓱᖃᑦᑕᖅᑕ ᓄᓇᑦᑎᓐᓂ 

ᓯᐊᕐᕆᔮᕐᕕᖕᒥᑑᓐᖏᑦᑑᒐᓗᐊᖅ.  

 

ᐅᑯᐊ ᑕᐃᒻᒪᕆᒡᓗᒋᑦ ᖁᔭᓐᓇᒦᕈᒪᓪᓗᒋᑦ 

ᐃᑲᔪᓗᐊᖅᓯᒪᖕᒪᑕ ᐃᑲᔪᐃᓐᓇᖅᖢᑎᒡᓗ ᐅᓪᓗᒥᒧᑦ. 

ᐅᑯᐊᖑᔪᑦ ᑕᐃᓂᐊᖅᑕᒃᑲ, ᑭᐊᕙᓐ ᐃᓐᖏᓕᔅ, ᕗᔅ 

ᑎᐊᒃᑯᓐᓂ ᐃᖅᑲᓇᐃᔭᖅᑎᐅᔪᖅ, ᑖᒃᑯᐊᒡᓗ ᒪᕐᕉᒃ 

ᐸᓖᓯᐅᔫᒃ, ᐹᑉ ᑳᕙᓇ ᐊᒻᒪᓗ ᑯᕆᔅ ᑐᐊᕆᓴᓐ, ᐊᒻᒪ 

ᓄᓇᖅᑲᑎᕗᑦ ᑕᐃᕕᑦ ᓱᖅᖤᒃ ᐊᒻᒪᓗ ᐱᐊᓐ ᓴᕚᑦ. 

ᑕᒪᕐᒥᒃ ᑖᒃᑯᐊ ᖁᔭᓐᓇᒦᖅᑕᒻᒪᕆᐊᓗᒃᑲ.  

 

ᐅᖃᖅᑎᑦᑎᔩ, ᐊᒻᒪᓗᑦᑕᐅᖅ ᑖᓐᓇ ᓯᐊᕐᕆᔮᕐᕕᒃ 

ᓴᓇᔭᐅᑎᓪᓗᒍ ᓯᑯᒧᑦ ᓴᓗᒻᒪᖅᓴᐃᔾᔪᑎᒃᓴᒥᒃ 

ᐱᑕᖃᓚᐅᓐᖏᒻᒪᑕ ᑭᓯᐊᓂ ᖁᕕᐊᓱᒃᑐᖓ ᑖᒃᑯᐊ 

ᓄᓇᓖᑦ ᑯᐊᓐᕗᐊᒥ, ᐊᓐᑎᐅᕆᐅᒥᑦ 

ᑐᓂᓯᔪᓐᓇᓚᐅᕐᒪᑕ ᐊᑭᖃᓐᖏᑦᑐᒥᒃ ᓯᑯᒧᑦ 

ᓴᓗᒻᒪᖅᓴᐅᑎᒃᓴᒥᒃ. ᖁᔭᓐᓇᒦᖅᑕᒻᒪᕆᐊᓘᒋᕙᕗᑦ 

ᐊᒻᒪ ᑖᓐᓇ ᓴᓗᒻᒪᖅᓴᐅᑎ ᐅᒥᐊᕐᔪᒃᑯᑦ 

ᑎᑭᑦᑕᕆᐊᖃᓚᐅᕐᒪᑦ. 

 

ᑎᑭᓐᓂᐊᖅᑎᓪᓗᒍᓗ ᐊᑭᖃᕆᐊᖃᓚᐅᕐᒥᖕᒪᑦ 

ᖁᔭᓐᓇᒦᕈᒪᓗᐊᒻᒪᕆᒃᑭᕙᕋ 

ᒥᑦᑎᒪᑕᓕᖕᒥᐅᑕᐅᖃᑎᕗᑦ ᐃᑦᑐᕈᓗᒃ, ᔨᒻ ᑰᒃᓯᔅ. 

ᓇᖕᒥᓂᖅ ᑮᓇᐅᔭᒥᓂᒃ ᐊᑐᖅᖢᓂ ᑖᓐᓇ 

ᐊᑭᓖᓚᐅᕐᒪᑦ. ᖁᔭᓐᓇᒦᒃ, ᔨᒻ. ᐊᒻᒪᓗ 

ᐅᖃᖅᑎᑦᑎᔩ, ᒫᓐᓇ ᒥᑦᑎᒪᑕᓕᖕᒥᐅᖑᖃᑎᒃᑲ 

ᑎᓕᐅᖅᐸᒃᑲ ᑎᓕᐅᕋᓗᐊᖅᐸᒃᑲ ᑖᓐᓇ "ᐃᑦᑐᕈᓗᒃ" 

ᒫᓐᓇᒥ ᐱᒋᐊᕐᓗᓂ ᑕᐃᔭᐅᖁᓕᕋᓗᐊᖅᖢᒍ 

ᐃᑦᑐᑯᓗᖕᒥᒃ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

2012-ᒥ ᖁᓪᓕᐅᓂᖅᓴᓂ ᐃᓕᓐᓂᐊᖅᑐᑦ 

ᐃᓱᓕᒃᓯᔪᐃᑦ ᐃᒃᐱᐊᕐᔪᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᑦᑕᐅᖅ ᒫᓐᓇ ᓂᑯᕕᑉᐳᖓ ᐅᐱᒋᓱᒍᒪᓪᓗᖓ 

2012-ᒥ ᐃᒃᐱᐊᕐᔪᖕᒥ ᐃᓕᓐᓂᐊᕇᖅᑐᓂᒃᑕᐅᖅ, 

ᐃᓅᔭᖅ ᐃᓕᓐᓂᐊᕐᕕᐊᓂ. 

 

ᐊᒻᒪᓗᑦᑕᐅᖅ, ᐅᖃᖅᑏ, ᑕᒪᒃᑯᐊ ᐱᒻᒪᕆᐊᓘᖕᒪᑕ 

ᓯᕗᒧᐊᑦᑎᐊᖃᑦᑕᖅᑐᑦ ᐃᓕᓐᓂᐊᓂᕐᒥᓂᒃ 

ᐱᔭᕇᖅᓯᔪᑦ ᐊᒃᓱᐊᓗᒃ ᐱᕕᒃᓴᖃᑦᑎᐊᖃᕐᒪᑕ 

ᐃᓕᓐᓂᐊᒃᑲᓐᓂᕈᓐᓇᖁᓪᓗᒋᑦ 

ᐃᖅᑲᓇᐃᔭᕈᓐᓇᖁᓪᓗᒋᓪᓗ ᓯᕗᓂᒃᓴᑦᑎᓐᓂ 

ᐊᒻᒪᓗᑦᑕᐅᖅ ᑭᒡᒐᖅᑐᐃᔪᖅ ᐃᖅᑲᓇᐃᔭᖅᑎᖏᓐᓂ 

ᐊᒃᓱᑲᓪᓚᒃ ᑕᒪᒃᑯᓂᖓ ᐸᕐᓇᐃᑲᑕᒃᑎᓪᓗᒋᑦ ᑖᒃᑯᐊ 

ᐃᓕᓐᓂᐊᖅᑏᑦ ᓄᓇᓕᖕᓂ ᐊᔾᔪᒥᒋᔭᐅᑦᑎᐊᓕᕐᒪᑕ 

ᑕᐃᒪᓐᓇ ᐅᐱᒋᔭᐅᖁᕙᒃᑲ.  

 

6-ᖑᔪᑦ ᐃᓕᓐᓂᐊᓂᕐᒥᓂᒃ ᐃᒃᐱᐊᕐᔪᖕᒥ 

ᐃᖅᑲᓇᐃᖅᓯᓚᐅᕐᒪᑕ, ᐊᒃᑐᕝᕙ 12, 2012-

ᖑᑎᓪᓗᒍ. ᒫᓐᓇ ᐃᓕᓴᕆᔪᒪᔭᒃᑲ ᑎᓕᐅᕈᒪᓪᓗᒋᑦ 

ᐊᒃᓱᕈᐃᓐᓇᖁᓪᓗᒋᑦ ᐱᓕᕆᔪᒪᔭᒥᓂᒃ ᐱᖁᓪᓗᒋᑦ. 

ᐅᑯᐊᖑᔪᑦ: 

 

ᔮᑭᓕᓐ ᐊᕐᓇᐅᔪᒪᔪᖅ 

ᐹᑉ ᐹᓇᐸᔅ 

ᑎᐊᕆ ᐃᔾᔭᖏᐊᖅ 

ᖃᔮᖅ ᖃᒪᓂᖅ 

ᓂᒃ ᒪᒃᐸ 

ᓯᑎᕙᓐ ᑕᖅᑐ  

 

ᐅᖃᖅᑏ, ᐊᖓᔪᖅᑳᕆᔭᐅᔪᑦ ᐃᓚᒋᔭᐅᔪᓪᓗ 

ᐊᒃᓱᐊᓗᒃ ᐃᑲᔪᖅᑐᐃᖃᑦᑕᕐᒪᑕ ᒪᒃᑯᒃᑐᑦ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖁᔭᐅᓪᓗᑎᑦ 

ᐊᒻᒪᓗᑦᑕᐅᖅ ᐅᐱᒋᔪᒪᔭᒃᑲ ᖁᔭᒋᓪᓗᒋᓪᓗ 

ᐊᖓᔪᖅᑳᕆᐅᔭᔪᑦ ᐃᓚᒋᔭᐅᔪᑦ ᑕᐃᒃᑯᓂᖓ 

ᐃᖅᑲᓇᐃᖅᓯᔪᓄᑦ ᐃᓕᓐᓂᐊᕐᓂᕐᒥᓂᒃ 

ᓯᕗᒧᐊᑦᑎᐊᖁᔨᑎᑦᑎᓯᒪᖕᒪᑕ. 

 

ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᓪᓗᒋᑦ ᐃᓅᔭᖅ ᐃᓕᓐᓂᐊᕕᖕᒥ  

ᐃᓕᓐᓂᐊᕐᓂᕐᒥᓂᒃ ᐃᖅᑲᓇᐃᖅᓯᔪᑦ ᐊᒻᒪᓗᑦᑕᐅᖅ 

ᓯᕗᒧᐊᑦᑎᐊᖁᓪᓗᒋᑦ ᓯᕗᓂᒃᓴᑎᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᑲᑎᒪᔩᑦ ᐅᖃᐅᓯᒃᓴᖏᑦ. ᒥᔅᑕ ᑕᑉᑑᓇ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 308 - 3(3): 

ᖁᕐᓗᖅᑑᒥ ᕼᐋᒻᓚᒃᑯᑦ ᑎᑎᕋᕐᕕᐊᓂᒃ 

ᒪᑐᐃᖅᓯᓂᖅ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᑦᑕᐅᖅ ᖁᕐᓗᖅᑐᕐᒥᐅᓄᑦ. 

ᒪᒥᐊᕝᕕᒋᕙᒃᑲ ᑕᐃᒃᑯᐊ ᐃᓚᐃᖅᓯᒪᔪᑯᓗᐃᑦ. 

 

ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᐱᒍᓱᒍᒪᓪᓗᖓ 

ᖁᕐᓗᖅᑐᕐᒥᐅᓂᒃ ᒪᑐᐃᖅᓯᓂᐊᓕᕐᒪᑦ ᕼᐋᒻᓚᒃᑯᑦ 

ᑲᑎᒪᔨᖏᑕ ᑎᑎᕋᕐᕕᖓᓐᓂᑦ. ᖁᕕᐊᓱᒃᑐᖓ 

ᑕᐃᒃᑯᐊ ᐃᓚᐅᔪᓐᓇᓚᐅᕋᒪ ᑕᐅᑐᒍᓐᓇᖅᖢᖓᓗ 

ᒪᑐᐃᖅᑕᐅᑎᓪᓗᒍ ᑎᑎᕋᕐᕕᒃ. ᖁᔭᓕᔪᒪᔪᖓ 

ᖁᕐᓗᖅᑐᕐᒥᐅᓂᒃ ᕼᐋᒻᓚᒃᑯᓐᓂᑦ ᒪᐃᔭᒥᒃ ᐊᒻᒪᓗ 

ᑲᑎᒪᔨᖏᓐᓂᑦ ᐅᑕᖅᑭᑦᑎᐊᓚᐅᕐᒪᑕ 

ᕿᓄᐃᓵᑦᑎᐊᖅᖢᑎᒃ ᓴᓇᔭᐅᓕᖅᑎᓪᓗᒍ 

ᐊᒡᓚᒡᕕᒃᓴᖓ ᕼᐋᒻᓚᒃᑯᑦ. 

 

ᐊᒻᒪᓗᑦᑕᐅᖅ ᐅᖃᖅᑏ, ᖁᔭᓐᓇᒦᕈᒪᓪᓗᒋᑦ 

ᑕᐃᒃᑯᐊ ᐱᖁᔭᓕᐅᖅᑎᕐᔪᐊᕆᔭᕗᑦ ᓕᐅᓇ 

ᐊᒡᓘᒃᑲᖅ ᒥᓂᔅᑕᒋᔭᐅᓪᓗᓂ, ᒥᓂᔅᑕᖓᑦ 

ᓄᓇᓕᓕᕆᔨᒃᑯᓐᓄᑦ ᒥᔅᑕ ᑯᓱᒐᖅ ᐊᒻᒪᓗᑦᑕᐅᖅ 

ᐱᓕᕆᕕᖓᓐᓂ ᐃᖅᑲᓇᐃᔭᖅᑏᑦ 

ᑮᓇᐅᔭᖃᖅᑎᑦᑎᖃᑦᑕᕐᒪᑕ ᓴᓇᑎᓪᓗᒋᑦ ᓄᑖᓂᒃ. 

ᑮᓇᐅᔭᐃᑦ ᑕᐃᒃᑯᐊ ᐊᑐᖅᑕᐅᑎᓪᓗᒋᑦ 

ᐊᒃᓱᕈᖅᑎᓪᓗᒋᑦ ᑕᐃᒪᓐᓇᐃᑦᑐᒥᑦ 

ᐃᖅᑲᓇᐃᔭᖅᑎᓪᓗᒋᑦ ᐱᓪᓚᑦᑖᓐᖑᕈᓐᓇᓚᐅᕐᒪᑦ 

ᐊᑐᖅᑕᐅᔪᓐᓇᖃᑦᑕᕐᓂᐊᕐᓗᓂ ᖁᕐᓗᖅᑐᕐᒥᐅᓄᑦ 

ᐊᑯᓂᑲᓪᓚᒃ ᐊᓯᖏᓐᓄᓪᓗ ᐅᓄᖅᑐᐊᓗᖕᓄᑦ 

ᐊᕐᕌᒍᓄᑦ. 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᓄᓇᕗᒻᒥ ᑕᒪᒃᑯᓂᖓ 

ᐱᖁᑎᕐᔪᐊᓂᑦ ᐱᑕᖃᕆᐊᖃᕐᒪᑦ ᐊᑭᓕᕐᓗᑎᒍᓗ 

ᓄᓇᕗᒻᒥ ᕼᐋᒻᓚᒃᑯᑦ ᑎᑎᕋᕐᕕᖓᑦ ᑕᐃᓐᓇ 

ᖁᕐᓗᖅᑐᕐᒥ ᐱᒋᐊᕐᕕᒋᔭᐅᔪᖅ ᓲᕐᓗ ᑮᓇᐅᔭᓂᒃ 

ᐊᑐᕆᐊᖃᕈᑦᑕ ᐱᖁᑎᕐᔪᐊᖅᑖᕈᑎᒋᓗᒋᑦ. 

ᐅᐱᒍᓱᒃᐳᖓ ᑕᐃᒃᑯᐊ ᖁᕐᓗᖅᑐᕐᒥᐅᓕᒫᑦ. 

 

ᐊᒻᒪᓗᑦᑕᐅᖅ ᑕᐃᒃᑯᐊ ᑕᒪᑐᒥᖓ 

ᓯᕗᒧᐊᑦᑎᑦᑎᔪᓐᓇᖅᓯᓚᐅᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 3. 

ᑲᑎᒪᔨᐅᖃᑕᐅᔪᖅ ᑲᖏᖅᖠᓂᐅᑉ ᐅᐊᓐᓇᖓᓄᑦ, 

ᒥᔅᑕ ᑰᓕ. 

ᑎᑎᖅᑲᐅᓯᐊᑦ ᓂᕈᐊᖅᑎᒥᒃ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᑲᖏᖅᖠᓂᕐᒥᐅᑦ. ᐆᒪ ᒥᒃᓵᓄᑦ ᓂᓪᓕᕈᒪᓪᓗᖓ 

ᐃᓄᒃᑎᑐᑦ ᐅᖃᐅᓯᖓᑕ ᒥᒃᓵᓄᑦ. ᑖᓐᓇ 

ᑎᑎᖅᑲᖅᑖᕆᓚᐅᖅᑕᕗᑦ ᐃᓕᓐᓂᐊᖅᑎᓄᑦ 

ᐅᖃᓕᒫᑦᑎᐊᒻᒪᕆᒡᓗᒍ ᑕᕝᕗᖓ 

ᒪᓕᒐᓕᐅᖅᑎᒥᖕᓄᑦ. ᖃᓪᓗᓈᑎᑑᖓᖕᒪᑦ 

ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑯ. 

 

(ᑐᓵᔨᑎᒍᑦ) ᓚᐃᓕ ᐊᐅᑑᔪᖓ 15-ᓂᒃ 

ᐅᑭᐅᖃᖅᑐᖓ ᑲᖏᖅᖠᓂᕐᒥᐅᑕᐅᓪᓗᖓ 

ᑎᑎᕋᓕᖅᑐᖓ ᓴᖅᑭᑦᑏᔪᒪᓪᓗᖓ ᐃᓄᒃᑎᑐᑦ 

ᐅᖃᓪᓚᖃᑦᑕᖅᑐᑦ ᐱᓪᓗᒋᑦ ᐃᓕᓐᓂᐊᕐᕕᑦᑕ 

ᐃᓗᐊᓂ. ᐃᓕᓐᓂᐊᖅᑎᐅᔪᖓ ᐃᓄᐃᓪᓗ 

ᐃᓕᖅᑯᓯᖓᓐᓂᑦ ᖃᐅᔨᕚᓪᓕᕈᒪᔪᖓ. 

 

ᐊᑲᐅᓐᖏᓕᐅᕈᑎᒋᖃᑦᑕᖅᑕᕗᑦ ᐃᓄᐃᑦ ᓱᕈᓰᑦ 

ᑐᑭᓯᔪᓐᓇᖏᒻᒪᑕ ᐃᓄᒃᑎᑐᑦ ᐅᖃᐅᓯᕐᒥᑦ 

ᐱᔾᔪᑎᒋᓪᓗᒍ ᐃᓕᓐᓂᐊᕐᕕᑦᑎᓐᓂᑦ ᐃᓄᒃᑎᑐᑦ 

ᐃᓕᓐᓂᐊᖅᑎᑕᐅᓐᖏᓗᐊᓕᕋᑦᑕ. ᐃᓐᓇᐃᑦ  

ᐱᑕᖃᕋᓗᐊᖅᑎᓪᓗᒋᑦ ᓄᓇᑦᑎᓐᓂᑦ ᐊᒃᓱᐊᓗᒃ 

ᐱᔭᕐᓂᖃᑦᑕᖏᒻᒪᑦ ᒪᒃᑯᒃᑐᑦ 

ᐅᖃᖃᑎᖃᕋᓱᒃᑲᓗᐊᖅᑎᓪᓗᒋᒃ ᐃᓐᓇᕐᓂᒃ, ᑕᒪᓐᓇ 

ᖃᓄᐃᓕᔭᐅᔭᕆᐊᖃᖅᑐᖅ. 

 

ᑕᐃᒪᓕ ᐃᓄᒃᑎᑐᓪᓚᑦᑖᖅ ᐅᖃᓪᓚᒍᓐᓇᖅᑐᓂᒃ 

ᐃᓕᓐᓂᐊᕆᐊᖅᓯᒪᔪᓂᒃ ᐃᓄᒃᑎᑐᑦ 

ᐃᓕᓴᐃᖃᑦᑕᕈᑎᒃ ᖃᐅᔨᓴᔭᕆᐊᖃᖅᐸᒃᑐᓂᒃ 

ᐃᓕᖅᑯᓯᑦᑎᓐᓂᑦ.   

 

ᓱᕈᓯᕗᑦ ᑕᐃᒃᑯᐊ ᑲᖏᖅᖠᓂᕐᒥᐅᑕᐃᑦ 

ᐅᖃᓪᓚᒍᓐᓇᕋᔭᖅᑐᑦ ᐃᓄᒃᑎᑐᑦ ᑐᑭᓯᕚᓪᓕᕐᓗᑎᒡᓗ 

ᒫᓐᓇᒧᑦ. ᖁᔭᓐᓇᒦᒃ ᑖᒃᓱᒥᖓ ᐃᑲᔪᕋᓱᖃᑦᑕᕋᕕᑦ 

ᑖᒃᑯᐊ ᐃᑲᔪᖅᑕᐅᔪᒪᓐᓇᐅᒐᓗᐊᖅ 

ᐃᓕᓐᓂᐊᕐᕕᑦᑎᓐᓂᑦ ᐃᓄᒃᑎᑐᑦ 

ᐃᓕᓐᓂᐊᖅᑎᑕᐅᒃᑲᓐᓂᕈᒪᓪᓗᑕ. 

 

ᑖᓐᓇ ᐊᐱᖅᑯᑎᒋᓂᐊᕋᒃᑯ ᒥᓂᔅᑕᒧᑦ ᓈᒻᒪᒃᓯᒃᐸᑦ 

ᐅᓪᓗᒥ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑲᑎᒪᔾᔪᑎᒃᓴᕗᑦ ᐱᖓᔪᐊᑦ. ᑲᑎᒪᔩᑦ ᐅᖃᐅᓯᒃᓴᖏᑦ. 

ᐊᓯᐊᓄᑦ ᑲᑎᒪᔾᔪᑎᒃᓴᖅᑎᓐᓄᑦ. 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ.  

 

ᐱᒋᐊᓚᐅᓐᖏᓐᓂᑦᑎᓐᓂᑦ ᑲᑎᒪᔾᔪᑎᒃᓴᖅ 6-ᒥ 

ᐅᖃᕈᒪᑐᐃᓐᓇᖅᑐᖓ ᐃᖅᑲᐃᑎᓪᓗᓯ ᐃᓘᓐᓇᓯ 

ᐃᑉᐸᒃᓴᖅ ᐊᑎᖃᖃᑕᐅᔫᒐᓗᐊᑦ ᐊᐱᖅᓱᕈᒪᔫᒐᓗᐊᑦ 

ᑎᑭᑕᐅᓚᐅᓐᖏᒻᒪᑕ ᐱᕖᕈᒻᒪᑕ 

ᐊᐱᖅᓱᕈᓐᓇᖅᓯᓚᐅᓐᖏᒻᒪᑕ. ᑕᐃᒃᑯᐊ ᐃᓘᓐᓇᓯ 

ᐊᐱᕆᕙᔅᓯ ᐃᖅᑲᐅᒪᖃᑦᑕᕆᔅᓯ ᐊᓕᔅᓯᓐᓂᑦ 

ᐊᐱᕆᔪᒪᔪᐃᓐᓇᐅᖃᑦᑕᕋᓗᐊᕐᒥᖕᒪᑕ. 

 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐊᐅᐸᓗᒃᑯᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 420 - 3(3): ᐅᔭᕋᓐᓂᐊᕐᕕᓐᓂ 

ᐊᑦᑕᓇᖅᑕᐃᓕᒪᓂᖅ ᓄᓇᕗᒻᒥ 

(ᐊᐅᐸᓗᒃᑐᖅ) 

ᐊᐅᐸᓗᒃᑯᖅ: ᒪ’ᓇᐅᔪᓂᑎᑦ ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᑦ ᐃᓱᒪᒋᕙᑉᓯ, 

ᖃᒪᓂᑦᑐᐊᕐᒥᐅᑕᐃᑦ ᐊᒃᓱᕈᖅᑐᒃᑰᓕᕐᒪᑎ ᒫᓐᓇ. 

ᖃᒪᓂᑦᑐᐊᕐᒥᐅᖃᑎᒃᑲ ᑕᐃᒃᑯᐊ 

ᐃᓚᓐᖓᐃᖅᓯᒪᔪᓂᒃ ᑐᓐᖓᓴᐃᕙᖕᓂᐊᖅᐳᓯ. 

(ᑐᓵᔨᑎᒍᑦ) ᐊᐱᖅᑯᑎᒋᓂᐊᖅᑕᕋ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑎ 

ᐊᑦᑕᕐᓇᕐᔭᐃᖅᓯᒪᓂᖏᓐᓄᑦ ᒥᓂᔅᑕ ᑯᓱᒐᕐᒧᑦ. 

 

ᒥᓂᔅᑕ ᖃᐅᔨᒪᒻᒪᑦ ᑕᐃᒃᑯᐊ ᓇᓪᓕᐅᒃᑯᒫᓕᕆᔩᑦ 

ᐃᖅᑲᓇᐃᔭᖅᑎᖏᑦ ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᕐᔪᐊᖅ 

ᒪᓕᒃᑕᐅᔭᕆᐊᖃᕐᒪᑦ ᑕᐃᒃᑯᓄᖓ ᐊᐅᓚᑕᐅᓪᓗᓂ 

ᐱᒻᒪᕆᐅᓪᓗᓂᓗ ᑖᓐᓇ ᐃᖅᑲᓇᐃᔭᖅᑎᓄᑦ 

ᐅᔭᕋᖕᐊᓂᕐᕕᖕᒥᑦ. 

 

ᐃᓱᒫᓘᑎᒋᔭᐅᔪᓂᑦ ᓴᖅᑭᑦᑎᖃᑦᑕᖅᓯᒪᖕᒪᑕ 

asbestos-ᖃᕐᒪᑕᒎᖅ ᑕᐃᑲᓂ Meadowbank-ᒥ 

ᖃᓂᕆᔮᓂ ᖃᒪᓂᑦᑐᐊᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᖏᑦᑕ ᑲᑎᒪᔨᖏᑦ 

ᑐᓴᖅᑎᑦᑎᓕᖅᐹ ᐊᒡᓃᑰ ᐄᒍᒃᑯᓐᓂ ᑕᒪᑐᒥᖓ 

ᓈᖕᒪᓐᓂᖓᓄᑦ ᐊᒻᒪᓗ ᓈᒻᒪᒃᓴᖅᐹᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᓐᓄᑦ ᑕᒪᓐᓇ 

ᑲᒪᒋᔭᐅᓂᖓᓄᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒐᕕᑦ. 

ᑖᒃᑯᐊ ᖃᐅᔨᒋᐊᕐᕕᒋᓂᐊᖅᐸᒃᑲ ᐃᖅᑲᓇᐃᔮᖅᑐᓄᑦ 

ᐋᓐᓂᖅᑕᐃᓕᒪᓕᕆᔨᒃᑯᑦ ᑎᒥᖓ ᑕᒪᓐᓇ 

ᓇᓃᓕᕐᒪᖔᖅ ᖃᓄᕐᓗ ᐱᓕᕆᐊᖑᖕᒪᖔᑦ 

ᐃᓱᒫᓘᑎᒋᔭᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏᑦ. 

ᓄᓇᕕᒃ ᓂᕆᐅᖕᒪᑕ ᒪᑐᐃᖅᑕᐅᓛᕐᒪᑕ 

ᐅᔭᕋᖕᓂᐊᕐᕖᑦ ᓄᓇᕗᒻᒥ ᓂᕆᐅᒃᑭᓪᓗᑕᓗ ᓄᑖᓂᒃ 

ᐱᕕᒃᓴᖃᕐᓂᐊᕐᓂᑦᑎᓐᓂ. ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᔭᒐᐃᔭᕆᐊᖃᓐᖏᓐᓇᑦᑎᒍᑦ ᐊᓚᕆᐊᖃᓐᖏᓇᑦᑎᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᖅᑲᓇᐃᔭᖅᑎᓄᑦ 

ᓇᓪᓕᐅᒃᑯᒫᓕᕆᔨᒃᑯᑦ ᖃᐅᔨᓴᐃᖃᑦᑕᕐᒪᖔᑕ 

ᖃᓄᐃᓕᖓᓕᕐᒪᖔᑕ ᐅᔭᕋᖕᓂᐊᕐᕖᑦ ᓲᕐᓗ 

ᒥᐊᑐᐹᖕᒃ-ᑯᑦ ᐊᒻᒪᓗᑦᑕᐅᖅ ᓴᖅᑭᑕᐅᔪᓐᓇᖅᐹᑦ 

ᖃᐅᔨᓴᖅᑕᐅᖃᑦᑕᓚᐅᖅᑐᑦ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᒃᑯᖏᑦᑕ ᐅᓂᒃᑳᓕᐊᖏᓐᓂ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᑲᒪᔪᖅ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᒪᓕᒐᖃᕐᒪᑕᐃᓛᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᕐᓇᖅᑐᓃᑦᑕᐃᓕᒪᔪᓕᕆᔨᒃᑯᑦ ᑕᒪᒃᑯᓂᖓ 

ᐅᔭᕋᑦᑕᕆᐊᒥᒃ ᐱᓕᕆᔪᑦ ᖃᓄᐃᓐᖏᑦᓯᐊᕐᓂᖏᑦ 

ᐊᒻᒪᓗ ᐅᓗᕆᐊᓇᖅᑐᒦᖁᓐᖏᓐᓂᖏᓐᓄᑦ 

ᒪᓕᒐᖅᑕᖃᐅᕐᒥᖕᒪᑦ ᑕᐃᑲᓂ. ᑖᒃᑯᐊ ᒪᓕᒐᖏᑦ 

ᖃᐅᔨᓴᕐᓂᐅᔪᓄᑦ ᑕᒪᒃᑯᓄᖓ ᐅᔭᕋᒃᑕᕆᐊᓂᒃ 

ᐱᓕᕆᕝᕕᐅᔪᓄᑦ ᖃᐅᔨᓴᕆᐊᖃᕐᓂᕆᔭᖏᑦ ᑖᒃᑯᐊ 

ᒪᓕᒃᑕᐅᖃᑦᑕᖅᑐᑦ ᑖᒃᑯᓄᖓ ᐊᒻᒪ ᑖᒃᑯᓂᖓ 

ᖃᐅᔨᔭᕆᐊᖃᖅᑐᓂᒃ ᐱᑕᖃᖅᐸᑦ 

ᖃᐅᔨᑎᑦᑐᓐᓇᑦᑎᑦᑎᑦᑎᐊᖅᑐᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓄᓇᕗᒻᒥᐅᑦ ᖃᒪᓂᑦᑐᐊᒧᓪᓕ ᑐᓴᐅᒪᑎᑕᐅᒍᑎᒃ 

ᑖᒃᑯᓄᖓ ᖁᕕᐊᓱᑦᑎᐊᕋᔭᕐᒥᔪᑦ 

ᐅᔭᕋᖕᓂᐊᖅᑐᓕᕆᓂᕐᒧᑦ ᐊᑦᑕᕐᓇᔾᔭᐃᖅᓯᒪᒧᓪᓗ 

ᐱᖁᔭᕐᔪᐊᖓᓂ. 

 

6.04-ᖓᓂ ᒪᓕᒐᖏᓐᓂ ᑖᒃᑯᐊ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᕐᔪᐊᖏᓐᓂ  

ᐃᓕᓐᓂᐊᖅᑎᑦᑎᖃᑦᑕᕆᐊᖃᕐᒪᑕ 

ᐃᖅᑲᓇᐃᔭᖅᑎᓄᑦ ᐅᔭᕋᖕᓂᐊᕐᕕᖕᒥ. 

ᒪᓕᒐᖃᖅᑎᑦᑎᖕᒥᔪᖅ ᑐᑭᓯᓯᒪᑦᑎᐊᖏᑦᑕᕌᖓᑕ 

ᐅᖃᐅᓯᕐᒥᒃ ᐊᑐᖅᑕᐅᖃᑦᑕᖅᑐᓂᒃ ᐅᔭᕋᕐᓂᐊᕐᕕᖕᒥ. 

ᐅᖃᐅᓯᕆᓚᐅᖅᑕᓐᓂ ᐱᓇᓱᐊᕈᓯᒋᔭᑦᑎᓐᓂ 

ᐅᖃᐅᓯᖃᓚᐅᕋᒪ ᐅᖃᐅᓰᑦ 

ᐊᑐᖅᑕᐅᑦᑎᐊᕆᐊᖃᕐᓂᖏᓐᓂ. ᒥᓂᔅᑕ ᖃᓄᖅ 

ᑖᒃᑯᐊ ᐃᖅᑲᓇᐃᔭᖅᑎᓂ ᓇᓪᓕᐅᒃᑯᒫᓕᕆᔩᑦ 

ᐃᖅᑲᓇᐃᔭᖃᑎᖃᕐᒪᖔᑕ ᐅᔭᕋᖕᓂᐊᖅᑎᒃᑯᓐᓂ 

ᒪᓕᑦᑎᐊᖁᓪᓗᒋᑦ ᑖᒃᑯᓂᖓ ᒪᓕᒐᕐᓂᑦ? ᖁᔭᓐᓇᒦᒃ, 

ᐅᖃᖅᑏ.  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑲᒪᔪᖅ ᐃᖅᑲᓇᐃᔭᖅᑏᑦ 

ᓇᓪᓕᐅᑯᒫᓕᕆᔨᖏᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. 

ᐅᓗᕆᐊᓇᖅᑐᒦᑦᑕᕆᐊᖃᓐᖏᒻᒪᑕᐃᓛᒃ ᐱᓕᕆᔪᑦ 

ᓇᓂᒥᐊᖅ ᐅᔭᕋᒃᑕᕆᐊᕐᓂᕐᒥ ᐱᓕᕆᔪᑦ 

ᑖᒃᑯᐊᑦᑕᐅᖅ ᑕᐃᒪᓐᓇᑦᓯᐊᖅ 

ᐅᓗᕆᐊᓇᖅᑐᒦᑦᑕᕆᐊᖃᓐᖏᒻᒪᑕ. ᒪᓕᒐᐃᓪᓗ 

ᑕᒪᒃᑯᐊ ᑐᑭᓯᐅᒪᔭᐅᑦᑎᐊᕆᐊᖃᖅᖢᑎᒃ 

ᐊᑐᖅᑕᐅᔭᕆᐊᖃᖅᑐᑦ ᐱᓕᕆᔨᓄᑦ ᓇᓂᒥᐊᖅ. 

 

ᐃᒻᒪᖄ ᐱᓗᐊᓐᖏᑦᑐᒥᑦᑕᐅᖅ ᐅᔭᕋᒃᑕᕆᐊᓂᒃ 

ᐱᓕᕆᔪᓄᑦ. ᑕᒪᒃᑯᐊ ᑕᐃᒃᑯᓇᓂ ᐱᓕᕆᔪᑦ 

ᐊᑦᑕᕐᓇᖅᑐᒦᑦᑕᐃᓕᔾᔪᑎᖏᓐᓂ ᒪᓕᒐᐅᕙᒃᑐᑦ 

ᐅᔭᕋᒃᑕᕆᐊᓕᕆᔪᓂᒃ ᐱᓕᕆᔪᓂᒃ ᑖᒃᑯᐊ 

ᐱᓕᕆᓂᐊᖅᑐᑦ ᐱᓕᕆᖃᑎᒋᔭᐅᖃᑦᑕᖅᑐᑦ 

ᑐᑭᓯᑎᑕᐅᑦᑎᐊᕋᓱᒃᖢᑎᑦ ᑕᒪᒃᑯᓂᖓ ᒪᓕᒐᐅᔪᓂᒃ 

ᐱᖁᔭᐅᔪᓂᒡᓗ. 

 

ᑖᒃᑯᐊ ᐊᔾᔨᒌᓐᖏᑦᑐᓂᒃ ᑐᑭᓯᓐᖏᑦᑐᑦ 

ᐱᑕᖃᕋᔭᕐᓂᖅᐸᑕ ᑕᑯᑎᑕᐅᔭᕆᐊᖃᓲᖑᖕᒪᑕ 

ᐃᓚᖏᑦ. ᐃᓚᖏᓪᓗ ᑐᓵᔨᒃᑰᕆᐊᖃᕐᓂᖅᐸᑕ, 

ᐊᔾᔨᒌᓐᖏᑦᑐᓂᒃ ᑐᑭᓯᐅᒪᓕᕈᑕᐅᔪᓐᓇᖅᑐᓂᒃ 

ᐊᑐᖃᑦᑕᕐᒪᑕ. ᑖᓐᓇ ᑭᓇᑭᐊᖅ ᑐᑭᓯᔭᕆᐊᓕᒃ 

ᑐᑭᓯᑦᑎᐊᖁᓪᓗᒍ ᐊᑦᑕᕐᓇᖅᑐᒦᖁᓇᒍ 

ᐱᓕᕆᕝᕕᒋᔭᖓᑕ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᒋᑦᑎᐊᖅᑕᕋ ᑭᐅᔪᖅ ᒥᓂᔅᑕ ᑖᔅᓱᒪ ᒥᒃᓵᓄᑦ 

ᐊᕙᑏᓪᓗ ᐊᑦᑕᕐᓇᔾᔭᐃᖅᓯᒪᓂᖅ ᑕᒪᒃᑯᐊ 

ᐃᖅᑲᐅᒪᐃᓐᓇᕆᐊᖃᕋᑦᑎᒍ ᓄᓇᕗᒻᒥᐅᑕᐅᓪᓗᑕ 

ᓄᓇᑖᖃᑕᐅᓯᒪᓪᓗᑕᓗ. 

 

ᑭᒡᒍᓯᒋᓪᓗᓂᐅᒃ ᐅᔭᕋᖕᓂᐊᕐᓂᕐᒧᑦ 

ᐊᑦᑕᓈᔾᔭᐃᓯᒪᓂᕐᒧᑦ 19 ᓈᓴᐅᑎᖓ ᐅᖃᖅᓯᒪᖕᒪᑦ, 

ᓇᖕᒥᓂᖃᖅᑐᖅ ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔭᖅᑎ 

ᓇᓕᐊᑐᐃᓐᓇᖅ ᐃᓚᐃᓐᓈᖅᑕᐅᖁᓇᒍ 

ᒪᓕᑦᑎᐊᖁᓪᓗᒋᑦ ᑖᓐᓇ ᐱᖁᔭᕐᔪᐊᖅ ᐊᒻᒪᓗ 

ᒪᓕᒐᕋᓛᕆᔭᖏᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅ ᑖᒃᑯᐊ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ 

ᑲᑎᒪᔨᖏᑕ ᖃᐅᔨᓴᖅᑎᖏᑦ ᖃᓄᖅ 

ᖃᐅᔨᓴᐃᖃᑦᑕᕐᒪᖔᑕ ᐅᕐᓂᕐᓗᒃᓴᕈᑕᐅᔪᓂᒃ 

ᐃᖅᑲᓇᐃᔭᖅᑎᓄᑦ ᐅᔭᕋᖕᓂᐊᕐᕕᖕᓂᑦ 

ᐃᓚᐃᓐᓈᕐᓂᕋᖅᑕᐅᔪᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑯᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᒪᓕᒐᖏᑦ 

ᐊᑦᑕᕐᓇᔾᔭᐃᖅᓯᒪᔾᔪᑎᑦ ᓵᓐᓃᓐᖏᑦᑐᕈᓘᖕᒪᑕ 

ᐅᒡᒍᐊᖅᐳᖓ. ᑖᒃᑯᐊ ᐊᐱᖅᑯᑎᒋᔭᖓᑕ ᒥᒃᓵᓄᑦ 

ᑐᑭᓯᑦᑎᐊᓚᐅᕐᓗᒍ ᑐᑭᓯᓯᒪᓕᕈᒃᑯ ᑖᒃᑯᐊ ᒪᓕᒐᖏᑦ 

ᖃᓄᖅ ᒪᓕᒃᑕᐅᓪᓚᑐᓲᖑᖕᒪᖔᑕ 

ᖃᐅᔨᓇᓱᒃᑐᖃᖅᑎᓪᓗᒍ ᐅᑎᕐᕕᒋᔪᓐᓇᖅᐸᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ. 

 

ᐊᐱᖅᑯᑦ 421 - 3(3): ᐸᐃᕆᕕᓕᕆᓂᖅ 

ᓄᓇᕘᓕᒫᒥ (ᐊᐅᐸᓗᒃᑐᖅ) 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒋᔪᒪᔭᕋ ᒥᓂᔅᑕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ ᐅᖃᓚᐅᕋᒪ 

ᒐᕙᒪᒃᑯᑦ ᐊᔭᐅᖅᓱᖅᑐᒋᑦ ᑖᒃᑯᓂᖓᑦ ᐃᓗᐃᑦᑑᔪᓂᑦ 

ᓱᕈᓯᕐᓄᑦ ᐸᖅᑭᒃᓯᔾᔪᑎᓂᒃ ᐱᑕᖃᖁᓪᓗᒍ ᓄᓇᕗᒻᒥ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᖃᓄᐃᓕᐅᕐᓂᕐᒪᖔᑕ ᑕᐃᒃᑯᐊ ᐸᐃᕆᕕᖕᒦᑦᑐᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐊᒻᒪᓗᑦᑕᐅᖅ 

ᐸᖅᑭᔭᐅᖃᑦᑕᕐᓂᖏᑦ ᓄᓇᕗᒻᒥ ᐊᑐᐃᓐᓇᐅᕚᑦ 

ᐃᓘᓐᓇᖏᓐᓄᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᑲᒪᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᑦᑎᐊᖅᐸᕋ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᑖᒃᓱᒥᖓ ᐱᒻᒪᕆᐊᓘᖕᒪᑦ. 

ᑕᒪᒃᑯᐊ ᐸᐃᕆᕕᓕᕆᓂᖅ ᐱᒻᒪᕆᐅᖕᒪᑦ 

ᐱᓗᐊᖅᑐᒥᑦ ᐅᓪᓗᒥᐅᓕᖅᑐᖅ. ᓄᓇᕗᒻᒥᐅᑦ 

ᐅᓄᕐᓂᖅᓴᒻᒪᕆᐊᓗᐃᑦ ᒪᒃᑯᒃᑐᓂᑦ ᐃᓄᖃᓕᕐᒪᑕ. 

ᓲᕐᓗ ᑕᐅᑐᓐᖑᐊᕐᓗᒍ 52 ᐳᓴ ᒪᒃᑯᒃᑐᓂᑦ 

ᐊᕐᕌᒍᓕᖕᓂᑦ 25 ᑐᒑᓂ ᐃᓄᖃᕐᒪᑦ 

ᕿᑐᕐᖏᐅᖅᑐᒐᓚᐅᓪᓗᑎᒡᓗ. ᑕᒪᓐᓇ ᐱᒻᒪᕆᐅᓂᖓ 

ᑕᑯᒃᓴᕈᖅᐸᓪᓕᐊᑐᐃᓐᓇᕐᒪᑦ.  

 

ᐃᓕᓐᓂᐊᕐᓂᓕᕆᔨᒃᑯᑦ ᐊᔾᔨᒌᓐᖏᑦᑐᓂᒃ ᑕᒪᑐᒥᖓ 

ᑲᒪᖃᑦᑕᖅᑐᑦ ᐸᐃᕆᕕᐅᑉ ᐃᓗᐊᓂ  

ᖃᓄᐃᓕᐅᖅᑕᐅᔪᓐᓇᖅᑐᓂᒃ. ᐊᐃᑦᑖᖑᒐᓗᐊᖅ 

ᑭᓯᐊᓂ ᐃᒡᓗᒃᓴᓂᒃ ᐸᐃᕆᕕᒃᓴᓂᒃ 

ᑮᓇᐅᔭᖅᑕᖃᓐᖏᒻᒪᑦ. ᐅᑯᐊ ᑕᕝᕙ 

ᐅᖃᐅᑎᒋᔪᒪᔭᒃᑲ ᖃᓪᓗᓈᑎᑐᑦ ᐅᖃᕐᓂᐊᕋᒃᑭᑦ. 

 

(ᑐᓵᔨᑎᒍᑦ) ᐅᖃᖅᑏ, ᐱᓕᕆᕕᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐅᑯᓂᖓ 

ᐱᓕᕆᐊᒃᓴᖃᕈᑎᖃᕐᒪᑕ ᐃᑲᔪᖅᑐᐃᔾᔪᑎᒋᔭᐅᔪᓂᒃ 

ᐸᐃᕆᕖᑦ ᐱᕙᓪᓕᐊᑎᑕᐅᓂᖏᓐᓄᑦ. ᓚᐃᓴᖃᖅᑐᑦ 

ᐸᐃᕆᕖᑦ $2.15 ᒥᓕᐊᓐ ᑮᓇᐅᔭᐃᑦ ᑖᒃᑯᐊ 

ᓇᐅᖅᓱᐃᖃᑦᑕᖅᑐᑦ ᖃᐅᔨᓴᐃᓪᓗᑎᒡᓗ 

ᓚᐃᓴᖃᖅᑐᓂᒃ ᐸᐃᕆᕕᖕᓂᑦ. ᐸᐃᕆᕖᑦ 

ᐊᖏᕐᕋᕆᔭᐅᔪᓂᓪᓗ ᐸᐃᕆᕖᑦ,  

ᐃᓕᓐᓂᐊᕐᕕᖕᓂᓪᓗ ᐸᐃᕆᕖᑦ, 

ᓄᓇᖃᖅᑳᖅᓯᒪᔪᓪᓗ ᐸᐃᕆᕕᖁᑎᖏᑦ, 

ᐃᓕᓐᓂᐊᕇᕌᖓᑕᓗ ᐸᐃᕆᕖᑦ. ᐊᐃᑉᐸᖓ ᓱᕈᓰᑦ 

ᖃᓄᐃᑦᑕᐃᓕᑦᑎᐊᖁᓪᓗᒋᑦ ᐱᒋᐊᕈᑎᐅᖃᑦᑕᖅᑐᖅ 

$908,000. ᓴᓇᔭᐅᓯᒪᔪᖅ ᑕᒪᒃᑯᓂᖓ 

ᓴᓇᖁᓪᓗᒋᑦ ᐸᐃᕆᕕᖕᓂᑦ 

ᐱᓕᕆᕕᐅᖃᑦᑕᕐᓂᐊᖅᑐᓂᒃ ᐱᔨᑦᓯᕈᑕᐅᓗᑎᓪᓗ 

ᓄᓇᓕᖕᓂ ᐃᑲᔪᖅᑐᐃᖃᑦᑕᕐᓗᑎᒃ ᓴᓇᑎᓪᓗᒋᑦ. 

ᓱᕈᓰᑦ ᑭᓐᖒᒪᔭᖏᓐᓂᑦ ᐃᓚᖏᑕ 

ᐃᓅᓚᐅᖅᑳᖅᑎᓐᓇᒍ ᐅᑭᐅᖃᕋᓱᖕᓂᖓᓂ 6-ᓂᑦ. 

ᒪᒃᑯᒃᑐᑦ ᑕᐃᒃᑯᐊ ᐃᓕᓐᓂᐊᖏᓐᓇᖁᓪᓗᒋᑦ 

ᕿᑐᕐᖓᖃᓕᕋᓗᐊᖅᖢᑎᒃ ᑖᒃᑯᐊ $140,000 

ᐊᖓᔪᖅᑳᕆᔭᐅᔪᓄᑦ ᐃᑲᔪᖅᑑᑏᑦ 

ᐊᑭᓕᐅᑕᐅᖃᑦᑕᖅᑐᑦ ᐊᖓᔪᖅᑳᖏᑦ 

ᐃᓕᓐᓂᐊᖅᑎᓪᓗᒋᑦ. ᐃᓕᓐᓂᐊᕐᓂᖏᓐᓂᑦ 

ᖁᕝᕙᓯᖕᓂᖓ ᒍᕋᐃ 12 ᐱᔭᕇᕋᓱᒃᑐᓂᐅᒃ 18 

ᑐᖔᓂ ᐅᑭᐅᓖᑦ. ᐱᖃᑖ, ᐸᐃᕆᕕᖕᓂᑦ ᐊᑐᖅᑐᐃᑦ 

ᐃᑲᔪᖅᑕᐅᔾᔪᑎᖏᑦ $502,000. ᐊᖓᔪᖅᑳᕆᔭᐅᔪᑦ 

ᐊᑭᓕᖅᓱᐃᖃᑦᑕᖅᑐᑦ ᕿᑐᕐᖓᖏᑕ 

ᐃᓕᓐᓂᐊᕆᐊᖅᓯᒪᑎᓪᓗᒋᑦ 

ᐃᖅᑲᓇᐃᔭᖅᑎᓪᓗᒋᓪᓘᓐᓃᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ. ᓱᕈᓯᓕᕆᔾᔪᑎᖏᑦ 

ᐸᐃᕆᕕᓕᕆᓂᕐᒧᓂᓛᒃ ᑮᓇᐅᔭᖁᑎᖏᑦ 

ᐸᐃᕆᕕᖕᒦᑦᑐᓂᒃ ᐃᓕᓐᓂᐊᖅᑎᑦᑎᓂᕐᒧᑦ 

ᑮᓇᐅᔭᖁᑎᖏᑦ ᐊᑐᖅᑕᐅᓪᓗᑎᒃ ᐃᑲᔪᕈᓐᓇᕐᒥᔪᑦ.  

 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓇᐃᓴᐅᑎᖓ 17 ᐃᓕᓐᓂᐊᖅᑐᓕᕆᒃᑯᑦ 

ᐱᖁᔭᕐᔪᐊᖓ ᐊᑐᖅᑕᐅᖁᓪᓗᒍ. ᑕᐃᒪᓐᓇ 

ᐃᓕᓐᓂᐊᖅᑎᑦᑎᔭᕆᐊᖃᕐᒪᑕ ᐸᐃᕆᕕᖕᒦᑎᓪᓗᒋᑦ 

ᐃᑲᔪᖅᑐᐃᓗᑎᑦ ᐃᓄᐃᑦ ᐅᖃᐅᓯᖏᓐᓂ ᐊᑐᕐᓗᑎᑦ 

ᐊᒻᒪᓗ ᖃᐅᔨᒪᓂᕆᔭᖏᓐᓂᒃ ᐃᓄᐃᑦ 

ᐃᓕᖅᑯᓯᖏᓐᓂᒡᓗ ᐊᒻᒪᓗᑦᑕᐅᖅ ᓴᓇᖁᓪᓗᑎᑦ 

ᑕᒪᒃᑯᓂᖓ ᐃᓕᓐᓂᐊᕈᑕᐅᖃᑦᑕᖁᓪᓗᒋᑦ 

ᐸᐃᕆᕕᖕᒦᑦᑐᓂᒃ ᐃᓄᐃᑦ ᐃᓕᖅᑯᓯᖓᓐᓄᑦ ᐊᒻᒪ 

ᐱᐅᓯᖏᓐᓂ. 

 

ᐅᖃᖅᑏ, ᐱᒻᒪᕆᐅᕗᖅ ᑭᐅᔭᕆᐊᖃᖅᑕᕗᑦ ᑕᒪᑐᒪ 

ᐃᓗᐊᓃᑦᑐᑦ ᐸᐃᕆᕕᐅᑉ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᐅᖃᕋᑖᑦᑎᐊᕋᕕᑦ ᑖᑉᓱᒪ ᒥᔅᓵᓄᑦ ᐸᐃᕆᕕᐅᑉ 

ᒥᔅᓵᓄᑦ. (ᑐᓵᔨᑎᒎᓕᖅᑐᖅ) ᐃᓕᓴᖅᓯᔪᖓ  

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᖃᑦᑕᕐᒪᑕ 

ᑎᒥᖕᓂᒃ ᑮᓇᐅᔭᖃᖅᑎᑦᑎᓪᓗᑎᑦ ᐃᑲᔪᖅᑐᐃᓪᓗᑎᑦ 

ᐸᐃᕆᕕᖕᒥ ᐱᔨᑦᓯᕋᕈᑎᒋᔭᖏᓐᓂ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᖕᒥ ᖃᔅᓯᓂᒃ 

ᐸᐃᕆᕕᒃᑕᖃᕐᒪᖔᑕ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑲᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓄᑲᓪᓚᒃᑐᕈᓘᖕᒪᑕ ᐸᐃᕆᕖᑦ ᒫᓐᓇ 

ᐱᕙᓪᓕᐊᔪᑦ ᐊᐅᓚᓂᖃᖅᑐᓪᓗ ᐅᑕᖅᑭᔪᑦ 

ᓄᓇᓕᖕᓂ ᐊᐅᓚᔾᔭᒃᑕᐅᒋᐊᕐᓂᐊᕐᓂᖏᓐᓂᒃ. 

ᐃᒃᐱᐊᕐᔪᖕᒥ, ᑕᑭᔪᐊᓘᖕᒪᑕ ᐃᓘᓐᓇᑦᑎᐊᖏᑦ 

ᐸᐃᕆᕖᑦ ᐃᓘᓐᓇᖏᑦ ᑕᐃᒐᓗᐊᕈᒃᑭᑦ 

ᒪᑐᐃᓐᖔᑦᖅᑦ ᐸᐃᕆᕕᖕᒥ ᐃᑲᔪᕈᑕᐅᖃᑦᑕᖅᑐᑦ 

ᐊᑯᓂᐊᓘᕐᓂᐊᕋᒪ. ᓄᐊᑲᐃᓐᓇᕐᓗᒋᑦ ᑐᓴᒐᒃᓴᐃᑦ 

ᑐᓂᓂᐊᕋᒃᑭᑦ ᑐᓂᑐᐃᓐᓇᕈᒫᕋᒃᑭᑦ 

ᑕᐃᓐᖏᖔᕐᓗᒋᑦ. ᐃᒻᒪᖄ ᓴᖅᑭᓪᓗᒋᓪᓗᖃᐃ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᖁᔭᓇᖅᑯᕐᓗ 

ᑐᑭᓯᑎᑦᑎᑦᑎᐊᓂᐊᕐᒪᑦ ᐊᓪᓚᐃᓂᖅ ᑕᑯᔅᓴᐅᔪᓂᒃ 

ᐊᒻᒪᔪᓂᓪᓗ ᐊᒪᓐᖏᑦᑐᓂᓪᓗ ᐊᐅᓚᔪᓂᓪᓗ 

ᐸᐃᕕᓐᓂ ᓄᓇᕗᑦ ᐃᓗᐊᓂ. 

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᒪᑐᓯᒪᔪᓂᒃ ᖃᔅᓯᐅᖕᒪᖔᑕ ᓄᓇᕗᒻᒥ ᑭᓯᐊᓂ 

ᒪᑐᐃᒃᑲᓐᓂᕈᒪᔫᒐᓗᐊᓂᑦ ᒪᑐᔭᐅᓯᒪᔪᕕᓂᕐᓂᒃ 

ᖃᔅᓯᐅᖕᒪᖔᑕ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔩ. ᑐᓴᒐᒃᓴᐃᑦ ᑕᐃᒃᑯᐊ ᑐᓂᓂᐊᖅᑕᒃᑲ 

ᓄᐊᓐᓂᐊᖅᑕᒃᑲ ᑐᓂᓂᐊᖅᑕᒃᑲᐃᓛᒃ 

ᐸᐃᕆᕕᓕᕆᔪᑦ ᐊᐅᓚᓕᕇᖅᑐᓂᒃ 

ᐱᖃᓯᐅᑎᓂᐊᕆᕙᕋ ᑕᐃᒃᑯᐊ ᑐᓴᒐᒃᓴᐃᑦ 

ᐱᔪᒪᔭᖏᑦ ᒪᑐᐃᖓᖏᑦᑐᑦ ᓱᓕ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᑕᐃᓐᓇ ᑭᐅᑦᑎᐊᖃᑦᑕᕐᒪᑦ. ᐸᐃᕆᕖᑦ 

ᑖᒃᑭᐊ ᒐᕙᒪᒃᑯᑦ ᑮᓇᐅᔭᓂᑦ ᑐᓂᔭᐅᖃᑦᑕᕐᒪᑕ 

ᐅᓄᕐᓂᖏᑦ ᒪᓕᒃᑕᐅᓪᓗᑎᑦ ᐸᐃᕆᔭᐅᒧᑦ.  

ᑖᒃᑯᐊᓗ ᐊᒃᑐᐃᓂᖃᖅᖢᑎᑦ ᐸᐃᕆᕕᖕᒧᑦ 

ᑮᓇᐅᔭᑭᒃᓴᕈᑎᒋᓕᖃᑦᑕᕐᒪᔾᔪᒃ. ᒥᓂᔅᑕ 

ᕿᒥᕐᕈᓇᒍᓐᓇᕐᓂᐊᖅᐹ ᐃᑲᔫᓯᐊᕆᔭᐅᖃᑦᑕᖅᑐᓂᒃ 

ᐸᐃᕆᕕᖕᒧᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐃᓚᖏᓪᓗ ᐸᐃᕆᕕᖕᒦᑦᑐᑦ 

ᐱᒋᐊᖅᑕᐅᓯᒪᔪᖅ ᒫᓐᓇ ᓱᓕ ᓇᐅᑦᑎᖅᓱᖅᑕᕗᑦ  

ᖃᐅᔨᓴᖅᑕᕗᑦ ᐊᒻᒪᓗ ᕿᒥᕐᕈᓇᒃᖢᑕ ᓱᕈᓯᕐᓂᒃ 

ᐸᖅᑭᓂᕐᒧᑦ ᐱᖁᔭᕐᔪᐊᖓ ᑖᒃᑯᐊ ᐱᖁᔭᕐᔪᐊᕆᔭᕗᑦ 

ᓱᕈᓯᓕᕆᔾᔪᑎᐅᔪᑦ ᐊᖑᒻᒪᑎᑦᑎᐊᕋᓗᐊᕐᒪᖔᑕ. 

ᑖᓐᓇ ᑲᔪᓰᓐᓇᖅᑐᖅ ᐱᓕᕆᔭᐅᔪᖅ 

ᐱᓕᕆᕝᕕᑦᑎᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐊᒻᒪᓗᑦᑕᐅᖅ ᓄᑖᓂᒃ ᐱᒋᐊᖅᑎᑦᑎᔭᕌᖓᑕ 

ᓴᖅᑭᑦᑎᖃᑦᑕᕐᓂᐊᖅᐳᖓ ᒪᓕᒐᓕᐅᕐᕕᖕᒥ 

ᑕᐃᒪᓐᓇᐃᑦᑐᖃᕌᖓᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᑐᓄᓂᕐᒧᑦ, 

ᒥᔅᑕ ᐃᓄᒃ. 

ᐊᐱᖅᑯᑦ 422 - 3(3): ᓄᓇᓕᓐᓂ 

ᐋᓐᓂᐊᓯᐅᖅᑏᑦ ᑐᓂᐅᖅᑲᖅᑕᐅᖃᑦᑕᕐᓂᖏᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐊᐱᖅᓱᕈᒪᔪᖓ ᒥᓂᔅᑐᖑᔪᒧᑦ 

ᖃᓂᒪᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐅᖃᖅᑎ, ᖃᐅᔨᒪᔪᐃᓐᓇᐅᒐᑦᑕ 

ᓄᓇᓕᓕᒫᑲᓴᑦᑎᐊᖅ ᓘᒃᑖᖃᒻᒪᕆᓐᖏᑎᓪᓗᒋᑦ 

ᐋᓐᓂᐊᓯᐅᑎᒋᔭᕗᑦ ᓄᓇᓕᖕᓂ 

ᓯᕗᓪᓕᖅᐹᑦᑎᐊᖑᓪᓗᑎᒍ ᐅᐸᖃᑦᑕᕋᑦᑎᒍ 

ᖃᓂᒪᓇᖅᑐᖃᓕᕌᖓᓪᓘᓐᓃᑦ 

ᐃᑲᔪᖅᑕᐅᔭᕆᐊᖃᓕᕌᖓᑦᑕ ᐊᒻᒪᓗ ᖃᐅᔨᒪᓪᓗᑕ 

ᓄᓇᓖᑦ ᐃᓄᒋᐊᒃᓯᕙᓪᓕᐊᑐᐃᓐᓇᕐᒪᑕ ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᐋᓐᓂᐊᓯᐅᑎᖃᕐᓂᕆᔭᕗᑦ 

ᓄᓇᓕᖕᓂ ᐅᓄᖅᓯᕙᓪᓕᐊᖅᑰᔨᓐᖏᑦᑎᐊᖅᖢᑎᒃ 

ᐅᕝᕙᓘᓐᓃᑦ ᐊᑯᓂᐊᓗᒃ ᐅᓄᖅᓯᕙᓪᓕᐊᖅᑰᔨᓇᑎᒃ. 

 

ᒥᓂᔅᑐᒧᑦ ᑐᓴᖅᑎᑕᐅᔪᒪᔪᖓ ᑭᓱᓂᑦ ᖃᓄᕐᓘᓐᓃᑦ 

ᐊᑐᖅᖢᓯ ᐋᓐᓂᐊᓯᐅᑎᓂᒃ ᑐᓂᐅᖅᑲᐃᖃᑦᑕᖅᐱᓯ 

ᓄᓇᓕᖕᓄᑦ ᐊᑐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒡᓗ ᒥᔅᑕ ᐃᓄᒃ ᐊᐱᖅᑯᑎᖓᓄᑦ.  

ᑖᒃᑯᐊ ᑎᑎᖅᑲᐃᑦ ᐱᓯᒪᓐᖏᑕᕋᓗᐊᒃᑲ, ᑭᓯᐊᓂ 

ᓇᓗᓇᐃᖅᓯᕕᒋᔪᒪᔭᕋ ᓄᓇᖏᓐᓂ ᐊᒥᒐᓐᖏᑦᑐᑦ 

ᓈᒻᒪᒃᑐᑦ ᒥᑦᑎᒪᓕᖕᒥ ᑕᐃᒃᑯᐊ 

ᐋᓐᓂᐊᓯᐅᖅᑎᒋᔭᐅᔪᑦ. 

 

ᑕᒫᓂᖃᐃ 250-ᖑᖅᑰᖅᑐᓂᒃᑯᐊ ᐋᓐᓂᐊᓯᐅᖅᑎᑦ 

ᓄᓇᕗᒻᒥᑦᑐᑦ ᐊᔾᔨᒌᓐᖏᑦᑐᓂᑦ ᐱᓕᕆᐊᖃᖅᖢᑎᒃ 

ᐱᑐᐃᓐᓇᐅᓐᖏᑦᑐᓕᕆᔨᓪᓚᕇᑦ. ᒪᑯᐊᓗ 

ᐃᓕᓯᒪᑲᐃᓐᓇᖅᑐᑦ ᐃᖅᑲᓇᐃᔭᖅᑎᓪᓚᕆᒋᔭᐅᔪᓪᓗ 

ᑕᐃᒪᐃᑦᑐᖅᑕᖃᐅᕈᓘᔭᕐᒪᑦ. ᐊᒃᓱᕉᑎᒋᖃᑦᑕᖅᑕᕗᑦ  

ᑕᒪᒃᑯᐊ ᐋᓐᓂᐊᓯᐅᖅᑏᑦ ᐃᓂᖏᑦ 

ᐃᓐᓄᒃᑕᐅᓯᒪᔪᐃᓐᓇᐅᖃᑦᑕᕐᓂᐊᕐᒪᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᓄᓇᑦᑎᓐᓂ 

ᐃᒪᐃᓕᖓᖅᑰᔨᖃᑦᑕᕐᒪᑦ ᑐᓴᓪᓚᕆᕋᑖᖅᑕᕋᓗᐊᕋ 

ᐅᖃᖅᑎᓪᓗᑎᑦ ᐋᓐᓂᐊᓯᐅᑎᒋᔭᕗᒡᒎᖅ 

ᒥᑦᑎᒪᑕᓕᖕᒥ ᓈᒻᒪᒃᑐᑦ ᐅᓄᕐᓂᕗᑦ ᒪᓕᒡᓗᒍ. 

ᑭᓯᐊᓂ ᖃᓄᐃᒻᒪᒃᑭᐊᖅ ᐃᓂᒃᓴᓕᐅᕋᓱᒃᑲᓗᐊᖅᖢᓂ 

ᐅᓪᓗᕐᒧᓪᓘᓐᓃᑦ 

ᑕᑯᔭᐅᓐᖏᑲᐅᖅᑐᖅᓴᕋᐃᓐᓇᖃᑦᑕᖅᑐᖅ ᐅᓪᓗᕉᖅ 

ᑕᒪᓐᓇ ᑕᑕᒻᒪᑦ ᐃᓂᒃᓴᓕᐅᕐᓂᕐᒧᑦ. 

ᐃᓂᒃᓴᖃᓐᖏᑦᑐᑦ ᐅᓄᖃᑦᑕᖅᑐᑦ 

ᐊᓯᐊᓄᐊᔾᔮᓇᑎᒡᓗ ᐃᑯᖓ ᐊᓯᐊᓄ 

ᐋᓐᓂᐊᕕᖕᒧᓪᓘᓐᓃᑦ ᐱᑕᖃᔾᔮᓇᓂ. 

 

ᒥᓂᔅᑕᒧᑦ ᐅᓂᒃᑲᐅᑎᓚᐅᓐᖓᑐᖅ, ᖃᓄᖅ 

ᖃᐅᔨᓇᓱᖃᑦᑕᖅᐱᓯ ᐋᓐᓂᐊᓯᐅᑏᑦ 

ᐱᓕᕆᐊᒃᓴᖃᓗᐊᓐᖏᒃᑲᓗᐊᕐᒪᖔᑕ? ᑕᐃᓐᓇ 

ᑐᑭᓕᐅᑎᒋᖃᑖᖅᑕᕋ ᐃᓂᒃᓴᖃᕈᓐᓃᕇᖃᑦᑕᕋᑦᑕ 

ᐃᓂᒃᓴᓕᐅᕋᓱᒃᑲᓗᐊᖅᖢᑕ ᐋᓐᓂᐊᓯᐅᑏᑦ 

ᐱᓕᕆᐊᒃᓴᖃᓗᐊᕐᓂᑯᒨᔪᒃᓴᐅᔪᖅ. 

ᐊᔪᕆᖅᓲᑎᓚᐅᓐᖓ ᖃᓄᖅ ᑕᒪᓐᓇ 

ᖃᐅᔨᒪᔭᐅᓇᓱᖃᑦᑕᕐᒪᖔᑦ ᐋᓐᓂᐊᓯᐅᑏᑦ 

ᐱᓕᕆᐊᒃᓴᖃᓗᐊᓕᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒡᓗ ᒥᔅᑕ ᑕᒪᑐᒥᖓ ᐊᐱᕆᖕᒪᑦ. 

ᓄᓇᕗᒻᒥ ᐋᓐᓂᐊᓯᐅᖅᑏᑦ ᖁᔭᓐᓇᒦᖅᑳᕈᒪᔭᒃᑲ 

ᐃᓅᓕᓴᐅᑎᒋᔭᐅᖃᑦᑕᕐᒪᑕ ᓄᓇᓕᖕᓂ ᐃᓄᒡᓗ 

ᐅᖃᖅᑲᐅᖕᒪᑦ ᓯᕗᓪᓕᖅᐹᑦᑎᐊᖑᓪᓗᑎᒃ 

ᑕᑯᔭᐅᖃᑦᑕᕐᒪᑕ ᐋᓐᓂᐊᖅᑐᖃᓕᖅᑎᓪᓗᒍ  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2925 

ᐃᓅᓕᓴᖅᑕᐅᔭᕆᐊᖃᖅᑐᖃᖅᑎᓪᓗᒍᓗ. 

 

ᐅᖃᖅᑎ, ᑖᓐᓇᔅᓴᐃᓐᓇᖅ 

ᐊᐱᖅᑯᑎᒋᔭᐅᓚᐅᖅᓯᒪᖕᒥᔪᖅ 

ᖃᖓᑦᑎᐊᑯᓘᓚᐅᖅᑐᖅ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ 

ᐅᖃᐅᔾᔭᐅᓚᐅᖅᓯᒪᒐᒪ ᐋᓐᓂᐊᕕᓕᐊᖦᖤᖅᐳᑦ 

ᑕᐃᑲᓂ ᐅᑕᖅᑭᔪᓂᑦ ᑕᑯᖃᑦᑕᓚᐅᖅᑑᒐᓗᐊᑦ 

ᐃᓂᒃᓴᖃᓐᖏᓪᓗᑎᒃ ᑕᑯᔭᐅᔪᓐᓇᖏᒻᒪᑕᒎᖅ. 

 

ᐃᖅᑲᓇᐃᔭᖅᑎᖁᑎᒃᑲ ᕿᒥᕐᕈᔭᖅᑐᖁᓯᒪᕙᒃᑲ 

ᑕᐃᒪᐃᑦᑑᓂᖓᓄᑦ. ᐊᕕᒃᑐᖅᓯᒪᔪᓕᒫᓂ 

ᐃᖅᑲᓇᐃᔭᖅᑏᑦ ᕿᒥᕐᕈᓇᓯᒋᐊᓚᐅᖅᑐᑦ 

ᖃᓄᐃᓕᖓᓕᕐᒪᖔᖅ, ᒪᑯᐊᓗ 

ᐃᓂᒃᓴᐃᒍᑎᓯᒪᔫᒐᓗᐊᑦ ᐅᐸᖃᑦᑕᓐᖏᓐᓂᖏᑦ 

ᓂᕆᐅᒋᔭᐅᒐᓗᐊᖅᖢᑎᒃ ᓴᖅᑭᓐᖐᓐᓇᖃᑦᑕᕐᓂᖏᑦ 

ᑕᒪᒃᑯᐊᕈᓘᔭᐃᑦ ᕿᒥᕐᕈᓇᒃᑕᐅᓚᐅᖅᓯᒪᖕᒪᑕ. 

ᖃᐅᔨᓇᓱᓕᕇᓚᐅᖅᓯᒪᔪᒍᑦ ᑕᐃᒃᑯᐊ ᐅᐸᒋᐊᓖᑦ 

ᓯᕿᓐᖑᔭᕐᒥᑦ ᓈᒻᒪᑦᑎᓕᖅᓯᒪᔪᑦ ᐅᐸᖃᑦᑕᕐᓗᑎᒃ 

ᑕᕝᕙᓂ ᐅᓪᓗᕐᒥᑦ ᖃᐃᕝᕕᒃᓴᓪᓗᐊᖓᓂ. ᑕᐃᒪᓐᓇ 

ᐅᖃᖅᐳᖓ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐃᑉᐸᖓ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐅᖃᐅᓯᕆᖅᑲᐅᔭᕋᓗᐊᖓ ᒥᓂᔅᑕ ᐲᑕᓴᓐ, 

ᒥᑦᑎᒪᑕᓕᖕᒥᒎᖅ ᐋᓐᓂᐊᖅᓯᐅᑎᖃᕐᓂᕐᒧᑦ 

ᓈᒻᒪᒃᑐᒍᑦ ᐅᓄᕐᓂᕕᑦ ᒪᓕᒡᓗᒋᑦ. ᑭᓯᐊᓂ ᑕᒪᓐᓇ 

ᑕᑯᓇᒃᑕᐅᒃᑲᓐᓂᖁᔭᕋᓗᐊᕋ, ᐅᖃᖅᑏ ᒥᑦᑎᒪᑕᓕᖕᒥ 

ᐅᒃᐱᕈᓱᒃᑲᑦᑕ ᐋᓐᓂᐊᓯᐅᖅᑎᑭᒃᓴᓗᐊᕋᓱᒋᓪᓗᑕ. 

ᑕᒪᑐᒥᖓ ᑕᑯᓇᒃᑲᓐᓂᓚᐅᕐᓗᓂ 

ᐊᖏᖅᑕᐅᔪᒥᓇᐅᒐᓗᐊᖅ ᐅᓂᒃᑲᐅᔾᔭᐅᓛᕈᒪᓪᓗᖓ 

ᑕᒪᓐᓇ ᑕᑯᓇᒃᑕᐅᔭᕇᖅᐸᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. 

ᒥᔅᑕ ᐃᓄᓪᓗ ᖁᔭᓐᓇᒦᒃᑲᓐᓂᖅᖢᒍ. 

ᐋᓐᓂᐊᓯᐅᖅᑎᓕᕆᓂᖅ ᐱᔭᕐᓂᖏᑦᑐᕈᓘᖕᒪᑦ 

ᐊᐃᕙᐅᑎᒋᔭᐅᖃᑦᑕᖅᓯᒪᓪᓗᓂᓗ ᑕᕝᕙᓂ 

ᑲᑎᒪᕐᔪᐊᕐᕕᖕᒥ. ᐋᓐᓂᐊᓯᐅᖅᑎᑖᕋᓱᒃᑐᓂ 

ᓄᓇᕗᒻᒦᑦᑐᒃᓴᓂᑦ ᐱᔭᕐᓂᖏᑦᑐᐊᓘᖃᑦᑕᖅᑐᖅ, 

ᑲᓇᑕᒥᓗ ᐊᒥᒐᖅᖢᑎᒃ. ᑕᐃᒪᐃᑦᑑᓂᖓᓄᑦ 

ᒪᒃᑯᒃᑐᑦ ᐃᓅᓕᓴᐃᔨᐅᓂᕐᒧᑦ ᑐᕌᖓᔪᓂᒃ 

ᐃᖅᑲᓇᐃᔮᖅᑖᖅᐸᓪᓕᐊᖁᔭᕗᑦ 

ᐋᓐᓂᐊᓯᐅᖅᑎᐅᓂᖅ ᐱᓗᐊᓐᖑᐊᕐᓗᒍ. 

 

ᒥᑦᑎᒪᑕᓕᖕᒥ ᑎᓴᒪᐅᖕᒪᑕᐃᒃᑯᐊ ᐋᓐᓂᐊᓯᐅᖅᑏᑦ 

ᐊᒻᒪᓗ ᐸᕐᓇᐅᓯᐅᖅᓯᒪᔪᒍᑦ ᑐᑭᓯᐅᒪᓂᕋᓗ 

ᒪᓕᒃᖢᒍ ᐊᒻᒪᓗ ᑮᓇᐅᔭᖁᑎᕗᑦ 

ᕿᓗᖅᑭᑦᑖᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 

ᐃᓚᒋᐊᖅᓯᔪᓐᓇᖏᑦᑐᒍᑦ ᐋᓐᓂᐊᓯᐅᖅᑎᓂᒃ 

ᓄᓇᓕᖕᓄᑦ. 

 

ᑕᒪᓐᓇ ᐱᔭᕐᓂᓐᖏᓈᖅᓯᓯᒪᑎᓪᓗᑕ 

ᐃᓐᓄᐃᔪᓐᓇᐃᓕᖃᑦᑕᖅᑎᓪᓗᑕᓗ ᑲᓇᑕᓕᒫᒥ 

ᐃᑲᔪᖅᓱᐃᔪᒪᑐᐃᓐᓇᖅᑐᒍᑦ ᐋᓐᓂᐊᓯᐅᖅᑎᓂᑦ 

ᐃᓅᓕᓴᐃᔨᓂᒡᓗ ᐊᒃᓱᕈᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᓄᓇᓕᖕᓂ ᐋᓐᓂᐊᕕᖕᓂᑦ 

ᓄᓇᕗᒻᒥ. ᐊᑭᑭᑦᑑᓐᖏᖦᖢᑎᒡᓗ, ᒪᑯᐊᓗ 

ᐋᓐᓂᐊᕖᑦ ᐊᑭᑭᑦᑑᓐᖏᖦᖢᑎᒃ. ᐅᕙᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ 

ᑕᐃᒪᑦᑐᓕᕆᓇᓱᒃᑐᒍᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖓᔪᖓᑦ, ᑭᖑᓪᓕᖅᐹᕐᓗ ᐊᐱᖅᑯᑦ ᒥᔅᑕ ᐃᓄᒃ.  

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕᖃᐃ 

ᐃᒪᓐᓇᖔᖅ ᐊᐱᕆᓇᓱᒃᑯᒃᑯ, ᑖᒃᑯᐊ ᓂᓇᓖᑦ 

ᐅᓄᖅᑐᑦ ᐋᓐᓂᐊᓯᐅᖅᑎᑭᒃᓴᕋᓱᒋᖃᑦᑕᕐᒪᑕ 

ᓄᓇᒋᒐᑦᑎᒍᓪᓗ ᖃᐅᔨᒪᖅᑰᔨᖃᑦᑕᕋᓗᐊᖅᖢᑕ 

ᐱᔭᕆᐊᖃᖅᑕᑦᑎᓐᓂᑦ ᑭᓯᐊᓂ ᒥᓂᔅᑕ 

ᐅᖃᕋᑖᖅᑐᖅ ᐃᒻᒪᖄᒎᖅ 

ᐱᒃᑲᓐᓂᕆᐊᖃᓐᖏᒃᑲᓗᐊᖅᑐᒍᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᒥᓂᔅᑕᖃᐃ 

ᐊᐱᕆᔪᓐᓇᖅᐸᕋ ᓴᖅᑭᑦᑎᖁᓪᓗᒍ 

ᑐᓴᕈᑎᒃᓴᑦᑎᓐᓂᑦ ᓇᓕᐊᑦ ᓄᓇᓖᑦ ᒫᓐᓇᐅᔪᖅ 

ᐋᓐᓂᐊᓯᐅᖅᑎᑖᒃᑲᓐᓂᕆᐊᖃᓗᖅᑰᔨᖕᒪᖔᑕ 

ᐅᕝᕙᓘᓐᓃᑦ ᐋᓐᓂᐊᓯᐅᖅᑎᑭᒃᓴᓗᐊᖅᑰᔨᖕᒪᖔᑕ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᒪᒃᑯᓄᖔᖅᑐᓂᒃ ᐊᑐᐃᓐᓇᖃᓐᖏᓐᓇᒪ 

ᑐᓴᓚᐅᕐᓇᖓᓗ ᖃᑦᑎᑦ ᓄᓇᓖᑦ 

ᐊᒥᒐᖅᓯᖕᒪᖔᖏᑦ ᑐᓴᖅᑎᑕᐅᒍᒪᒐᓗᐊᕐᒥᔪᖓ. 

ᐊᑲᐅᓐᖏᓕᐅᕈᑎᖃᕐᓂᖅᓴᐅᖅᑰᕐᒪᑕᐃᒃᑯᐊ 

ᐃᓐᓄᐃᓇᓱᖕᓂᕐᒥᑦ ᐋᓐᓂᐊᓯᐅᖅᑏᑦ ᐃᓂᖏᓐᓂᑦ. 

ᒪᑯᐊᓗ ᐊᑲᐅᓐᖏᓕᐅᕈᑕᐅᓂᖅᐹᖑᓪᓗᓂ 

ᐃᓂᒃᓴᓕᐅᖅᓯᒪᔫᒐᓗᐊᑦ ᐅᐸᖃᑦᑕᓐᖏᓐᓂᖏᑦ 

ᑕᒪᒃᑯᐊ ᐱᓕᕆᐊᕆᔪᒪᔭᕗᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᑲᖏᖅᖠᓂᐅᑉ 

ᐅᐊᖕᓇᖓᓄᑦ,  

ᒥᔅᑕ ᑰᓕ.  

 

ᐊᐱᖅᑯᑦ 423 - 3(3): ᐃᓄᐃᑦ ᐅᖃᐅᓯᖓᑦ 

ᐊᑐᖅᑕᐅᒍᓐᓃᖅᐸᓪᓕᐊᓂᖓ ᐃᓅᓱᒃᑐᓂ 

(ᑰᓕ) 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔪᒪᔭᕋ 

ᐃᓕᓐᓂᐊᖅᑐᑦ ᒥᓂᔅᑕᖓᓐᓄᑦ, ᑕᐃᓐᓇ 

ᐅᖃᐅᓯᓯᒋᖅᑲᐅᔭᖓ ᒥᒃᓵᓄᑦ. 

 

ᐊᒻᒪᓗ ᐅᕙᓂ ᑕᒪᑉᑕᓗᒃᑖᑦᑎᐊᖅ ᑲᑎᒪᔨᑎᒍᑦ 

ᐅᖃᕈᓐᓇᖅᑰᕋᑦᑕ ᐃᓄᒃᑎᑐᑦ ᐃᓄᐃᑦ ᐅᖃᐅᓯᖓᓗ, 

ᐃᓕᖅᑯᓯᖓᓗ ᖃᐅᔨᒪᑦᑎᐊᕆᐊᖃᕋᑦᑎᒍ 

ᐱᓗᐊᖅᑐᒥ ᐅᕙᒍᑦ ᐃᓄᒃᑎᒍᑦ ᐅᖃᕈᓐᓇᖅᑐᑎᒍᑦ. 

ᑕᒪᓐᓇᓗ ᐊᓯᐅᔭᕆᐊᖃᓐᖏᖦᖢᑎᒍ ᐃᓐᓇᕐᓄᑦ 

ᐅᖃᐅᓯᐅᖃᑦᑕᕐᒪᑦ.  

 

ᑕᐃᒪᓕ ᑕᐃᓐᓇ ᒪᒃᑯᒃᑐᑯᓘᒐᓗᐊᖅᖢᓂ 15-ᓂᒎᖅ 

ᐅᑭᐅᓕᒃ ᐅᖃᕐᒪᑦ ᐃᓄᒃᑎᑐᒡᒎᖅ ᑐᑭᓯᐊᓐᖏᑦᑐᑦ 

ᐊᒥᓱᒻᒪᕆᐅᓕᕐᒪᑕ ᐃᓕᓐᓂᐊᕐᕕᖕᒥ 

ᑐᑭᓯᓇᔭᖅᐸᑕᓗᒎᖅ ᐃᓕᓐᓂᐊᖃᑦᑕᖅᐸᑕ 

ᐃᓄᒃᑎᑐᑦ ᐱᐅᓪᓚᕆᒐᔭᕋᓗᐊᕐᒪᑦ. ᒥᓂᔅᑕᖃᐃ 

ᐅᖃᕈᓐᓇᖅᐳᖅ ᖃᓄᐃᓐᓇᒥ ᐊᒃᓱᓗᐊᖅ ᐃᓄᒃᑎᑐᑦ 

ᑐᑭᓯᐊᓐᖏᖦᖢᑎᒡᓗ ᐅᖃᕈᓐᓇᕈᓐᓃᖅᐸᑦ 

ᑎᑎᕋᕈᓐᓇᕋᑎᒡᓗ ᐃᓕᓐᓂᐊᕐᕕᐅᑉ ᐃᓗᐊᓂ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᖅᐸᕋᓗ ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒥᖓ 

ᐱᒻᒪᕆᐅᔪᒥᒃᑕᐅᖅ ᐊᐱᕆᖕᒪᑦ ᐃᓄᐃᑦ ᐅᖃᐅᓯᖏᑦ.  

ᑐᓴᐃᓐᓇᓲᖑᒐᑦᑕ ᐅᖃᐅᔾᔭᐅᖏᓐᓇᓲᖑᓪᓗᑕᓗ 

ᐅᖃᐅᓯᑐᖃᕆᔭᕗᒡᒎᖅ ᐃᓕᓐᓂᐊᑦᑎᐊᕐᓂᐊᕈᑦᑎᒍᑦ 

ᐅᖃᕈᓐᓇᑦᑎᐊᕐᓂᐊᕈᑦᑎᒍᑦ ᐊᖏᕐᕋᑦᑎᓐᓂ 

ᐱᒋᐊᕆᐊᓕᒃ. ᑕᐃᒪᓐᖓᓂᓪᓗ ᒪᒃᑯᓚᐅᖅᓯᒪᓂᓐᓂᒃ 

ᑐᓴᖅᐸᓪᓕᐊᖏᓐᓇᖃᑦᑕᕆᓪᓗᒍ 

ᐃᓐᓇᕆᓚᐅᖅᑕᑎᓐᓂ ᐃᓚᖏᑦ ᒫᓐᓇ 

ᐃᓅᔪᓐᓇᓃᖅᓯᒪᒻᒪᕆᓕᖅᑐᑦ ᐃᓄᒃᑎᑐᒡᒎᖅ 

ᐅᖃᓪᓚᖃᑦᑕᑦᑎᐊᓐᖏᓗᐊᓕᕐᒪᑕ ᒪᒃᑯᒃᑐᑦ. 

ᑕᐃᒪᓐᖓᑦ 1970-ᖏᓐᓂᒃ ᑐᓴᖃᑦᑕᓕᓚᐅᖅᑕᕗᑦ. 

 



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᕕᒡᔪᐊᕆᔭᐅᔪᖅ ᑭᒃᑯᓕᒫᓂᒃ 

ᓄᓇᕗᒻᒥᐅᑕᓂᒃ ᓇᓗᓇᓐᖏᑦᑐᖅ ᐊᒻᒪᓗᑦᑕᐅᖅ, 

ᐃᓕᓐᓂᐊᖅᑐᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐃᓄᒃᑎᑐᑦ 

ᐱᒋᐊᓕᓵᕐᓂᖓᓂ ᐃᓕᓐᓂᐊᓲᑦ ᑕᑉᐸᐅᖓ 

ᑎᑭᖦᖢᒍ ᐱᖓᓱᓄᑦ ᐃᓛᓐᓂᑦ ᑎᓴᒪᓄᑦ 

ᖁᑦᑎᖕᓂᓕᖕᓄᑦ ᐊᒻᒪᓗ ᐃᓄᒃᑎᑐᑦ 

ᐃᓕᓐᓂᐊᖅᑕᐅᕙᒃᑭᓪᓗᑎᑦ ᑕᑉᐹᓂ 

ᖁᑦᑎᖕᓂᖅᓴᐅᔪᓂ ᐃᓕᓐᓂᐊᕐᕕᖕᒦᑦᑐᓂᒃ ᐊᒻᒪᓗ 

ᑖᓐᓇ ᖁᕕᐊᓱᒻᒪᕆᒃᐳᖓ ᐅᖃᕈᓐᓇᕋᒪ 

ᐃᓕᓐᓂᐊᕐᕖᑦ ᐊᒥᓱᓐᖑᖅᐸᓪᓕᐊᔪᑦ ᐃᓐᓇᕐᓂᑦ 

ᐃᓕᓴᐃᔨᑖᕈᓐᓇᖅᓯᖕᒪᑕ. 

ᐸᐃᑉᐹᑖᖅᑎᑦᑎᕙᓕᖅᖢᑕᓗ ᐃᓐᓇᐃᑦ 

ᐃᓕᓐᓂᐊᕐᕕᖕᓄᑦ ᐃᓯᕐᓗᑎᑦ 

ᐃᓕᓐᓂᐊᑎᑦᑎᖃᑦᑕᕈᓐᓇᖅᓯᓪᓗᑎᒃ. ᑕᒪᓐᓇ 

ᐊᒃᓱᒻᒪᕆᐊᓗᒃ ᐃᓄᐃᑦ ᐅᖃᐅᓯᖏᓐᓄᑦ 

ᐱᕚᓪᓕᖅᑎᑦᑎᖕᒪᑦ ᐃᓐᓇᕐᓂᑦ 

ᐃᓕᓐᓂᐊᕐᕕᖕᒦᑦᑐᖃᖅᐸᒃᖢᓂ.  

 

ᐃᓚᖏᑦᑕᐅᖅ ᖃᓪᓗᓈᑎᑐᐃᓐᓇᖅ 

ᐃᓕᓐᓂᐊᑎᑦᑎᔪᒪᖃᑦᑕᕐᒥᖕᒪᑕ ᐊᖓᔪᖅᑳᕆᔭᐅᔪᑦ 

ᖃᓪᓗᓈᑎᑐᑐᐃᓐᓇᖅ ᐃᓕᓐᓂᐊᕐᕕᖓᓄᑦ ᓲᕐᓗ 

ᐅᖃᕈᒃᑯᑦ ᐃᓕᓐᓂᐊᖅᑎᑕᐅᓂᖏᑦ ᖃᓪᓗᓈᑎᑐᑦ 

ᑭᓯᐊᓂ. ᑕᐃᒫᒃ ᐃᓄᒃᑎᑐᑦ ᐃᓚᖏᑦ 

ᐃᓕᓐᖏᓗᐊᓚᕿᓕᖅᐸᒥᖕᒪᑕ 

ᖃᓪᓗᓈᑎᑑᖅᑐᐃᓐᓇᕐᒥᒃ ᐃᓕᓐᓂᐊᖅᑎᓪᓗᒋᑦ.  

 

ᖃᐅᔨᒪᓂᐊᕆᕗᒍᑦ ᓄᓇᕗᒻᒥᐅᑎᒍᑦ ᑖᓐᓇ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᓴᓇᔭᐅᑎᓪᓗᒍ 

ᓄᓇᕗᒻᒥᐅᑦ ᐅᖃᓚᐅᖅᑐᑦ ᐃᓄᒃᑎᑐᑦ ᐃᓄᐃᑦ 

ᐅᖃᐅᓯᖏᑦ ᐊᒻᒪ ᖃᓪᓗᓈᑎᑐᑦ ᑖᒃᑯᐊ 

ᒪᕐᕉᓕᖅᑲᖓᔫᖕᓂᒃ ᐅᖃᐅᓯᖃᕆᐊᖃᕐᓂᐊᖅᑐᑦ 

ᐱᔭᕇᖅᓯᒑᖓᒥ ᐃᓕᓐᓂᐊᖅᑐᑦ. ᓲᕐᓗᖃᐃ ᔪᓚᐃ 

1, 2009 ᑕᐃᓐᓇ ᐱᖁᔭᖅ ᐃᓕᓐᓂᐊᕐᓂᓕᕆᓂᕐᒧᑦ  

ᓴᖅᑭᓚᐅᖅᑎᓪᓗᒍ ᑕᐃᒪ ᐱᔭᕇᓛᕐᒪᑕ ᖁᑦᑎᖕᓂᓖᑦ 

2019-ᖑᓕᖅᐸᑦ. 

 

ᑕᐃᒪ ᑕᑉᐸᐅᖓ ᐃᓕᓐᓂᐊᕆᐊᖅᐸᓪᓕᐊᓗᑎᑦ 

ᐃᓄᒃᑎᑐᑦ ᐃᓕᓐᓂᐊᖅᐸᓪᓕᐊᔪᒥᓇᖅᐳᑦ 

ᐅᖃᕈᓐᓇᕐᓂᖅᓴᐅᓕᕐᓗᑎᒡᓗ. ᑭᓯᐊᓂᖃᕆᓪᓗᓂ 

ᒫᓐᓇᐅᔪᖅ, ᓱᓕᔪᒥᒃ ᐅᖃᕐᓂᐊᕋᒪ, ᑕᒪᒃᑯᐊ ᑕᐃᓐᓇ  

ᐃᓕᓐᓂᐊᕐᓂᓕᕆᓂᖅ ᐱᖁᔭᖅ ᓴᖅᑭᓚᐅᖅᑎᓪᓗᒍ 

ᐃᓕᓐᓂᐊᕈᑎᒃᓴᐃᑦ ᐊᒥᓱᑦ ᓱᓕ ᓴᖅᑭᑦᑕᕆᐊᖃᕐᒪᑕ 

ᐊᒃᓱᕉᑕᐅᔫᒐᓗᐊᑦ. ᐊᑕᐅᑦᑎᒃᑯᐊᓗᒃ 

ᓴᖅᑭᑕᐅᔪᓐᓇᖏᒻᒪᑕ ᐊᕐᕌᒥ ᐊᑕᐅᓯᕐᒥᒃ. ᑕᒪᒃᑯᐊ 

ᐊᒃᓱᕈᕆᔭᐅᔪᑦ. 

 

ᐊᒻᒪᑦᑕᐅᖅ ᓱᓕ, ᐃᓕᓴᐃᔨᖃᕈᑦᑕ ᐃᓄᒃᑎᑐᑦ 

ᐅᖃᕈᓐᓇᖅᑐᒥᒃ ᓈᒻᒪᒃᑐᓂᒃ ᑕᒪᓐᓇ 

ᐱᕙᓪᓕᐊᑦᑎᐊᕐᓂᖅᓴᐅᓂᐊᖅᑐᖅ. ᖁᕕᐊᓱᒃᐳᖓᓗ 

ᓄᓇᓖᑦ 11-ᓂ ᐃᓕᓴᐃᔨᒃᓴᐃᑦ ᐃᓕᓐᓂᐊᕐᒪᑕ 

ᐃᓄᒃᑎᑐᑦ ᐅᖃᐅᓯᓖᑦ ᐊᔾᔨᒌᓐᖏᑦᑐᓂᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑰᖅᖢᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐃᓚᒋᐊᕈᑦ ᓯᕗᓪᓕᖅᐹᖅ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᐃᓱᒪᒋᔭᐅᔪᑦ 

ᐸᕐᓇᒃᑕᐅᕙᓪᓕᐊᔪᑦ... ᐅᖃᖅᑏ, ᐆᒥᖓ 

ᐊᐱᕆᒃᑲᓐᓂᕈᒪᓪᓗᖓ ᐱᔾᔪᑎᒋᓗᐊᖅᖢᒍ 

ᐃᓄᒃᑎᑐᑦ ᐅᖃᐅᓯᖓ ᐃᓄᐃᓪᓗ ᐃᓕᖅᑯᓯᖓ 

ᐃᓕᓐᓂᐊᖅᑕᐅᖕᒪᑦ ᐱᐅᔪᖅ. 

ᐋᖅᑭᒃᑕᐅᔭᕆᐊᖃᖅᖢᓂ ᐅᖃᐅᓯᑐᖃᕆᒐᑦᑎᒍᑦ, 

ᒪᐅᖓ ᑎᑭᐅᑎᕋᑕᒻᒪᕆᒃᑐᓂ ᒪᓕᒐᖅᑕᖃᖅᖢᓂᓗ 

ᐃᓕᑕᕆᔭᐅᓯᒪᒋᐊᖃᕐᒪᑦ.  

 

ᑭᓯᐊᓂ ᓇᓗᓇᐃᖅᑑᔭᕈᓐᓃᕐᒪᑦ ᒪᒃᑯᒃᑐᑦ ᐊᒥᓱᑦ 

ᐊᓯᐅᔨᕙᓪᓕᐊᔪᑦ ᓱᒃᑲᔪᐊᓗᖕᒥᑦ. 

ᐊᖓᔪᖅᑳᖅᑕᖃᓕᖅᖢᓂᓗ ᐊᖏᕐᕋᒥᓃᑦᑐᑦ  

ᐃᓄᒃᑎᑐᑦ ᐅᖃᖃᑦᑕᕈᓐᓃᖅᑐᑦ ᐊᖏᕐᕋᒥᖕᓂᑦ. 

ᐅᓇᖃᐃ ᐱᔾᔪᑕᐅᖃᑕᐅᓐᖏᒃᑲᓗᐊᖅᐸ. ᐅᖃᖅᑏ, 

ᐃᓅᑉ ᐃᓕᖅᑯᓯᖓ ᐊᑐᕆᐊᖃᖅᑕᐅᓐᖏᓐᓂᖓᓂ 

ᒐᕙᒪᒃᑯᓐᓄᑦ ᐱᓕᐊᖅᑐᒥᑦ ᐃᖅᑲᓇᐃᔭᖅᑐᓂᒃ, 

ᑖᓐᓇᖃᐃ ᓱᒃᑲᐃᓕᕚᓪᓕᐅᑕᐅᓐᖏᒃᑲᓗᐊᖅᐸ ᓲᕐᓗ 

ᐃᓄᒃᑎᑐᑦ ᐅᖃᕈᓐᓇᕆᐊᖃᓐᖏᑦᑐᖅ 

ᐃᖅᑲᓇᐃᔭᕐᓂᐊᕈᓂ ᒐᕙᒪᒃᑯᓐᓂᑦ.  

ᑖᓐᓇᖃᐃ ᓲᕐᓗ ᑐᕌᒐᖃᓐᖏᔾᔪᑎᒋᓗᐊᖅᑰᓕᖅᑕᕗᑦ 

ᖃᓪᓗᓈᑎᑐᐃᓐᓇᖅ ᐱᔭᕇᓱᖓᕈᓂ 

ᐃᖅᑲᓇᐃᔭᖅᑖᕐᕈᓐᓇᕐᓂᐊᕋᒥ. 

 

ᐅᖃᖅᑏ, ᐊᐱᕆᔪᒪᔭᕋ ᑖᓐᓇ ᒥᓂᔅᑕ ᑖᓐᓇᖃᐃ 

ᑐᕌᒐᖅ ᐋᖅᑭᒋᐊᒃᑲᓐᓂᕈᓐᓇᓐᖏᓚᐅᒃ ᐃᓄᒃᑎᑐᑦ 

ᐃᓕᓯᒪᒍᑎᒃ ᐃᖅᑲᓇᐃᔮᒃᓴᒥᒃ 

ᐱᔪᓐᓇᖃᑕᐅᔪᓐᓇᕋᔭᕐᓂᖓ  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᔭᐅᓕᖅᑎᓐᓇᔭᖅᐸᒍ ᐃᓕᓐᓂᐊᕐᕕᖕᒥᑦ 

ᐱᐅᔫᒐᓗᐊᖅ. ᖁᔭᓐᓇᒦᒃ ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐃᓄᐃᑦ ᐅᖃᐅᓯᖓ 

ᐅᖃᐅᓯᕆᒐᑦᑎᒍᑦ ᑕᕝᕙᓂ ᒫᓐᓇᐅᔪᖅ ᐱᒻᒪᕆᐅᖕᒪᑦ 

ᓇᐅᒃᑯᓕᒫᖅ ᐊᒻᒪᓗ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓄᐃᑦ ᐅᖃᐅᓯᖓ ᐃᓕᓐᓂᐊᖅᑕᐅᔭᕆᐊᖃᕐᓂᖓ 

ᐱᒻᒪᕆᓐᖑᖅᐸᓪᓕᐊᔪᖅ. ᓂᕈᐊᖅᑕᐅᖃᑎᒪ 

ᐅᖃᕋᑖᖅᑕᖓ ᓱᓕᖕᒪᑦ, ᐃᓚᖏᑦ ᐊᖏᕐᕋᐅᔪᑦ 

ᐃᓄᒃᑎᑐᑦ ᐅᖃᓪᓚᖃᑦᑕᕈᓐᓃᕐᒪᑕ ᐊᒻᒪᓗ 

ᖃᕿᐊᕐᓇᕋᑎᒃ ᓲᖃᐃᒻᒪ ᐊᖏᔪᖅᑳᕆᐅᔪᑯᓗᐃᑦ 

ᐃᓄᒃᑎᑐᑦ ᐅᖃᕆᐊᒃᓴᖅ ᓇᓗᓂᖏᓐᓄᑦ 

ᕿᑐᕐᖓᒥᓄᑦ ᑕᐅᓄᖓ 

ᑐᓂᔭᐅᕙᓪᓕᐊᔪᓐᓇᖏᓐᓂᖅᓴᐅᖃᑦᑕᕐᒪᑕ. ᑕᒪᓐᓇ 

ᐃᓕᓐᓂᐊᕐᓂᖅ ᐃᓄᒃᑎᑐᑦ ᐃᓕᓐᓂᐊᕐᕕᖕᒥ 

ᐱᒻᒪᕆᐊᓘᓂᐊᖅᑐᖅ. 

ᐱᒻᒪᕆᓪᓚᕆᐊᓘᖏᓐᓇᖅᑎᓪᓗᒍ ᐊᖏᕐᕋᑦᑎᓐᓂᑦ 

ᐃᓄᒃᑎᑐᑦ ᐅᖃᐅᓯᖅ ᐊᑐᖃᑦᑕᕈᑦᑎᒍᑦ. 
 

ᓄᓇᕗᑦ ᒐᕙᒪᑖᖅᑎᓪᓗᑕ ᐅᖃᒻᒪᕆᒃᓯᒪᔪᑦ 

ᓄᓇᕗᒡᒎᖅ ᐃᖅᑲᓇᐃᔮᑉ ᐃᓗᐊᓂ ᐃᓄᒃᑎᑐᑦ 

ᐊᑐᖅᑕᐅᖃᑦᑕᕆᐊᖃᓛᕐᒪᑦ ᐊᒻᒪᓗ ᐱᖁᔭᖅᑎᒍᑦ 

ᑕᒪᓐᓇ ᐃᑲᔪᖅᑐᐃᓯᒪᓕᖅᑐᓂ ᐃᓄᒃᑎᑐᑦ ᐅᖃᐅᓰᑦ 

ᓴᐳᒻᒥᔭᐅᓂᖏᓐᓄᑦ ᐱᖁᔭᖅ ᐱᑕᖃᒻᒪᕆᓕᖅᑐᓂ 

ᐊᒻᒪᓗ ᖁᔭᓕᕗᖓ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑎᒎᖅᖢᑎᒃ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᖃᑦᑕᕐᒪᑕ. ᐊᒻᒪᑦᑕᐅᖅ ᑖᒃᑯᐊ  

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖃᑦᑕᖅᑐᑦ 

ᐊᒥᓱᕈᖅᐸᓪᓕᐊᖕᒥᖕᒪᑕ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑏᑦ ᐃᓄᒃᑎᑐᑦ ᐃᓕᓐᓂᐊᖅᑎᓪᓗᒋᑦ, 

ᑕᒪᓐᓇ ᐃᑲᔫᑎᕚᓪᓕᕐᒥᔪᖅ. 
 

ᒫᓐᓇᓕ ᖃᔅᓯᐅᖕᒪᖔᑕᓘᓐᓃᑦ ᐅᖃᕈᓐᓇᖏᓐᓇᒃᑭᑦ 

ᐃᖅᑲᓇᐃᔭᖅᑎᕗᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᐃᓄᒃᑎᑐᑦ ᐃᓕᓐᓂᐊᖅᑐᑦ, ᑭᓯᐊᓂ ᖃᐅᔨᒪᔪᖓ 

ᑕᒪᓐᓇ ᑲᔪᓯᕙᓪᓕᐊᑦᑎᐊᖅᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑕᒪᓐᓇ ᐊᐅᓚᑕᐅᖕᒪᑦ 

ᖃᓪᓗᓈᑎᑐᑦ ᐅᖃᕈᒃᑯᑦ ᐃᓄᒃᑎᑐᑦ 

ᐃᓕᓐᓂᐊᖅᑎᑕᐅᓂᖏ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ. ᑕᒪᓐᓇᑦᑕᐅᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑎᒍᑦ ᐊᐅᓚᑕᐅᒋᓪᓗᓂ 

ᑭᒃᑯᑐᐃᓐᓇᕐᓄᑦ ᐃᓄᒃᑎᑐᑦ ᐅᖃᐅᓯᖏᓐᓂᑦ  

ᐅᖃᕈᒪᔪᓄᑦ ᒪᑐᐃᖓᖃᑦᑕᕐᒥᖕᒪᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᒡᓕᐊ 

ᐊᐱᖅᑯᑦ, ᒥᔅᑕ ᑰᓕ.  
 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ ᒥᓂᔅᑐ 

ᑖᓐᓇ ᑐᑭᓯᓪᓗᒍ ᑕᐃᒃᑯᐊ ᐊᒻᒪᓗ ᐊᖏᖃᑎᒋᔭᕋ 

ᑖᒃᑯᐊ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᐃᑦ 

ᐃᓕᓐᓂᐊᖅᑐᕐᔪᐊᕌᓘᑦᑕᖅᑐᑦ 

ᐃᓕᓐᓂᐊᕈᑕᐅᓪᓗᑎᒡᓗ ᐊᒻᒪᓗ ᐅᖃᐅᓯᖓ 

ᐃᓄᒃᑎᑐᑦ ᐊᑐᖅᑕᐅᒋᐊᖃᖅᖢᓂ ᐊᒻᒪ ᐃᓄᒃᑎᑐᑦ 

ᑎᑎᕋᕐᓂᕐᒥᒃ ᐃᓕᑦᑎᒋᐊᖃᖅᖢᑎᑦ 

ᐊᑐᕆᐊᖃᖅᖢᑎᒡᓗ, ᑕᐃᒪᓐᓇᓗ ᐊᔾᔨᒌᓐᖏᑕᖏᑦ 

ᐱᔭᕆᐊᖃᓪᓚᕆᒃᖢᑎᒃ ᐃᓄᖕᓂᑦ 

ᐃᓕᓐᓂᐊᕐᓂᐅᖕᒪᑕ. ᑭᓯᐊᓂ ᐃᓕᓐᓂᐊᕐᕕᐅᑉ 

ᐃᓗᐊᓂ ᑕᐃᒪᓐᓇᐃᓪᓚᑦᑖᖅᑑᔮᓐᖏᒻᒪᑦ 

ᒪᒃᑯᒃᑐᓗᐊᓄᑦ. 
 

ᐅᓇ ᐅᖃᕋᔭᖅᐸᕋ ᐃᒪᓐᓇᒃ, ᐃᓄᒃᑎᑐᑦ 

ᐃᓕᓐᓂᐊᕈᑎᑕᖃᖅᑑᔮᓐᖏᑦᑐᖅ ᐃᓄᐃᑦ 

ᐃᓕᓐᓂᐊᕈᓯᖏᓐᓄᐊᖓᔪᑎᒍᑦ ᐃᓕᓐᓂᐊᕐᕕᕋᓛᓂ. 

ᒥᓂᔅᑐᖃᐃ ᑖᓐᓇ ᐃᓱᒪᒋᒃᑲᓐᓂᕈᓐᓇᖅᐸᐅᒃ 

ᑕᐃᒃᑯᐊ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᖃᑦᑕᖅᑑᒐᓗᐊᖅ ᑭᓯᐊᓂ ᐃᓄᐃᑦ 

ᐃᓕᓐᓂᐊᕈᑎᖃᓪᓚᑦᑖᖏᑦᑐᖅ ᐃᓕᓐᓂᐊᕈᑕᐅᓗᓂ. 

ᑖᓐᓇ ᑕᐃᒪᐃᒻᒪᖔᖅ ᒥᓂᔅᑐ 

ᐅᓂᒃᑳᑦᑎᐊᕈᓐᓇᖅᐳᖃᐃ ᐊᒻᒪᓗ ᐃᓄᐃᑦ 

ᐃᓕᓐᓂᐊᕈᑎᓪᓚᕆᖏᑦ ᐅᖃᐅᓯᖓᓗ 

ᐃᓕᖅᑯᓯᖓᓗ ᐃᓕᓐᓂᐊᖅᑕᐅᓪᓚᑦᑖᖃᑦᑕᕐᓗᓂ 

ᓲᕐᓗ ᖃᑉᓗᓈᑎᑐᑦ ᑕᐃᒪᓐᓇᒃ 

ᐃᓕᑦᑎᓐᓇᓱᓪᓚᑦᑖᖃᑦᑕᕋᑦᑕ ᐊᒻᒪᓗ 

ᑭᒡᓕᓯᓂᐊᕈᑏᑦ ᐃᓅᖃᑎᒌᒃᑐᖅᓯᐅᑎᓪᓗ. 

ᑖᒃᑯᓄᖓᖃᐃ ᐃᓄᐃᑦ ᐃᓕᖅᑯᓯᖏᑦ 

ᐃᓕᔭᐅᓪᓚᑦᑖᖃᑕᐅᔪᓐᓇᖅᓯᒃᐸᑦ 

ᑲᔪᖏᓕᖅᐹᓪᓕᕋᔭᖅᐱᑕ ᐃᓄᒃᑎᑐᑦ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓕᓐᓂᐊᕐᕕᐅᑉ ᐃᓗᐊᓂ ᐊᔾᔨᒌᓐᖏᑦᑐᑎᒍᑦ 

ᐃᓄᐃᑦ ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᒡᓗ 

ᐃᓕᓐᓂᐊᖃᑦᑕᕐᒪᑕ. ᑕᐃᒪ ᐅᖃᖅᑲᐅᒐᒪ, ᐃᓐᓇᕐᓂᑦ 

ᐸᐃᑉᐹᖅᑖᖅᑎᑦᑎᖃᑦᑕᒻᒪᕆᓕᖅᑐᒍᑦ 

ᐃᓕᓐᓂᐊᕐᕕᖕᒧᑦ ᐃᓕᓴᐃᔪᓐᓇᖁᓪᓗᒋᑦ 

ᐊᒻᒪᓗᑦᑕᐅᖅ ᐅᓇ ᐅᖃᐅᓯᕆᔪᒪᔭᕋ 

ᐸᕐᓇᒃᑕᐅᕙᓪᓕᐊᔪᖅ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓄᑦ ᐃᓗᐊᓃᑦᑐᑦ ᖃᓪᓗᓈᑎᑐᑦ 

ᐅᖃᕈᒃᑯ ᐅᖃᐅᓯᓂᑦ ᐊᔪᕈᓐᓃᕈᑎᓕᕆᔩᑦ 

ᐃᓕᓐᓂᐊᕐᕕᖕᒥ. ᐊᔾᔨᒌᓐᖏᑦᑐᓂᑦ 

ᓴᖅᑭᑎᑦᑎᕙᓪᓕᐊᓇᓱᒃᑐᑦ ᐃᓄᒃᑎᑐᑦ ᐅᖃᐅᓰᑦ 

ᒥᒃᓵᓅᖓᔪᓂᒃ. ᑖᒃᑯᐊ ᖁᑦᑎᓐᓂᓖᑦ ᐊᑕᐅᓯᕐᒥᒃ 

ᐱᖓᓲᔪᖅᑐᓄᑦ ᐊᑐᖅᑕᐅᒐᔭᖅᑐᑦ ᐃᓄᐃᑦ 

ᐅᖃᐅᓯᖏᓐᓂᒃ ᐱᓪᓗᒍ ᐃᓄᒃᑎᑐᑦ (ᑐᓵᔨᑎᒍᑦ) 

ᐅᖃᐅᓯᓕᕆᔪᓐᓇᕐᓂᖅ ᖁᑦᑎᖕᓂᓖᑦ 1-ᒥᒃ 6-ᒧᑦ. 

(ᑐᓵᔨᒃᑰᕈᓐᓃᖅᑐᖅ) ᑖᓐᓇ ᐊᑐᐃᓐᓇᐅᓂᐊᖅᑐᖅ 

ᖃᓄᖅ ᐃᓕᓐᓂᐊᖅᑎᔾᔪᑕᐅᖃᑦᑕᕐᓂᐊᕐᒪᖔᖅ 

ᐃᓕᓐᓂᐊᖅᑐᓄᑦ, (ᑐᓵᔨᑎᒍᑦ) ᐃᓕᓴᐃᔨᓂᑦ 

ᐃᓕᓐᓂᐊᕐᕕᖕᓂᓗ 2013-2014-ᒥ. 
 

ᐃᓄᐃᓐᓇᖅᑐᑦ ᓇᑦᑎᓕᖕᒥᐅᑐᓪᓗ 

ᑐᓐᖓᕕᐅᓂᐊᖅᑐᐃᑦ ᐃᓕᓐᓂᐊᕐᕕᖕᓂ ᐅᖃᐅᓯᕐᒥᒃ 

ᐃᓕᓐᓂᐊᕐᓂᕐᒧᑦ ᒫᓐᓇ ᐱᓕᕆᐊᖑᕙᓪᓕᐊᔪᖅ ᐊᒻᒪ 

ᕿᒥᕐᕈᔭᐅᕙᓪᓕᐊᓕᖅᑐᓂ. ᐊᕐᕌᒍᑦᑎᓐᓂ 

ᐱᒋᐊᖅᑕᐅᕙᓪᓕᐊᔪᖅ ᐃᓄᐃᑦ ᐅᖃᐅᓯᖓᑦ 

ᐊᐃᑉᐹᓂ ᐅᖃᐅᓯᕆᔭᐅᓂᕐᒧᑦ 

ᐃᓕᓐᓂᐊᕈᑕᐅᒐᔭᕐᓂᖓᑕ ᑐᓐᖓᕕᒃᓴᖏᑦ. 

ᒪᕐᕉᖕᓂᒃ ᐅᖃᐅᓯᖃᖅᑐᑎᒍᑦ ᐃᓄᒃᑎᑐᑦ ᐊᒻᒪ 

ᖃᓪᓗᓈᑐᑦ ᐊᐃᑉᐸᕆᔭᐅᓗᓂ 

ᐱᕙᓪᓕᐊᔭᐅᓯᒪᓕᖅᐳᑦ ᖁᑦᑎᖕᓂᓖᑦ 1-ᒥᒃ 3-ᒧᑦ 

ᐱᖃᓯᐅᖦᖢᓂᓗ ᐃᓕᓐᓂᐊᕈᑎᓪᓗᐊᑕᓂᑦ 

ᐊᔪᓐᖏᔾᔪᑎᐅᔭᕆᐊᓕᖕᓂᑦ ᐃᓕᓐᓂᐊᖅᑎᓄᑦ 

ᕿᒥᕐᕈᓂᕐᒧᑦ ᐅᐸᓗᖓᐃᔭᐅᑎᓂᒥᑦ ᐊᒻᒪᓗ 

ᐃᓕᓐᓂᐊᕈᑏᑦ. ᐱᓕᕆᐊᖑᕙᓪᓕᐊᖕᒥᔪᖅᑕᖅ 

ᐃᓕᓐᓂᐊᕈᑎᒃᓴᖃᒃᑲᓐᓂᖁᓪᓗᒍ ᑕᒪᑐᒪᓂ. ᐱᖓᓱᑦ 

ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ 

ᐃᓕᓐᓂᐊᓕᓐᖏᑦᑐᖅᓯᐅᑏᑦ 

ᐱᕙᓪᓕᐊᔭᐅᓇᓱᖕᒥᔪᐃᑦ. (ᑐᓵᔨᒃᑰᕈᓐᓃᖅᑐᖅ) 

ᑖᒃᑯᐊ ᓱᕈᓯᓛᓕᕆᓂᕐᒧᑦ ᑐᕌᖓᔪᑦ. 
 

(ᑐᓵᔨᑎᒍᑦ) ᒪᕐᕉᒃ ᐃᓕᖅᑯᓯᑦᑎᐊᕚᒃ ᐃᓕᓴᐃᓂᕐᒥᒃ 

ᐅᖃᐅᓯᕐᓂᑦ ᐊᔪᕈᓐᓃᕐᓂᕐᒧᑦ ᐃᓄᐃᑦ 

ᐅᖃᐅᓯᖓᓐᓂ ᐊᒻᒪᓗ ᖃᓪᓗᓈᑐᑦ 

ᓴᖅᑭᖅᑎᑕᐅᕙᓪᓕᐊᓯᕗᑦ ᐃᓕᓐᓂᐊᕕᖕᓂ 

ᓄᓇᕘᓕᒫᒥ.ᓄᓇᓖᑦ ᑕᓪᓕᒪᐃᑦ 

ᐃᓕᓐᓂᐊᕈᑎᑖᖅᑎᑕᐅᓚᐅᖅᐳᑦ ᐃᓕᓐᓂᐊᖅᑎᓂᑦ 

ᐃᓕᓴᐃᓂᕐᒥᒃ ᑕᒪᒃᑯᓂᖓ ᐃᓕᖅᑯᓯᐅᒐᔭᖅᑐᓂᑦ 

2011-ᒥ, 2012-ᒥᓗ ᑕᓪᓕᒪᒃᑲᓐᓃᓪᓗ 

ᐸᕐᓇᒃᑕᐅᓯᒪᓪᓗᑎᑦ ᐊᕐᕌᒍᑦᑎᓐᓄᑦ. ᐃᓕᓴᐃᔨᓂᑦ 

ᐸᕐᓇᐅᑎᓕᐅᕐᓂᕐᒧᑦ ᐊᑐᐊᒐᖅ ᒥᑭᓛᓂᑦ 

ᖁᑦᑎᖕᓂᓖᑦ 6-ᒧᑦ ᐊᕐᕌᒍᒧᑦ ᐸᕐᓇᐅᑎᓕᕐᓂᕐᒧᑦ 

ᐃᓕᓐᓂᐊᕈᑎᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᖅᑕᐅᓪᓗᑎᑦ ᐆᒃᑑᑎᓪᓗ ᐃᓕᓐᓂᐊᕈᑏᑦ 

ᐊᓯᖏᓪᓗ ᐃᓚᖃᓯᐅᑎᓯᒪᔪᒫᖅᐳᑦ ᒥᑭᓛᓕᒫᓂᑦ 

ᖁᑦᑎᖕᓂᓕᒃ 3-ᒧᑦ ᐃᓕᓐᓂᐊᕐᕕᓕᒫᓂ 2012-

2013-ᒥ. ᐃᓕᓐᓂᐊᕈᑎᓕᐅᖅᑏᑦ ᐸᓐᓂᖅᑑᒥ 

ᐊᒃᓱᕈᖅᑐᒻᒪᕆᐅᕗᑦ ᑕᒪᑐᒥᖓ ᖁᑦᑎᖕᓂᓖᑦ 7-ᒥᒃ 

ᐆᒃᑑᑎᒋᔭᐅᓂᐊᖅᑐᓂᑦ ᖃᐅᔨᓴᐃᓂᕐᒥᒃ 

ᐃᓕᓐᓂᐊᖅᑏᑦ ᑎᑎᕋᕈᓐᓇᕐᓂᖏᓐᓂᑦ ᐃᓄᒃᑎᑐᑦ 

ᖃᓪᓗᓈᑐᓪᓗ. 

 

ᑕᒪᒃᑯᐊ ᐱᓕᕆᐊᖑᕙᓪᓕᐊᕗᑦ ᒪᑯᓂᖓ 

ᐃᓐᓇᕆᔭᓂᑦ, ᐃᓄᐃᑦ ᐃᓕᓴᐃᔩᑦ, 

ᐃᓕᓐᓂᐊᑎᑦᑎᑯᑖᒃᓯᒪᔪᓪᓗ ᑕᒪᒃᑯᓂᖓ 

ᐱᓕᕆᐊᓖᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥ 

ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  
 

ᑰᓕ: ᖁᔭᓐᓇᒦᒃ ᐅᖃᖅᑏ ᐊᒻᒪ ᖁᔭᓐᓇᒦᒃ ᒥᓂᔅᑕ 

ᑖᒃᑯᐊ ᑐᑭᓯᑦᑎᐊᖅᖢᒋᑦ ᑕᐃᑯᖓ ᒪᒃᑯᒃᑐᓄᑦ 

ᐃᓕᓐᓂᐊᖅᑐᕋᓛᑦ ᐃᑲᔪᖅᑕᐅᕙᓪᓕᐊᓂᖏᑕ 

ᒥᒃᓵᓄᑦ ᐃᓄᒃᑎᑐᑦ. ᑭᓯᐊᓂ ᐆᒥᖓ ᒥᓂᔅᑕ 

ᑲᔪᖏᖅᓴᒃᑲᓐᓂᖁᓪᓚᕆᒃᖢᑎᑦ, 

ᐃᓐᓇᕈᖅᐸᓪᓕᐊᓕᖅᑎᓪᓗᒋᑦ ᒪᒃᑯᒃᑐᓛᕗᑦ ᑕᒪᒃᑯᐊ 

ᐃᓕᓐᓂᐊᕇᖅᐸᓪᓕᐊᔪᑦ ᐃᓕᓐᓂᐊᕆᐊᖃᕐᒥᖕᒪᑕ 

ᐃᓄᒃᑎᑐᑦ ᐃᓅ ᐅᖃᐅᓯᖓᓂᒃ, 

ᐃᓕᓐᓂᐊᒐᒃᓴᖑᕐᓗᒍᓗ ᑕᐃᒪᐃᑦᑑᒍᑎᑦ ᐃᓄᒃᑎᑐᑦ 

ᐊᔪᓐᖏᓐᓂᖅᓴᐅᖏᓐᓇᓚᖓᔪᑦ ᑕᐅᕗᖓ. 

ᑖᓐᓇᖃᐃ ᑕᐃᒪᓐᓇᐃᖃᑕᐅᕙ ᖃᓄᐃᓕᖓᕙᓪᓕ 

ᖁᑦᑎᓂᖅᓴᓄᑦ ᐃᓕᓐᓂᐊᒐᒃᓴᖑᕙ ᐃᓄᒃᑎᑐᑦ 

ᐃᓕᓐᓂᐊᕈᑎᑕᖃᖅᐹ ᐅᕝᕙᓘᕝᕙ ᓇᓕᕌᒐᒃᓴᐅᕚ 

ᐅᕝᕙᓘᕝᕙ ᐱᑕᖃᓐᖏᑎᐊᒻᒪᕆᒃᐸ? ᖁᔭᓐᓇᒦᒃ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇ ᐊᑐᓕᖅᑎᑕᐅᓚᐅᖅᑎᓪᓗᒍ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, ᒪᕐᕉᖕᓂᒃ 

ᐅᖃᐅᓯᖃᕆᐊᖃᖅᑐᖅ ᒪᕐᕉᓐᓂᒃ ᐅᖃᐅᓯᓕᒻᒥᒃ 

ᐃᓕᓐᓂᐊᖅᑐᓕᕆᔾᔪᓯᖅ ᑐᑭᖃᕐᒪᑦ ᑖᒃᑯᐊ 

ᐃᓕᓐᓂᐊᕈᑎᒃᓴᐃᑦ ᐃᓄᒃᑎᑐᑦ ᐊᒻᒪ ᑕᐅᕗᖓ 

ᖃᓪᓗᓈᑎᑐᑦ ᖁᑦᑎᖕᓂᓕᖕᓄᑦ 12-ᓄᑦ 

ᑎᑭᓯᒪᓗᑎᑦ ᓴᓇᔭᐅᕙᓪᓕᐊᓂᐊᖅᑐᑦ ᐊᒻᒪᓗ 

ᓴᓇᔭᐅᓯᒪᔭᕇᓐᖏᒻᒪᑕ ᓱᓕ ᓲᖃᐃᒻᒪ ᐱᔭᒃᓴᐃᖅ 

ᑖᒃᑯᓇᓂ ᐃᓗᐊᓃᑦᑐᑦ ᐊᖏᖕᒪᑕ ᐊᒃᓱᕉᑕᐅᔪᑦ.  

 

ᒫᓐᓇᓗ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ 

ᐃᓚᖏᑦ ᓇᖕᒥᓂᖅ ᐃᓄᒃᑎᑐᑦ ᐃᓕᓐᓂᐊᖅᑐᓂᒃ 

ᐃᓄᒃᑎᑐᑦ ᐃᓕᓐᓂᐊᖅᑎᑦᑎᖃᑦᑕᖅᑐᑦ ᖃᓄᖅ 

ᑕᒪᓐᓇ ᐃᓄᐃᑦ ᐅᖃᐅᓯᖓ ᐋᖅᑭᐅᒪᓲᖑᖕᒪᖔᑦ. 

ᓲᕐᓗᖃᐃ ᖃᓪᓗᓈᑎᑐᓪᓘᓐᓃᑦ ᐅᖃᕈᓐᓇᖅᑕᕋ 

ᐃᓕᓐᓂᐊᖅᑕᐅᖃᑦᑕᕐᒥᖕᒪᑦ ᑎᑎᕋᐅᓯᑦ 

ᐅᖃᖅᑕᐅᔾᔪᓰᓪᓗ, ᐃᓄᐃᑦ ᐅᖃᐅᓯᖓ ᖃᓄᖅ  

ᐊᐅᓚᓂᖃᖅᖢᓂ ᓇᐅᒃᑰᖅᖢᓂ ᓲᕐᓗ 

ᐃᓕᓐᓂᐊᖅᑕᐅᓂᖓ. ᑕᒪᒃᑯᐊ 

ᐱᓕᕆᐊᖑᕙᓪᓕᐊᓪᓚᕆᒃᑐᖅ ᐊᒃᓱᕉᑎᒋᔭᐅᖕᒪᑦ.  

 

ᑕᐃᒫᒃ ᑕᑭᔪᒥᒃ ᑭᐅᑲᑕᒃᑲᒪ ᑖᓐᓇ ᐱᕕᒡᔪᐊᖑᖕᒪᑦ 

ᑭᐅᕌᕐᔪᑐᐃᓐᓇᖃᑦᑕᕐᓗᒍ ᓇᐃᑦᑐᒥᒃ 



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᓐᓇᖏᓐᓂᖅᓴᐅᓂᐊᕋᒪ, ᒪᒥᐊᓇᐅᒐᓗᐊᖅ 

ᑕᑭᔪᐊᓗᖕᒥᒃ ᑭᐅᑲᑕᒃᐳᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒥ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 424 - 3(3): ᖃᓄᐃᓕᖓᓂᖓ 

ᒐᕙᒪᒃᑯᑦ ᐋᖅᑭᐅᒪᓂᖓᑕ ᐊᓯᔾᔨᕐᓂᖓᓂᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ 

ᑮᓇᐅᔭᓕᕆᓂᕐᒧᑦ ᐃᒃᓯᕙᐅᑕᕆᔭᐅᖕᒪᑦ ᑖᒃᑯᓂᖓ 

ᑮᓇᐅᔭᓂᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖏᓐᓂ. 

 

ᔪᓚᐃ 11 ᑕᕝᕙᓂ ᐊᕐᕌᒍᒥ, ᓄᓇᕗᑦ ᒐᕙᒪᒃᑯᖏᑦ 

ᓴᖅᑭᑎᑦᑎᓚᐅᕐᒪᑕ ᐋᖅᑭᒃᓱᐃᓂᐊᖅᖢᑎᑦ ᑖᒃᑯᓂᖓ 

ᐃᓚᒌᒃᑐᓕᕆᓂᕐᒧᑦ. ᐅᓪᓗᒥᐅᓕᖅᑐᒥ 

ᖃᓄᐃᓕᐅᖅᐸᓪᓕᐊᓕᖅᐸᑦ ᐊᒻᒪᓗᑦᑕᐅᖅ 

ᐊᑐᓕᖅᑕᐅᓂᐊᖅᐹᑦ ᐊᐃᐳᕈ 1, 2013-ᖑᓕᖅᐸᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᓱᑦᑎᐊᕐᒪᑦ. ᑮᓇᐅᔭᓕᕆᔨᐅᓪᓗᖓ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᓪᓗᖓᓗ, 

ᖃᓄᐃᓕᐅᖅᐸᓪᓕᐊᓕᕐᒪᖔᖅ ᑕᒪᓐᓇ 

ᐅᖃᐅᓯᕆᓂᐊᕐᓗᒍ. 

 

>>ᐃᓪᓚᖅᑐᑦ 

 

ᐅᖃᖅᑎ, ᐃᖏᕐᕋᓯᐊᖅᑐᒻᒪᕆᐊᓗᐃᑦ. 

ᑭᖑᕙᓯᓐᖏᓚᒍᑦ. ᑐᖏᓕᕐᒥᒃ  

ᐃᖅᑲᓇᐃᔭᖅᑎᑖᓵᓚᐅᖅᑐᒍᑦ ᐊᓗᑭ ᕉᕼᐋᔅ, ᑖᓐᓇ  

ᐃᖅᑲᓇᐃᔭᖅᑎᑖᕆᔭᐅᓚᐅᕐᒪᑦ ᐱᓕᕆᑦᓯᐊᖅᖢᓂᓗ 

ᒫᓐᓇ ᑕᒪᓐᓇ ᐱᔾᔪᑎᒋᓪᓗᒍ.  

 

ᑕᐃᒪ, ᐅᓪᓗᑕᒫᑦ ᑕᒪᓐᓇ 

ᐱᓕᕆᐊᕆᔭᐅᖃᑦᑕᖏᑦᑑᒐᓗᐊᖅ. 

ᐱᓕᕆᐊᕆᕙᓪᓕᐊᑦᑎᐊᕋᐅᔭᕋᓱᒃᑕᕗᑦ ᑕᒪᒃᑯᐊ 

ᐊᑐᖅᑕᐅᒋᐊᖃᖅᑐᑦ ᐱᓕᕆᐊᕆᔭᐅᑦᓯᐊᖅᑐᑦ 

ᐃᒪᓐᓇ ᐃᖅᑲᓇᐃᔭᕆᔭᐅᓂᐊᖅᑐᓂᒡᓗ 

ᑎᑎᕋᖅᐸᓕᐊᓪᓗᑎᑦ ᓄᒃᑎᕆᕙᓪᓕᐊᓂᐊᕐᓗᑎᒡᓗ 

ᐊᑭᑐᔫᑎᓄᑦ, ᐃᓛᒃ ᑖᒃᑯᐊ ᐊᑐᖅᑐᒃᓴᐃᑦ ᑮᓇᐅᔭᑦ 

ᐱᕙᓪᓕᐊᓂᖏᓐᓄᑦ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ 

ᐅᓂᒃᑳᕆᐊᖅᑐᓚᐅᕋᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑕ ᐅᖃᖅᑐᑎᒃ ᑕᐃᒪᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᖃᕐᓂᐊᕐᒪᑕ 

ᑮᓇᐅᔭᓕᕆᔨᒃᑯᓐᓂᑦ ᐱᓕᕆᖃᑎᖃᕐᓗᑎᒃ 

ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓄᓪᓗ. ᒥᓂᔅᑕ 

ᐅᖃᕈᓐᓇᖅᐹ ᓇᓪᓕᐊᓐᓂᑦ ᑕᒪᒃᑯᐊ 

ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᐅᕙᓪᓕᐊᓂᐊᕐᒪᖔᑕ 

ᐊᒻᒪᓗ ᒐᕙᒪᐅᖃᑎᒌᓕᕆᔨᒃᑯᓐᓄᑦ ᓇᓪᓕᐊᖏᑦ 

ᐱᓕᕆᐊᕆᔭᐅᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. 

ᓇᓴᕐᓗᖓ ᐊᓯᐊᓂᑦ. ᐅᖃᖅᑏ, ᒥᔅᑕ ᐃᐊᓕᐊᑦ 

ᑖᓐᓇ ᖁᔭᓐᓇᒦᖅᐸᕋ ᐊᐱᖅᑯᑎᖃᕐᒪᑦ. 

ᐃᖅᑲᐅᒪᑦᑎᐊᕋᒪ ᑕᐃᒪ ᐃᖅᑲᓇᐃᔭᖅᑏᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔩᓪᓗ ᐱᓕᕆᖃᑎᒌᑦ  

ᐃᖅᑲᓇᐃᔭᖃᑦᑕᖅᑐᓂᒃ ᑮᓇᐅᔭᓕᕆᔨᒃᑯᓐᓂᑦ 

ᐊᒻᒪᓗ ᒐᕙᒪᐅᖃᑎᒌᓕᕆᓂᕐᒧᑦ ᑕᐃᒃᑯᐊ 

ᐃᓕᓐᓂᐊᖅᑎᑦᑎᔨᐅᓪᓗᑎᒃ.  

ᐊᑕᐅᓯᐅᒃᑲᓐᓂᓕᕋᓗᐊᕆᓪᓗᓂ 

ᑮᓇᐅᔭᓕᕆᔨᒃᑯᓐᓂᑦ ᐳᐃᒍᕋᒃᑯ ᖃᓄᖅ 

ᐊᑎᖃᕐᒪᖔᑦ. 

 

ᑕᒪᒃᑯᐊ ᑲᔪᓯᑦᑎᐊᖅᓯᒪᔪᑦ ᑖᒃᑯᐊ ᒪᕐᕉᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓗ 

ᐱᓕᕆᖃᑎᒌᖃᑦᑕᖅᑐᑦ ᑕᒪᒃᑯᓂᖓ ᐊᒻᒪᓗ ᓄᓇᓖ 

ᐊᕕᑦᑐᖅᓯᒪᓂᖏᑕ ᐊᖓᔪᖅᑳᖏᓐᓄᑦ 

ᐅᖃᓪᓚᒋᐊᖅᑐᖃᑦᑕᖅᑐᑎᒃ 

ᐊᖓᔪᖅᑲᐅᑎᒋᐅᔭᔪᓄᑦ. ᐃᖅᑲᓇᐃᔭᖅᑏᓪᓗ  

ᑕᒪᒃᑯᓂᖓ ᓂᕆᐅᑉᐸᓪᓕᐊᔪᑦ 

ᐱᕙᓪᓕᐊᓂᕆᔭᐅᒋᐊᖃᖅᑐᓂᒃ ᐊᐃᐳᕈ 1, 2013-

ᒥᓗ ᑕᒪᓐᓇ ᐊᑐᓕᖅᑎᑕᐅᓂᐊᖅᑐᓂ 

ᐊᑲᐃᓪᓕᐅᕈᑎᖃᔾᔮᖅᑐᔅᓴᐅᓐᖏᑦᑐᖅ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᒥᔅᑕ ᐃᐊᓕᐊᑦ, ᑐᖏᓕᖓᓂ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᔅᓱᒪᓂᑐᖃᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 

ᐃᖅᑲᓇᐃᔭᖅᑎᑖᖃᑦᑕᓚᐅᕐᒪᑕ ᓇᒻᒥᓂᖅ. ᖃᓄᖅ 

ᑕᒪᓐᓇ ᐊᓯᔾᔨᕈᑕᐅᓂᐊᖅᐸ ᓄᑖᕐᒧᑦ 

ᐊᑐᖅᑕᐅᓂᐊᓕᖅᑐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. 

ᑕᐃᒪ ᑕᑯᓇᑦᑎᐊᖅᑕᕗᑦ ᑕᒪᓐᓇ 

ᐋᖅᑭᐅᒪᔾᔪᑎᒋᓂᐊᖅᑕᕗᑦ ᐃᖅᑲᓇᐃᔭᖅᑏᓪᓗ 

ᐊᑐᖅᑕᐅᒋᐊᖃᖅᑐᓪᓗ ᑖᒃᑯᐊ. ᐊᑯᓂᐅᓂᖅᓴᖅ 

ᑕᒪᓐᓇ ᐱᓕᕆᐊᕆᔭᐅᓂᐊᖅᑐᒃᓴᐅᔫᒐᓗᐊᖅ 2013 

ᐅᖓᑖᓂ, ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᔪᓐᓇᕐᓂᖃᖅᑎᑕᐅᒻᒪᑕ ᐋᓐᓂᐊᖅᑐᓕᕆᔨᓂᑦ, 

ᐃᓛᒃ ᐃᓕᓴᐃᔨᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᑕᒪᓐᓇ 

ᐊᑐᖅᑕᐅᓯᒪᓕᖅᑐᓂ ᐊᑯᓂᐅᔪᒃᑯᑦ. ᑭᓯᐊᓂ 

ᐊᑯᓂᐅᔪᒃᑯᑦ ᑕᒪᓐᓇ 

ᐱᓕᕆᐊᕆᔭᐅᕙᓪᓕᐊᓂᐊᖅᑑᒐᓗᐊᖅ 

ᐋᖅᑭᔅᓱᐃᓚᐅᕐᓗᑕ ᑕᒪᒃᑯᓂᖓ ᐱᒋᐊᖃᕐᓂᐊᕋᑦᑕ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᑖᓐᓇ ᐊᐱᖅᑯᑎᒋᓂᐊᖅᑕᐃᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᑖᓐᓇ ᑐᓴᖅᑎᑦᑎᓚᐅᕐᒪᑦ 

ᖃᐅᔨᓴᕈᑕᐅᔪᑦ ᐱᖁᔨᕗᖔᕈᑏᓪᓗ ᑕᒪᓐᓇ 

ᐋᖅᑭᓱᖅᑕᐅᓂᐊᕐᓂᖏᓐᓄᑦ ᐱᔾᔪᑎᖃᖅᑐᑦ 

ᐃᓗᓕᒋᔭᐅᒻᒪᑕ ᓚᕝᓕᐅᑉ 

ᐅᖃᐅᓯᕆᓚᐅᖅᓯᒪᔭᖏᓐᓂᑦ 

ᐅᓂᒃᑳᕆᓚᐅᖅᓯᒪᔭᖏᓐᓂᑦ ᑕᒪᓐᓇ 

ᑐᑭᓯᒋᐊᕈᑎᒋᔭᐅᑦᑎᐊᕈᓐᓇᕐᓂᐊᖅᑰᕐᒪᑦ 

ᓄᓇᕗᒻᒥᐅᑕᐅᔪᓄᑦ ᑕᐃᒪᓐᓇᐃᓕᐅᕐᒪᖔᑕ ᓱᒻᒪᑦ.  

ᒥᓂᔅᑕ ᓱᒻᒪᑦ ᓴᖅᑭᑎᑦᑎᓯᒪᓐᖏᓚᑭᐊᖅ ᑖᒃᑯᓂᖓ 

ᐅᓂᒃᑳᓂᑦ ᒪᓕᒐᓕᐅᕐᕕᐅᑉ ᐃᓗᐊᓂ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ ᐊᐱᖅᓱᑦᑎᐊᕐᒪᑦ. 

ᒥᔅᑕ ᐃᐊᓕᐊᑦ ᐊᐱᕆᓐᓂᖅᐹᖓ ᓴᖅᑭᑎᖁᔨᓪᓗᓂ 

ᓴᖅᑭᓐᓂᐊᖅᑕᔅᓴᕆᓪᓗᒍᓗ ᑖᒃᑯᐊ ᐅᓂᒃᑳᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 425 - 3(3): ᓂᖃᐃᓲᑎᒃᓴᓂᑦ 

ᓯᒃᑭᓕᐅᖃᑦᑕᕐᓂᖅ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ. 

ᐃᒫ, ᐅᐱᒋᑦᑎᐊᖅᐸᒃᑲ ᑕᒪᒃᑯᐊ ᒥᓂᔅᑕᐅᑉ 

ᐊᓪᓚᕝᕕᖓ. 

 

ᐅᖃᖅᑏ, ᐃᖏᕐᕋᔭᓕᕌᖓᒪ ᓇᐅᔮᓂ ᑰᒑᕐᔪᒻᒧᓪᓗ 

ᖃᐅᔨᒪᓪᓗᖓᓗ ᐊᐅᓪᓛᓗᐊᖃᑦᑕᖏᓐᓇᒪ  

ᐊᕙᒻᒧᒐᓗᐊᖃᑦᑕᖏᓐᓇᒪ. ᐅᖃᖅᑏ, ᐃᓄᐃᑦ 

ᑖᒃᑯᐊ ᐅᖃᖅᑎᒋᖃᑦᑕᖅᑕᒃᑲ ᐅᖃᖃᑦᑕᕐᒪᑕ 

ᑕᐃᒪᓐᓇ ᓂᖃᐃᑐᕆᐊᖅᑐᕌᖓᒥᒃ ᐃᓛᓐᓂᒃᑯᑦ 

ᐅᖃᐅᑎᔭᐅᖃᑦᑕᕐᒪᑕ 

ᐅᖃᓪᓚᖃᑎᒋᖅᑳᕆᐊᖃᖅᑕᕗᑦ ᓄᓇᓖᑦ 

ᐊᕕᑦᑐᖅᓯᒪᓂᖏᑕ ᐊᖓᔪᖅᑳᖃᕐᕕᖓᑦ 

ᓂᖃᐃᓱᕈᓐᓇᕋᓗᐊᕐᒪᖔᖅᐱᑦ. ᐅᕙᒍᑦ ᒐᕙᒪᐅᓪᓗᑕ 

ᓄᓇᕗᒻᒥ ᐃᒪᓐᓇ ᑳᓐᕌᑖᖅᑎᑦᑎᖃᑦᑕᖅᑐᑎᒃ 

ᐊᖏᔪᐊᓗᒻᒥᑦ ᐅᖃᐅᑎᔭᐅᒑᖓᑦᑕᓗ 

ᐃᖅᑲᓇᐃᔭᖅᑎᑖᕈᒪᓐᖏᑦᑐᒍᑦ ᒫᓐᓇ ᓄᓇᓕᓐᓂ. 

ᑭᓯᐊᓂ ᓄᓇᒥᓐᓄᑦ ᐃᖅᑲᓇᐃᒐᒃᓴᓂᑦ  

ᐱᓇᓱᐊᕆᐊᖃᒻᒪᑕ ᐱᓗᑎᑦ ᓂᖃᐃᓱᕐᓗᑎᑦ 

ᐃᖅᑲᓇᐃᔮᖃᓐᖏᓐᓇᒥᒃ. 

 

ᐊᐱᕆᒍᒪᔭᕋ ᒥᓂᔅᑕ ᐅᐱᒋᑦᐊᖅᖢᒋᓪᓗ ᑖᒃᑯᐊ 

ᓂᖃᐃᓱᖅᑎᐅᖃᑦᑕᖅᑐᑦ ᓄᓇᓕᓐᓂ ᐱᓕᕆᔪᑦ. 

ᑕᒪᒃᑯᐊ ᐱᓕᕆᔨᓪᓚᑦᑖᑦ ᓄᓇᓕᓐᓂ 

ᐱᔪᓐᓇᕐᓂᖃᕋᓗᐊᕐᒪᖔᑕ ᑕᐃᒪᓐᓇ 

ᑮᓇᐅᔭᒃᓴᓕᐅᕐᓂᕐᒧᑦ ᓯᒃᑭᓕᐅᕐᓂᕐᒧᑦ ᑕᒪᒃᑯᓄᖓ 

ᓂᖃᐃᓱᕆᐊᖅᑐᖅᑐᓄᑦ ᓄᓇᓖᑦ ᐊᕕᑦᑐᖅᓯᒪᓂᖏᑕ 

ᐊᖓᔪᖅᑳᖃᕐᕕᖓᓄᑦ ᐊᐱᕆᓚᐅᓐᖏᓪᓗᑎᒃ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᔅᑕ ᓂᓐᖓᖅ ᐅᖃᐅᓯᖃᒻᒪᑦ 

ᓂᖃᐃᓱᖅᑎᓕᕆᔨᓂᑦ, ᐄ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᓂᖃᐃᓱᖅᑎᑦᑎᔩᑦ 

ᓯᒃᑭᓕᐅᖃᑦᑕᕐᒪᑕ ᑕᒪᒃᑯᓄᖓ 

ᓂᖃᐃᓱᕆᐊᖅᑐᖅᑐᓄᑦ. ᑐᑭᓯᒐᓱᒃᑲᒪ ᓱᓇᒥᒃ 

ᐊᐱᖅᑯᑎᖃᓪᓚᑦᑖᕋᓗᐊᕐᒪᖔᖅ ᑲᑎᒪᔨᐅᖃᑎᒐ, 

ᐱᔪᓐᓇᕐᓂᖃᒻᒪᖔᑕ ᐊᐱᕆᖅᑰᕐᒪᑦ 

ᓯᒃᑭᓕᐅᖃᑦᑕᕈᓐᓇᕋᔭᕐᒪᖔᑕ ᐊᐱᕆᓐᖏᓪᓗᑎᒃ 

ᐊᖓᔪᖅᑳᒥᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᓂᓐᖓᖅ, ᓇᓗᓇᐃᕆᐊᒃᑲᓐᓂᕈᓐᓇᖅᐱᐅᒃ ᑕᒪᓐᓇ? 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᒥᐊᕝᕕᒋᕙᒋᑦ ᐃᒫᒃ ᑐᑭᓯᓯᒪᖅᑲᐅᒐᒪ ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ ᓯᕗᓕᐅᕆᓂᖓᓂᒃ, ᓱᓇᐅᕝᕙ  

ᓯᕗᓕᖅᑎᕗᑦ. ᐅᓇᓕ ᐊᐱᖅᑯᑎᒋᔭᕋ, ᓄᓇᓕᓐᓂ 

ᓂᖃᐃᓱᖅᑎᓕᕆᔨᐅᔪᑦ ᐱᔪᓐᓇᕐᓂᖃᑦᑎᐊᕐᒪᖔᖅ 

ᓯᒃᑭᓕᐅᕈᓐᓇᓂᕐᒥᒃ ᐅᖃᖃᑎᖃᖅᑳᓚᐅᓐᖏᓪᓗᓂ 

ᐊᕕᑦᑐᖅᓯᒪᔪᓂ ᑎᑎᕋᕐᕕᒻᒥᒃ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ 

ᑐᑭᓯᓇᖅᑎᑦᑎᒋᐊᕋᕕᑦ ᒥᔅᑕ ᓂᓐᖓᖅ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓂᖃᐃᓱᖅᑎᓕᕆᔨ 

ᐅᖃᖃᑎᖃᕆᐊᖃᓲᖑᓂᖓ ᐊᕕᑦᑐᖅᓯᒪᔪᓂ 

ᑎᑎᕋᕐᕕᒻᒥᒃ ᖃᐅᔨᒋᐊᕆᐊᖃᓐᓂᐊᖅᑕᕋ 

ᐅᑎᕐᕕᒋᓛᕐᓗᒍᓗ ᑲᑎᒪᔨᐅᖃᑎᒐ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 426 - 3(3): ᑐᓵᔨᐅᓂᕐᒧᑦ-

ᐃᓄᒃᑎᑑᓕᖅᑎᕆᓂᕐᒧᑦ ᐃᓕᓐᓂᐊᕈᑏᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐊᐱᕆᔪᒪᔭᕋ ᒥᓂᔅᑕᒧᑦ ᑲᒪᒋᔭᓕᒻᒧᑦ 

ᓄᓇᕗᒻᒥ ᓯᓚᑦᑐᓴᕐᕕᒻᒥᒃ. 

 

ᒪᓕᒐᓕᐅᖅᑎᐅᓂᕐᒧᑦ ᐅᓂᒃᑳᕆᓚᐅᖅᑕᕐᓂ 

ᐱᓇᓱᐊᕈᓯᑦᑎᓐᓂ ᐅᖃᐅᓯᖃᓚᐅᕋᒪ 

ᐃᑲᔪᖅᑐᕆᐊᖃᓐᓂᑦᑎᓐᓂ ᐅᖃᐅᓯᒃᑯᑦ 

ᐱᔪᓐᓇᐅᑎᓂᑦ ᓄᓇᓕᒃᑎᒍᑦ. ᒪᑯᐊᓕ ᑐᓵᔨᐅᓂᕐᒧᑦ-

ᐃᓄᒃᑎᑑᓕᖅᑎᕆᓂᕐᒧᑦ ᐃᓕᓐᓂᐊᕈᑎᑕᖃᓐᓂᖓ 

ᓄᓇᕗᑦ ᓯᓚᑦᑐᓴᕐᕕᒻᒥ ᐱᓪᓗᐊᑕᐅᒻᒪᑕ 

ᐱᔪᓐᓇᖅᓯᑎᑦᑎᕙᓪᓕᐊᓂᕐᒥᒃ ᒐᕙᒪᒃᑯᓐᓂᑦ 

ᓴᐳᔾᔨᓂᕐᒥᒃ ᐊᔭᐅᕆᓂᕐᒥᓪᓗ ᓄᓇᕗᒻᒥᐅᑦ 

ᐱᔪᓐᓇᐅᑎᖏᓐᓂᑦ.  

 

ᒥᓂᔅᑕᖃᐃ ᓇᓗᓇᐃᖅᓯᑦᑎᐊᕈᓐᓇᖅᐹ 

ᖃᓄᐃᑦᑐᓂᑦ ᑐᓵᔨᒃᓴᐅᓂᕐᒧᑦ-

ᐃᓄᒃᑎᑑᓕᕆᔨᒃᓴᐅᓂᕐᒧᑦ ᐃᓕᓐᓂᐊᕈᑎᑕᖃᒻᒪᖔᖅ 

ᓄᓇᕗᑦ ᓯᓚᑦᑐᓴᕐᕕᑎᒍᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᓴᕐᕕᒻᒥᒃ, ᐊᖓᔪᖅᑳᖅ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ 

ᑕᒪᑐᒥᖓ ᐊᐱᕆᒻᒪᑦ, ᐱᒻᒪᕆᐊᓘᒻᒪᑦ. 

ᖃᐅᔨᒪᔪᐃᓐᓇᐅᖅᑰᖅᑐᒍᑦ 

ᐊᒥᒐᖅᓯᕙᓪᓕᐊᖏᓐᓇᕋᑦᑕ ᑐᓵᔨᒃᓴᓂᑦ  

ᐃᓄᒃᑎᑑᓕᕆᔨᒃᓴᓂᓪᓗ ᓄᓇᕗᒻᒥ, ᑖᒃᑯᐊᓗ 

ᐊᔪᓐᖏᑦᑐᒻᒪᕆᐅᓪᓗᑎᑦ ᐱᒻᒪᕆᐅᓪᓗᑎᓪᓗ 

ᑐᓴᐅᒪᓂᖅᑕᖃᑦᑎᐊᖏᓐᓇᖁᓪᓗᒍ ᐱᓕᕆᕕᓕᒫᓂ. 

ᒫᓐᓇᒃᑯᑦ ᑐᓵᔨᒃᓴᐅᓂᕐᒧᑦ-

ᐃᓄᒃᑎᑑᓕᕆᔨᒃᓴᐅᓂᕐᒧᓪᓗ ᐃᓕᓐᓂᐊᕈᑎᖃᖅᑐᒍᑦ 

ᐃᖃᓗᓐᓂ, ᑎᓴᒪᐅᓪᓗᑎᑦ ᐃᓕᓐᓂᐊᖅᑐᑦ 

ᑕᒪᑐᒨᓇ.  

 

ᒫᓐᓇᐅᔪᖅ ᐊᒥᓱᑎᒍᓪᓗ ᐃᓕᓐᓂᐊᕈᑎᓂᑦ 

ᐃᓄᒃᑎᑐᑦ ᐃᓕᓴᐃᓂᖃᓲᖑᒋᓪᓗᑕ ᐅᖃᐅᓯᖅᑎᒍᑦ, 

ᓲᕐᓗ ᐃᓕᓴᐃᔨᒃᓴᓐᖑᕐᓂᕐᒥ, ᐋᓐᓂᐊᓯᐅᖅᑎᐅᓂᕐᒥᒃ. 

ᒐᕙᒪᒃᑯᓂᓪᓗ ᐊᒻᒪ ᓯᕗᓕᖅᑎᐅ 

ᐅᖃᐅᓯᕆᐱᓪᓚᒃᓯᒪᓪᓗᓂᐅᒃ ᐃᓄᒃᑎᑐᑦ 

ᐃᓕᓴᐃᓂᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐊᑐᐃᓐᓇᐅᔪᖅ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᒻᒥ. 

ᒫᓐᓇᐅᔪᖅ ᑖᓐᓇᑑᕗᖅ ᑐᓵᔨᒃᓴᐅᓂᕐᒧᑦ-

ᐃᓄᒃᑎᑑᓕᕆᔨᒃᓴᐅᓂᕐᒧᑦ ᐃᓕᓐᓂᐊᕈᑎᖃᖅᑐᒍᑦ 

ᐃᖃᓗᓐᓂᑐᐊᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐅᒪᔪᔅᓴᐅᒐᕕᑦ ᐅᖃᐅᓯᖃᓚᐅᕋᒪ ᑕᐃᒪᓐᓇ 

ᑐᓵᔨᖃᕐᓂᕐᒧᑦ ᐃᓕᓐᓂᐊᖅᑐᖃᕆᐊᖃᕐᒪᑦ 

ᓄᓇᓕᓐᓂ ᑕᒪᒃᑯᐊ ᓄᓇᓕᓐᓂᒥᐅᑦ 

ᐊᔪᓐᖏᓕᖅᐹᓪᓕᖁᓪᓗᒋᑦ 

ᐃᖅᑲᓇᐃᔭᖅᑎᑕᐅᖁᓪᓗᒋᓪᓗ. ᑕᐃᓐᓇ ᒥᓂᔅᑕ 

ᐅᖃᕈᓐᓇᖅᐹ ᖃᓄᐃᑦᑐᓂᒃ ᑐᓵᔨᐅᓂᕐᒧᑦ 

ᐃᓕᓐᓂᐊᖅᑐᖃᕐᓂᐊᕐᒪᖔᖅ  

ᓄᓇᓕᓐᓂ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ ᐊᒻᒪ 

ᐱᑕᖃᓐᖏᑉᐸᑦ ᑕᐃᒪᓐᓇ ᓴᖅᑭᑎᑦᑎᒍᓐᓇᖅᐹ 

ᑐᓵᔨᐅᓂᕐᒧᑦ ᐃᓕᓐᓂᐊᕈᑎᔅᓴᓂᒃ 

ᓯᕗᓂᔅᓴᐅᓂᐊᖅᑐᒥ ᓄᓇᓕᓐᓂ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᐊᐱᖅᑯᑎᒋᒻᒪᒍ. ᐱᒻᒪᕆᐅᔪᒥᒃ ᑖᓐᓇ ᐅᖃᐅᓯᖃᕐᒪᑦ 

ᐊᐱᖅᑯᑎᖃᕐᒪᑦ ᒫᓐᓇᐅᔪᖅ ᑕᐃᒪᓐᓇ 

ᐃᓕᓐᓂᐊᖅᑐᖃᕐᒪᖔᖅ ᑐᓵᔨᐅᓂᕐᒧᑦ ᐃᓐᓇᐃᑦ 

ᐃᓕᓐᓂᐊᕐᕕᖓᓂ ᓄᓇᓕᓐᓂ. ᐃᒻᒪᖃ ᑕᒪᒃᑯᐊ 

ᓄᓇᓖᑦ ᑕᐃᒪᓐᓇ ᐃᓕᓐᓂᐊᑎᑦᑎᖁᔨᔪᑦ 

ᑐᓵᔨᐅᓂᕐᒧᑦ ᐃᓕᓐᓂᐊᕋᔭᖅᑐᓂᒃ 

ᑕᐃᒪᓐᓇᐃᒍᓐᓇᖅᑰᕐᒪᑕ ᐃᓐᓇᐃᑦ 

ᐃᓕᓐᓂᐊᕐᕕᖓᓂ ᐃᓕᓐᓂᐊᑎᑦᑎᔨᐅᖃᑦᑕᖅᐳᑦ 

ᑕᐃᒪᓐᓇ ᐃᓕᓐᓂᐊᑎᑦᑎᒍᓐᓇᖅᑐᒍᓐᓇᕐᒪᑦ. 

ᑕᐃᒪᓐᓇᐃᓕᐅᕈᓐᓇᖅᑐᑦ ᐊᒻᒪᓗᑦᑕᐅᖅ ᑖᓐᓇ 

ᕿᒥᕐᕈᔭᐅᒍᓐᓇᖅᖢᓂ 

ᑕᐃᒪᐃᓐᓇᐃᓕᐅᖅᑕᐅᔪᓐᓇᕋᔭᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᒃᓗᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇ ᒪᓕᒐᖅᑕᖃᓕᕐᓂᖓᓄᑦ 

ᐅᖃᐅᓯᓕᕆᓂᕐᒧᑦ ᐱᔨᑦᓯᕋᕆᐊᖃᕐᓂᕐᒧᑦ. ᒥᓂᔅᑕ 

ᐅᖃᕈᓐᓇᖅᐹ ᒐᕙᒪᒃᑯᑦ ᑭᒡᒐᑐᖅᑐᖏᓐᓂ 

ᐱᓕᕆᖃᑎᖃᕈᓐᓇᕋᔭᕐᒪᖔᖅ ᑐᓵᔨᐅᓂᕐᒧᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᓄᓇᓕᓐᓂ 

ᑕᐃᒪᓐᓇ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 

ᓄᓇᓕᓐᓂ ᑐᓵᔨᐅᓂᕐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᑦᑎᐊᕈᓐᓇᖅᑕᕋ 

ᒐᕙᒪᐅᓪᓗᑕ ᑕᒪᓐᓇ ᐱᓕᕆᐊᕆᔪᓐᓇᓂᐊᖅᑕᕗᑦ 

ᓴᖅᑭᑎᑦᑎᖃᑦᑕᕐᓗᑕ ᐃᓄᐃᑦ ᐅᖃᐅᓯᖏᓐᓂ 

ᐃᓕᖅᑯᓯᖏᓐᓂᓪᓗ ᐱᖅᑯᓯᖏᓐᓂᓪᓗ ᑕᒪᓐᓇ 

ᓯᕗᓪᓕᖅᐸᐅᑎᑕᐅᒋᐊᖃᖅᖢᓂ. ᑖᒃᑯᓇᓂ ᐃᓄᐃᑦ 

ᐅᖃᐅᓯᖏᑦ ᐃᓕᑕᕆᔭᐅᓯᒪᓂᖏᓐᓄᑦ ᒪᓕᒐᓄᓪᓗ. 

 



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2934 

ᑕᐃᒪᓐᓇᓗ ᐱᒻᒪᕆᐅᒻᒪᑦ ᐱᓕᕆᖃᑎᒌᒋᐊᖃᕋᑦᑕ 

ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᒪ ᖁᔭᓐᓇᒦᖅᐸᕋ ᑭᐅᑦᓯᐊᕐᒪᑦ ᑕᐃᒪᓐᓇ 

ᖃᒪᓂᑦᑐᐊᕐᒥᐅᑕᐅᔪᑦ ᑕᒪᒃᑯᐊ 

ᐃᑲᔪᖅᑕᐅᒋᐊᖃᕐᒪᑕ 

 

ᑕᐃᒪᓐᓇ ᖃᐅᔨᒪᔪᒃᓴᐅᒐᔅᓯ ᖃᒪᓂᑦᑐᐊᖅ ᑕᐃᒪ 

ᓄᓇᒥᐅᑕᓪᓚᕆᐅᒻᒪᑕ ᐃᓄᓪᓚᕆᐅᓪᓗᑎᓪᓗ 

ᑕᐃᑲᓂ. ᒥᓂᔅᑕ ᐊᐱᕆᔪᒪᔭᕋ ᐅᓂᒃᑳᕈᓐᓇᖅᐹ 

ᖃᓄᐃᓕᐅᖅᓯᒪᒻᒪᖔᑕ ᓯᓚᑦᑐᓴᕐᕕᓕᕆᔨᒃᑯᑦ 

ᓄᓇᕗᒻᒥ ᐃᓚᐅᑎᑕᐅᔪᓐᓇᖁᓪᓗᒋᑦ ᒪᒃᑯᑦᑐᑦ 

ᐃᓐᓇᐃᑦ ᑕᐃᒪᓐᓇ ᑐᓵᔨᐅᓂᕐᒧᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᐃᓄᑦᑎᑐᑦ 

ᑐᓵᔨᐅᓂᕐᒧᑦ ᐃᓕᓐᓂᐊᕈᓐᓇᖁᓪᓗᒋᑦ ᓄᓇᓕᓐᓂ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᓯᓚᑦᑐᓴᕐᕕᒻᒥ ᒥᓂᔅᑕ, ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ,  

ᐱᓕᕆᔨᑖᖏᓐᓇᖃᑦᑕᖅᑐᒍᑦ ᓄᓇᕗᒻᒥ 

ᓯᓚᑦᑐᓴᕐᕕᓕᕆᔨᒃᑯᓐᓂ ᑖᒃᑯᐊ ᖃᕋᑕᐅᔭᒃᑯᑦ 

ᖃᐅᔨᒋᐊᖅᑕᐅᒍᓐᓇᖅᖢᑎᓪᓗ. ᑕᐃᒪᓐᓇ 

ᑐᓵᔨᐅᓂᕐᒧᑦ ᐃᓕᓐᓂᐊᕈᒪᔪᑦ ᑕᐃᒪᓐᓇ 

ᑐᑭᓯᒋᐊᕈᓐᓇᖅᑐᑦ ᖃᕋᑕᐅᔭᒃᑯᑦ ᓇᓂᑐᐃᓐᓇᖅ 

ᓄᓇᕗᒻᒥᐅᑕᐅᔪᑦ. ᑕᒪᓐᓇ 

ᐱᓕᕆᐊᕇᓐᓇᓂᐊᖅᐸᕗᑦ ᓴᖅᑭᔮᖅᑏᓇᕐᓂᐊᖅᐸᕗᑦ 

ᐊᒻᒪᓗᑦᑕᐅᖅ ᐅᖃᕈᓐᓇᕈᒪ ᑭᒃᑯᑐᐃᓐᓇᕐᓄᑦ 

ᑐᓵᔨᐅᓂᕐᒧᑦ ᐃᓕᓐᓂᐊᕈᒪᒍᑎᑦ ᑕᐃᒪᓐᓇ 

ᐃᓕᓐᓂᐊᕆᐊᕈᓐᓇᕐᒪᑕ ᑕᕝᕗᖓ. 

ᒪᓕᒐᓕᐅᖅᑎᑯᓪᓗ ᑎᓕᐅᖅᐸᒃᑲ 

ᑐᓴᖅᑎᑦᑎᖁᓪᓗᒋᑦ ᑕᐃᒪᓐᓇ ᐃᖃᓗᓐᓂ  

ᐃᓕᓐᓂᐊᑎᑦᑎᖃᑦᑕᕋᑦᑕ ᑐᓵᔨᐅᓂᕐᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᖃᐅᔨᓂᐊᖅᐳᓯ ᑕᒪᓐᓇ ᐊᐱᖅᓱᕐᓇᖅ ᐃᓱᓕᒻᒪᑦ. 

ᑕᐃᒪ ᑲᑎᒪᔾᔪᑎᔅᓴᑎᓐᓄᑦ ᐅᑎᓚᐅᕐᒥᑕ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. ᑐᒃᓯᕋᐅᑎᑦ 

ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ ᑐᒃᓯᕋᐅᑎᓄᑦ 

ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᐱᖁᔭᒃᓴᓄᑦ 

ᐊᓯᖏᓐᓄᓪᓗ. 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 238 - 3(3): 

ᒐᕙᒪᒃᑯᓐᓂ ᑎᑎᖅᑲᐅᓯᐊᑦ 

ᐱᓕᕆᐊᕆᔭᐅᓂᖓᓄᑦ ᐃᓄᐃᑦ 

ᐃᑦᑕᕐᓂᓴᓕᕆᓂᕐᒧᑦ ᐸᐸᑦᑎᔨᒃᑯᓐᓂᑦ 

ᒪᑯᓂᖓ ᓄᓇᐃᑦ ᐊᑎᑐᖃᖏᓐᓄᑦ 

ᑐᒃᓯᕋᐅᑎᓕᐊᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᑕᐃᒪ ᑎᑎᖅᑲᓂᒃ ᐊᔾᔨᖏᓐᓂ 

ᓴᖅᑭᑎᑦᑎᒍᒪᒐᒪ ᐃᓄᐃᑦ ᐱᖅᑯᓯᑐᖃᖏᑦ ᐊᑎᖏᑦ  

ᓄᓇᐃᑦ ᑎᑎᕋᖅᑕᐅᓯᒪᔪᑦ ᓴᖅᑭᑎᑕᐅᓚᐅᖅᓯᒪᔪᒃ 

229(3) ᐃᓄᐃᑦ ᓄᓇᖏᑦᑕ ᐊᑎᑐᖃᖏᓐᓂ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑕᐅᓂᐊᖅᑐᓄᑦ. 15. 

ᖃᐅᔨᒃᑲᐃᓂᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᓯᐅᑦᓴᒃ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔨᕋᓛᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᖁᔨᕗᖓ 

ᑐᒡᓕᖅᑕᐅᓪᓗᖓ ᖁᕐᓗᖅᑑ ᒪᓕᒐᓕᐅᖅᑎᒧᑦ, 

ᒪᓕᒐᒃᓴᖅ 44, ᑖᓐᓇ ᐃᖅᑲᖅᑐᐃᔨᕋᓛᓄᑦ ᒪᓕᒐᖅ 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑖᓐᓇ ᓈᒻᒪᑦᑐᖅ, ᓈᒻᒪᓴᖅᑐᓗᒃᑖᑦ? ᓈᒻᒪᓴᓐᖏᑦᑐᑦ? 

ᑖᓐᓇ ᑲᔪᓯᕗᖅ. 44 ᑖᓐᓇ ᒪᓕᒐᒃᓴᖅ 

ᐅᖃᓕᒫᖅᑕᐅᓯᒪᓕᖅᐳᖅ ᓯᕗᓪᓕᖅᐹᒥ.  

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᖃᐅᓯᖃᕐᓂᐊᕐᓗᓂ ᒪᓕᒐᒃᓴᐃᑦ 

41, 42, 43. ᒥᔅᑕ ᓂᖏᐅᖓᓐ ᐃᒃᓯᕙᐅᑕᐅᓗᓂ.  

 

ᐱᒋᐊᓚᐅᓐᖏᓂᑦᑎᓐᓂ 20 ᒥᓂᔅᓯᒥᒃ 

ᓄᖅᑲᖓᓚᐅᐱᓪᓚᑦᑕ.  

 

ᐃᖅᓱᒃᑎ.  

 

>>ᓄᖅᑲᑲᐃᓐᓇᖅᑐᑦ 15:02ᒥ ᑲᔪᓯᒃᑲᓂᖅᑐᑎᓪᓗ 

15:34ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. ᑖᓐᓇ 

ᑲᑎᒪᔨᑐᐃᓐᓇᐃᑦ ᑲᑎᒪᓂᕆᔭᖓᑦ 

ᐅᒃᑯᐃᕈᒪᓕᕐᒥᒐᒃᑯ. ᑕᕝᕙᓂᓗ ᑲᑎᒪᑎᓪᓗᑕ ᐅᑯᐊ 

ᐅᖃᐅᓯᔅᓴᓕᐊᖑᓯᒪᔪᐃᑦ ᐱᖁᔭᑦᓴᖅ 41, 42 ᐊᒻᒪ 

43. ᑲᑎᒪᔨᕋᓛᓂᑦ ᖃᓄᖅ ᐃᓱᒪᖕᒪᖔᑕ? 

ᐃᒃᓯᕙᐅᑕᕆᔭᐅᔪᖅ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ,  

ᕿᒥᕐᕈᓇᒍᒪᔪᒍᑦ ᒪᓕᒐᒃᓴᖅ 41 ᒪᓕᒐᖅ 

ᑮᓇᐅᔭᖅᑐᕈᑎᒃᓴᖏᓐᓄᑦ 2013-14ᒧᑦ ᐱᓕᕆᒡᕕᖓ 

ᒪᓕᒐᓕᕆᔨᒃᑯᑦ ᐱᓕᕆᖅᑳᕐᓗᒋᑦ ᓄᓇᕗᑦ 

ᓯᓚᒃᑐᓴᕐᕕᖓᑦ ᑲᒪᓂᐊᕐᓗᑎᒍ ᐱᔭᕇᖅᐸᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑲᒪᒋᓂᐊᕐᓗᑎᒍ. 

 

ᐃᒃᓯᕙᐅᑕᖅ: ᑲᑎᒪᔩ ᐊᖏᖃᒌᒃᐱᑖ ᑕᐃᒫᒃ 

ᐱᓂᐊᕐᓂᖃᕈᒪᓪᓗᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᐃᖅᑲᖅᑐᐃᔪᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᒪᔩᓪᓗ ᐊᖏᖃᒌᒃᐱᑖ 

ᒥᔅᑕ ᓯᐅᑦᓴᒃ ᐊᒻᒪ ᐃᒃᓯᕚᖃᑎᒋᓚᐅᖅᑕᖏ 

ᐃᑲᔪᖅᑎᒋᔭᖏᑦ ᑕᑲᓄᖓ ᐊᓪᓕᕋᐅᔭᕐᒧᑦ 

ᐃᑎᖅᑎᑕᐅᒃᑲᓐᓂᖁᓕᕆᓪᓗᒋᑦ.? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᖅᓱᑦᑏ ᐃᑲᔪᓚᐅᒃᑭᑦ 

ᑖᒃᑯᐊ ᒥᓂᔅᑕ ᓯᐅᑦᓴᒃ ᐊᒻᒪ ᐃᑲᔪᖅᑎᒋᓂᐊᖅᑕᖏᑦ. 

 

ᖁᔭᓐᓇᒦᒃ ᐃᖅᓱᒃᑏ, ᑖᒃᑯᐊ ᑲᑎᒪᓂᕆᔭᑦᑎᓐᓂ 

ᐃᒃᐸᑦᓴᖅ ᐱᒋᐊᕐᓂᖃᓚᐅᕋᓗᐊᖅᑳᖅᑎᓪᓗᑕ 

ᑐᑭᓯᐅᒪᔭᐅᔭᕆᐊᖃᕋᑦᑕ ᑭᓇᒃᑯᑦ ᑕᕝᕗᖓ 

ᐅᓂᒃᑳᕆᐊᑦᑐᖅᓯᒪᖕᒪᖔᑕ ᑖᒃᑯᐊ ᑭᓇᐅᔭᐃᑦ 

ᐊᓂᒍᑦᑎᑕᐅᕙᓪᓕᐊᒐᓱᐊᕈᑎᖏ ᐱᔾᔪᑎᒋᓪᓗᒋᑦ 

ᒥᓂᔅᑕ ᓯᐅᑦᓴᒃ, ᑖᒃᑯᐊ ᓯᕗᓪᓕᑉᐹᒥᒃ 

ᑐᓐᖓᓱᒃᑎᐊᕆᑦᓯ, ᑐᓐᖓᓱᒃᑎᐊᒃᑲᓐᓂᕆᑦᓯ 

ᑕᕝᕙᓃᖃᑎᒋᔮᒃᑭ 

ᓇᓗᓇᐃᔅᓯᕕᒋᑲᐃᓐᓇᕈᓐᓇᕈᑦᑎᒍ ᑭᓇᒃᑰᒻᒪᖔᑕ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᓖ, ᐄ, ᑕᓕᖅᐱᓐᓃᑦᑐᖅ 

ᑖᓐᓇ ᑯᕆᔅ ᓯᑐᐊᑦ ᐊᑭᑐᔪᖅᑐᓕᕆᔨᐅᔪᖅ ᐃᒃᐸᒃᓴᖅ 

ᑖᓐᓇ ᑐᑭᒧᐊᖅᑎᓐᖑᖅᑎᓛᖅᑕᕋ. 

 

>>ᐃᓪᓚᖅᑐᑦ 

 

ᓴᐅᒥᓐᓄᑦ ᔭᐃᐱ ᑎᕈᐊ ᑎᒍᔭᐅᓯᒪᕝᕕᓕᕆᔪᖅ 

ᑕᐅᕙᓃᑦᑐᖅᑕᐅᖅ ᑯᕆᔅᑏᓐ ᐱᓐᓯ ᑮᓇᐅᔭᓕᕆᔨᒃᑯᑦ  

ᑐᖏᓕᖓᓗ ᒪᓕᒐᓕᕆᔨᒃᑯᑦ ᐱᓕᕆᒡᕕᖓᑕ 

ᓄᐊᒪᓐ ᑖᓇᐅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᑖᒃᑯᐊᓗ 

ᐃᖅᑲᓇᐃᔭᖅᑏᒃᑭᑦ. ᑕᐃᒪ ᐃᑉᐸᑦᓴᖅ 

ᐊᐱᑦᓱᕈᓐᓇᓚᐅᕋᑦᓯ ᑕᕝᕙᓂ 

ᐅᒃᑯᐃᔅᓯᔾᔪᑕᐅᓚᑦᑐᓄᑦ ᒥᓂᔅᑕᒧᑦ ᐊᒻᒪ C3-

ᒨᓯᒪᓕᓚᐅᑦᓱᑕ ᐊᖓᔪᖅᑳᖃᕐᕕᒃ. ᑕᐃᓐᓇ 

ᐊᐱᔅᓱᒃᑲᓐᓂᕈᒪᓯᒪᖃᑕᐅᖅᑲᐅᔪᖅ ᓚᐅᑦᑐᖅ 

ᑲᔪᑎᓯᒋᐊᓚᐅᖅᑐᖅ ᑕᕝᕙᓃᓐᖏᒻᒪᑦ ᒫᓐᓇ. 

ᐃᓕᑕᕆᔪᓐᓇᓐᓂᐊᕋᓗᐊᑉᐸᑦ ᐅᑎᖅᐸᑦ 

ᐊᑎᓕᐅᖃᑎᐅᓯᒪᔪᒧᑦ ᒥᔅ ᐅᒡᔪᒃ, 

ᖃᔪᑎᓯᑲᐃᓐᓇᓐᓂᐊᕋᒪ ᐱᕕᖃᓕᑦᑐᑎᑦ ᒫᓐᓇ C-3 

ᖃᒻᒪ ᒪᑐᐃᕈᑎᓄᑦ ᒥᒃᓵᓄᒡᓘᓐᓃᑦ ᐊᐱᖅᓱᕈᒪᒍᕕᑦ, 

ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᖁᑎᑦ ᐃᒃᓯᕙᐅᑖᖅ, ᐄ 

ᑐᓐᖓᓱᒋᒃᓯᑦᑕᐅᖅ.  

 

ᓯᕗᓪᓕᕐᒥᒃ ᐅᖄᓪᓚᒍᒪᒐᒪ ᓄᓇᕘᒥ 

ᑐᒃᓯᐊᕐᕕᖃᐅᕋᑉᑕ ᑐᒃᓯᐊᕆᐊᖃᑦᑕᖅᑐᑎᒍᑦ 

ᐊᓄᓪᓚᒃᓰᒃᑕᐅᓯᒪᔪᓂᒃ ᑐᒃᓯᐅᔾᔨᓪᓗᐊᖃᑦᑕᖅᑐᒍᑦ, 

ᐃᑲᔪᑦᑕᐅᖁᓪᓗᒋ ᐊᖏᓕᕋᑦᓯᐊᖁᓪᓗᒋᑦ 

ᐊᓄᓪᓚᒃᓰᕕᖕᒧᑦ ᐅᑎᖁᓐᖏᓪᓗᒋᑦ 

ᐃᑲᔪᑦᑐᓪᓗᐊᖃᑦᑕᑦᑕᒃᑯᑦ ᑐᒃᓯᐊᕆᐊᖃᑦᑕᖅᑐᑎᒍᑦ 

ᑐᒃᓯᐅᔾᔨᖃᑦᑕᑦᑐᒍᑦ. ᐊᔪᕆᒃᓱᔨᒃᑯᓪᓗ 

ᐅᖄᓚᖃᑦᑕᖅᖢᓂ ᐅᑉᐱᓐᓂᑉᐳᓐᖒᖅ 

ᐃᓚᖃᓂᓐᖏᑉᐸ ᐱᓂᐊᕐᓂᕐᒥᒃ  

ᐅᑉᐱᓐᓂᑉᐳᓐᖒ ᑕᐅᑐᓐᓇᓐᖏᖕᒪᑦ ᑕᒡᕘᓇ 

ᐊᓄᓪᓚᓯᒃᑕᐅᖃᑦᑕᖅᑐᑦ ᓄᓇᑉᑎᓐᓂ 

ᑐᒃᓱᔾᔭᐅᓪᓗᐊᖃᑦᑕᖅᑐᑦ ᐃᑲᔪᖅᑕᐅᔮᓪᓖᑦ, ᑖᒻᓇ 

ᑐᑭᓯᒪᔭᐅᑦᓴᖁᔭᕋ ᓄᓇᕗᖕᒥᐅᓄᑦ. 

 

ᑖᓐᓇᐃᓪᓗᒍ ᑖᑉᑯᐊ ᐃᓯᒃᑕᐅᖃᑦᑕᖅᑐᑦ 

ᐅᐸᓗᐃᔭᐅᖃᑦᑕᖏᖕᒪᑕ ᐊᐱᓱᖅᑕᐅᖄᖅᖢᑎ ᐃᓛᒃ 

ᐅᓯᒃᑕᐅᖃᑦᑕᖅᑐᑦ ᐃᓚᐅᓗ 

ᑎᒍᔭᐅᓯᒪᑲᓄᐊᖃᑦᑕᖅᑐᑦ ᐱᓂᕐᓗᒑᖓᑕ 

ᐊᐱᖅᓱᑦᑕᓂᐊᓯᓐᓇᖅᖢᑎᒃ. ᑖᒃᑯᐊ ᐋᓕᖅᑭᓐᖑᖕᒪᑕ  

ᐃᓯᖅᑕᐅᖃᑦᑕᖅᑐᑦ ᒪᕐᕉᔪᑦ ᐊᐱᖅᓱᒃᑕᐅᔪ 

ᐃᓯᖅᑕᐅᔪᖅ ᐃᓯᒃᑕᐅᒃᑲᓐᓄᐊᓯᓐᓇᖅᑐᖅ 

ᐊᐱᖅᓱᑦᑕᐅᓂᐊᒥᓐᓇᖅᖢᑎᒃ.  

 

ᑐᓴᖅᑎᑕᐅᒐᑦᑕ ᑲᑎᒪᓪᓗᑕ ᓄᓇᑦᑎᐊᒎᖅ 

ᐊᓄᓪᓚᒃᓯᖅᑕᐅᕕᒻᒥᑦ ᓄᓇᕗᒻᒥᐅᑕᓂᑦ 

ᐱᔪᒪᓐᖏᑦᑐᑦ, ᑕᐃᒃᑯᐊᓗ ᐋᓐᑎᐅᕆᐅᒥ 

ᐱᔪᒪᓱᐃᖅᖢᑎᒃ, ᓱᒥᐅᑕᓪᓗᑭᐊᖅ ᐱᔪᒪᓱᖅᖢᑎᒃ 

ᓄᓇᕗᒥᐅᑕᕐᓂᒃ ᐊᓄᓪᓚᕐᒥᖅᑕᐅᑎᓪᓗᒋᑦ. ᑖᓐᓇ 

ᐃᓱᒫᓗᓐᓇᖅᑐᖅ. 

 

ᐅᕙᒍᑦᑕᐅᖅ ᒪᓕᒐᓕᐅᖅᑎᑦᑎᐊᕙᐅᓪᓗᑕ 

ᐱᔪᒪᓂᐊᓐᖏᑉᐱᑎᒎ ᐃᓂᖃᑦᑎᑦᑎᐊᕐᓂᐊᖅᐱᑎᒎ 

ᑖᒃᑯᐊ ᐊᓄᓪᓚᖅᑎᖅᑕᐅᓯᒪᔪᑦ 

ᐅᐸᓗᐃᔭᐅᖃᑦᑕᖏᒻᒪᑕ ᐊᓄᓪᓚᖅᓯᖅᑕᐅᔪᑦ. 

ᐊᐱᖅᓱᖅᑕᐅᓪᓗᑎᒃ ᐅᕝᕙᓘᓐᓃᑦ ᐱᓂᕐᓗᒑᖓᑕ 

ᐱᔭᐅᖃᑦᑕᕐᒪᑕ. ᑐᑭᓯᐅᒪᔪᖓᓗ ᓇᐊᓴᐅᑎᑎᒍᑦ 

ᑖᒃᑯᐊ ᐊᖑᑏᑦ ᐊᒥᓱᒻᒪᕇᑦ ᓄᓇᕗᒻᒥᐅᑦ 

ᐊᓄᓪᓚᒃᓰᕕᒻᒦᑦᑐᑦ ᐊᓈᓇᐅᓪᓗᓂ ᐋᓐᓂᓇᖅᑐᖅ, 

ᐊᒥᓱᒻᒪᕇᑦ ᐊᖑᑏᑦ ᓄᑕᕋᒃᑯᑦ 

ᐊᓄᓪᓚᒃᓰᕕᒻᒦᖃᑦᑕᖅᑐᑦ. ᐅᕙᒍᓪᓗ ᖃᓄᖅ 

ᐃᑲᔪᕆᐊᕈᑎᒃᓴᒥᑦ ᐃᓱᒪᒃᓴᖅᓯᐅᖏᓐᓇᖅᑐᒍᑦ. 

 

ᑕᐃᒃᑯᐊ ᐊᐱᖅᓱᐃᔨᕋᓛᑦ ᑲᑎᒪᔩᑦ 

ᐃᓄᑐᖃᓇᓗᓐᓂᑦ ᐃᑲᔪᖅᑎᑦᑎᖃᑦᑕᕐᒪᑕ 

ᐊᐱᖅᓱᖅᑕᐅᓕᕌᖓᑕ ᐃᓄᐃᑦ ᑕᕝᕘᓇ 

ᐃᑲᔪᖅᑐᕐᓇᓪᓗᐊᖃᑦᑕᖅᑐᖅ. 

ᐅᖃᐅᓯᐅᑦᑎᐊᖁᓪᓗᒋᑦ ᐃᓅᓱᑦᑐᓄᐊᕐᓂᖅ 

ᐱᕋᔭᖁᓐᖏᓪᓗᒋᑦ ᑭᓯᐊᓂ ᑖᓐᓇ 

ᐃᑉᐱᒋᔭᐅᔫᔮᓐᖏᒻᒪᑦ ᑕᐃᒪ ᐅᑎᖃᑦᑕᖅᑐᑦ 

ᐊᓄᓪᓚᖅᓯᖅᑕᐅᖃᑦᑕᖅᑐᑦ. ᐃᓅᖃᑎᒋᒐᑉᑎᒍ 

ᓄᐊᖃᑎᒋᒐᑉᑎᒍ ᐃᓂᖃᖅᑎᑦᑎᐊᕆᐊᖃᕋᑦᑎᒃᑯᑦ, 

ᑖᓐᓇ ᑐᑭᓯᔭᐅᖁᒻᒪᕆᑦᑕᕋ.  

ᑕᐃᓐᓇᓗ ᓂᕆᐅᒋᒐᑦᑎᒍ ᑲᖏᖅᖠᓂᐅᑉ 

ᖃᓄᓪᓚᒃᓰᕕᐊ ᒪᑐᐃᕐᓂᐊᖅ ᑖᒃᑯᓄᖓᓗ 

ᐱᕋᔭᑉᐸᓪᓛᓐᖏᑦᑐᓄᑦ ᐃᓂᒃᓴᐅᓂᐊᖅᑐᓂ 

ᒪᒥᓴᐃᕕᖃᕐᓂᐊᖅᑐᓂᓗᒎᖅ. ᒪᒥᓴᐃᕕᖃᕐᓂᐊᕐᒪᑕ 

ᑖᓐᓇᑦᑕᐅᖅ ᐃᓕᓴᐅᑕᐅᒋᐊᓕᒃ ᑕᐃᑲᓂ 

ᒪᑐᐃᕐᓂᖅᐸᑦ ᐊᒥᓱᑦ ᐊᖑᑏᑦ ᐊᑖᑕᐅᓪᓗᑎᒃ 

ᐃᓯᖅᑕᐅᓯᒪᖃᑦᑕᖅᑐᑦ, ᐸᐃᔪᖃᖅᑐᖅ 

ᓄᑕᕋᓐᓄᐊᕐᒥᑦ ᐅᓪᓗᒥᐅᔪᖅ ᐊᑖᑕᖃᕆᐊᖃᖅᑐᓂ, 

ᐊᑖᑖ ᐊᓄᓪᓚᒃᓰᕕᒻᒦᑦᑐᖅ, ᐊᑖᑕᐅᓂᕐᒥᓂᑦᑕᐅᖅ 

ᑕᐃᓐᓇ ᐃᓕᓴᐃᑦᑎᐊᕆᐊᓕᒃ. ᐋᓐᓂᖅᓯᒪᖃᑦᑕᕐᒪᑕ 

ᓄᑕᕋᕐᓂᑦ ᐊᑖᑕᐃᑦ ᐊᓄᓪᓚᒃᓰᕕᒻᒦᑦᑕᕌᖓᑕ. 

ᑖᒃᑯᐊ ᑐᑭᓯᐅᒪᔭᐅᖁᑦᑎᐊᖅᑕᒃᑲ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ. 

 

ᑕᐃᒃᑯᐊᓗ ᐊᕐᓇᐃᑦᑕᐅᖅ 

ᐊᓄᓪᓚᒃᓯᖅᑕᐅᕙᓪᓕᐊᒻᒪᑕ ᐊᓄᓪᓚᒃᓰᕕᖃᖅᑐᑦ 

ᑕᒫᓂ ᐊᑕᐅᓯᕐᒥᑦ ᓄᓇᕗᒻᒥ ᐊᕐᓇᓄᑦ ᑐᕌᖓᔪᒥᑦ, 

ᒥᑭᓱᓐᖑᐊᖅᑑᓪᓗᓂᓗ. ᖃᐅᔨᒪᑦᑎᐊᖅᑐᑕᓗ 

ᓯᕗᓕᖅᑎᐅᓪᓗᑕ ᒪᓕᒐᓕᐅᖅᑎᐅᓪᓗᑕ ᐊᕐᓇᐃᑦ 

ᐊᖏᔪᒻᒪᕆᒻᒥᑦ ᐱᑦᑎᐊᓐᖏᑕᐅᖃᑦᑕᖅᑐᑦ 

ᐊᑭᒋᐊᕌᖓᒥ ᐊᑭᓗᑎᑭᓯᐊᓂᐅᓕᖅᐸᒻᒪᑕ 

ᐊᑯᓂᕙᓪᓛᑦ ᐱᑦᑎᐊᓐᖏᑕᐅᖃᑦᑕᕐᒪᑕ ᐃᓛᒃ 

ᐊᑐᕈᒥᓇᓐᖏᒻᒪᕆᑦᑐᒥᑦ ᐊᑐᖃᑦᑕᖅᑐᑦ 

ᐃᓄᐊᖅᓯᔪᓐᓇᖅᑐᑦ ᓄᑕᕋᓐᓄᐊᕐᒥᑦ.  

 

ᐊᕐᓇᐃᑦᑕᐅᖅ ᑕᐃᒪᓐᓇ ᓂᓐᓂᐅᓕᕐᓂᐊᖅᐹᑦ? 

ᑖᓐᓇᑦᑕᐅᖅ ᐃᓱᒪᖅᓴᖅᓯᐅᕈᑕᐅᑦᑎᐊᕆᐊᓕᒃ 

ᐊᐱᖅᓱᔨᕋᓛᒃᑯᓐᓄᑦ ᐃᖅᑲᖅᑐᐃᕕᒃᑯᓐᓄᑦ. 

ᓂᓐᓂᐅᕐᓂᐊᖅᐹᑦ ᐊᖑᑏᑦ ᓂᓐᓂᐅᖅᐸᒌᕐᒪᑕ 

ᐊᕐᓇᐃᑦᑕᐅᖅ ᓂᓐᓂᐅᕐᓂᐊᖅᐹᑦ?  

 

ᐃᓚᐅᔪᒪᓐᖏᒻᒪᑕ ᓄᓇᑦᓯᐊᒥᐅᑦ ᐅᖃᖅᑕᖅᓯᒪᔪᖅ 

ᐃᓂᖃᕆᐊᖃᓐᖏᑦᑐᓐᖒᖅ ᐊᕐᕌᒍ ᑖᓐᓇᓗ 

ᒪᓕᒐᕐᔪᐊᖅ ᒪᓕᓐᓂᐊᖅᑐᒍ Bill C-10 ᐊᕐᕌᒍ 

ᓄᕕᐱᕆᒥ ᐊᑐᓕᕐᓂᐊᖅᑰᖅᑐᑎᒍ ᐊᐱᖅᓱᐃᕕᐅᑉ  

ᐃᓗᐊᓂ. ᐊᑐᕐᓗᑎᒍᓗ ᑭᓯᐊᓂᐅᒻᒪᑦ ᒐᕙᒪᑐᖃᒃᑯᑦ 

ᑕᐃᒪᓐᓇ ᖄᖐᒻᒪᑕ ᐱᖁᔭᕐᔪᐊᕐᒥᑦ. ᐱᖁᔭᕐᔪᐊᖅ 

ᓱᓇᑐᐃᓐᓇᖅ ᖄᖏᖅᑕᐅᔪᖅ 

ᐊᑐᕆᐊᖃᖃᑦᑕᕋᑦᑎᒍᑦ ᑲᓇᑕᒥᐅᑕᐅᓪᓗᑕ.  

 

ᑖᒃᑯᐊ ᑐᓴᕐᓂᖏᑦᑑᒐᓗᐃᑦ ᐅᖃᐅᓯᕆᔭᒃᑲ ᑭᓯᐊᓂ 

ᓱᓕᔪᒥᑦ ᑕᐅᑐᒋᐊᖃᕋᑦᑕ ᒪᓕᒐᓕᐅᖅᑎᐅᓪᓗᑕ. 

ᑖᓐᓇ ᒪᒥᐊᓇᖅᑐᖅ ᓈᓴᐅᑎᑦᑎᐊᕙᒻᒥᑦ 

ᑕᐅᑐᓐᓇᓐᖏᒻᒪᑦ ᑐᖓᐅᑦᑎᓯᒪᓪᓗᐊᖅᑐᒥᑦ ᑭᓯᐊᓂ 

ᐃᓗᐊᖅᓯᕕᒃᓴᖃᖅᑰᕐᒪᑦ.  

 

ᐃᑲᔪᖅᑐᖅᑕᕋᓕ ᑖᓐᓇ ᐃᓚᒋᐊᖁᓪᓗᒍ ᑕᒫᓂ 

ᐊᓄᓪᓚᒃᓰᕕᐅᔪᖅ. ᐊᓄᓪᓚᒃᓯᖅᑕᐅᔪᐃᓪᓗ 

ᐱᔭᐅᔪᒪᓱᐃᒻᒪᑕ ᓄᓇᑦᓯᐊᕐᒥ ᖃᓪᓗᓈᓪᓗ ᓄᓈᓐᓂ 

ᐊᓄᓪᓚᖀᕕᒃᑯᑦ ᒪᓕᒐᖃᓕᖅᑳᑦ ᐊᓄᓚᖀᕕᐅᔪᒥᒃ 

ᑕᐃᑯᐊ ᐅᓗᕆᐊᓇᒻᒪᕆᒃᑐᓂᒃ ᐊᑐᖅᑐᑦ 

ᐃᓂᖃᕐᓗᑎᒃ ᐅᓪᓗᕆᐊᓇᓗᐊᓐᖏᑦᑐᑦ 

ᐅᓪᓚᓐᖕᒻᒪᕆᒃᑐᑦ ᐄᖅᑕᐅᕿᒪᔪᑦ ᑕᒡᒐᓃᓪᓗᑎᒃ 

ᐅᕝᕙᓗᓐᓃᑦ ᐃᖁᒪᖅᓱᕐᕕᒃ ᐃᖁᒪᖅᓱᕐᕕᒃᓴᒥᒃ 

ᐃᓂᖃᕐᓗᑎᒃ.  

 

ᑕᐃᓐᓇᓗ ᐃᓚᕗᑦ Centre-ᖁᑕᐅᔪᖅ ᖁᕐᓗᒃᑐᒥ 

ᑕᐅᑐᒍᓐᓇᖅᐱᑎᒍᑦ ᐊᒡᓕᕚᓪᓕᕐᓗᒍ 

ᐃᓂᖃᖅᐹᓪᓕᕐᓂᐊᕐᒪᑕ ᓄᓇᕗᒻᒥᐅᑦ 

ᐊᓄᓪᓚᕿᖅᑕᐅᔪᑦ? 

 

ᐃᒃᓯᕙᐅᑕᖅ: ᒥᔅ ᐅᒡᔪᒃ. ᐃᒪᖃ ᐃᓗᓐᓇᐃᓐᓄᑦ 

ᐅᖃᐅᓯᒃᓴᓃᑦᑑᔮᕋᕕᑦ ᑕᒪᓐᓇ ᐊᓂᒍᓚᐅᕋᓗᐊᕐᒪᑦ 

ᐃᒻᒪᖃ ᐊᐱᕆᔪᒪᒍᕕᑦ ᐊᐱᖅᓱᕐᓂᕐᒦᓕᓚᐅᕋᑦᑕ 

ᐊᐱᕆᓂᕐᒧᑦ ᑲᔪᓯᖔᕈᓐᓇᕈᕕᑦ ᒫᓐᓇ 

ᐊᐱᖅᓱᕐᓃᒥᓕᖅᓯᒪᒐᓗᐊᕋᑦᑕ ᒪᑐᐃᖅᐸᓪᓕᐊᓂᕐᒧᑦ 

ᐅᖃᐅᓯᑦᓴᐅᓚᐅᖅᑐᑦ ᒥᒃᓵᓄᑦ ᐅᕝᕙᓗᓐᓃᑦ C-3. 

ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᑕᐃᒪᓐᓇ ᒪᓕᒃᖠᓐᓇᖅᖢᖓ 

ᐃᒃᐸᒃᓴᖅ ᐊᑐᖅᑕᐅᔪᓂᒃ ᒪᓕᒃᑲᒪ  

ᐅᖃᕋᖁᒃᑲᓗᐊᕐᒪᑕ ᐃᖁᒪᒋᔭᒥᓂᒃ. ᑖᒻᓇ ᐃᒃᐸᒃᓴᖅ 

ᐅᖃᖃᑕᐅᓚᐅᒐᓗᐊᕐᒪᑦ ᑐᖓᐅᑦᓯᔪᕆᔭᐅᓪᓗᓂ 

ᑮᓇᐅᔭᖅ ᐊᑐᖅᑕᐅᕿᒪᔪᖅ 

ᐊᓄᓪᓚᖀᕕᒃᑲᓐᓄᐊᕐᓂᐊᖅᑐᒧᑦ ᐱᕙᓪᓛᖏᑦᑐᓄᑦ 

ᐄ ᑖᒃᓱᒪᓐᖓᑦ ᑕᐃᒪᓐᓇ ᐅᖃᕋᖁᒐᖁᐊᖅᑐᖓ 

ᖁᔭᓐᓇᒦᒃ ᐃᕿᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᐃᖅᑲᐅᒪᑉᐸᑕ 

ᒪᓕᒐᓕᐅᖅᑏᑦ C-3-ᒨᓚᐅᕋᑦᑕ 

ᐊᐱᖅᓱᕈᓐᓇᕐᓂᐅᒡᒍᑕᐅᓪᓗᓂ 

ᐅᒃᑯᐃᖅᓯᔾᔪᑕᐅᖅᑲᐅᔪᖅ ᐅᓪᓗᕐᓂ ᒥᒃᓵᓄᑦ 

ᐊᐱᕆᔪᓐᓇᖅᑑᓪᓗᐊᓕᓚᐅᕐᒪᑕ ᒪᒥᐊᓇᖅ 

ᑐᑭᓯᓂᑎᑦᓯᓂᕐᓗᓐᓂᕋᒪ ᑕᐃᒪ ᑖᓐᓇ 

ᐅᖃᐅᓯᑐᐃᓐᓇᐅᑲᐃᓐᓇᕋᑖᕐᒪᑦ ᒥᔅᑕ ᑰᓕ 

ᐊᐱᖅᑯᓯᕐᓃᑎᓪᓗᑕ ᐱᔭᕇᓚᐅᕋᑦᑕ 

ᑲᔪᓯᐅᔭᕈᓐᓇᖅᓯᕗᑎᑦ ᒫᓐᓇ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒎᖅᑐᖅ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᐅᖃᖅᑏ ᐃᒃᓯᕙᐅᑖᖅ, ᑲᔪᓯᑎᖦᖢᒋᑦ ᑕᐃᒃᑯᐊ 

ᐊᐱᖅᑯᑎᒋᓚᐅᖅᑕᒃᑲ ᐱᔾᔪᑎᖃᕋᓱᓚᐅᕐᒪᑕ 

ᓇᓗᓇᐃᖅᓯᓇᓱᒃᖢᑎᒃ ᑖᒃᑯᐊ 

ᑮᓇᐅᔭᖅᑐᕆᑎᒃᓴᖓᓂᒃ. ᐊᖏᖅᑐᐃᓐᓇᐅᖅᑰᕋᑦᑕ 

ᐱᒋᐊᕐᓂᖓᓂᒃ ᑐᒃᓯᕋᖅᑎᓪᓗᓯ ᑖᑦᓱᒪᓐᖓᑦ 

ᐅᓄᕐᓂᕆᓂᐊᖅᑕᖓᑦ ᐊᑭᖃᕐᓂᐊᖅᓱᒋᔭᐅᓪᓗᓂ 

ᑕᐃᒪᓐᓇ. ᐱᕚᓪᓕᖁᓪᓗᒍ ᑕᐃᓐᓇ.  

 

ᐃᓱᒪᒋᔭᕋᓕ ᐃᒪᓐᓇ ᐃᖅᑲᓇᐃᔭᖅᑎᑎᖅᑲᐃ 

ᐋᖅᑭᓱᖅᑕᐅᒃᑲᓐᓂᓕᕐᓂᕐᒪᓇᐃ 

ᑎᑎᕋᐅᔭᖅᓯᒪᓂᖓᑦ ᓴᓇᔪᒫᖅᑐᒎᒐᓗᐊᖅ 

ᐊᓄᓪᓚᒃᓰᕕᓪᓚᕆᒻᒥᒃ ᐊᖏᖅᓯᕕᑖ ᓄᑖᒥᒃ. 

ᑐᒃᓯᕋᖅᐱᑖ ᒫᓐᓇ ᐊᓄᓪᓚᒃᓰᕕᐅᑉ ᓯᓚᑖᒍᑦ 

ᐊᖏᖅᑎᑕᐅᓇᓱᒃᐱᑖ ᐊᓄᓪᓚᒃᓰᕕᒃᓴᒥᒃ 

ᐅᕝᕙᓗᓐᓃᑦ ᓄᑖᕈᕆᐊᕐᓗᒍ 

ᐃᓄᒋᐊᓐᓂᖅᓴᐅᓕᕈᓐᓇᕐᓂᐊᕐᒪᑦ ᐸᒻᒥᐅᕈᓐᓃᕐᓗᑎᒃ 

ᐊᓄᓪᓚᒃᓰᕕᒻᒦᑦᑐᑦ. ᓇᓕᐊᓐᓂᒃ ᕿᒥᕐᕈᓇᒃᑭᑕ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᑰᓕ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ ᑭᒡᒍᓯᕋ ᐅᓇ  

ᑭᖑᓪᓕᖅᐹᒧᑦ ᐊᐱᖅᑯᑎᒋᖅᑲᐅᔭᖓ ᑖᓐᓇ 

ᓄᑖᖑᓂᐊᖅᑐᖅ ᐃᓛᒃᑰᖓᓗᓂ ᐊᓄᓚᒃᓰᕕᐅᔪᖅ 

ᒫᓐᓇ ᐃᑲᔪᖅᑕᐅᕕᒻᒥᒃ ᐊᒃᑐᐊᓂᖃᓐᖏᓪᓗᓂ.  

 

ᒫᓐᓇᐅᔪᖅ ᐱᕕᖃᕐᓂᓐᓂ ᐃᒃᐸᒃᓴᖅ 

ᑲᑎᒪᔭᕆᓚᐅᕋᑦᑕ ᑕᐃᒃᑯᓂᖓ 

ᒥᒃᓴᐅᓯᒃᑕᐅᑐᐃᓐᓇᖅᖢᓂ ᐊᑭᖓ ᐊᒻᒪ 

ᓇᓕᖅᑯᑦᑎᓯᒪᓂᖅᓴᐅᖁᓪᓗᒍ ᐊᑭᒋᓂᐊᖅᑕᖓ. 

ᐃᒪᓐᓇ ᐊᑭᒋᓂᐊᖅᑕᖓ 

ᓇᓕᖅᑯᑦᑕᖅᑕᐅᓯᒪᑐᐃᓐᓇᕐᒪᑦ $13.2 

ᒥᓕᐊᓐᖑᓚᐅᖅᓯᒪᔪᖅ. ᐅᖃᖃᑎᒋᓚᐅᕋᒃᑯ ᑕᐃᓐᓇ 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᐅᓐᓄᒃ 

ᐊᒻᒪᓗ ᐅᓪᓛᖅ ᐅᖃᖅᑐᖅ ᐊᖏᖃᑎᖃᖅᖢᓂ 

ᑖᒃᑯᐊ ᒪᓕᑦᑎᐊᖅᑕᕗᑦ ᒪᓕᒐᖏᑦ ᒪᓕᒐᓕᐅᖅᑏᑦ.  

ᑖᓐᓇ ᒥᒃᓴᐅᓯᑐᐃᓐᓇᖅᖢᑎᒃ ᖃᐅᔨᓴᖅᑕᐅᓪᓗᓂ 

ᒥᒃᓴᐅᓯᖅᖢᑎᒃ ᐊᑭᖓᓂᒃ Class X-ᖑᓚᐅᖅᑐᖅ.  

 

ᑕᐃᒪ ᒫᓐᓇ ᐃᓕᑦᓯᓐᓄᑦ ᐅᓂᒃᑳᓕᕆᕗᖓ 

ᐅᑎᕐᕕᒋᓛᕐᒥᔭᑦᓯ ᐅᑭᐅᖅ ᐅᑭᐅᒃᑯᑦ 

ᑮᓇᐅᔭᖅᑐᕈᑎᒃᓴᑲᓐᓂᕐᓂᒃ ᑐᒃᓯᕋᓕᕐᓗᑕ 

ᐅᓄᕐᓂᖅᓴᒻᒪᕆᐊᓗᓐᓂᒃ ᑖᓐᓇ ᐃᖏᕐᕋᓂᖅ ᑕᒪᓐᓇ 

ᒪᓕᒃᑕᐅᖃᑦᑕᖅᑐᖅ ᐊᑭᑐᔪᖅᑐᕈᑎᔅᓴᓂᒃ 

ᐱᓕᕆᓪᓗᑎᑦ ᒪᓕᒃᑕᐅᔪᑦ. ᑖᓐᓇ ᑐᐊᕕᕐᓇᕐᒪᑦ 

ᑐᐊᕕᕐᓇᖅᓯᔪᐋᓘᒻᒪᑦ ᑕᒪᓐᓇ 

ᐱᓕᕆᔭᐅᓂᒃᓴᓂᕆᔭᖓ ᑕᐃᒪᓐᓇ 

ᐊᖏᖅᑕᐅᑎᓐᓇᓱᑦᑕᕗᖅ ᐊᐅᔭᐅᓂᐊᖅᑐᖅ ᐊᕐᕌᒍ 

ᓴᓇᔭᐅᔪᓐᓇᓂᐊᕐᒪᑦ. ᐊᒃᓱᐋᓗᒃ ᐸᒻᒥᐅᓕᕐᒪᑕ 

ᑎᒍᔭᐅᒪᔪᑦ ᐃᑲᔪᖅᑕᐅᕕᒻᒥ. ᑖᓐᓇ ᑲᔪᓯᓂᐊᖅᑕᕗᑦ 

ᐱᓕᕆᔭᐅᓂᕆᔭᖓ ᐊᒻᒪᓗᑦᑕᐅᖅ 

ᓂᕆᐅᒍᒪᒐᓗᐊᖅᑐᖓ ᐱᓕᕆᕕᑦᑎᓐᓂ Class B-

ᒥᒃ ᒥᔅᓴᐅᓴᑦᑕᐅᓚᐅᖅᑐᑦ ᐊᑭᒋᓛᑕᖓ ᓄᕕᐱᕆ 

ᕿᑎᐊᓂ. ᐅᑎᕌᖓᒪ ᐃᓕᔅᓯᓐᓄᑦ ᐅᑭᐅᒃᑯᑦ 

ᑲᑎᒪᕐᔪᐊᓕᕋᑦᑎᒍ ᓇᓗᓇᓐᖏᓂᖅᓴᓪᓚᕆᓐᓂ 

ᓇᓕᖅᑯᑦᑎᓯᒪᓂᖅᓴᒥᒃ ᐊᑭᖓᓂ 

ᐱᑕᖃᖃᑦᑕᓛᖅᑐᖅ. 

 

ᑭᐅᒐᓗᐊᖅᐸᕋᖃᐃ ᐃᖏᕐᕋᓂᖓᓄᑦ 

ᐸᕐᓇᐅᑕᐅᖃᑦᑕᓚᐅᖅᑐᖅ ᐱᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑭᐅᒐᓗᐊᖅᐳᖅ ᑮᒡᒍᓯᖏᑦ ᓴᖅᑭᐸᓪᓕᐊᓕᖅᑐᑦ. 

ᑕᐃᒃᑯᐊ ᐱᒋᐊᓕᓵᖅᑎᓪᓗᒍ 

ᐅᖃᐅᓯᕆᕋᑖᓕᖅᑎᓪᓗᒍ ᐅᕙᑦᑎᓐᓄᑦ 

ᑲᑎᒪᕐᔪᐊᖅᑎᓪᓗᒋᑦ ᐊᒻᒪᓗᑦᑕᐅᖅ ᑭᖑᓂᑦᑎᓐᓂ 

ᑲᑎᒪᕐᔪᐊᖅᑎᓪᓗᒋᑦ ᐅᖃᖃᑦᑕᓚᐅᕋᕕᑦ 

ᑐᒃᓯᕋᖅᖢᑎᒃ ᐊᓄᓪᓚᔅᓰᕕᒃ ᑕᐃᓐᓇ ᐃᑲᔪᖅᑕᐅᕕᒃ 

ᐱᐅᓯᒋᐊᖅᑎᑕᐅᖁᓪᓗᒍ. ᑕᐃᒪᓐᓇ 

ᐱᓚᐅᖅᓯᒪᒐᓗᐊᕐᒪᑕ. ᐃᓛᒃᑰᖓᔪᖅ, ᐅᕙᒍᑦ 

ᖃᐅᔨᒪᔪᒍᑦ $8 ᒥᓕᐊᓐ ᑖᓐᓇ ᑮᓇᐅᔭᐃᑦ 

ᐃᖅᑲᓇᐃᖅᓯᒐᔭᓐᖏᒻᒪᑕ ᐃᒡᓗᕐᔪᐊᕐᒥᒃ 

ᐊᓇᓪᓚᔅᓰᕕᔅᓴᒥᒃ. 

 

ᐱᒻᒪᕆᐅᔪᖅ ᓇᓗᓇᐃᖅᓯᓗᑎᑦ ᑲᑎᒪᔩᑦ 

ᓄᓇᕗᒥᐅᓄᓪᓗ ᑖᓐᓇ ᓄᑖᑦᑎᐊᒻᒪᕆᐅᓂᐊᕐᒪᑦ 

ᐋᓄᓪᓚᔅᓰᕕᔅᓴᖅ. ᑕᐃᒪᓐᓇ 

ᐅᖃᐅᑎᒋᔭᐅᓯᒪᑦᑎᐊᕐᓗᓂ ᐃᒪᓐᓇᓪᓕ ᐊᐱᖅᓱᕋᕕᑦ 

ᐅᕙᑦᑎᓐᓄᑦ ᒪᕐᕉᓕᖅᑲᖓᖅᑰᕐᒪᑦ. 

ᓇᓗᓇᐃᑦᑎᐊᖅᓯᒪᔭᕆᐊᖃᖅᑰᖅᑕᐃᑦ ᑕᒪᓐᓇ 

ᓄᓇᕗᒻᒥᐅᓄᑦ. ᐊᖏᖅᓯᑐᐃᓐᓇᖏᓐᓇᑦᑕ 

ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᓂᒃ 

ᑮᓇᐅᔭᖅᑐᕈᑎᒋᓂᐊᖅᑕᖏᓐᓄᑦ. ᐊᐱᕆᔭᐅᒐᑦᑕᓕ 

ᐊᖏᖅᓯᖁᔭᐅᓪᓗᑕ ᐊᑭᑐᔪᖅᑐᕈᑎᔅᓴᓂᒃ ᐊᑭᖓᓂ 

ᑎᑎᕋᐅᔭᖅᓯᒪᓂᖓᓄᑦ ᓱᓕ 

ᑕᖅᑲᒃᑲᓄᓐᖓᖅᑕᐅᓯᒪᓕᕐᒪᖔᒃ ᑳᓐᑐᕌᒐᓴᓄᑦ 

ᖃᐅᔨᒪᓐᖏᑦᑐᖅ ᒥᓂᔅᑕ 

ᓇᓗᓇᐃᖅᓯᔭᕆᐊᖃᖅᑰᖅᑐᖅ ᑭᓱᑯᑦᑎᐊᓃᓕᕐᒪᖔᑕ 

ᑎᑎᕋᐅᔭᖅᑕᐅᓯᒪᓂᖓᓄᑦ. 

 

ᐊᒻᒪᓗ ᐊᖏᖅᓯᖁᔨᓪᓗᑎᑦ ᐅᕙᑦᑎᓐᓂ 

ᓇᑉᐸᖅᑎᕆᔾᔪᑎᔅᓴᖏᓐᓂᒃ ᑕᐃᒃᑯᓄᖓ 

ᐊᓄᓪᓚᔅᓰᕕᔅᓴᐅᑉ ᑐᐱᐅᔭᐅᑉ. ᖁᔭᓐᓇᒦᒃ 

ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᑦᑎᐊᕋᓱᓪᓗᖓ ᑖᓐᓇ 

ᑯᕆᔅ ᐊᖏᔪᖅᑳᕆᔭᐅᔪᖅ ᐊᑭᑐᔪᖅᑐᕈᑎᓕᓂᕐᒧᑦ 

ᒥᔅᑕ ᑰᓕᒧᑦ ᑭᐅᖁᓗᒍ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑕ 

ᓯᑐᐊᑦ.  

 

ᓯᑐᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᓂᒃᑳᒐᓛᑲᐃᓐᓇᕐᓗᖓ ᑳᓐᑐᕌᓄᑦ ᐱᔪᒪᓇᓲᑎᔅᓴᖅ 

ᓴᖅᑭᑦᑎᑕᐅᓚᐅᖅᑐᖅ Stantec-ᑯᓐᓄᑦ 

ᑐᓂᔭᐅᓚᐅᖅᑐᖅ ᑕᐃᒃᑯᓂᖓ ᔪᓚᐃᖑᑎᓪᓗᒍ. 

ᒫᓐᓇ ᑎᑎᕋᐅᔭᖅᓯᒪᓂᖓ ᑲᒪᒋᔭᐅᓚᐅᖅᑐᖅ 

ᔪᓚᐃᖑᑎᓪᓗᒍ ᐊᒻᒪᓗᑦᑕᐅᖅ ᓯᑎᐱᕆᒥ 

ᐱᒋᐊᓚᐅᖅᑕᕗᑦ Class C-ᒥ ᒥᓴᐅᓴᑦᑕᐅᓕᕐᒪᑦ 

ᐊᑭᒋᓂᐊᖅᑕᖓ ᐊᒻᒪᓗᑦᑕᐅᖅ ᒫᓐᓇ 

ᑎᑎᕋᐅᔭᖅᓯᒪᓂᖓ ᐱᓕᕆᐊᖃᖅᑐᒍᑦ ᑖᒃᑯᐊ 

Class B-ᖑᓐᓂᐊᕐᒪᑕ. ᑎᑎᕋᐅᔭᖅᓯᒪᓂᖓ 

ᓯᕗᒧᐊᖏᓐᓇᖅᑐᖅ ᓱᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ ᒥᔅᑕ ᓯᑐᐊᑦ. 

ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᐱᖅᑯᑎᒋᓂᐊᓕᕐᒪᔭᕋ ᒥᓂᔅᑕᒧᑦ. ᑖᓐᓇ ᑳᓐᑐᕌ 

ᑐᓂᔭᐅᓚᐅᖅᓯᒪᒻᒪᑦ ᑐᓂᔭᐅᓚᐅᖅᓯᒪᒻᒪᓂᓛᒃ 

ᑖᓐᓇᓗ ᑲᓐᑐᕌᑎᑕᐅᔪᖅ ᐊᑐᖅᐹ ᑮᓇᐅᔭᓂᒃ 

ᑐᓂᔭᐅᓚᐅᖅᑐᓂᒃ ᒪᓕᒐᓕᐅᕐᕕᒻᒥ ᐊᖏᖅᑕᐅᔪᓃᑦ 

ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᑮᓇᐅᔭᓂᑦ 

ᐱᔭᕆᐊᖃᖅᐱᑦ ᑖᓐᓇ ᑎᑎᕋᐅᔭᖅᓯᒪᓂᖓ 

ᐃᖅᑲᓇᐃᖅᑕᐅᖁᓪᓗᒍ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑭᐅᓇᓱᓐᓂᐊᖅᐸᕋ 

ᑯᕆᔅ ᑕᒻᒪᕈᒪ ᐋᖅᑭᒍᓐᓇᓂᐊᖅᑖᓗᐊ. ᑕᐃᒃᑯᐊ 

ᑕᒪᑐᒪ ᐃᖏᕐᕋᓂᖓ ᑲᔪᓯᔪᖅ ᓱᓕ ᐱᓕᕆᔭᐅᓂᖓ 

ᖃᐅᔨᒪᒻᒪᑦ ᒥᔅᑕ ᑰᓕ $700,000 ᐅᐱᕐᖔᖅ  

ᐊᖏᖅᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᑖᓐᓇ ᑖᔅᓱᒪ 

ᑲᒪᒋᔭᐅᖁᓪᓗᒍ ᐊᒻᒪᓗᑦᑕᐅᖅ ᑮᓇᐅᔭᒃᑲᓂᕐᓂᑦ 

ᐱᔭᕆᐊᖃᓚᐅᕋᑦᑕ ᐃᓚᒋᐊᕈᑎᔅᓴᓄᑦ 

ᑕᑯᔪᒃᓴᐅᓚᐅᑉᐸᑕ $600,000 ᓄᑦᑎᖅᑕᐅᓪᓗᓂ 

ᐊᑐᖅᑕᐅᖏᓐᓂᑯ ᑲᖏᖅᖠᓂᕐᒥ 

ᐊᓄᓪᓚᔅᓰᕕᖁᑎᐊᓄᑦ ᑖᔅᓱᒧᖓ 

ᐃᖅᑲᓇᐃᖅᑕᐅᔾᔪᑎᔅᓴᖓᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑖᓐᓇ 

$600,000 ᐃᒃᓯᕙᐅᑖᖅ, ᐊᑐᖅᑕᐅᑉᐸᑦ 

ᐃᖅᑲᓇᐃᖅᓯᒐᔭᖅᐹ ᑎᑎᕋᐅᔭᖅᓯᒪᓂᖓᓄᑦ? 

ᑳᓐᑐᕌᑕᐅᓯᒪᔪᒧᑦ ᐊᑐᖅᑕᐅᔭᕆᐊᖃᖅᑐᖅ 

ᑕᐃᒪᓐᓇᐃᓕᒻᒪᑦ ᑕᒻᒪᖏᒃᑲᔭᖅᐳᖔ?  

 



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒻᒪᖏᑦᑎᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐄ 

ᐃᖅᑲᓇᐃᔭᕐᓂᒃᓴᖓ ᐃᖅᑲᓇᐃᕐᕕᒃᓴᖓ 

ᐊᖏᕈᑕᐅᓯᒪᔪᒃᓴᐅᓕᕐᒥᔪᖅ ᑳᑦᑐᓛᒍᑎᐅᔪᖅ. 

ᖃᖓᒃᑯᓪᓕ ᑖᓐᓇ ᑎᑎᕋᐅᔭᖅᓯᒪᓂᖓ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑕᐅᓂᖓ 

ᐊᑭᑐᔪᖅᑐᕈᑎᒃᓴᓄᑦ ᐱᓕᕆᔭᐅᑎᒋᓂᐊᖅᐸ 

ᑳᑦᑐᓛᑦᑎᐅᔪᒥᒃ ᖃᖓᒃᑯᑦ ᐃᖅᑲᓇᐃᖅᑕᐅᔪᒫᖅᐸ? 

 

ᐃᒃᓯᕙᐅᑕᖅ: ᒥᔅᑕ ᑰᓕ. ᒥᔅᑕ ᓯᐅᑦᓴᒃ.  

 

ᐊᖓᔪᖅᑖᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ ᑭᐅᑎᓐᓂᐊᕋᒃᑯ ᒥᔅᑕ 

ᓯᑑᐊᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

(ᑐᓵᔨᑎᒍᑦ) ᐃᓕᓴᕆᓚᐅᓐᖏᓐᓂᖓᓂ ᒥᔅᑕ ᓯᑑᐊᑦ  

ᐅᖃᖅᑲᐅᒐᕕᑦ ᑯᕆᔅ ᓚᓐᒋᕕᓐ ᐅᐱᒍᓐᓂᖅᓴᐅᓗᑎᑦ 

ᐊᑎᖓ ᐊᑎᕈᓯᖓᓂᒃ ᐊᑐᖔᖃᑦᑕᓚᐅᕆᑦ ᒥᔅᑕ 

ᓯᑑᐊᑦ. ᒥᔅᑕ ᓯᑐᐊᑦ. 

 

ᓯᑐᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᖅᑲᐅᒐᒪ ᑎᑎᕋᐅᔭᖅᓯᒪᓂᖓ ᐱᒋᐊᖅᑕᐅᓯᒪᔪᖅ 

ᓱᓕ ᑎᑎᕋᐅᔭᖅᑕᐅᕙᓪᓕᐊᔪᖅ ᑲᔪᓯᓂᐊᖅᑐᖅ 

ᐱᓕᕆᔭᐅᔪᖅ ᐊᕐᕉᒍᒧᑦ ᓄᑖᓄᑦ Class A-

ᖑᓕᕐᓗᓂ ᒥᒃᓴᐅᓯᒃᑕᐅᖔᕈᒫᖅᑐᖅ 

ᓇᑉᐸᖅᑎᕆᓂᕐᒧᑦ ᐃᖅᑲᓇᐃᖅᑕᐅ- 

ᓇᑉᐸᖅᑎᕆᓂᕐᒧᑦ ᑎᑎᕋᖅᓯᒪᔪᑦ ᑕᐃᒃᑯᐊ 

ᐃᖅᑲᓇᐃᖅᑕᐅᓂᐊᖅᑐᑦ 2013-ᒥ ᑮᓇᐅᔭᑦ ᑖᒃᑯᐊ 

ᐊᑐᕐᓗᒋᑦ ᑎᑎᕋᐅᔭᖅᑕᐅᓯᒪᓂᖓᓄᑦ  

ᐃᖅᑲᓇᐃᔭᖅᓯᓂᐊᖅᑐᑦ.  

 

ᐃᒃᓯᕙᐅᑕᖅ: ᓯᑑᐊᑦ, ᓱᓖ ᒥᔅᑕ ᑰᓕ? 

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ ᑕᕝᕙ ᓇᓗᓇᐃᖅᐸᕋ 

ᐱᔾᔪᑎᒐ ᒥᓂᔅᑕ ᐱᕕᒃᓴᖃᖅᑎᑕᐅᔪᖅ 

ᑮᓇᐅᔭᖅᑐᕈᑎᒃᓴᓂᒃ ᓴᖅᑭᑦᑎᓗᓂ Class C-ᖑᑉᐸᑦ 

ᐅᕝᕙᓗᓐᓃᑦ ᑭᖑᓪᓕᖅᓯᐹᖅᓯᐅᑎᒋᓂᐊᖅᐸᕗᑦ 

ᒥᒃᓴᐅᓯᖅᑕᐅᓯᒪᔪᖅ ᑖᓐᓇ? 

ᐃᖅᑲᓇᐃᖅᑕᐅᓇᓱᖁᓪᓗᒍ ᑖᓐᓇ. 

ᑮᓇᐅᔭᖅᑐᕈᑎᒃᓴᖅ ᐊᖏᖅᑕᐅᖁᔭᐅᔪᖅ 

ᐅᕙᑦᑎᓐᓄᑦ ᐊᑦᑐᐃᓯᒪᓐᖏᑦᑎᐊᖅᑐᖅ 

ᐊᑭᑐᔪᖅᑐᕈᑎᒃᓴᓄᑦ ᐱᓕᕆᐊᒃᓴᓄᑦ ᑖᓐᓇ 

ᓇᑉᐸᖅᑎᕆᓂᕐᒧᑦ ᑮᓇᐅᔭᖅ. ᑲᒪᒋᔭᐅᔪᖅ 

ᑕᐃᒃᑯᓄᖓ ᑎᑎᕋᐅᔭᖅᑎᓄᑦ ᑳᑦᑐᓛᑦᑕᐅᓯᒪᔪᓄᑦ. 

ᐱᔭᕐᓂᖏᒻᒪᑦ ᐅᕙᓐᓄᑦ. ᑮᓇᐅᔭᖅᑐᕈᑎᒥᓂᕐᓄᑦ 

ᑕᒻᒪᖅᓯᒪᔪᖅᓯᐅᖅᑎᒧᑦ ᑲᓇᑕᒧ ᐅᖃᖅᐳᖓ 

ᐅᖃᕈᒪᓪᓗᖓ ᐱᔭᕐᓂᖏᑦᑕ ᐊᖏᖅᓯᓗᒍ 

ᓇᑉᐸᖅᑎᕆᔾᔪᑕᐅᓂᐊᖅᑐᓂᒃ $8.9 ᒥᓕᐊᓂᒃ. 

ᑎᑎᕋᐅᔭᖅᓯᒪᓂᖓᓄᑦ ᐸᕐᓇᐅᑎᖏᓐᓄᑦ 

ᐃᖅᑲᓇᐃᖅᑕᐅᓯᒪᓐᖏᑦᑐᒧᑦ ᓱᓕ ᑕᐃᒪᓐᓇ 

ᑕᒻᒪᕋᔭᓐᖏᓚᖔ ᐅᖃᕈᒪ, ᖁᔭᓐᓇᒦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅᑕ ᓯᑑᐊᑦ 

ᐃᓚᒋᐊᖅᓯᔭᕆᐊᖃᖅᐸᑦ ᐃᓚᒋᐊᕐᓂᐊᖅᐳᖅ ᑖᓐᓇ 

ᑭᐅᓇᓱᕈᓗᔭᕐᓂᐊᕋᒃᑯ ᐊᐱᖅᑯᑎᒋᓵᖅᑕᐃᑦ. 

ᐄ, ᑐᑭᓯᓪᓗᖓᓗ ᐅᖃᐅᓯᕆᔭᓐᓂᒃ.  

 

ᑕᐃᒫᑐᐃᓐᓇᖅ ᐊᑭᑐᔪᑦᓴᓕᕆᔾᔪᑎᓕᕆᑎᓪᓗᑕ 

ᑕᐃᒫᒃ ᐱᕙᓪᓕᐊᔾᔪᓯᕐᓂᒃ ᒪᓕᒃᑐᒍᑦ ᐊᒻᒪᓗ Class 

X-ᒥᒃ ᓇᓗᓇᐃᒃᑯᓯᖅᓯᒪᔪᒥᒃ ᐅᖃᐅᓯᖃᖅᖢᑕ 

ᓯᕗᒧᐊᒃᐸᓪᓕᐊᔾᔪᑕᐅᑎᓪᓗᒍ ᑖᓐᓇ ᐅᕝᕙᓗᓐᓃᑦ 

ᑭᖁᐃᓐᓇᐃᑦ ᒐᕙᒪᒃᑯᓐᓄᑦ ᓴᖅᑭᑕᐅᔪᑦ 

ᓇᓕᖅᑯᑦᑎᑦᑎᐊᖅᓯᒪᓂᖅᓴᐅᔪᓂᒃ 

ᐱᓇᓱᖃᑦᑕᕆᐊᖃᖅᑐᒍᑦ. ᐄ ᑖᓐᓇ ᐱᕐᔪᐊᕌᓗᒻᒪᑦ 

ᐃᓕᒃᐹᓪᓕᕈᑎᒋᓂᐊᖅᖢᑎᒃᑯᓪᓗ ᖃᐅᔨᓴᐃᓂᖅᐳᑦ 

ᐱᔾᔪᑎᒋᓪᓗ.  

ᑭᓯᐊᓂᑦᑕᐅᖅ ᐊᖏᖅᑕᐅᓗᓂᐅᔭᕆᐊᖃᖅᑰᔨᒋᔭᕋ 

ᓯᕗᒧᐊᒃᐸᓪᓕᐊᓂᐊᕐᒪᑦ ᐅᑎᓛᑐᐃᓐᓇᕋᑦᑕ ᐅᑭᐅᖅ  

ᐃᓚᒋᐊᕈᑎᓂᒃ ᑐᒃᓯᕋᕐᓗᑕ Class A, Class B-ᒥᒃ 

ᓇᓗᓇᐃᒃᑯᓯᕐᒪᓕᕐᓗᓂ ᓇᓕᖅᑯᑦᑎᓂᖅᓴᐅᓕᕐᓗᑎᒃ.  

ᐄ, ᐅᓄᖅᑐᐊᓗᐃᑦ, ᑭᓯᐊᓂ ᐅᓇ 

ᐊᐱᖅᑯᑕᐅᔭᕆᐊᖃᖅᑰᕐᒪᑦ Class X-ᖑᒻᒪᑦ Class 

X ᒥᒃᓴᐅᓯᖅᓯᒪᑐᐃᓐᓇᖤᖅᐳᖅ Class A 

ᓇᓕᖅᑯᖅᓯᒪᓂᖅᓴᐅᖦᖤᖅᐳᖅ. 

 

ᐃᓱᒫᓗᑎᒋᓂᖅᐹᕋᓕᐅᓇ ᐅᓇ ᑕᒪᓐᓇ 

ᐱᕙᓪᓕᐊᔾᔪᓯᖅ ᑕᒪᔾᔭᐅᖦᖤᖅᐳᖅ ᐱᔾᔪᑖ 

ᑭᓐᖒᒪᔭᐅᓂᖓᓗ ᑖᓐᓇ ᓵᑦᑎᓐᓃᒻᒪᑦ. 

ᐃᓂᒃᖠᐅᓗᐊᖅᑐᐊᓗᓕᕐᒪᑕ ᑕᐃᒃᑯᐊ 

ᐊᓄᓪᓚᒃᖠᖅᑕᐅᔪᑦ. ᐃᖁᒫᓗᑎᒋᓪᓗᑎᒃᑯᓪᓗ ᐊᒻᒪᓗ 

ᐃᓗᓐᓇᓯ ᐃᓚᕿᓐᓂᒃ 

ᑎᒍᔭᐅᕿᒪᔪᖅᑕᖃᖃᑦᑕᑐᕕᓂᐅᔪᒃᓴᐅᔪᖅ 

ᐱᖃᓐᓂᕆᔭᕿᓐᓂᓪᓗᓐᓃᑦ ᑕᐃᑲᓂ 

ᐃᑲᔪᖅᑕᐅᕕᒻᒦᑦᑐᓂᒃ ᑐᓴᖃᑦᑕᖅᑐᒍᓪᓗ ᑕᒪᓐᓇ. 

 

ᐅᓗᕆᐊᓇᖅᑐᒦᓕᕋᑦᑕ ᐅᓪᓗᒥ ᐃᓄᒃᓯᐅᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ. ᐱᕙᓪᓕᐊᔾᔪᓰᑦ ᑕᒪᔾᔭᐅᔫᒐᓗᐊᑦ 

ᑭᓯᐊᓂ ᐱᔾᔪᑖ ᑖᓐᓇ ᐱᕐᔪᐊᖑᓂᖓ ᑖᓐᓇ 

ᐅᖃᐅᓯᕆᓗᐊᖅᑰᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐅᑦᓴᒃ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑐᑭᓯᑦᑎᐊᖅᑕᕋᓗᐊᕋ ᑕᒪᓐᓇ ᐱᕙᓪᓕᐊᔾᔪᓯᕐᒥᑦ 

ᐅᖃᐅᓯᖃᑐᐃᓐᓇᖅᑰᓐᖏᓐᓇᑦᑕ ᑐᒃᓯᕋᐅᓯᐊᕆᔭᕐᒥᑦ 

ᐱᔾᔪᑎᖃᕐᒥᒐᑦᑕ. ᐊᖏᖅᓯᓂᐊᖅᑐᒍᑦ ᑕᐃᒃᑯᐊ 

ᑎᑭᓵᕆᔭᐅᔪᓐᓇᕐᓂᐊᕐᒪᑕ ᐃᓪᓗᓕᐅᕈᑏᑦ ᑭᓲᒻᒪᖔᑦ 

ᓱᓕ ᐅᓪᓗᒥ ᓇᓗᔭᕗᑦ, ᑭᓲᔭᕆᐊᖃᕐᓂᐊᕐᒪᖔᖅ, 

ᓇᓕᖅᐳᑦ ᒥᒃᓴᐅᓯᖅᓯᒪᑐᐃᓐᓇᕐᒪᑦ ᐅᓪᓗᒥ. 

ᐃᒪᐃᓕᓇᓱᑦᑐᖓ, B and C-ᒥ 

ᓇᓗᓇᐃᒃᑯᓯᖅᑕᐅᑉᐸᑦ ᓇᓕᖅᑯᓐᓂᖅᓴᐅᓯᒪᓕᖅᐸᑦ 

ᑖᓐᓇ ᒥᒃᓴᐅᓯᖅᓯᒪᑐᐃᓐᓇᖅᑐᖅ  

ᐆᑦᑑᑎᒋᔭᐅᓂᐊᖅᑐᖅ $8 ᒥᓕᐊᖏᓐᓃᑦᑐᓂ class 

C-ᒥᑦ ᓇᓕᖅᑯᑦᑎᓯᒪᓂᖅᓴᐅᔪᒧᑦ 

ᐋᖅᑭᑦᑕᐅᓂᐊᑐᐃᓐᓇᖅᑐᓂ. 

 

ᑕᐃᒪ ᐃᒪᐃᓕᐅᕋᓱᔅᓯᒪᔪᖓ ᑖᒃᑯᐊ ᒥᓂᔅᑕᐃᑦ 

ᓇᓕᖅᑯᑦᑎᕙᓪᓕᐊᓂᕐᒧᑦ ᐱᕙᓪᓕᐊᓂᖃᖃᑦᑕᕐᒪᑕ 

ᓱᒻᒪᓪᓕᑭᐊᖅ ᓇᓕᖅᑯᑦᑎᓯᒪᓂᖅᓴᐅᓕᖅᐸᑦ 

ᑐᒃᓯᕋᐅᑎᐅᓕᕐᓗᑎᒃ ᐅᕙᑦᑎᓐᓄᑦ, ᑕᐃᒫᒃ 

ᐱᐅᓂᖅᓴᐅᒐᔭᓐᖏᒻᒫᑦ? ᓯᕗᕙᓯᓗᐊᓕᓐᖏᓚᒎᑦ? 

$8 ᒥᓕᐊᓂᒃ ᐊᖏᖅᓯᒍᑦᑕ ᑐᒃᓯᕋᖅᑕᒃᓯᓐᓂᑦ 

ᐊᑐᖅᑕᐅᔾᔮᓐᖏᒻᒪᑕ ᑭᓯᐊᓂ ᐊᐅᔭᐅᓕᖅᐸᑦ, ᐃᓛᒃ 

ᐊᔪᕐᓇᓐᖏᓚᖅ ᑕᐃᒪ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. ᑭᐅᒋᐊᓚᐅᓐᖏᓐᓂᕐᓂᑦ 

ᐃᖅᑲᐃᑎᐊᓪᓚᓚᐅᕐᓚᔅᓯ ᑲᑎᒪᔨᕋᓛᖑᔪᓯᑐᖅ  

ᒪᓐᓇ ᑲᑎᒪᔨᕋᓛᖑᔪᓯ ᒫᓐᓇ C-3-ᒦᒃᑲᑦᑕ 

$400,000 ᐱᔾᔪᑎᖃᖅᑐᑕ ᐊᔾᔨᐅᖏᑦᑐᑦ ᒥᑭᔫᑎᓄᑦ 

ᐊᑭᑐᖅᑐᕈᑎᓄᑦ ᐊᑭᑭᑦᑑᑎᓂᒃ ᑖᓐᓇ ᓱᓕ 

ᐊᖏᖅᑕᐅᑎᓯᒪᓐᖏᒻᒪᐅᒃ ᐃᒃᓯᕙᐅᑕᐅᑉ. 

ᓈᒻᒪᖏᒃᑲᓗᐊᕐᒪᖔᖅ ᒫᓐᓇ ᐅᖃᐅᓯᓂᐊᕋᒃᓯᐅᒃ  

ᑕᕝᕙᓂ C-5-ᒥᑦᑐᖅ ᑖᒃᓱᒧᖓ 

ᐃᖅᑲᐃᑎᒋᐊᒃᑲᓐᓂᖅᐸᔅᓯ ᑖᓐᓇ C-5 

ᒪᑉᐱᖅᑕᐅᑉᐸᑦ ᑖᒃᑯᓂᖓ 

ᐊᐱᖅᑯᑕᐅᑦᑎᐊᕈᓐᓇᕐᓂᐊᖅᑐᖅ. ᑖᒃᓱᒥᖓᑐᐊᖅ 

ᑐᑭᐅᒪᒋᐊᕌᓪᓚᓚᐅᖅᑕ; ᓱᓕ 

ᐊᖏᖅᑕᐅᑎᑕᐅᓚᐅᓐᖏᑦᑐᖅ C-4 ᑖᒃᓱᒧᖓ 

ᐃᒃᓯᕙᐅᑕᐅᔪᒧᑦ $400,000. ᒫᓐᓇ 

ᐃᒃᓯᓐᓇᓕᕋᑦᑎᒍ ᐊᖏᖅᑕᐅᓯᒪᑎᓐᓇᒍ 

ᐃᖅᑲᐃᑎᒃᑲᓐᓂᐊᓪᓚᓚᐅᕐᓚᔅᓯ ᑖᒃᑯᐊ 

ᒪᓕᒐᓱᐊᕋᑦᑎᒍ. ᒥᓂᔅᑕ ᓯᐅᑦᓴᒃ ᑭᐅᔪᒪᒍᕕᐅᒃ 

ᑭᐅᑎᓐᓂᐊᖅᐸᒋᑦ ᑭᓯᐊᓂ ᐅᑎᕈᒪᒐᓗᐊᖅᑐᖓ 

ᑕᕝᕗᖓ C-4-ᒧᑦ ᑖᓐᓇ ᑭᐅᕌᓂᒃᑯᕕᐅᒃ ᑖᓐᓇ 

ᐊᐱᖅᓲᑎᒃᓴᖃᖅᐸᑦ ᐊᓐᓄᓪᓚᒃᓰᕕᒃᓴᐅᑉ ᒥᒃᓵᓄᑦ 

ᑖᓐᓇ ᐊᑭᑐᐃᓐᓇᕆᓂᐊᖅᑕᖓ ᑲᒪᒋᓂᐊᖅᐸᕗᑦ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ 

ᐱᕐᔪᐊᖑᓱᒋᔭᕋ ᑖᓐᓇ ᐊᖏᖅᑕᐅᖁᓪᓗᒍ $8.575 

ᒥᓕᐊᓐ ᐊᖏᖅᑕᐅᔭᕆᐊᓕᒃ ᐅᓪᓗᒥ ᐊᒻᒪᓗ 

ᒪᓕᒐᓕᐅᖅᑏᑦ ᐱᕕᖃᑦᑎᐊᕐᓂᐊᖅᑐᑦ 

ᐃᓚᒋᐊᕈᑎᓂᒃ ᑐᒃᓯᕌᖃᓕᕐᒥᒍᑦᑕ ᐅᑭᐅᖅ 

ᐊᖏᖅᑕᐅᓗᓂ ᐅᕝᕙᓘᓐᓃᑦ ᐋᒃᑳᖅᑕᐅᓗᓂ 

ᑕᐃᑲᓂ ᐅᖃᐅᓯᐅᒃᑲᓐᓂᓕᖅᐸᑦ. ᒪᓐᓇ  

ᐱᕙᓪᓕᐊᔾᔪᓯᕗᑦ ᒪᓕᒍᒪᑐᐃᓐᓇᕋᓗᐊᖅᑕᕋ 

ᑕᕝᕗᖓ ᕿᒪᓕᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑐᑭᓯᒐᓗᐊᖅᑕᒋᑦ ᐅᓄᖅᑐᐊᓗᓐᓂᑦ 

ᐱᓕᕆᐊᒃᓴᖃᖅᑐᒃᓴᐅᒻᒪᑦ ᐊᑭᑐᔪᖅᑐᕈᑏᑦ ᑕᒪᒃᑯᐊ 

ᐱᔾᔪᑕᐅᑎᓪᓗᒋᑦ. 

 

ᐱᔾᔪᑎᖃᓗᐊᓐᖑᐊᖅᑐᖓᓕ ᒪᓕᒐᕐᓂᒃ ᒪᓕᒋᐊᒃᓴᖅ 

ᐸᕐᓇᐅᓯᐅᕐᓂᕐᓗ ᒪᓕᒐᖏᓐᓂᑦ ᒪᓕᒋᐊᒃᓴᖅ. 

ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ ᐅᖃᖅᓯᒪᒻᒪᑦ 

ᐊᑕᐅᓯᐊᕐᓇᓂ ᐅᖃᖃᑦᑕᖅᓯᒪᒻᒪᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᑦ ᒪᓕᒐᓕᐅᖅᑎᓂᓪᓗ. ᑕᐃᒃᑯᐊ 

ᑮᓇᐅᔭᑦ ᓇᓗᓇᐃᖅᑕᐅᑦᑎᐊᖃᑦᑕᕐᓗᑎᒃ ᑭᓱᓄᑦ 

ᐊᑐᕐᓂᐊᕐᒪᖔᖏᑦ. ᓲᕐᓗ 

ᓇᓕᖅᑯᑕᑦᑎᐊᖅᓯᒪᓂᖅᓴᐅᔪᓂᑦ ᑕᑯᔪᒥᓇᖃᑦᑕᕐᒪᑦ, 

ᑖᓐᓇ ᓂᓪᓕᐅᑎᒋᓇᓱᑦᑕᕋᓗᐊᕋ. 

 

ᐊᖏᓐᖏᑦᑐᒎᓚᓐᖏᑦᑐᒍᑦ ᐅᑯᓂᖓ 

ᓴᓇᔭᐅᔪᒪᔪᓂᑦ. ᐄ, ᑕᐃᒪᐃᓕᔪᓐᓇᖅᑐᖓ 

ᑐᒃᓯᕋᐅᒻᒧᑦ ᑭᓯᐊᓂ ᑮᓇᐅᔭᓂᒃ 

ᓇᓕᖅᑯᑦᑎᑕᐅᓯᒪᔪᓂᒃ ᑕᑯᔭᕆᐊᖃᖅᑐᒍᑦ. 

ᑳᓐᑐᕌᒃᓴᓐᖑᖅᑎᑕᐅᔾᔮᓐᖏᑦᑐᖅ ᐃᒻᒪᖃ ᑭᓯᐊᓂ 

ᐊᐃᐳᕈ ᒪᐃᒥᓘᓐᓃᑦ 2013-ᒥ ᑮᓇᐅᔭᓕᕆᓐᓇᖅ 

ᐃᓱᓕᓯᒪᓕᖅᑎᓪᓗᒍ ᑕᒪᑐᒧᖓ ᐊᑐᖅᑐᖅ.  

 

ᑕᐃᒪᐃᓕᓇᓱᒃᑐᖓ ᓇᓗᓇᐃᖅᑕᐅᓛᑐᐃᓐᓇᕐᖓᑦ 

ᓯᕗᓂᑦᑎᓐᓂ ᓇᓕᖅᑯᓯᒪᓂᖅᓴᓂᓪᓗ ᓈᓴᐅᑎᓂᑦ 

ᑕᑯᓕᕐᓗᑕ. ᑕᒪᔾᔭ ᐅᖃᐅᓯᕆᓇᓱᑐᐃᓐᓇᖅᑕᕋ. 

ᖁᔭᓐᓇᒦᒃ ᑕᕝᕗᖓ ᐃᓱᓕᑎᓕᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑖᓐᓇ ᐅᖃᐅᓯᑦᑎᐊᕙᒃ 

ᐊᒻᒪᓗ ᐃᔅᓯᕙᐅᔾᔪᑎᒋᓂᐊᖅᑕᕗᑦ. C-3 ᒦᒃᑲᑦᑕ. 

ᐊᖓᔪᖅᑳᓕᕆᓂᖅ. ᒥᔅᑐ ᐃᓄᒃ. C-3  

ᑕᕝᕙᓂ $400,000. ᐊᑎᖁᑎᖃᕈᓐᓃᕋᒪ. 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᑲᖅᑐᐃᔪᓕᕆᔨᒃᑯᑦ. 

ᐊᖓᔪᖅᑳᓕᕆᓂᖅ. $400,000 ᑖᓐᓇ 

ᐊᖏᖅᑕᐅᒻᒪᑦ. ᑕᕝᕗᖓ C-3-ᒧᐊᕈᑦᑕ. 

ᐋᖅᑭᒃᓱᖅᑕᐅᕝᕕᖃᐃ. ᐃᑲᔪᖅᑕᐅᕝᕕᒃ. ᑕᕝᕙᓂ 

ᓇᓗᓇᐃᖅᓯᒪᒻᒪᑕ $8,575,000. ᑖᓐᓇ 

ᐊᐱᖅᑯᑎᒃᓴᖃᕐᕕᐅᖅᑰᒻᒪᑦ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᒥᓂᔅᑐ 

ᐃᖅᑲᓇᐃᔭᖅᑎᑎᓪᓗ. ᑖᔅᓱᒧᖓ 

ᐊᐱᖅᑯᑎᖄᕐᔪᒍᒪᓪᓗᖓ ᐊᒻᒪᓗ 

ᑐᑭᓯᒋᐊᖅᑎᑕᐅᔪᒪᓪᓗᖓᓗ ᐅᖃᐅᓯᐅᖅᑲᐅᔪᓪᓗ 

ᐃᓚᖏᓐᓂᒃ. ᓯᕗᓪᓕᖅᐹᒥᒃ ᐃᓛᓐᓂᓪᓗ 

ᑐᑭᓯᓐᖏᑲᐅᖅᑐᓲᖑᒐᑦᑕ, ᐅᓇ 

ᐊᐱᖅᑯᑎᒋᖅᑲᐅᔭᖓ ᑲᑎᒪᔨᐅᖃᑎᒪ ᒥᔅᑐ ᑰᓕ. 

ᑖᓐᓇ ᐃᒡᓗ ᑐᑭᖓᐃ 

ᓇᓗᓇᐃᖅᑕᐅᑦᑎᐊᑲᐃᓐᓇᓚᐅᕐᓕ 

ᓄᓇᕗᒻᒥᐅᖑᖃᑎᕗᑦ ᑐᑭᓯᐅᒪᖃᑎᒌᑦᑎᐊᕐᓂᐊᕋᑦᑕ 

ᑖᓐᓇ ᑭᓲᓂᐊᕐᒪᖔᑦ.  

 

ᑖᓐᓇ ᑮᓇᐅᔭᑲᓪᓛᓗᒻᒥᒃ ᐅᖃᐅᓯᖃᕋᑦᑕ ᒫᓐᓇᐅᔪᖅ 

$8 ᒥᓕᐊᖏᓐᓃᑦᑐᒥᒃ, ᐃᒃᓯᕙᐅᑕᖅ, 

ᐃᓱᒪᒋᔭᐅᑲᐅᖅᑐᕈᓐᓇᕐᒪᑦ 

ᐃᑲᔪᖅᑕᐅᕕᒃᓴᓕᐅᕐᓂᐊᖅᑐᐊᓐᓅᓕᖅᐳᖅᑲᐃ 

ᓄᓇᕗᑦ ᒐᕙᒪᒃᑯᖏᑦ. ᐅᕙᖓ 

ᑕᐃᒪᐃᑦᑑᓇᓱᒋᓐᖏᓇᒃᑯ. ᐅᑯᐊ ᑎᑎᖅᑲᐃᑦ ᐊᒻᒪᓗ 

ᐱᔪᒪᔾᔪᑏᑦ ᓇᓗᓇᐃᖅᓯᒪᖃᑦᑕᓚᐅᕐᒪᑕ 

ᐊᑐᖅᑕᐅᓚᐅᑲᒍᓐᓇᕐᓂᐊᖅᑐᒥᒎᖅ ᐸᕐᓇᐅᑎᒃ 

ᐃᒡᓗᒋᔭᐅᑲᐃᓐᓇᕈᓐᓇᕐᓂᐊᖅᑐᒥᒃ. ᖃᖓᑭᐊᖅ 

ᐊᕐᕌᒍᓂᑦ ᖃᔅᓯᓂᒃᑭᐊᖅ ᐊᓂᒍᖅᑐᓂᑦ ᓲᕐᓗ 

ᐃᓱᒪᖃᖅᖢᖓ ᑕᐃᔅᓱᒪᓂ ᐸᕐᓇᐅᑎᓂᑦ 

ᓄᑖᒻᒪᕆᒻᒥᒃ ᓴᓇᔾᔪᑎᒃᓴᐅᔪᒫᖅᑐᓂᑦ 

ᑕᑯᑎᑕᐅᔪᒫᕐᒥᔪᒍᑦ. ᑖᓐᓇ ᑐᑭᓯᑦᑎᐊᓚᐅᑲᒍᒪᓪᓗᒍ 

ᓄᓇᕗᒻᒥᐅᖑᖃᑎᒃᑲᓗ ᑐᑭᓯᐅᒪᑦᑎᐊᕐᓂᐊᕐᒪᑕ, 

ᑖᓐᓇ $8 ᒥᓕᐊᓐ ᐱᓕᕆᐊᕆᔭᕗᑦ 

ᐅᓄᖅᓯᑲᓐᓂᕐᓂᐊᖅᑐᕐᓗ ᖃᐅᔨᒪᓪᓗᑕ, ᒥᓂᔅᑐ 

ᐅᖃᖅᑲᐅᒻᒪᑦ ᐅᓄᖅᓯᒃᑲᓐᓂᓛᖅᑐᕉᖅ, 

ᐱᔪᒪᒃᑲᓐᓂᓛᖅᑐᕉᖅ ᐃᓚᒋᐊᕈᑎᖏᓐᓂᒃ. 

ᑭᓱᓪᓚᑦᑖᖑᓂᐊᕆᐊᖓᓂᖓᐃ 

ᐅᓂᒃᑲᐅᔾᔭᐅᑲᐃᓐᓇᓚᐅᖅᑕ ᓄᓇᕗᒻᒥᐅᑎᒍᑦ 

ᒪᓕᒐᓕᐅᖅᑎᑎᒍᓪᓗ ᐊᔾᔨᒌᒥᒃ 

ᑐᑭᓯᐅᒪᑦᑎᐊᕐᓂᐊᕋᑦᑕ.  

 

ᑭᖑᓂᖓᒍᑦ ᐊᐱᕆᒃᑲᓐᓂᕐᓂᐊᖅᐳᖓ 

ᐱᕕᖃᖅᑎᒃᑯᕕᓐᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᓯᐅᑦᓴᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓂᒃᑲᐅᑎᑦᑎᐊᕋᓱᓐᓂᐊᖅᐸᕋ ᑭᐅᓇᓱᓪᓗᒍ ᒥᔅᑕ 

ᐃᓅᑉ ᐊᐱᖅᑯᑎᖓ. 

 

ᓯᕗᓪᓕᖅᐹᒥᒃ, ᑕᐃᒎᓯᖓ ᐊᓯᔾᔨᖅᓯᒪᓕᕋᑦᑎᒍ 

ᑕᐃᓕᖅᑐᑎᒍ ᑕᑕᓗᐊᕈᔾᔭᐅᕕᒃ ᓲᖃᐃᒻᒪ 

ᐱᓯᒪᕕᐅᓚᐅᑲᒃᑐᑦ ᓇᓚᐅᒃᓯᓗᐊᓐᖏᒻᒪᑦ 

ᐃᑲᔪᓗᐊᕋᓂᓗ ᓱᓇᒨᖓᒐᓗᐊᕐᒪᖔᖅ ᑖᓐᓇ ᐃᒡᓗ. 

ᐊᑭᑐᔪᖅᑐᕈᑎᒃᓴᓂᑦ $8.575 ᒥᓕᐊᓂᑦ 

ᑐᒃᓯᕌᖃᕋᓱᒃᑐᒍᑦ ᐊᒻᒪᓗ ᖃᐅᔨᒪᓪᓗᑕ 

ᓇᓕᖅᑯᒃᓯᒪᓐᖏᑦᑐᖅ $13.2 

ᒥᓕᐊᓐᖑᓂᐊᕋᓱᒋᔭᕗᑦ ᐊᒻᒪ $15 ᒥᓕᐊᓐ 

ᐅᖓᑖᓅᔾᔮᖅᑐᒃᓴᐅᓐᖏᑦᑐᖅ. 

 

ᑖᓐᓇ ᓴᓇᔪᒪᔭᕗᑦ ᑕᐃᓐᓇ ᐃᑲᔪᖅᑕᐅᕕᒃ 

ᐊᑐᖅᑕᐅᔪᖅ ᒫᓐᓇ ᐃᓂᑭᐅᓗᐊᖅᑐᐊᓘᓕᕐᒪᑦ, 66-

ᓂᒃ ᐃᓄᖃᓪᓗᐊᖅᑑᒐᓗᐊᖅ ᐊᓄᓪᓚᒃᓯᐊᓂᒃ 107-

ᖑᓕᖅᑐᑦ ᐅᓪᓗᒥ. ᑕᐃᑯᖓᖅᓯᒪᓐᓂᕈᕕᑦ ᑕᐃᓐᓇ  

ᐱᓐᖑᐊᕐᕕᖓᑦ ᓯᓂᕝᕕᐊᓗᓐᖑᖅᑎᑕᐅᓯᒪᔪᖅ 

ᐃᓄᒋᐊᖅᖢᓂ ᐱᐅᓐᖏᑦᑐᕈᓘᓪᓗᓂᓗ 

ᓄᑕᐅᓐᖏᒃᖢᓂᓗ ᑖᓐᓇ ᐊᓄᓪᓚᒃᓰᕕᒃ 

ᐃᓕᓐᓂᐊᕈᑎᒃᓴᓄᑦ ᒪᒥᓴᐅᑎᓄᑦ ᑕᒪᒃᑯᓄᖓ 

ᑐᕌᖓᔪᓂᒃ ᓴᖅᑭᑎᑦᑎᔪᓐᓇᖏᑦᑐᒍᑦ 

ᐃᓂᒃᓯᐅᓗᐊᕐᓂᕐᒧᑦ.  

 

ᑕᐃᒪᓐᓇᒃ ᓂᕈᑦᑐᒃᑲᓐᓂᖁᒧᑦ ᐊᓯᐊᓂᒃ ᓴᓇᔪᒪᔪᒍᑦ 

ᐊᑐᑲᐃᓐᓇᓂᐊᖅᑐᒥᒃ ᑕᐃᒃᑯᓄᖓ ᐃᓱᒪᒃᑯᑦ 

ᐊᔪᕈᑎᓕᓐᓄᑦ ᐅᕝᕙᓘᓐᓃᑦ 

ᐃᑲᔪᖅᑕᐅᔭᕆᐊᖃᖅᑐᓄᑦ ᐊᑐᖅᑕᐅᖃᑦᑕᓂᐊᕐᓗᓂ 

ᐃᓕᓐᓂᐊᕐᕕᐅᖃᑦᑕᕐᓗᓂ ᐃᓄᐃᓪᓗ ᐱᖅᑯᓯᖏᓐᓂ 

ᐃᓕᓐᓂᐊᕐᕕᐅᖃᑦᑕᕐᓗᓂ. ᑖᓐᓇ ᐃᒡᓗ 

ᑕᐃᒪᐃᑦᑐᒧᑦ ᐊᑐᖅᑕᐅᖃᑦᑕᓂᐊᖅᑐᖅ.  

 

ᐊᑐᑲᐃᓐᓇᓂᐊᕐᓂᖓᓕ ᐅᖃᐅᓯᕆᓕᕐᓗᒍ 

ᐊᑐᖅᑕᐅᖏᓐᓇᓂᐊᖅᑐᖅ ᑕᐃᒪᓐᖓᓕᒫᖅ 

ᒪᑭᒪᓂᖓᓂ. ᓯᕗᓂᔅᓴᑎᓐᓂ ᐃᓱᒪᓕᐅᖅᓯᒪᔪᒍᑦ 

ᓴᓇᔪᒪᓂᐊᖅᖢᑕ ᐃᓘᓐᓇᖏᓐᓄᑦ ᐊᓄᓪᓚᓯᐊᓄᑦ 

ᓈᒻᒪᓯᓕᖅᓯᒪᔪᒥᒃ. ᖃᖓᑭᐊᖅ  

ᓯᕗᓂᔅᓴᑎᓐᓂ. 

ᐋᔩᕈᑎᒋᕈᓘᔭᖃᑦᑕᕆᐊᖃᕐᓂᐊᖅᑕᕗᑦ 

ᑮᓇᐅᔭᖃᕆᐊᖃᕐᓂᐊᕐᒪᑦ.  

 

ᑕᐃᒪᐃᑦᑐᒥᒃ ᓴᓇᓂᐊᕐᓗᓂ ᓯᕗᓂᔅᓴᒥ ᑕᒫᓂ 

$150-250-ᒥᓕᐊᓐ ᑐᕐᓂᐊᖅᑐᖅ 

ᑮᓇᐅᔭᖅᑐᕈᑕᐅᕐᔪᐊᒻᒪᕆᐋᓗᒃ. ᑕᐃᓐᓇ 

ᑎᑭᓐᓇᓱᓐᓂᖓᓂ ᒫᓐᓇ ᐊᑐᑲᐃᓐᓇᓂᐊᖅᑐᒥᒃ 

ᐱᔭᕆᐊᖃᖅᑐᒍᑦ ᒫᓐᓇ ᐊᔪᕐᓇᖅᑐᒦᓗᐊᓕᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᔅᑕ ᒥᓂᔅᑕ. ᑖᓐᓇ ᑐᑭᓯᓇᖅᓯᕚᓪᓕᕋᕕᐅᒃ. ᐅᓇ  

ᐊᐱᕆᒃᑲᓂᐊᕐᔪᓪᓗᒍ ᐊᓯᐊᓅᓚᐅᓐᖏᓂᓐᓂ ᑖᔅᓱᒪ 

ᓱᓕ ᐃᓚᖓᓄᑦ ᐊᐱᖅᑯᑎᔅᓴᖃᕋᒪ. 

 

ᑖᓐᓇ ᐃᒡᓗ ᐊᖏᕋᔭᕈᑦᑎᒍ ᑲᔪᓯᑉᐸᑦ, ᑐᑭᓯᕗᖔ 

ᑭᖑᓂᖓᒍᑦ ᐅᐸᓛᖅᑕᑎᓐᓂ ᐊᕐᕌᒍᓂ ᑕᐃᒪᐃᑦᑐᒥᒃ 

ᑎᒍᔭᐅᒪᕕᒻᒥᒃ, ᐃᓛᒃ ᐃᑲᔪᖅᑕᐅᕕᒻᒥ, 

ᓴᓇᓇᓱᓕᖅᐸᑕ ᓄᓇᕗᑦ ᒐᕙᒪᒃᑯᑦ ᑖᓐᓇ 

ᐃᓚᓕᐅᑎᔫᒥᑐᐃᓐᓇᓛᖅᑐᖅ? ᑕᐃᒪᓐᓇᖃᐃ 

ᑐᑭᓯᕗᖓᐃ? ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᓯᐅᑦᓴᒃ.  

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᐃᓐᓇ ᑎᑭᑉᐸᑦ 

ᓴᓇᕐᕈᑎᖃᐅᕈᒪᓂᐊᖅᑐᒍᑦ ᒪᑭᑦᑐᖃᕐᓂᐊᕐᒪᑦ 

ᐊᖏᓂᖅᓴᒥᒃ ᓄᑖᖑᓂᖅᓴᒥᒃ ᑭᓐᖒᒪᔭᑦᑎᓂᓪᓗ 

ᐊᑐᖅᑕᐅᖃᑦᑕᕈᓐᓇᓂᐊᖅᑐᒥᒃ. ᑖᓐᓇ ᓴᓇᔪᒪᔭᕗᑦ 

ᐊᑐᐃᓐᓇᓂᐊᖅᑕᕗᑦ. ᒪᑯᓄᖓ ᐃᓕᓐᓂᐊᕈᑎᓄᑦ 

ᓯᕐᓗᐊᕆᓯᓐᓈᕐᓗᒍᓗ. ᑕᐃᒪᓐᖓᓕᒫᖅ 

ᐊᑑᑎᖃᐃᓐᓇᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᕕᖃᖅᑎᒃᑲᕕᓐᖓ. ᐅᓇ 

ᐊᐱᖅᑯᑎᒋᒃᑲᓐᓂᕈᒪᑐᐃᓐᓇᖅᑕᕋ ᑖᔅᓱᒪ 

ᑲᑎᒪᔨᐅᖃᑎᒪ ᒥᔅᑕ ᑰᓕ ᐊᐱᖅᓲᑎᒋᖅᑲᐅᔭᖓ $8 

ᒥᓕᐊᓐ ᖃᖓ ᐊᑐᖅᑕᐅᔭᕆᐊᖃᕐᒪᖔᑦ?  

ᐃᒻᒪᖃ ᑐᑭᓯᑦᑎᐊᕐᓂᐊᕋᒪ ᐃᒪᓐᓇᖔᖅ  

ᐊᐱᕆᔪᒪᔪᖓ, ᑖᓐᓇ $8.5 ᒥᓕᐊᓐ 

ᐊᖏᖅᑕᐅᖁᔭᖓ ᒥᓂᔅᑕ ᓯᐅᑦᓴᖅ, ᖃᓄᐃᒻᒪᑦ 

ᒫᓐᓇ ᐊᖏᕆᐊᖃᖅᐸᕗᑦ ᐅᑭᐅᖔᖑᓐᖏᑦᑐᖅ?  

 

ᐃᒪᓐᓇᖃᐃ ᐊᐱᕆᒍᒪ. ᑮᓇᐅᔭᖃᐅᑎᐅᑉ 

ᐊᕐᕌᒍᒋᓛᖅᑕᖓᓂ ᐊᐃᐳᕈ 1-ᓗᖃᐃ ᑐᖔᓂ 

ᑖᔅᓱᒪ ᑮᓇᐅᔭᐅᑉ ᐃᓚᖏᑦ ᐊᑐᖅᑕᐅᓂᐊᕐᒪᑕ. 

ᑕᐃᒪᐃᒻᒫᑦ ᒫᓐᓇ ᐊᖏᕆᐊᖃᐅᑎᒋᕙᕗᑦ 

ᐊᖏᕐᓂᐊᕈᑦᑎᒍ?  

 

ᑐᑭᓯᓇᕐᓂᕈᒪ. ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᕋᓱᓕᖅᑕᕗᓄᓇ 

ᐱᔾᔪᑎᔅᓴᖃᐅᖅᖢᑕ ᐊᑭᑐᔪᖅᑐᕈᑎᓕᕆᒃᖤᖅᐳᒍᑦ 

ᐅᑭᐅᒃᑯᑦ ᐊᐅᓚᔾᔪᑏᑦ ᒪᑭᒪᐅᑎᓂᓪᓗ 

ᐱᓕᕆᐊᖃᕐᓂᐊᖅᑐᒍᑦ ᐅᑭᐅᖑᖅᐸᑦ. 

 

ᐊᒻᒪᓗ ᐊᐃᑉᐸᖓ ᐅᒃᐱᕆᒻᒥᔭᕋ ᑖᓐᓇ $8.75 

ᒥᓕᐊᓐ ᐊᖏᖅᑕᐅᖁᔭᕋ ᐊᑐᕆᐊᖃᔾᔮᖏᑕᕗᑦ 

ᒫᓐᓇ ᑭᓯᐊᓂ ᐱᕙᓪᓕᐊᓂᖓ ᒪᓕᒃᖢᒍ 

ᖃᐅᔨᒪᓂᐊᖅᑐᒍᑦ $8.75-ᒥᓕᐊᓐ 

ᐅᖓᑕᐅᔾᔨᓂᐊᖅᑐᖅ ᐅᑭᐅᒃᑯᑦ ᐃᓚᒋᐊᕈᑎᓂᒃ 

ᑐᒃᓯᕋᕈᑎᒃᑲᓐᓂᑐᐃᓐᓇᓂᐊᖅᑕᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᑎᖁᑎᖃᕈᓐᓃᕋᒪ. ᒪᒃᐱᖅᑐᒐᖓ C-5.  

ᐃᖅᑲᖅᑐᐃᓂᓕᕆᔨᒃᑯᑦ ᑖᒃᑯᓇᓂ ᐃᑲᔪᖅᑕᐅᕝᕕᒃ. 

ᑕᕝᕙᓂ $8,575,000. ᐊᖏᖅᑕᐅᕚ? 

 

ᐃᓚᖏᒃ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᒡᕗᖓ C-2-ᒧᑦ 

ᐅᑎᒃᑲᓐᓂᓚᐅᓐᖏᓐᓂᑦᑎᓐᓂ ᐅᓇ ᑕᑯᔭᐅᖁᓪᓗᒍ 

ᑕᒡᕙᓂ C-6 ᕿᑭᑦᑖᓗᖕᒥ ᐃᑲᔪᖅᑕᐅᕝᕕᒃ 

ᐃᒡᓗᒋᐅᔭᑲᐃᓐᓇᖃᑦᑕᕐᓂᐊᖅᑑᑉ ᐃᑲᔪᖅᑕᐅᕕᒻᒧᑦ 

ᐃᓂᒃᓴᖃᕐᕕᒋᑲᐃᓐᓇᖅᑕᖓ ᑕᕝᕙᓂ 

ᑎᑎᖅᑲᑲᖅᑲᐅᖕᒪᑦ. ᑕᕝᕙ ᑕᐃᒪᓐᓇ 

ᑎᑎᕋᖅᓯᒪᑎᓪᓗᒍ ᓂᕈᐊᖅᑎᖕᓂᐊᓕᕆᕙᒃᓯ, 

ᑕᒪᓐᓇᐃᒃᑑᖕᒪᑦ ᑕᕝᕙ C-5 ᑐᓴᑲᑕᒃᑲᓗᐊᑦᑐᒍ 

ᑖᓐᓇ ᒥᓂᔅᑕᐅᔪᖅ ᑕᐃᑲᓃᖏᓐᓇᓐᓂᐊᓕᖅᑐᒎᑦ 

ᐲᖅᑕᐅᔪᒫᓐᖏᑦᑐᖅ ᑕᐃᒪᐃᑦᑎᓂᖓᓄᑦ. ᑭᓯᐊᓂ 

ᑕᒡᕙᓂ ᓇᓗᓇᐃᖅᓯᒪᕙᒌᕐᒪᑦ $8,575,000 C-5 

ᑖᒃᓱᒧᖓ ᑕᒡᕙ ᓂᕈᐊᖁᓂᐊᖅᑕᒃᓯ ᑕᕝᕙᓕ 

ᑎᒍᔭᐅᓯᒪᔪᓕᕆᓂᕐᒧᑦ $8,575,000. ᒥᔅᑕ ᐃᓄᒃ 

ᐊᐱᕆᔪᒪᔪᑎᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᐱᕆᔪᒪᓗᐊᓐᖏᒃᑲᓗᐊᖅᖢᖓ  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᖕᓄᑦ ᐃᓕᓐᓂᐊᖅᑎᑕᐅᔪᒪᓪᓗᖓ 

ᐊᔪᕆᔅᓱᐃᔾᔭᐅᔪᒪᓪᓗᖓᓗ, ᐅᖃᖃᑦᑕᖅᑲᐅᒐᑦᑕ 

ᐊᒻᒪᓗ ᒥᔅᑕ ᓯᐅᑦᓴᒃ ᐅᖃᖅᑲᐅᖕᒪᑦ ᑖᓐᓇᒎᖅ 

ᐊᑎᖅᑕᖓ ᐊᓯᔾᔨᖅᓯᒪᓕᒻᒪᑦ, ᑐᑭᖓᓗ ᑖᓐᓇ 

ᐊᓯᔾᔨᖅᓯᒪᓕᒻᒪᑦ. ᐊᖏᖃᑎᒌᒍᓐᓇᖅᐱᑖ 

ᑐᑭᓯᐅᒪᖃᑎᒌᓐᓂᕋᓪᓗᑕ ᑖᓐᓇ ᑎᑎᕋᖅᓯᒪᔪᑐᑲᖅ 

ᑕᐃᒪᐃᓚᐅᑲᒃᓯᒪᓂᖓ ᐊᑐᓚᐅᑲᑦᑐᖅ 

ᐊᑐᓚᐅᑲᓐᓂᐊᖅᑐ ᓵᓚᓯᒪᓂᖓ 

ᐊᓯᔾᔨᖅᓯᒪᓂᕋᕐᓗᑎᒍ ᑐᑭᓯᐅᒪᖃᑎᒌᓐᓂᕋᓪᓗᑕ 

ᑖᔅᓱᒥᖓ ᓂᕈᐊᐳᓐᓇᖅᐱᑖ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, 

ᒪᒥᐊᕌᓪᓚᓚᐅᓪᓚᖓ ᐅᕙᖓᖔ ᑕᖕᒪᖔᓵᕋᒪ, 

ᑕᖕᒪᖔᖅᑐᖓ ᒪᒥᐊᓇᖅ. ᑕᒡᕙᓂ C-3 

ᓂᕈᐊᖁᔨᓂᐊᖅᑐᒍᑦ ᐋᒃᑲ, C-5 $8,575,000 

ᑕᒡᕙᓂ ᐅᖃᖅᓯᒪᓐᖏᖕᒪᑦ ᑕᒪᓐᓇᐃᑦᑑᓂᖓᓄ. 

ᐊᖏᖅᑕᐅᕌᓂᖕᒪᑦ, C-2-ᒧᑦ ᐅᑎᕐᓂᐊᓕᕋᑦᑕ. 

ᒪᒥᐊᕌᓪᓚᓚᐅᓪᓚᖓ ᒪᒥᐊᓇᖅ ᓇᓗᓇᖅᓯᑎᓵᕋᒃᓯ 

ᑖᓐᓇ ᐊᖏᖅᑕᐅᕌᓐᓂᒃᓯᒪᒻᒪᑦ. C-2 $8 ᒥᓕᐊᕐ, 

ᑖᒃᑯᓂᓇᓂ ᐊᑐᖅᑕᐅᔪᒪᔪᓂᑦ 

ᐃᖅᑲᑐᐃᓐᓂᓕᕆᔨᒃᑯᓐᓄᑦ ᑮᓇᐅᔭᐃᑦ 

ᓇᓗᓇᐃᖅᑕᓯᒪᓂᖏ ᑭᓱᒧᑦ 

ᐊᑐᖅᑕᐅᔾᔪᑎᖃᕈᒪᖕᒪᖔᑕ ᑑᒃᑯᐊ ᑐᒃᓯᕋᖅᑕᐅᔪ 

ᑲᑎᖦᖢᒋ $8,975,000, ᐊᖏᖅᐱᓯᐅᒃ? 

 

ᐃᓚᖏᒃ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᕕᒡᔪᐊᖅ, ᐊᖏᖃᑎᒌᐱᑖ 

ᑖᒃᑯᐊ ᐃᖅᑲᖅᑐᐃᓂᓕᕆᔨᒃᑯᑦ ᒫᓐᓇ 

ᐱᐊᓂᑲᓚᐅᖅᑕᕗᑦ, ᐊᖏᖃᑎᒌᒃᐱᑖ? 

 

ᐃᓚᖏᒃ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᖁᔭᓐᓇᒦᒡᓗ ᑖᒃᓱᒥᖓ 

ᕿᓄᐃᓵᕈᓐᓇᕋᒃᓯ ᒥᓂᔅᑕ ᓯᐅᑦᓴᒃ ᒪᑐᓯᔾᔪᑎᖕᓂᒃ 

ᑕᐃᒪ ᑐᓴᕈᒪᓕᕋᓗᐊᕆᕗᒍᑦ ᑖᑦᓱᒧᖓ 

ᐃᖅᑲᖅᑐᐃᓐᓂᓕᕆᔨᒃᑯᓐᓄᑦ ᒫᓐᓇ 

ᐱᐊᓂᓚᐅᑉᐱᓪᓚᒃᑲᑦᑕ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐊᖕᒪᓗᒃᑕᐅᖅ 

ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᓯ ᐊᒻᒪᓗ ᐃᒡᕕᑦ, 

ᑖᒃᑯᐊ ᐊᑐᖅᑕᐅᓪᓚᕆᒋᐊᖃᖕᒪᑕ ᑕᒪᒃᑯᐊ 

ᐊᓄᓪᓚᒃᓰᖕᕕᑦ ᐃᓛᒃ ᓄᓇᓕᖕᓂᒥᐅᑕᐅᔪᓄᑦ. 

 

ᐄ, ᖁᔭᓐᓇᒦᕈᔭᒃᑲ ᐃᖅᑲᓇᐅᔭᑦᑎᒃᑲ 

ᐱᓕᕆᑦᓯᐊᖅᓯᒪᖕᒪᑕ ᑖᒃᑯᓂᖓ 

ᑐᕕᕐᓇᐅᑕᐅᑎᓪᓗᒋᑦ ᖁᔭᓐᓇᒦᖅᑐᒋᓪᓗ 

ᐃᖅᑲᓇᐅᔭᖅᑏᓕᒫᑦ. ᐊᒻᒪᓗ ᐱᓗᐊᖅᑐᒥ ᑖᒃᑯᐊ 

ᐃᑲᔪᖅᑕᐅᒡᕕᖕᒥ ᐃᖅᑲᓇᐅᔭᖅᑎᐅᔪᑦ 

ᐊᒃᓱᕉᓴᖃᑦᑕᕐᒪᑕ ᐅᓪᓗᑕᒫᑦ ᐊᒻᒪᓗᑦᑕᐅᖅ 

ᐊᖏᕐᕋᕐᓗᑎᒃ ᐃᓚᒥᓃᓕᕐᓗᑎᓪᓗᒍ 

ᖁᕕᐊᓇᖏᒡᓗᑎᒡᓗ ᐃᒪᓐᓇ 

ᐃᓅᓯᖃᑦᓯᐊᕋᓱᖃᑦᑕᕆᐊᖃᓲᖑᖕᒪᑕ 

ᐊᒃᓱᕈᓐᓈᓗᒃᑲᓗᐊᖅᑎᓪᓗᒍ ᐃᖅᑲᓇᐅᓪᓗᓂ 

ᑕᐃᑲᓂ ᑕᑉᐹᓂ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ ᐊᒻᒪᓗ 

ᒥᔅᑕ ᓯᑎᐅᐊᑦ ᐊᒻᒪ ᒥᔅᑕ  ᑐᐊᕈᐃ ᖁᔭᓐᓇᒦᖓᓯ 

ᐊᐱᖅᓱᒃᑕᐅᔪᓐᓇᕋᒃᓯ. ᐃᖅᓱᒃᑏ ᐅᑯᐊ 

ᐊᒡᕖᕈᓐᓇᖅᓯᖕᒪᑕ ᐃᑲᔪᐊᓪᓚᓚᐅᒃᑭᑦ ᑕᒡᕙᓐᖓ 

ᐃᒃᓯᕙᐅᑕᕐᒥᒃ ᐊᓂᑎᓪᓗᒋᑦ ᐃᖅᓱᒃᑏ. 

 

ᖁᔭᓐᓇᒦᒃ. ᑲᑎᒪᔨᖃᑎᒃᑲᐃ, ᒫᓐᓇ ᑭᖑᓪᓕᕐᒧᑦ 

ᐸᕐᓇᒐᓱᓐᓂᑦᓯᓐᓂ ᐊᐱᖅᓱᓐᓂᐊᑕᒃᓯᓐᓂ 5 

ᒥᓇᑦᑎᓂᑦ ᒫᖕᓇ ᓄᖅᑲᖓᓚᐅᐱᓪᓚᓐᓂᐊᕋᒃᑕ 

ᑲᑎᒪᔩᑦ. 

 

>>ᓄᖅᑲᑲᐃᓐᓇᖅᑐᑦ 16:19ᒥ ᑲᔪᓯᒃᑲᓂᖅᑐᑎᓪᓗ 

16:30ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ ᑕᕝᕗᖓ 

ᐅᑎᕈᓐᓇᕐᒥᒐᑦᑕ ᒫᓐᓇ ᑲᑎᒪᓂᖅ 

ᐱᒋᐊᕐᓂᐊᓕᕐᒥᖕᒪ ᐅᓄᕐᓂᖅᐳᓂᓛᒃ ᓈᒻᒪᒃᓯᖕᒥᖕᒧᑦ  

ᑲᑎᒪᑐᐃᓐᓇᖅᑎᓪᓗᑕ. ᑕᕝᕙᓂ ᑲᒪᓂᐊᕋᑦᑕ ᑖᒃᑯᐊ 

ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥᑦ ᑖᒃᑯᓇᓂ 

ᑎᑎᖅᑲᓂᒃ ᓇᓗᓇᐃᑦᑎᐊᕐᓂᐊᖅᐸᕋ ᑭᓯᐊᓂ 

ᒥᓂᔅᑕ ᓯᐅᑦᓴᒃ ᑖᒃᑯᓄᖓ ᓄᓇᕗᑦ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᖕᒥ ᒥᓂᔅᑕᒋᔭᐅᑎᓪᓗᒍ ᑕᑉᐱᑯᖓ 

ᐊᐱᖅᓱᖅᑕᐅᕕᖕᒧᐊᕈᓐᓇᕈᕕᑦ ᑕᑉᐱᑲᓃᓕᕈᕕᑦ 

ᑐᓴᑦᑎᐊᕐᓂᐊᕐᒥᒐᑦᑕ. 

 

ᖁᔭᓐᓇᒦᒃ. ᑐᓐᖓᓱᒋᑦ ᒥᓂᔅᑕ ᓯᐅᑦᓴᒃ. 

ᒪᑐᐃᕈᑎᖕᓂᒃ ᐅᖃᐅᓯᒃᓴᖃᕈᕕᑦ ᒫᓐᓇ 

ᑐᓴᕈᒪᓕᕋᓗᐊᕆᕗᒍᑦ.  

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᓄᓇᕗᑦ ᓯᓚᑦᑐᓴᕐᕕᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᐅᓐᓄᓴᒃᑯᑦ 

ᑲᑎᒪᔩᑦ. ᐃᒃᓯᕙᐅᑖᖅ, ᖁᕕᐊᓱᒃᐳᖓ ᐅᓪᓗᒥ 

ᑕᕝᕙᓂ ᑐᓴᖅᑎᑦᑎᒍᓐᓇᕋᒪ 2013-14 ᐊᑭᑐᔫᑎᓄᑦ 

ᐸᕐᓇᒍᑏᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ. 

ᒥᓂᔅᑕᐅᓪᓗᖓ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᖁᕕᐊᓱᒃᐳᖓ ᐱᓕᕆᐊᖃᕐᓂᐊᖃᕐᓂᐊᕋᑦᑕ ᓄᓇᕗᑦ 

ᒐᕙᒪᒃᑯᖏᑦᑕ ᐱᔾᔪᑎᖃᖅᑎᓪᓗᒋᑦ ᓄᓇᕗᑦ 

ᓯᓚᑦᑐᖅᓴᕐᕕᖓᓂ. 

 

ᓄᓇᕗᑦ ᓯᓚᑦᑐᖅᓴᕐᕕᖓ ᐱᓕᕆᐊᖃᕐᒪᑕ 

ᐊᑭᑐᔫᑎᓂᑦ ᐸᕐᓇᖕᓂᕐᒧᑦ ᑕᒪᒃᑯᐊ 

ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕈᑎᒃᓴᐅᒐᔭᖅᑐᓂᒃ. 

ᑕᐃᒪᓐᓇ ᐱᕙᓪᓕᐊᖏᓐᓇᕐᒪᑕ ᐊᑭᑐᔫᑎᓂᒃ 

ᐸᕐᓇᖕᓂᕐᒧᑦ ᑕᐃᒪᓐᓇ 

ᐱᖁᑎᑖᖅᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ.  

 

ᑖᓐᓇ ᓯᓚᑦᑐᖅᓴᕐᕕᐅᓪᓗᓂ ᓄᓇᕗᒻᒥ 

ᑖᓐᓇᑐᐊᖑᓪᓗᓂ ᓯᓚᑦᑐᖅᓴᕐᕕᒃ ᑕᐃᒪᓐᓇ 

ᓄᓇᕗᒻᒥᐅᑕᐅᔪᓂᑦ ᐃᓐᓇᕐᓂᑦ 

ᐃᓕᓐᐊᓂᖅᑎᑦᑎᖃᑦᑕᖅᑐᑦ ᐱᔨᑦᑎᕋᖃᑦᑕᖅᑐᓪᓗ 

ᐱᓕᕆᐊᖃᖃᑦᑕᖅᖢᑎᒡᓗ ᐃᓕᓐᓂᐊᖅᑐᑎᒃ 

ᐃᖅᑲᓇᐃᔮᒃᓴᓂᑦ ᑕᐃᒪᓐᓇ 

ᐱᕙᓪᓕᐊᑎᑦᑎᒐᓱᐊᕋᑦᑕ.  

 

ᑕᕝᕙᓂ ᐊᕐᕌᒍᒥ $8.270 ᒥᓕᐊᓂᒃ ᐊᑭᑐᔫᑎᓄᑦ 

ᐊᑐᖅᑐᒃᓴᐅᓂᐊᖅᐳᑦ ᑕᐃᒪᓐᓇ ᓴᓇᒍᒪᓪᓗᑕ  

ᑕᒪᒃᑯᓂᖓ ᐱᖁᑎᕐᔪᐊᓂᑦ 

ᐃᓕᓐᓂᐊᖅᑎᑦᑎᒍᓐᓇᖁᓪᓗᑕ ᓄᓇᓕᓕᒫᓂᑦ 

ᐊᒻᒪᓗᑦᑕᐅᖅ ᐃᓕᓐᓂᐊᖅᑏᑦ 

ᐱᔨᑦᑎᕋᖅᑕᐅᖁᓪᓗᒋᑦ ᐃᓕᓂᐊᖅᑎᑕᐅᖁᓪᓗᒋᓪᓗ.  

 

ᑕᕝᕙᓂ ᐸᕐᓇᐅᑎᒋᔭᑦᑎᓐᓂᑦ ᑕᑯᓂᐊᖅᐳᓯ 

ᕿᑎᕐᒥᐅᓂᑦ ᑖᒃᑯᐊ ᐃᓂᒃᓴᕆᔭᐅᔪᑦ 

ᐸᐃᕆᕕᒃᓴᐃᓪᓗ ᐃᖃᓗᑦᑑᑦᑎᐊᕐᒥ ($6,560,000). 

ᐃᓕᓐᓂᐊᖅᑎᓄᓪᓗ ᐃᓂᒃᓴᐃᑦ ᐱᔨᑦᓯᕋᕈᑎᒃᓴᐃᓪᓗ 

ᑖᒃᑯᐊ ᑕᐃᑲᓂ ᐱᑕᖃᕆᓪᓗᑎᒃ. 

ᓯᓚᑦᑐᖅᓴᕐᕕᓕᕆᔨᒃᑯᑦ ᐃᓕᓐᓂᐊᖅᑎᑦᑎᒍᓐᓇᕐᒪᑕ 

ᑭᓯᐊᓂ ᐃᓂᒃᓴᖃᑦᑎᐊᖅᐸᑕ. ᑕᐃᒪᓐᓇ 

ᐱᕙᓪᓕᐊᑎᑦᑎᓂᐊᖅᐳᒍᑦ ᐅᔭᕋᖕᓂᐊᕐᕕᖕᒥ 

ᐃᓕᓐᓂᐊᖅᑎᑦᑎᓂᕐᒧᑦ ᐃᖃᓗᑦᑑᑦᑎᐊᕐᒥ 

ᐊᒻᒪᓗᑦᑕᐅᖅ ᑕᒪᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᖅ  

ᐃᓕᓐᓂᐊᖅᑎᑦᑎᓂᕐᓗ ᑕᐃᒪᐃᑦᑐᓂᑦ 

ᐱᓕᕆᐊᕆᔭᐅᖁᓪᓗᒍ. ᐊᒻᒪᓗᑦᑕᐅᖅ ᑕᐃᒪᓐᓇ 

ᐱᓕᕆᖃᑎᒌᑦᑎᐊᕈᓐᓇᖁᓪᓗᑕ ᑲᓇᑕᒥ ᖁᑦᑎᒃᑐᒥᑦ 

ᖃᐅᔨᓴᕐᕕᖕᒥᑦ ᑖᓐᓇ ᐱᐊᓂᒃᑕᐅᓂᐊᖅᑐᖅ 2017-

ᖑᓕᖅᐸᑦ.  

 

ᓄᓇᕗᑦ ᓯᓚᑦᑐᖅᓴᕐᕕᓕᕆᔨᒃᑯᖏᑦ 

ᐱᔨᑦᑎᕋᖅᐸᖕᒪᑕ ᐃᓕᓐᓂᐊᖅᑎᓂᑦ ᓄᓇᓕᖕᓂ 

ᐱᓕᕆᐊᕆᔭᐅᔪᑦ ᑕᐃᑲᓂ ᐃᓐᓇᕐᓄᑦ 

ᐃᓕᓐᓂᐊᕐᕕᖕᒥᑦ ᐱᖓᓲᖕᒪᑕ ᑖᒃᑯᐊ ᓄᑖᖑᓪᓗᑎᒃ 

ᒫᓐᓇ ᐃᖃᓗᖕᓂ, ᐊᐅᓱᐃᑦᑐᒥ ᐊᒻᒪᓗ ᑎᑭᕋᕐᔪᐊᕐᒥ. 

ᐊᐅᓱᐃᑦᑐᒥ ᑖᒃᑯᐊ ᐸᕐᓇᐅᑎᒋᔭᐅᖏᓐᓇᕐᓂᐊᖅᐳᑦ 

ᑕᑯᔭᖅᑐᖃᑦᑕᕐᓗᑎᒡᓗ ᕼᐋᒻᓚᒃᑯᑦ ᑎᑎᕋᕐᕕᕕᓂᖓ 

ᐊᕐᕌᒍᓂᑦ ᐊᑐᖅᑐᓂᑦ ᑎᑎᕋᐅᔭᖅᑕᐅᓂᐊᖅᑐᑦ. 

ᑖᓐᓇ ᕼᐋᒻᓚᒃᑯᑦ ᑎᑎᕋᕐᕕᒃᓴᖓ 

ᐱᐊᓂᒃᑕᐅᓂᐊᖅᑐᓂ 2014 ᑎᑭᕋᕐᔪᐊᕐᒥᑦ 

ᐸᕐᓇᐅᑎᖃᖅᖢᑎᒃ ᓱᓕ ᓂᕈᐊᖅᓯᒪᓪᓗᑎᒃ ᓇᐅᒃᑯᑦ 

ᓴᓇᔭᐅᓂᐊᕐᒪᖔᑦ 2013-ᒥ ᐱᒋᐊᕐᓂᐊᖅᑐᓂ 

$460,000-ᓂᐊᕐᓗᓂ. 

 

ᑕᐃᒪᓐᓇ ᐱᕙᓪᓕᐊᖏᓐᓇᕈᒪᕗᒍᑦ ᑕᒪᒃᑯᓂᖓ 

ᓄᓇᓕᖕᓂᑦ ᐃᓐᓇᕐᓄᑦ ᐃᓕᓐᓂᐊᕐᕕᒃᓴᓂᑦ 

ᐃᖃᓗᖕᓂ ᐱᕙᓪᓕᐊᖏᓐᓇᖅᐳᖅ. 

ᐅᖃᓪᓚᖃᑎᒌᖅᑳᕐᓂᐊᖅᐳᒍᑦ ᐊᕐ 

ᕌᒍᒥ ᑕᕝᕙᓂ ᐊᑐᖅᑐᒥᑦ ᓇᓃᓐᓂᐊᕐᒪᖔᑕ 

ᑎᑎᕋᐅᔭᖅᑕᐅᓂᕆᓂᐊᖅᑕᖓ 2014 

ᐱᔭᐅᓂᐊᖅᑐᓂ $1 ᒥᓕᐊᕌᕐᓗᓂ.  

ᐱᐊᓂᒃᑕᐅᓂᐊᖅᑐᓂ. ᑖᒃᑯᐊ ᐃᓕᓐᓂᐊᕐᕕᒃᓴᐃᑦ 

ᐃᓐᓇᕐᓄᑦ ᑖᒃᑯᓇᓂ ᑕᒪᐃᓐᓂ ᓄᓇᓕᖕᓂ ᐊᒻᒪᓗ 

ᓴᓐᖏᓂᖅᑖᖅᑕᐅᔪᓐᓇᖁᓪᓗᒋᑦ ᓄᑖᑦ 

ᐱᓕᕆᐊᕆᔭᐅᔪᓐᓇᖅᑐᑦ ᓄᓇᓕᖕᓂᑦ. 

 

ᒥᑭᔫᑏᑦ ᐊᑭᑐᔫᑎᓄᑦ $250,000 

ᐸᕐᓇᐅᑕᐅᒋᓪᓗᑎᒃ ᑖᒃᑯᐊ ᓯᓚᑦᑐᖅᓴᕐᕕᓕᕆᔨᒃᑯᑦ 

ᑕᐃᒪᓐᓇ ᐋᖅᑭᒃᓱᐃᔪᓐᓇᕐᓂᐊᕐᒪᑕ ᑕᕝᕙᓂ 

ᐊᑐᖅᑐᒃᓴᖃᓐᖏᑦᑐᑦ ᒫᓐᓇᐅᔪᒥᑦ 

ᐊᑐᖅᑐᒃᓴᖃᖁᓪᓗᒋᑦ. 

 

ᓯᕗᓂᒃᓴᐅᓂᐊᖅᑐᒥᑦ ᑎᑎᕋᐅᔭᖅᑕᐅᓯᒪᔪᑦ 

ᓴᓇᔭᐅᓂᖓᓄᑦ ᕿᑎᕐᒥᐅᓂ ᐊᒻᒪᓗ 

ᐅᔭᕋᖕᓂᐊᕐᕕᖕᓂ ᐃᓕᓐᓂᐊᕐᓂᕆᔭᐅᓂᐊᖅᑐᖅ  

ᑕᐃᒪᓐᓇ ᐱᑕᖃᕐᒪᑕ ᑕᒪᕐᒥᒃ ᐊᑐᓂᑦ ᑕᒪᒃᑯᓂᖓ 

ᓄᑖᓂᒃ ᐊᒻᒪᓗ ᐱᐅᔪᓂᒃ ᐃᓕᓐᓂᐊᕈᑎᒃᓴᓂᒃ. 

ᑎᑎᕋᐅᔭᕈᑎᒃᓴᐃᑦ ᑮᓇᐅᔭᑦ 2014-ᖑᓂᐊᖅᑐᒥ 

ᐱᐊᓂᒃᑕᐅᒐᔭᕐᓂᐊᕐᒪᑕ 2017-ᖑᓕᖅᐸᑦ. 

 

ᑖᒃᑯᐊ ᐅᖁᒪᐃᑦᑐᓕᕆᓂᕐᒧᑦ ᑖᒃᑯᐊ 

ᐱᓕᕆᒍᑕᐅᓂᐊᖅᑐᑦ ᐸᕐᓇᒃᑕᐅᕗᑦ ᓄᓇᕗᒻᒥ 

ᑕᐃᑲᓂ ᐱᓕᕆᒋᐅᖅᓴᕐᓂᕐᒧᑦ ᐃᓕᓐᓂᐊᕐᓂᐊᖅᑐᑦ 

2006-ᒥ ᐱᒋᐊᓚᐅᖅᓯᒪᓪᓗᑎᒃ. ᑖᒃᑯᐊ 

ᐅᖁᒪᐃᑦᑐᓕᕆᒍᑎᒃᓴᐃᑦ ᑕᐃᒪᓐᓇ 

ᐊᑐᖅᑕᐅᒍᒪᐃᓐᓇᕐᒪᑕ ᓄᓇᕗᑦ ᓄᓇᓕᖓᓐᓂ 

ᒥᒃᑕᕐᕕᖕᓂᓗ ᓇᖕᒥᓂᖅ ᐱᓕᕆᕝᕕᖃᖅᖢᓂ 

ᐱᓗᐊᖅᑐᒥᓗ ᐅᔭᕋᖕᓂᐊᕐᕕᖕᓂ. ᒫᓐᓇᐅᔪᖅ 

ᐱᓕᕆᐊᕆᔭᐅᔪᑦ ᑖᒃᑯᐊ ᐱᓕᕆᒋᐅᖅᓴᕐᓂᒧᑦ 

ᐃᓕᓐᓂᐊᕐᕕᖕᒥ ᐱᓕᕆᐊᕆᔭᐅᓂᐊᖅᖢᑎᒃ 

ᑲᖏᖅᖠᓂᕐᒥ ᐱᓕᕆᖃᑎᖃᕐᓗᑎᒃ ᖃᓪᓗᓈᑦ 

ᓄᓇᖓᓐᓂᒥᐅᓂᒃ. ᑕᐃᒪᓐᓇ 

ᐅᖁᒪᐃᑦᑐᓕᕆᔾᔪᑎᒃᓴᓂᒃ ᑕᐃᒪᓐᓇ 

ᐃᓕᓐᓂᐊᕈᑕᐅᓂᐊᖅᑐᑦ ᑕᐃᒪᓐᓇ 

ᓄᓇᕗᒻᒥᐅᑕᐅᔪᓄᑦ ᐊᑐᖅᑕᐅᓪᓚᕆᒍᒪᖕᒪᑕ ᑕᕝᕙᓂ 

ᓇᖕᒥᓂᑦᑎᓐᓂ ᑕᐃᒪᓐᓇ ᓇᖕᒥᓂᖅ 

ᐱᓕᕆᕝᕕᖃᖅᑐᑦ ᐅᖁᒪᐃᑦᑐᓕᕆᓂᕐᒧᑦ 

ᐊᒻᒪᓗᑦᑕᐅᖅ ᓄᓇᓯᐅᑎᓕᕆᓂᕐᒧᑦ ᐊᐅᓚᐅᑎᓂᒃ 

ᐊᓯᖏᓐᓂᒡᓗ ᐊᐅᓚᑦᓯᔨᐅᒐᔭᖅᑐᑦ ᑕᐃᒪᓐᓇ 

ᐊᑐᖅᑕᐅᒍᒪᐃᓐᓇᕐᒪᑕ.  

 

ᐊᕐᕕᐊᓂ ᐃᓕᓐᓂᐊᕐᓂᒧᑦ 

ᐃᓕᓐᓂᐊᖅᑎᑦᓯᔨᐅᓂᕐᒧᑦ ᐃᓕᓐᓂᐊᕐᕕᖅ 

ᐱᒻᒪᕆᐅᖕᒪᑦ ᓄᓇᕗᒻᒥ ᐊᒻᒪᓗᑦᑕᐅᖅ  

ᐱᖁᑎᑖᕆᐊᖃᕆᓪᓗᑎᒃ ᓄᓇᕗᒻᒥᐅᓕᒫᓂ ᑕᕝᕙᓂ 

ᓄᓇᑦᑕ ᐃᓕᓐᓂᐊᕐᕕᖓ ᐃᓕᓐᓂᐊᑎᑦᓯᔨᐅᓂᕐᒧᑦ 

ᕿᑭᖅᑕᓂ ᐊᒻᒪᓗᑦᑕᐅᖅ ᓄᑖᒥᒃ ᕿᑎᕐᒥᐅᓂ ᑖᒃᑯᐊ 

ᕿᑎᕐᒥᐅᓂᒃ ᓴᓇᔭᐅᓂᐊᖅᖢᑎᒃ. ᑭᕙᓪᓕᕐᒥᐅᑦᑕᐅᖅ 

ᐃᓕᓐᓂᐊᖅᑎᑦᑎᔨᐅᓂᕐᒧᑦ ᐃᓕᓐᓂᐊᕐᕕᒃᑖᕈᒪᖕᒪᑕ 

ᓄᓇᓕᖕᓂ ᑕᐃᑲᓂ ᐱᔪᒪᓪᓗᑎᒃ. ᐊᕐᕕᐊᓂ 

ᑐᒡᓕᖓᓂ ᑕᐃᒃᑯᐊ ᐊᒥᓲᓛᖑᓪᓗᑎᒃ ᓄᓇᕗᒻᒥ 

ᐃᓕᓐᓂᐊᖃᑦᑕᖅᑐᑦ ᑕᐃᒪᓐᓇᑦᑕᐅᖅ 

ᐃᓕᓐᓂᐊᕈᑎᒃᓴᓕᕆᔨᐅᓪᓗᑎᒃ. ᓯᓚᑦᑐᒃᓴᕐᕕᖕᒥ 

ᒫᓐᓇ ᐃᓐᓇᐃᑦ ᐃᓕᓐᓂᐊᕐᕕᖃᕐᒪᑕ 

ᐊᖓᔪᖅᑳᖃᕐᕕᖃᖅᖢᑎᒃ ᐊᕐᕕᐊᓂ  

ᓄᑕᐅᓐᖏᑦᑐᓂᒃ ᐱᑕᖃᓕᕐᒪᑕ ᑕᐃᒪᓐᓇ 

ᓄᑖᓐᖑᖅᑎᑕᐅᒋᐊᖃᕐᒪᑕ.  

 

ᐃᒃᓯᕙᐅᑖᖅ, ᖁᕕᐊᓱᒃᐳᖓ ᐅᓪᓗᒥ 

ᑕᕝᕙᓃᒍᓐᓇᕋᒪ ᓄᓇᕗᒻᒥ ᓯᓚᒃᑐᖅᓴᕐᕕᓕᕆᔨᒃᑯᑦ 

ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 2013-2014 ᐊᕐᕌᒍᓂ 

ᓯᑕᒪᐅᓂᐊᖅᑐᓂᓪᓗ ᑕᒪᓐᓇ ᐱᒻᒪᕆᐅᖕᒪᑦ 

ᐃᓕᓐᓂᐊᖅᑎᑕᐅᒍᓐᓇᖁᓪᓗᒋᑦ ᓄᓇᕗᒻᒥᐅᑦ 

ᐃᖅᑲᓇᐃᔭᕐᓇᒧᑦ ᑕᐃᒪ 

ᐊᐱᖅᓱᖅᑕᐅᒍᓐᓇᕐᓂᐊᖅᐳᖓ ᐅᖃᓪᓚᒡᕕᐅᓗᖓᓗ 

ᖃᓄᑐᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐃᑲᔪᖅᑎᓐᓂᖃᐃ 

ᑕᑲᓇᓃᖃᑎᖃᕈᒪᕗᑎᑦ ᐊᐱᖅᓱᖅᑕᐅᕕᖕᒥ? ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᖁᔭᓐᓇᒦᒻᒪᕆᒃ.  

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑕ ᑲᑎᒪᔨᐅᓪᓗᑕ 

ᑖᒃᑯᐊ ᑕᑲᓄᓐᖓᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ 

ᐃᖅᑲᓇᐃᔭᖅᑎᖏᑦ ᑕᑲᓄᖓ ᐃᑲᔪᓚᐅᒃᑭᑦ. 

ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ ᑕᕝᕙᓂ ᑲᑎᒪᓂᑦᑕ 

ᐃᓗᐊᓐᓂ ᓇᓗᓇᐃᖅᓯᒪᓂᐊᕐᒥᖕᒪᑕ ᑭᒃᑰᖕᒪᖔᑕ 

ᑖᒃᑯᐊ ᐊᐱᖅᓱᖅᑕᐅᖃᑎᒋᓂᐊᖅᑕᑎᑦ 

ᓯᓚᑦᑐᖅᓴᕐᕕᖕᒦᓐᖔᖅᑐᑦ ᓇᓗᓇᐃᕌᓪᓚᓚᐅᒃᑭᑦ 

ᑭᓇᒃᑰᖕᒪᖓᑕ ᒥᓂᔅᓴ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᑕᓕᖅᐱᓐᓂ ᒪᐃᒃ ᓲᑕᐃᔅ, ᐊᖓᔪᖅᑳᕆᔭᐅᔪᖅ 

ᐅᑭᐅᖅᑕᖅᑐᒥ ᓯᓚᒃᑐᖅᓴᕐᕕᖕᒧᑦ, ᐊᒻᒪᓗ ᓴᐅᒥᓐᓂᒃ 

ᐃᐅᕆᒃ ᑐᐊᓅ, ᑐᑭᒧᐊᒃᑎᑦᑎᔨ ᐊᑐᐊᒐᓕᕆᓂᕐᒧᑦ 

ᐸᕐᓇᖕᓂᕐᒧᓪᓗ ᐅᑭᐅᖅᑕᖅᑐᒥ ᓯᓚᒃᑐᖅᓴᕐᕕᖕᒧᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᓐᖓᓱᒋᑦᓯ ᒥᔅᑕ  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᓪᑕᐃᔅ, ᐊᒻᒪᓗ ᐊᑎᖓ ᑐᓴᑦᑎᐊᓵᓐᖏᓐᓇᒃᑯᑦ 

ᒥᔅᑕ ᑯᐊᕐᓅ. ᑐᓐᖓᓱᒋᑦᑎ ᑕᕝᕗᖓ. 

ᑖᒃᑯᓄᖓᓗᖃᐃ ᑲᑎᒪᔨᕋᓛᓄᑦ ᐃᓅᓯᓕᕆᓂᒧᑦ 

ᐃᒃᓯᕙᐅᑕᕆᔭᐅᔪᖅ ᒪᑐᐃᕈᑎᒥᓂᒃ ᐅᓂᒃᑳᒃᓴᖃᖅᐹ, 

ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᕕᐊᓱᒃᐳᖓ ᒪᑐᐃᖅᓯᒍᓐᓇᕋᒪ ᑭᒡᒐᖅᑐᐃᓪᓗᖓ 

ᑲᑎᒪᔨᕋᓛᓂᒃ ᐃᓄᓕᕆᓂᕐᒧᑦ ᑲᑎᒪᔨᕋᓛᒃᑯᖏᓐᓂᒃ 

ᑲᑎᒪᑐᐃᓐᓇᕆᐊᖅᑎᓪᓗᑕ ᓄᓇᕗᑦ ᓯᓚᒃᑐᖅᓴᕐᕕᖓ 

ᑲᒪᒋᓂᐊᕐᓗᒍ 2013-2014 ᐊᑭᑐᔫᑎᒃᓴᓂ 

ᐊᑐᖅᑐᒃᓴᐅᓂᐊᖅᑐᓂᒃ. 

 

ᓄᓇᕗᑦ ᓯᓚᑦᑐᖅᓴᕐᕕᖓ ᐊᑭᑐᔫᑎᓂᒃ 

ᑮᓇᐅᔭᖅᑖᕈᒪᖕᒪᑕ 2013-2014 $8.2 ᒥᓕᐊᓐ 

ᑖᒃᑯᐊ ᑐᓂᔭᐅᓂᐊᖅᑐᑦ ᐱᖓᓱᓄᑦ ᓄᓇᓕᖕᓄᑦ 

ᓴᓇᔭᐅᓂᐊᖅᑐᓄᑦ ᐱᖓᓱᓄᑦ ᐊᑭᑐᔫᑎᕋᓛᓄᑦ 

ᐊᑐᖅᑕᐅᓂᐊᖅᑐᑦ ᓄᑖᓐᖑᖅᑎᑕᐅᒍᑕᐅᓗᑎᒃ 

ᐋᖅᑭᒃᓱᕈᑕᐅᓗᑎᒡᓗ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᕗᑦ 

ᓄᓇᕗᑦ ᓯᓚᒃᑐᖅᓴᕐᕕᓕᕆᔨᒃᑯᑦ ᐱᒻᒪᕆᐅᖕᒪᑦ 

ᐃᓐᓇᕐᓂᒃ ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ ᓄᓇᕗᒻᒥ 

ᑕᐃᒪᓐᓇ ᐃᓕᓐᓂᐊᖅᑎᑕᐅᓪᓗᑎᒃ 

ᐃᓕᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᓪᓗ 

ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑕᐅᓪᓗᑎᒃ 

ᐃᖅᑲᓇᐃᔮᒃᓴᖃᕈᓐᓇᖁᓪᓗᒋᑦ ᐊᒻᒪᓗᑦᑕᐅᖅ 

ᓯᓚᒃᑐᖅᓴᕐᕕᒡᔪᐊᕐᒧᑦ ᐃᓕᓐᓂᐊᖃᑦᑕᖁᓪᓗᒋᓪᓗ  

ᑕᒪᒃᑯᓂᖓ ᐃᓕᓐᓂᐊᖅᑎᒃᓯᔨᐅᓂᕐᒧᑦ 

ᓇᔭᓐᖑᐊᖑᓂᕐᒧᓪᓗ ᐃᓕᓐᓂᐊᕐᓂᐊᕐᓗᑎᒃ.  

 

ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐃᓐᓇᐃᑦ ᐃᓕᓐᓂᐊᕐᕕᖓ 

ᐃᒪᓐᓇ ᐃᓕᓐᓂᐊᖅᑎᑦᑎᖃᑦᑕᕐᒪᑕ 

ᐊᔪᓐᖏᓴᖃᑦᑕᖅᖢᑎᒡᓗ ᓄᓇᓕᖕᓂ ᐊᒻᒪᓗᑦᑕᐅᖅ 

ᐱᒻᒪᕆᐅᓪᓗᑎᑦ ᐃᑲᔪᖃᑦᑕᕐᒪᑕ 

ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ 

ᐃᖅᑲᓇᐃᔭᖅᑎᑦᑎᓂᕐᒧᑦ ᓄᓇᕗᒥᐅᑕᐅᔪᓂᑦ.  

 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᓄᓇᕗᒻᒥ 

ᓯᓚᑦᑐᖅᓴᕐᕕᓕᕆᔨᒃᑯᑦ 2014-2018 ᐊᕐᕌᒍᓂ 

ᑕᓪᓕᒪᓂᒃ ᐊᑭᑐᔫᑎᓄᑦ ᐸᕐᓇᐅᑎᖏᑦ ᑮᓇᐅᔭᑦ 

ᓯᕗᓂᒃᓴᐅᓂᐊᖅᑐᒧᑦ ᐊᑐᖅᑕᐅᒍᑎᒃᓴᓂᑦ 

ᐱᒍᒪᖕᒪᑕ. ᑖᒃᑯᐊ  

ᑲᑎᒪᔨᕋᓛᑦ ᐃᓱᒫᓗᒍᑎᖃᓚᐅᕐᒪᑕ ᑕᒪᒃᑯᐊ 

ᐊᑐᖅᑕᐅᓂᐊᖅᑐᑦ ᐸᕐᓇᐅᑕᐅᓂᐊᖅᑐᓄᑦ ᓄᑖᓄᓪᓗ 

ᐊᖏᔪᒻᒪᕆᐅᖕᒪᑕ ᓯᕗᓂᒃᓴᐅᓂᐊᖅᑐᒥ 

ᐊᑐᖅᑐᒃᓴᐃᑦ.  

 

ᑕᐃᒪᓐᓇ ᐊᒥᓲᓂᖏᓐᓄᑦ ᑕᒪᒃᑯᐊ ᓴᓇᔭᐅᓂᐊᖅᐳᑦ 

ᒐᕙᒪᒃᑯᓐᓄᑦ ᐱᓕᕆᓚᐅᓐᖏᑕᖏᑦ. ᑖᒃᑯᐊ 

ᑮᓇᐅᔭᓪᓗ ᐊᖏᖅᑕᐅᓯᒪᓪᓗᑎᑦ 

ᖄᖏᐅᑎᓯᒪᓪᓗᑎᒡᓗ ᐊᑐᖅᑕᐅᓯᒪᓂᕆᔭᖏᑦ 

ᐊᑐᒃᑲᓐᓂᖅᑕᐅᒋᐊᖃᕐᓂᖏᓐᓄᑦ. ᑲᑎᒪᔨᕋᓛᖏᑦ 

ᑲᑎᒪᔨᐅᔪᑦ ᐃᓂᖅᑎᕆᓚᐅᖅᐳᑦ ᓯᓚᑦᑐᖅᓴᕐᕖᑦ 

ᐊᑭᑐᔫᑎᓄᑦ ᐊᑐᖅᑐᒃᓴᖏᑦ ᐃᒪᓐᓇ ᓂᕆᐅᒋᔭᐅᔪᑦ 

ᐊᑐᖅᑕᐅᑦᑎᐊᖃᑦᑕᖁᓪᓗᒋᑦ.  

 

ᐃᒃᓯᕙᐅᑖᖅ, ᓄᓇᕗᒻᒥ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐊᖏᓛᖑᖕᒪᑦ ᑮᓇᐅᔭᖅᑐᕈᑎᒋᒍᒪᔭᖏᑦ 2013-

2014-ᒥᓗ ᐃᒪᓐᓇ $6.5-ᒥᓕᐊᓐ ᑕᒪᒃᑯᓄᖓ 

ᐃᓂᒃᓴᓄᑦ ᐃᓕᓐᓂᐊᖅᑐᓄᑦ ᐊᒻᒪᓗ ᐸᐃᕆᕕᒃᓴᓄᑦ 

ᐃᖃᓗᒃᑑᑦᑎᐊᕐᒥ ᐃᑲᔪᕈᑎᒃᓴᓂᓪᓗ ᑕᐃᑲᓂ 

ᓯᓚᑦᑐᖅᓴᕐᕕᖕᒥ. ᖃᐅᔨᒪᓪᓚᑦᑖᖏᑦᑐᒍᑦ ᓱᖕᒪᑦ 

ᑖᒃᑯᐊ ᓇᓗᓇᐃᔭᖅᑕᐅᓯᒪᖕᒪᖔᑕ ᐅᔭᕋᖕᓂᐊᕐᓂᕐᒧᑦ 

ᐃᓕᓐᓂᐊᕈᑎᒋᔭᐅᓂᐊᕐᓂᖏᓐᓄᑦ ᐊᒻᒪᓗᑦᑕᐅᖅ 

ᑐᑭᓯᑎᑕᐅᒍᒪᔪᒍᑦ ᒥᓂᔅᑕᒥᒃ ᓱᖕᒪᑦ ᑖᒃᑯᐊ 

ᐊᕕᒃᓯᒪᓐᖏᒻᒪᖔᖏᑦ.  

 

ᑲᑎᒪᔨᕋᓛᑦ ᖁᔭᓐᓇᒦᕈᑎᖃᖅᐴᒐᓗᐊᑦ ᑖᒃᑯᐊ 

ᐃᓂᒃᓴᕆᔭᐅᔪᑦ ᐃᓕᓐᓂᐊᖅᑐᓄᑦ ᐊᑐᖅᑕᐅᓂᐊᕐᒪᑕ 

ᐳᓚᕋᑐᐃᓐᓇᖏᑦᑐᓄᑦ ᖃᐅᔨᓴᖅᑎᐅᓂᐊᖅᑐᓄᑦ 

ᑖᒃᑯᓇᓂ ᖃᐅᔨᓴᕐᕕᖕᒥ ᐊᑐᖅᑕᐅᓂᐊᖅᑐᒥ 

ᐃᖃᓗᒃᑑᑦᑎᐊᒥ. ᑲᑎᒪᔨᕋᓛᑦ ᑕᐃᒪ 

ᑐᓴᖅᑎᑕᐅᔪᒪᓂᐊᖅᐳᑦ ᑕᐃᒪᓐᓇ 

ᐱᓕᕆᖃᑎᒌᒃᑐᕕᓂᐅᒃᐸᑕ ᐱᓕᕆᖃᑎᒌᒡᓗᑎᑦ 

ᐅᔭᕋᖕᓂᐊᖅᑐᓕᕆᔨᒃᑯᓐᓂ ᐊᓯᖏᓂᒡᓗ 

ᐊᑭᑐᔫᑎᓄᑦ ᐊᑐᖅᑐᒃᓴᐅᒐᔭᖅᑐᓂᒃ 

ᐃᑲᔪᕈᓐᓇᖁᓪᓗᒋᑦ ᐃᓕᓐᓂᐊᕐᓂᕐᒧᑦ ᐊᒻᒪᓗᑦᑕᐅᖅ 

ᐊᓯᖏᓐᓂᒃ ᐃᓕᓐᓂᐊᕐᓂᕆᔭᐅᓂᐊᖅᑐᓂᒃ 

ᐃᖅᑲᓇᐃᔭᒐᒃᓴᕆᔭᐅᓂᐊᖅᑐᓂᒃ ᓄᓇᕗᒻᒥᐅᓄᑦ 

ᐅᔭᕋᖕᓂᐊᕐᕕᖕᒥ ᐊᓯᖏᓐᓂᓪᓗ.  

 

ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ 

ᐃᖅᑲᓇᐃᔭᖅᑎᖏᓂᓪᓗ ᐃᒪᓐᓇ ᑕᐃᒪᓐᓇ 

ᐱᓕᕆᒋᐅᖅᓴᓂᕐᒧᑦ 

ᐃᓕᓐᓂᐊᖅᑎᑕᐅᓂᐊᕐᓂᖏᓐᓄᑦ 

ᐅᖁᒪᐃᑦᑐᓕᕆᒍᑎᓂᒃ  

ᓲᕐᓗ ᓄᓇᓕᖕᓂ. 

 

ᐃᒃᓯᕙᐅᑖᖅ, ᑖᒃᑯᐊ ᐃᓂᒃᓴᕆᔭᐅᓂᐊᖅᑐᑦ 

ᓯᓚᑦᑐᖅᓴᕐᕕᓕᕆᔨᒃᑯᓐᓂ ᐃᓕᓐᓂᐊᖅᑎᑦᓯᓂᕐᒧᑦ 

ᐃᓕᓐᓂᐊᕈᑕᐅᓂᐊᖅᑐᑦ ᑕᐃᒪᓐᓇ 

ᐃᓱᒫᓗᒍᑎᒋᒐᑦᑎᒍᑦ ᓂᕆᐅᒋᑦᑎᐊᖅᓯᒪᒐᑦᑎᒍ 

ᑕᐃᒪᓐᓇ ᐊᔪᓐᖏᓴᖅᑎᑕᐅᒐᔭᕐᓂᖏᑦ ᑕᒪᒃᑯᐊ 

ᐃᓕᓐᓂᐊᑎᑦᓯᔨᐅᓂᐊᖅᑐᑦ ᐱᓪᓗᒋᑦ 

ᐊᑐᐃᓐᓇᐅᑎᑕᐅᔪᓐᓇᖁᓪᓗᒋᑦ ᑕᒪᒃᑯᓄᖓ 

ᐊᔪᓐᖏᑦᑎᐊᖅᑐᓄᑦ ᓄᓇᓕᖕᓂᒥᐅᓂᑦ 

ᐃᓕᓐᓂᐊᖅᑎᑕᐅᓗᑎᑦ.  

 

ᑲᑎᒪᔨᕋᓛᑦ ᑎᓕᐅᖅᐳᑦ ᒥᓂᔅᑕᒥᒃ ᑕᐃᒪᓐᓇ 

ᐃᒡᓗᖃᑦᑎᐊᖏᒻᒪᑕ ᑕᒪᒃᑯᐊ ᐃᓕᓴᐃᔩᑦ ᑕᒪᒃᑯᐊ 

ᐊᑲᐅᓐᖏᓕᐅᕈᑎᖃᕈᓐᓇᖅᖢᑎᒡᓗ ᓄᓇᓕᖕᓂ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑖᒃᑯᐊ 

ᐱᖓᓱᑦ ᓄᓇᓖᑦ ᐃᓐᓇᕐᓄᑦ ᐃᓕᓐᓂᐊᕐᕕᒋᔭᐅᔪᑦ 

ᐸᕐᓇᒃᑕᐅᖕᒪᑕ ᑎᓕᐅᖅᑕᐅᓗᓂᓗ ᒥᓂᔅᑕ 

ᑐᓴᖅᑎᑦᑎᖁᓪᓗᒍ ᑕᒪᒃᑯᓂᖓ 

ᑐᓴᖅᑎᑎᔾᔫᒥᖃᑦᑕᖁᓪᓗᒍ ᑕᒪᒃᑯᐊ ᓄᓇᓖᑦ 

ᓂᕆᐅᒋᔭᖃᕐᒪᑕ ᓯᕗᓂᒃᓴᐅᓂᐊᖅᑐᒧᑦ ᐊᑭᑐᔫᑎᓄᑦ 

ᐊᑐᖅᑕᐅᓂᐊᖅᑐᓄᑦ.  

 

ᐃᒃᓯᕙᐅᑖᖅ, ᑕᕝᕙ ᐱᐊᓂᒃᐸᒃᑲ ᒪᑐᐃᕈᑎᒃᑲ 

2013-2014 ᐊᑭᑐᔫᑎᓄᑦ ᐊᑐᖅᑐᒃᓴᖁᑎᖏᑦ  

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐊᒻᒪᓗᑦᑕᐅᖅ ᑕᐃᒪ 

ᑲᑎᒪᔨᐅᖃᑎᒃᑲ ᑕᐃᒪᓐᓇ 

ᐅᖃᐅᓯᖃᒃᑲᓐᓂᕐᓂᐊᑦᒥᖕᒪᑕᑦᑕᐅᖅ ᓇᖕᒥᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᖅ. 

ᐃᖅᑲᐃᑎᒃᑲᓐᓂᕐᓗᓯ 

ᐃᖅᑲᐃᑏᓐᓇᖃᑦᑕᔾᔮᖏᒃᑲᓗᐊᖅᑕᔅᓯ ᑭᓯᐊᓂ 

ᐃᖅᑲᐃᓯᒃᑲᓐᓂᐊᕐᔪᒍᒪᓪᓗᓯ ᒪᓕᒐᖃᕋᑦᑕᐃᓛᒃ 

ᐊᑐᐊᒐᖃᕋᑦᑕ 77(1) 10 ᒥᓂᔅᓯᒥᒃ 

ᐅᖃᓪᓚᒍᓐᓇᖅᐳᓯ. ᑖᒃᑯᐊ ᓇᓕᖅᓯᑐᐃᓐᓇᖅ ᐊᒻᒪ 

ᐊᑐᐊᒐᑦᑎᓐᓂ 77(2) ᑖᒃᑯᐊ 

ᐅᖃᓪᓚᑲᓐᓂᕈᒪᓐᓂᕈᔅᓯ ᑖᓐᓇ ᐃᒃᓯᕙᐅᑕᕐᓕ 

ᓴᓐᖏᓂᖃᕐᓂᐊᕐᒥᖕᒪᑦ 

ᐱᕕᖃᖅᑎᑦᑎᔪᓐᓇᕐᓂᐊᖅᖢᑎᒃ. ᑖᒃᑯᐊ ᐊᓯᑎᑦ 

ᐅᖃᕈᒪᔪᕕᓃᑦ ᐱᐊᓪᓚᓚᐅᖅᑎᓪᓗᒋᑦ ᐊᒻᒪ 

ᐃᖅᑲᐃᓯᒋᐊᑲᓐᓂᐊᓪᓚᓚᐅᕐᓚᔅᓯ ᒫᓐᓇ 

ᐅᖃᐅᓯᒃᓴᑐᐃᓐᓇᕐᓂᒃ ᒫᓐᓇ ᐱᕕᖃᖅᑎᑦᑎᓂᐊᕋᒪ. 

 

ᐃᒪᓐᓇᖃᐃ ᑐᑭᓯᓇᑦᑎᐊᕐᓂᐊᕋᒪ ᐃᒪᓐᓇ ᑕᕝᕙ 

ᒪᓕᒐᓕᐅᖅᑎᑎᒍᑦ ᑲᑎᒪᓕᕌᖓᑦᑕ 

ᒪᓕᒐᓕᐅᖅᑎᐅᓪᓗᑕ ᐅᖃᐅᓯᓕᐅᖅᐸᒃᑲᑦᑕ 

ᑕᐃᒪᓐᓇᑦᑕᐅᖅ ᐃᓱᒪᒋᓗᒍ ᐅᖃᐅᓯᑐᐃᓐᓇᐃᑦ 

ᑕᕝᕙᓂ ᐊᐱᖅᓱᕐᕕᖃᕈᓐᓇᕐᓂᐊᕋᑦᑕ ᑖᒃᑯᐊ 

ᒪᒃᐱᖅᑐᒐ ᓴᖅᑭᒃᑯᑦᑎᒍᑦ. ᒫᓐᓇ 

ᑐᓴᕈᒪᒐᓗᐊᖅᐳᖓᓖᓛᒃ ᐅᖃᐅᓯᒃᓴᖃᕈᔅᓯ 

ᐅᖃᕐᓂᐊᖅᐳᓯ ᐅᐊᑦᑎᐊᕈ ᐊᐱᕆᓂᐊᑐᐃᓐᓇᕐᓗᓯ 

ᑖᒃᑯᐊ ᓂᓪᓕᖅᐸᑕ. ᒫᓐᓇ ᐊᑕᐅᓯᕐᒥᑦ 

ᖃᐃᑦᑎᔭᐅᕗᖓ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒪᑐᐃᕈᑎᒋᔭᖏᓐᓂᑦ ᒥᓂᔅᑕ ᓯᐅᑦᓴᒃ 

ᐊᑲᐅᓐᖏᓕᐅᕈᑎᒋᓐᖏᑕᒃᑲ. ᐄ, ᐅᒃᐱᕈᓱᒃᑲᒪᓗ 

ᑕᐃᒪ ᓯᕗᓕᖅᑎᐅᓪᓗᑕ ᓄᓇᕗᒻᒥ 

ᓄᓇᑖᕈᑎᖃᖅᓯᒪᓪᓗᑕ ᑕᐃᒪᓐᓇᐃᑦᑐᓂᒃ 

ᓇᖕᒥᓂᖃᖅᑐᓂᒃ ᓄᓇᕗᒻᒥ ᐃᑲᔫᑎᓂᒃ ᑕᐃᒃᓱᒥᖓ 

ᐃᓚᖓ 24-ᒥᓪᓗ ᒪᓕᒋᐊᖃᓲᖑᒐᑦᑕ. 

ᖃᓄᑎᒋᑭᐊᖅ ᑕᐃᒪ ᐃᒃᓯᕙᐅᑖᖅ, ᐱᓂᐊᒃᐱᑕ 

ᑕᒪᑐᒧᖓ? ᐃᒪᓐᓇ ᐱᒻᒪᕆᐅᖕᒪᑦ ᑖᒃᑯᐊ ᐃᒪᓐᓇ 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑎᖃᕆᐊᖃᕋᑦᑕ 

ᑕᒪᓐᓇ ᐱᒻᒪᕆᐅᖕᒪᑦ ᐊᒻᒪᓗ ᑖᓐᓇ 

ᐅᖃᐅᓯᕆᓪᓚᕆᒍᒪᓪᓗᒍ. 

 

ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᐅᖃᐃᓐᓇᖃᑦᑕᕋᑦᑕ 

ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᑲᑎᒪᑎᓪᓗᑕ ᑖᒃᑯᐊ 

ᑳᓐᑐᕌᑦᑎᐅᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓂ 

ᐱᓕᕆᑎᑦᑎᖃᑦᑕᖏᒻᒪᑕ ᓄᓇᓕᖕᓂᒥᐅᓂᑦ. 

ᐃᖅᑲᐅᒪᕗᖓ ᑕᐃᔅᓱᒪᓂ ᐱᖃᓐᓇᕆᔭᓐᓄᑦ 

ᐅᖃᐅᑎᔭᐅᓚᐅᖅᓯᒪᒐᒪ ᑕᐃᒪ ᑖᓐᓇᐅᒐᕕᑦ ᑭᓯᐊᓂ 

ᐃᓕᓐᓂᐊᖅᑎᑕᐅᓗᑎᑦ ᐃᖃᓪᓕᐊᕐᓂᕐᒧᑦ 

ᑕᐃᒪᓐᖓᓕᒫᖅ ᓂᕆᑎᑕᐅᓂᐊᖅᐳᑎᑦ. 

ᑕᐃᒪᐃᑦᑑᔮᕐᒪᑦ ᑖᒃᑯᐊ ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᐃᓕᑖᕆᒍᒪᓪᓗᒍᓗ ᑕᒪᓐᓇ ᐱᕐᔪᐊᕌᓘᓐᖏᒻᒪᑦ 

ᓯᕗᓂᒃᓴᐅᓂᐊᖅᑐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᑕᒫᓂ 

ᓄᓇᕗᒻᒥ. ᑕᒪᓐᓇ ᐱᓪᓚᑦᑖᖑᖕᒪᑦ ᐃᒪᓐᓇ 

ᓴᖅᑭᔮᑦᑎᐊᖅᑐᓂᓗ ᖃᐅᔨᒪᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓐᓇᕐᓄᑦ 

ᐃᓕᓐᓂᐊᖅᑎᑦᑎᓂᖅ ᓯᓚᑦᑐᖅᓴᕐᕕᒡᓗ 

ᑐᓐᖓᕕᒋᓗᒋᑦ ᐅᖃᕈᓐᓇᖅᑎᒃᑲᕕᓐᖓ  

ᐃᒃᓯᕙᐅᑖᖅ? ᖁᔭᓐᓇᒦᒃ. ᓯᓚᑦᑐᖅᓴᕐᕕᒃ ᓄᓇᕗᑦ 

ᐃᓗᐊᓂ ᖃᐅᔨᒪᒐᑦᑎᒍ ᐱᒻᒪᕆᐊᓘᒻᒪᑦ 

ᐱᒻᒪᕆᐅᓛᖑᖃᑕᐅᔭᕆᐊᖃᖅᖢᓂᓗ. ᐅᕙᓂ 

ᐃᓕᓐᓂᐊᕐᕕᑐᐃᓐᓇᐅᑉ ᐃᓗᐊᓂ 

ᐃᓕᓐᓂᐊᕇᕌᖓᑦᑕ ᑲᔪᓯᔪᓐᓇᕐᕕᖃᕆᐊᖃᕋᑦᑕ 

ᐃᓕᓐᓂᐊᒃᑲᓐᓂᕈᒪᒍᑦᑕ.  
 

ᐅᑯᐊ ᓯᓚᑦᑐᖅᓴᕐᕕᖕᒧᑦ ᒥᓂᔅᑕᖑᔪᖅ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᐃᖅᑲᐃᑎᒋᐊᒃᑲᓐᓂᕈᒪᓪᓗᒋᑦ 

ᓄᓇᕗᒻᒥᐅᑎᒍᑦ ᑕᐃᒪᓐᖓᓕᒫᖅ ᐅᖃᐃᓐᓇᐅᔭᕋᑦᑕ 

ᑭᓱᑐᐃᓐᓇᓕᒫᖅ ᓄᓇᑦᑎᓐᓂᑦ 

ᐱᓕᕆᐊᕆᔭᐅᔪᓐᓇᖅᐸᒡᒎᖅ 

ᑲᔪᓯᔪᓐᓇᕐᓂᖅᓴᐅᖃᑦᑕᕐᒪᑦ. ᑕᐃᒪᐃᒻᒪᓪᓗ 

ᐃᖅᑲᐅᒪᔪᐃᓐᓇᐅᔪᒍᑦ 

ᐃᓕᓐᓂᐊᕆᐊᒃᑲᓐᓂᕆᐊᖃᖅᑐᓄᑦ ᑕᒪᓐᓇ 

ᐱᓕᕆᐊᕆᒐᑦᑎᒍ ᓄᓇᑦᑎᐊᕐᒥᐅᑕᐅᓪᓗᑕ ᒪᑯᐊ 

ᓄᓇᓖᑦ. 
 

ᒍᕋᐃ 9, 10, 11, 12 ᐸᐅᖓ ᖁᕝᕙᓯᖕᓂᖅᓴᒧᑦ 

ᐃᓕᓐᓂᐊᕐᕕᖃᓕᖅᑎᓚᐅᖅᓯᒪᔭᕗᑦ 

ᑲᔪᓯᓂᖅᓴᐅᕌᕐᔪᒍᓐᓇᖃᑦᑕᕐᓂᐊᕐᒪᑕ. 

ᐊᐅᓪᓚᖅᑐᒃᓴᐅᒐᓗᐊᑦ ᐅᓄᓗᐊᖅᑐᑦ 

ᓄᖅᑲᖃᑦᑕᕐᒪᑕ, ᑲᔪᓯᓂᖃᓐᖏᑦᑎᐊᒻᒪᕆᓕᖅᖢᑎᒃ. 

ᑕᒪᒃᑯᓂᖓ ᐃᓕᓐᓂᐊᒐᒃᓴᓂᑦ ᓯᓚᑦᑐᖅᓴᕐᕕᒃᑯᑦ 

ᐃᓱᒪᒃᓴᖅᓯᐅᓕᕌᖓᑦ ᒥᓂᔅᑕ ᓯᐅᑦᓴᒃ ᐊᒻᒪᓗ 

ᓯᓚᑦᑐᖅᓴᕐᕕᖕᓄᑦ 

ᐃᓱᒪᒋᔭᐅᓛᖑᖃᑕᐅᒋᐊᖃᕋᓱᒋᔭᕋ ᑭᓱᑦ 

ᓄᓇᓕᖕᓂᑦ ᐃᓕᓐᓂᐊᖅᑕᐅᔪᓐᓇᖅᐸᑦ  

ᐊᖏᕐᕋᖅᓯᒪᓗᑎᒃ? ᑐᑭᓕᐅᑎᔪᒪᓪᓗᒍ ᐅᓇ 

ᐃᓕᓐᓂᐊᖅᑕᐅᕙᒃᑐᓂᒃ 

ᑲᔪᓯᑦᑎᐊᓛᖑᖃᑕᐅᓇᓱᒋᒐᒃᑯ. 
 

ᐃᒻᒪᖃ ᑖᔅᓱᒨᓇ ᐃᓕᓐᓂᐊᖃᑕᐅᓚᐅᖅᑐᒥᑦ 

ᐃᕐᓂᖃᒧᓪᓗᑭᐊᖅ ᐅᓇ ᐃᓄᒃᑎᑐᑦ 

ᐊᕙᑎᓕᕆᓂᕐᒧᓪᓗᑭᐊᕐᖑᓇ ᑕᐃᔭᐅᖃᑦᑕᖅᑐᖅ 

ᐃᓕᓐᓂᐊᖅᑎᑦᑎᓂᖅ. ᑖᓐᓇ ᐅᓄᖅᑐᒻᒪᕆᐊᓗᖕᓄᑦ 

ᒪᒃᑯᒃᑐᓄᑦ ᐊᖑᑎᓄᑦ ᐊᑐᖅᑕᐅᓯᒪᖕᒪᑦ ᐃᕐᓂᕋ 

ᑐᑭᓕᐅᑎᔪᓐᓇᖅᑕᕋ ᐅᓪᓗᒥ ᐃᒪᕐᒥᐅᑕᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᒻᒪᕆᐅᖃᑕᐅᔪᖅ 

ᑕᕝᕘᓈᓚᐅᕐᓂᕐᒥᓄᑦ. ᑖᓐᓇ ᐅᓄᖅᑐᐊᓗᖕᓄᑦ 

ᒪᑐᐃᖅᓯᖕᒪᑦ ᐃᖅᑲᓇᐃᔮᒃᓴᓂᒃ. ᒫᓐᓇ 

ᐱᒃᑯᓕᓪᓚᕆᒃᑐᖓ ᐅᖃᕈᓐᓇᕋᒪ ᐊᒻᒪᓗ 

ᖁᔭᒋᓪᓚᕆᒃᖢᒋᑦ ᓯᓚᑦᑐᖅᓴᕐᕕᖕᒥᐅᑦ ᒥᑦᑎᒪᑕᓕᖕᒥ 

ᑕᐃᒪᓐᓇ ᐃᓕᓐᓂᐊᖅᑐᖃᕐᒪᑦ ᐊᕙᑎᓕᕆᓂᕐᒧᑦ 

ᐃᓕᓐᓂᐊᕈᑎᒃ. ᐊᕐᕌᒍ ᒪᕐᕉᖕᓄᒃ ᐃᓕᓐᓂᐊᖅᑐᑦ. 

ᐊᑕᐅᓯᕐᒥᒡᓘᓐᓃᑦ ᓄᖅᑲᖅᑐᖃᓚᐅᓐᖏᑦᑐᖅ ᓱᓕ. 

ᐊᒻᒪ ᓂᕆᐅᒃᐳᖓ ᑎᓕᐅᖅᐸᒃᑲᓗ ᑕᖅᑭᑦ 

ᖃᔅᓰᓐᓇᕈᓘᓕᕐᒪᑕ ᐱᔭᕇᕐᕕᒃᓴᖏᑦ ᐊᑏᒃ 

ᑲᔪᓯᔪᐃᓐᓇᐅᓂᐊᖅᐳᓯ-ᓚᕙᒃᑲ ᑐᓵᔪᖃᕐᓂᖅᐸᑕ.  
 

ᑖᓐᓇ ᑐᑭᓕᐅᑎᑦᑎᐊᕚᓘᓇᓱᒋᓪᓗᒍ ᓄᓇᓕᖕᓂ 

ᐃᓕᓐᓂᐊᖅᑎᑦᑎᔪᓐᓇᕌᖓᑦᑕ 

ᑲᔪᓯᓂᖅᓴᐅᔪᓐᓇᕐᓂᖃᖃᑦᑕᖅᑐᖅ. ᒪᑯᐊ 

ᐃᓱᒪᒋᖃᓯᐅᔾᔭᐅᖁᒋᓪᓗᒋᑦ 

ᐱᕕᖃᖅᐸᓪᓕᐊᑐᐃᓐᓇᕋᑦᑕ ᐱᓕᕆᖃᑎᖃᕐᓂᕐᒧᑦ. 

ᐅᓇ ᓄᓇᕗᒻᒥ ᐊᑐᖅᑕᐅᓚᐅᖅᓯᒪᓐᖏᑦᑎᐊᖅᑐᖅ 

ᐊᑐᖅᑕᐅᑐᐃᓐᓇᕆᐊᖃᓕᕐᒥᖕᒪᑦ 

ᐊᖏᓂᖅᐹᖑᖃᑕᐅᔪᕉᖅ ᐅᔭᕋᖕᓂᐊᕐᓂᕐᒧᑦ 

ᓄᓘᔮᖕᓂ. ᐱᕕᒃᓴᓕᐊᓘᕗᒍᑦ ᓯᓚᑦᑐᖅᓴᕐᕕᖕᒥᐅᑦ 

ᐱᕕᒃᓴᓕᐊᓘᕗᓯ ᐃᒻᒪᖃ ᐅᖃᖃᑎᒋᒍᔅᓯᐅᒃ 

ᑲᔪᓯᓂᐊᖅᐸᑦ. ᖃᓄᖅ 

ᐃᓕᓐᓂᐊᖅᑎᑦᑎᓂᖅᓴᐅᔪᓐᓇᕐᓂᐊᕆᕕᑕ 

ᓄᓇᓕᖕᓂ ᓲᕐᓗ ᒥᑦᑎᒪᑕᓕᖕᒥ ᖃᓂᒋᔭᖏᓐᓂ 

ᑖᒃᑯᐊ ᐱᓕᕆᕝᕕᐅᕐᔪᐊᕐᓂᐊᖅᑐᑦ.  
 

ᒪᑯᐊ ᐃᓱᒪᒋᔭᐅᑦᑎᐊᖃᑦᑕᖅᐸᑕ 

ᑲᔪᓯᕚᓪᓕᕈᓐᓇᖅᑰᖅᑐᒍᑦ ᐃᓐᓇᕐᓄᑦ ᐃᓐᓇᐅᓕᖅᑐᑦ 

ᐃᖅᑲᓇᐃᔮᒃᓴᒧᑦ ᐱᕕᖃᕐᓂᖅᓴᐅᖁᓪᓗᒋᑦ 

ᐊᖁᑎᑐᐃᓐᓇᕐᒥᒃ ᕿᓂᔾᔮᖏᒻᒪᑕ ᓲᕐᓗ ᓄᓘᔮᕐᒥᐅᑦ 

ᓂᕿᓕᐅᖅᑏ, ᐊᔾᔨᒌᓐᖏᑐᒻᒪᕆᐊᓗᖕᓂᑦ ᐊᕐᓇᐃᑦ 

ᐊᖑᑎᓪᓗ ᑕᒪᕐᒥᒃ ᐱᒃᑯᖃᖅᑐᐃᓐᓇᐅᓂᐊᕐᒪᑕ. 

ᐊᑐᕐᓚᕗᓇᐃ ᑕᒪᒃᑯᐊ ᐱᕕᖃᖅᑎᑕᐅᕝᕕᒋᔭᕗᑦ 

ᐊᒻᒪᓗ ᐅᓇ ᑎᑎᕋᖅᓯᒪᔪᖅ ᐅᖃᐅᓯᐅᔪᖅ 

ᐃᓛᓐᓂᒡᒍᖅ ᐃᓗᐊᓐᖏᓕᐅᕈᑕᐅᓪᓚᖃᑦᑕᕐᒪᑦ 

ᐃᓕᓐᓂᐊᖅᑎᑦᑎᔪᒪᒐᓗᐊᖅᖢᓂ ᓄᓇᓕᖕᓂ 

ᐃᒡᓗᒃᓴᖃᑦᑎᐊᖏᓐᓂᖅ ᐃᓕᓴᐃᔨᓄᑦ 

ᑎᑭᓚᐅᑲᒋᐊᖃᖅᑐᓄᑦ.  
 

ᐃᒃᓯᕙᐅᑖᖅ, ᒥᓂᔅᑕ ᓯᐅᑦᓴᒃ ᐊᒻᒪᓗ 

ᓯᓚᑦᑐᖅᓴᕐᕕᖕᒥᐅᑦ ᐃᖅᑲᐃᑎᔪᒪᑐᐃᓐᓇᑕᒃᑲ ᐊᒻᒪᓗ 

ᖃᐅᔨᒪᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ ᒥᑦᑎᒪᑕᓕᖕᒥ 

ᐃᒡᓗᖁᑎᓕᒻᒪᕆᐊᓘᖕᒪᑕ ᐊᑐᓚᐅᖅᓯᒪᓐᖏᑦᑐᓂᒃ 

ᖃᖓᑐᐃᓐᓇᑦᑎᐊᖅ ᐊᑐᖅᑕᐅᔪᓐᓇᖅᑐᒃᓴᐅᔪᑦ 

ᐃᓕᓴᐃᔩᑦ ᑎᑭᓚᐅᑲᖃᑦᑕᖁᓪᓗᒋᑦ ᒥᑦᑎᒪᑕᓕᖕᒧᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ 

ᐊᖏᔪᖅᑳᖅ. ᑖᓐᓇᓗ ᐃᑲᔪᖅᑏᑦ ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. ᖁᔭᓕᑦᑎᐊᖅᐳᖓ 

ᒥᓂᔅᑕ ᑖᒃᑯᐊ ᓇᓗᓇᐃᖅᓯᖅᑲᐅᖕᒪᑦ ᐱᒻᒪᕆᐅᔪᓂᒃ 

ᓯᓚᑦᑐᑦᓴᕐᕕᖕᒥ ᑕᐃᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ ᓯᓚᑦᑐᖅᓴᕐᕕᒡᔪᐊᑎᑐᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖓᓂ ᓯᓚᑦᑐᖅᓴᕐᕕᒡᔪᐊᑎᑐᑦ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ. ᒪᒥᐊᓇᖅᑑᒐᓗᐊᖅ 

ᓯᕗᒧᐊᑦᑎᐊᕌᓘᓐᖏᓇᑦᑕ ᓴᖅᑭᑦᑎᔭᕆᐊᒃᓴᖅ 

ᐊᓯᖏᓐᓂ ᓯᓚᑦᑐᖅᓴᕐᕕᒡᔪᐊᑎᑐᑦ 

ᐃᓕᓴᕆᔭᐅᔾᔪᑎᑖᕈᓐᓇᖅᑐᓂᒃ. ᓄᓇᕗᒻᒥᐅᑦ 

ᒪᒃᑯᒃᑐᖁᑎᖏᑦ ᒫᓐᓇ ᐸᕐᓇᒃᐸᓪᓕᐊᓕᕐᒪᑕ 

ᐱᕕᒃᓴᖃᕐᓂᖅᓴᐅᓕᖅᖢᑎᒡᓗ  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᓂᕐᒧᑦ ᓲᕐᓗ ᒪᓕᒐᓕᐅᖅᑎᐅᖃᑎᒐ 

ᐅᖃᐅᓯᕆᖅᑲᐅᔭᖓ. 

 

ᐅᒃᐱᕈᓱᖕᒥᔪᖓ ᐅᓄᒃᑲᓪᓚᒃᑐᐊᓗᖕᓂᒃ 

ᐱᓕᕆᐊᒃᓴᓂᒃ ᐃᓕᓴᕆᔭᐅᔾᔪᑎᑖᖃᑦᑕᕐᓂᐊᖅᑐᑦ 

ᓲᕐᓗ ᐆᒪᔪᕐᓂᐊᖅᑎᐅᓂᕐᒧᑦ ᐊᕙᑎᓕᕆᔨᐅᓂᕐᒥᒃ. 

ᑖᒃᑯᐊ ᑐᓂᔭᐅᔭᕆᐊᓖᑦ ᐊᓯᐊᓄᑦ. ᐅᒃᐱᕈᓱᖕᒥᔪᖓ 

ᓄᓇᕗᒻᒥᐅᑦ ᒪᒃᑯᒃᑐᑦ ᐊᒥᒐᓐᖏᒻᒪᑕ 

ᐃᓕᓴᕆᔭᐅᔾᔪᑎᑖᕆᐊᒃᓴᖅ ᐱᔪᒪᔪᑦ 

ᐃᓅᓯᓕᕆᓂᕐᒧᑦ ᑐᕌᖓᔪᒥᒃ. ᑕᐃᒪᓐᓇ 

ᐃᑲᔪᖅᑐᖅᑕᐅᔭᕆᐊᖃᓪᓚᕆᒃᑐᖅ ᒐᕙᒪᒃᑯᓐᓂ.  

 

ᐃᒪᓐᓇᐃᓕᒐᓱᒃᑐᖓ ᐃᒃᓯᕙᐅᑖᖅ, 

ᖃᓄᐃᓕᐅᕐᓗᑕᓕ ᐱᔪᒪᓂᖅᑖᖅᑎᑦᑎᔪᓐᓇᖅᐱᑕ 

ᑕᒪᒃᑯᓂᖓ ᐃᓕᓴᕆᔭᐅᔾᔪᑎᑖᕈᑎᓂᒃ 

ᐃᓕᓐᓂᐊᕈᓐᓇᖁᓪᓗᒋᑦ? ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓ ᓲᕐᓗ ᐃᓕᓴᐃᔩᑦ ᐱᖃᑖᓗ 

ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ. ᖃᓄᐃᓕᐅᕐᓗᑕ 

ᓴᓂᒍᓐᓇᕐᓂᐊᖅᐱᓯ? ᐊᓯᖏᓐᓂᒃ 

ᐃᓕᓐᓂᐊᕈᑕᐅᔪᓐᓇᕐᓂᐊᖅᑐᓂᒃ ᓄᓇᕗᒻᒥᐅᑦ 

ᒪᒃᑯᒃᑐᖏᓐᓄᑦ. ᖃᓪᓗᓈᑦ 

ᓄᓇᓐᖑᐊᑐᐃᓐᓇᖏᓪᓗᑎᒃ. ᐃᓚᖃᕋᒥᒃ 

ᕿᒪᐃᔪᒪᓐᖏᖦᖢᑎᒃ ᐸᖅᑭᔭᕆᐊᖃᖅᑕᖏᓐᓂᒃ 

ᐊᖏᕐᕋᒥᖕᓂ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᐊᒻᒪ ᑖᒃᑯᐊ 

ᐊᑏᑦ ᑎᑎᕋᕐᓂᐊᖅᑕᕗᑦ ᐊᐱᖅᑯᑎᖃᕐᓂᐊᖅᑰᕋᕕᑦ 

ᑕᕝᕙᓂ ᓇᓗᓇᐃᖅᓯᒪᓂᐊᖅᐸᕗᑦ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ. ᒪᑐᐃᕈᑎᒋᖅᑲᐅᔭᓐᓂᑦᑕᐅᖅ 

ᐅᖃᐅᓯᑦᓴᖄᕐᔪᒃᑲᒪ ᑭᖑᓂᖓᒍᓪᓗ 

ᐊᐱᖅᓱᖃᑕᐅᓂᐊᕆᓪᓗᖓ ᐊᐱᖅᑯᑎᑦᓴᖃᕐᒥᒐᒪ. 

 

ᑖᓐᓇ ᐅᒃᐱᕆᒐᒃᑯ ᓄᓇᓕᐅᓪᓗᑕ ᐅᒃᐱᕈᓱᒃᑲᑦᑕ 

ᐃᓕᓐᓂᐊᕐᓂᖅ ᐱᒻᒪᕆᐅᒻᒪᑦ ᐃᓕᓐᓂᐊᕐᓂᖅ 

ᐱᒻᒪᕆᐅᑎᑦᑕᕆᐊᖃᕋᑦᑎᒍ ᑕᕝᕙᓂ 

ᓂᕈᐊᖅᑕᐅᓯᒪᔪᖅᑎᒍᑦ. ᓵᑦᑎᓄᓪᓗ ᖃᐃᑦᑎᔭᐅᓪᓗᑕ 

ᑮᓇᐅᔭᖅᑐᕈᑎᒃᓴᓂᒃ ᓇᓗᓇᐃᖅᑐᐅᓯᒪᔪᓂᒃ.  

ᑕᐃᒪᐃᓐᓂᖓᓄᑦ ᓄᓇᓖᑦ ᓄᓇᕗᒻᒥ ᓇᒥᑐᐃᓐᓇᖅ  

ᐃᓕᓐᓂᐊᕐᓂᕐᒥᒃ ᖁᑦᑎᓐᓂᓕᑦ 12-ᒥᒃ 

ᐱᔭᕇᖅᓯᒪᔪᓄᑦ ᐅᐸᒃᑕᐅᒍᓐᓇᖅᑐᑐᐊᒥᒃ. ᓄᓇᕗᑦ 

ᐃᓗᐊᓂ ᐊᐅᓚᓂᒃᓴᖓᓂᒃ ᐸᕐᓈᖃᖅᓯᒪᑎᓪᓗᓯ 

ᐃᑲᔪᖅᑐᐃᖃᑕᐅᔪᒪᕗᖓ ᑕᒪᒃᑯᐊ 

ᑮᓇᐅᔭᖅᑐᕈᑎᒃᓴᐃᑦ ᑐᑭᓯᑦᑎᐊᕈᑦᑎᒍ ᐊᒻᒪᓗ 

ᑕᕝᕗᖓ ᐊᑑᑎᒃᓴᖏᓐᓄᑦ 

ᐊᑐᖅᑎᑕᐅᑦᓯᐊᕐᓂᐊᖁᓇᐅᓪᓗᑎᒃ 

ᐱᕚᓪᓕᕈᑎᑦᓴᒻᒪᕆᓐᓂᒃ ᓄᓇᑦᑎᓐᓂᒃ 

ᐅᖃᐅᓯᖃᖅᓯᒪᒻᒪᑕ ᐊᒻᒪᓗ ᖃᐅᔨᒪᓪᓗᑕ 

ᐱᕚᓪᓕᕈᑎᑦᓴᐃᑦ ᐊᒥᓱᑦ ᓴᖅᑭᑕᐅᕙᓪᓕᐊᔪᑦ.  

 

ᐅᑯᐊ ᐊᕕᑦᑐᖅᓯᒪᔪᖅ ᑕᒫᓂ ᓄᓇᑦᑎᓐᓂ ᓄᓇᕗᑦ 

ᐃᓗᐊᓂ ᐊᕕᑦᑐᖅᓯᒪᔪᓕᒫᓂ ᐊᑐᖅᑐᐃᓐᓇᐅᖏᒻᒪᑕ 

ᐊᔾᔨᒌᒡᒍᑎᓂᒃ ᑕᒪᓐᓇᑦᑕᐅᖅ ᓯᕗᓂᑦᑎᓂ ᑭᓱᒥᒃ 

ᓴᖅᑮᒋᐊᕐᓂᐊᕋᐃᒍᔅᓯ ᐃᓕᓐᓂᐊᕈᑎᒃᓴᓂᒃ 

ᐃᓱᒪᒋᔭᐅᖃᓯᐅᔾᔭᐅᖃᑦᑕᕆᐊᖃᕐᓂᐊᕐᖓᑦ  

ᓱᒃᑯᑦᑎᕐᒦᒻᒪᖔᖅ ᐃᓕᓐᓂᐊᖅᑕᐅᓗᓂ 

ᐱᕚᓪᓕᕈᑎᒃᓴᐅᒐᔭᖅᑐᖅ. ᐱᕚᓪᓗᕈᑎᒃᓴᑦᑎᐊᕙᓐᓂᒃ 

ᐅᖃᐅᓯᖃᖅᓯᒪᒻᒪᑕ. ᑖᒃᑯᐊ ᐱᕚᓪᓕᕈᑎᑦᓴᐃᑦ 

ᖃᑦᓯᑦ ᕿᑭᖅᑖᓗᒻᒧᑦ ᑐᕌᖓᕙᑦ ᐃᒫᒃ 

ᐊᐱᖅᑯᓯᖅᑕᖃᕈᓐᓃᕐᓗᓂ, ᖃᑦᓯᑦ ᕿᑎᕐᒥᐅᓄᑦ 

ᐱᕚᓪᓕᕈᑎᒃᓴᐃᑦ ᓴᖅᑭᔮᕋᔭᖅᑲᑦ, ᒪᑯᓄᖓ 

ᐊᕕᑦᑐᖅᓯᒪᔪᓄᑦ ᓴᖅᑭᖅᐸᓪᓕᐊᔪᑦ 

ᐊᐱᖅᑯᓯᖅᑕᖃᓐᖏᓪᓗᑎᒃ ᑭᓪᓕᖃᓪᓚᕆᑦᑐᒥᒃ 

ᐅᕙᓂ ᐊᑐᕈᓐᓇᖅᑐᖅ ᓄᓇᕗᓕᒫ ᐃᓗᐊᓂ 

ᓇᒥᑐᐃᓐᓈᕋᓗᐊᖅᑲᑦ ᐊᕕᑦᑎᒪᓂᖓᑕ 

ᓱᒃᑯᐊᓃᒃᑲᓗᐊᖅᐸᑦ. ᒪᑯᓂᖓ ᑐᑭᖃᑦᑎᐊᖅᑐᓂᒃ 

ᑭᓪᓕᖃᑦᑎᐊᖅᑐᓂᒃ ᓴᖅᑮᖃᑦᑕᖁᓇᐅᓂᐊᕐᖓᑦ. 

 

ᐅᐱᓐᓇᕋᓂ ᑮᓇᐅᔭᑦ ᐅᑯᓄᖓ ᐊᒥᓱᓄᑦ 

ᓂᕈᐊᖅᑕᐅᓯᒪᔪᓄᑦ ᐊᖏᖅᑕᐅᔭᕆᐊᖃᖅᐸᒻᒪᑦ 

ᓱᓕᓂᖃᕆᐊᖃᖅᑑᑎᒋᕙᕋ ᑕᒪᓐᓇ 

ᐊᑑᑎᒃᓴᓕᐅᕐᓂᖅ. ᖁᔭᓐᓇᒦᒃ, ᑕᕝᕗᖓ 

ᐃᓱᖃᑲᐃᓐᓇᕐᓂᐊᕋᒪ ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐃᒡᕕᓪᓗ ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᑖᒃᑯᓇᓂ ᐊᑎᖃᕈᓐᓃᖅᖢᖓᐃᓛᒃ 

ᓂᓪᓕᓚᐅᐱᓪᓚᒍᒪᑐᐃᓐᓇᖅᑐᖓ ᐊᐱᖅᑯᑎᓄᑦ 

ᒫᓐᓇ ᒪᑐᐃᖅᐸᓪᓕᐊᓂᐊᓕᕋᑦᑕ ᓇᓂᔪᓐᓇᕈᑦᓯᐅᒃ 

ᑮᓇᐅᔭᓕᕆᔨᒃᑯᑦ  B-3 ᐅᑯᓇᓂ ᓇᓗᓇᐃᖅᓯᒪᔪᑦ 

ᐱᒻᒪᕆᐅᑎᓄᑦ ᓇᓚᐅᑦᑖᖅᑕᐅᓯᒪᔪᑦ 2013-2014 

B3-ᒥ ᑖᒃᑯᐊ ᐅᖃᖅᓯᒪᓪᓗᑎᒃ ᑮᓇᐅᔭᐃᑦ 

ᑲᒪᒋᔭᐅᔪᑦ ᑖᒃᑯᓇᓐᖓᑦ ᑮᓇᐅᔭᓕᕆᔨᒃᑯᓐᓂᒃ 

ᑲᒪᔪᒡᒎᖅ ᑖᒃᑯᓇᓐᖓᑦ ᓯᓚᑦᑐᖅᓴᕐᕕᖕᒧᑦ 

ᒪᒃᐱᖅᓯᒪᓕᕈᑦᓯᐅᒃ ᐊᒻᒪᓗ ᓱᓇᐅᕝᕙ ᑖᒃᑯᐊ 

ᓯᖁᑦᑎᖅᓯᒪᔪᑦ ᓇᓗᓇᐃᖅᓯᒪᓪᓗᑎᒃ K4 

ᐊᕕᒃᑐᑯᓘᔭᖅᓯᒪᓪᓗᑎᒃ ᓇᓗᓇᐃᖅᓯᒪᖕᒪᑕ 

ᑭᓱᒡᓚᕆᐅᖕᒪᖔᑕ ᑖᓐᓇ $8,270,000. ᐄ, ᑕᕝᕙ 

K-4 ᑖᒃᑯᐊ ᓇᓗᓇᐃᖅᓯᓯᒪᖕᒪᑕ. ᑖᒃᑯᐊ 

$8,270,000 ᐊᐱᖅᑯᑎᒃᓴᕋᕐᕕᐅᕙ? ᒥᔅᑕ 

ᐃᐊᓕᐊᑦ, ᒥᔅᑕ ᑰᓕ, ᒥᔅᑕ ᐃᓄᒃ, ᐊᓕᐊᓇᐃᑦ 

ᓇᓗᓇᑉᐸᒌᒑᕋᒃᓯ ᖁᕕᐊᓇᕐᓂᒃᓴᐅᖃᑦᑕᕐᒪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ ᑐᕌᖓᔪᑦ, ᓄᓇᓕᖕᓂ 

ᐃᓕᖕᓂᐊᕐᕕᒃᓴᐃᑦ ᐃᖕᓇᕐᓄᑦ $50,000 

ᑐᓂᔭᐅᔪᓯᒪᖕᒪᑦ ᕿᒥᕐᕈᓇᕈᓇᐅᑕᐅᓂᐊᖅᖢᓂ ᒫᓐᓇ 

ᕼᐋᒻᓚᒃᑯᑦ ᐃᒡᓗᔾᔪᐊᖁᑎᖓᑦ ᕼᐋᒻᓚᒃᑯᑦ 

ᐊᓯᖕᓂᓐᓄᑦ ᓄᒃᑎᖅᐸᑕ ᓄᓇᓕᖕᓂ 

ᐃᓕᓐᓂᐊᕐᕕᐅᖔᕐᓂᐊᕐᒪᑦ ᐃᖕᓇᕐᓄᑦ. 

 

ᑖᓐᓇ $50,000 ᐊᑭᓕᖅᑕᐅᔭᕇᒪᔪᖅ 

ᓯᕗᓂᒃᓴᑎᖕᓂ ᑐᓂᔭᐅᔭᓂᐊᖅᑐᖅ $300,000 

ᐃᒡᓗᓄᑦ ᓴᓇᒡᔪᑕᐅᓂᐊᕐᒪᑦ, 

ᐊᓇᕐᕕᓕᐅᕈᑕᐅᓗᑎᒡᓗ. ᒪᓕᒐᖏᖕᓂᓪᓗ ᓄᓇᕗᒻᒥ 

ᐊᖑᒻᒪᑎᓕᖅᑎᑕᐅᓪᓗᑎ ᐃᒡᓗᒥ, ᒥᓂᔅᑕ 

ᐅᓂᒃᑳᕈᖕᓇᖅᐹ ᑮᓇᐅᔭᓂᒃ ᑭᓱᓄᑦ 

ᐊᑐᖅᓯᒪᓕᕇᖕᒪᖔᑕ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅ ᒥᔅᑕ ᐃᐊᓕᐊᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᕈᒪᔭᕋ ᒥᔅᑕ 

ᐃᐊᓕᐊᑦ. ᑐᓴᒐᒃᓴᖓ ᑕᖕᒪᑦᑐᒃᓴᐅᔪᑦ ᐅᕙᓗᑭᐊ 

ᑐᓴᒐᒃᓴᒃᑲ ᑕᖕᒪᑕᓯᒪᔪᑦ. ᑮᓇᐅᔭᓂᒃ 

ᐊᑐᓚᐅᖅᓯᒪᓐᖏᑦᑐᒍᑦ.  

 

ᑖᔅᓱᒧᖓ $50,000 ᐊᑐᖅᑕᖏᓐᓂᑰᒥᒪᓪᓗᓂ 

ᐊᕐᕌᒍᒧᑦ ᓄᑖᒧᑦ ᓄᒃᑎᖅᑕᐅᖃᑦᑕᖅᓯᒪᖕᒪᑦ ᑖᓐᓇ 

$50,000 ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᑦ, 

ᕼᐋᒻᓚᒃᑯᑦ ᑎᑎᕋᕐᕕᖓ ᓄᑦᑎᖅᑕᐅᓯᒪᓕᑉᐸ 

ᐃᒡᓗᓗ ᖃᐅᔨᓴᖅᑕᐅᓗᓂ ᐊᖑᖕᒪᑎᓕᕐᓂᐊᕐᒪ 

ᒪᓕᒐᖏ ᓄᓇᕘᑦ ᐃᒡᓗᓄᑦ ᒪᓕᒐᖏᑕ. ᑕᐃᒪᓐᓇ 

ᖃᔅᓯᕌᕐᒪᖔ ᖃᐅᔨᕚᓪᓕᓛᖅᑐᒍᑦ, 

ᑕᐃᒪᐃᓕᐅᓛᕆᓪᓗᑕᓗ.  

 

ᐊᒻᒪᓗᑦᑕᐅᖅ $300,000-ᓄᑦ ᐸᕐᓇᐅᑎᑕᖃᓐᖏᑦᑐᑦ 

ᓯᕗᓂᒃᓴᑎᖕᓄᑦ... 

 

>>ᐃᓪᓚᖅᑐᑦ 

 

ᐋ, ᐱᑕᓕᒃ. ᑕᐃᓐᓇ ᑕᒃᑯᖅᑲᐅᖏᓐᓇᒃᑯᑦ 

ᓈᓴᐅᑎᖓ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, $5 

ᒥᓕᐊᓚᐅᖅᑲᐅᒐᒪᖃᐃ.  

 

ᐱᔾᔪᑎᒋᓪᓗᒍ ᐃᒡᓗ ᑕᐃᓐᓇ 

ᕿᒥᕐᕈᓇᒃᑲᐃᔭᕇᖅᓯᒪᕚ?  

ᖃᓄᐃᓕᔭᐅᔭᕆᐊᕐᒪᖔᑦ 

ᑮᓇᐅᔭᑦᑐᕈᓐᓇᒪᖔᓪᓗᓐᓃ $300,000 ᑮᓇᐅᔭᓂᒃ 

ᑐᓂᓯᒃᓇᓐᓂᕐᓂᐊᕐᒪᑦ ᕿᒥᕐᕈᓇᒍᑕᐅᓂᐊᖅᖢᓂ 

ᑭᓱᓂᒃ ᑭᓐᖒᒪᑦᓯᒃᑲᓐᓂᕐᒪᖔ ᐃᒡᓗ ᑕᐃᓐᓇ 

ᕼᐋᒻᓚᒃᑯᑦ ᑎᑎᕋᕐᕕᖓᐅᓚᐅᓪᓗᓂ 

ᐃᓕᓐᓂᐊᕐᕕᓴᓐᖑᓪᓗᓂ ᐃᖕᓇᕐᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑉ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐄ, ᐃᖅᑲᓇᐅᔭᖅᑕᐅᓯᒪᔪᖅ 

ᑖᓐᓇ ᒥᔅᑕ ᑯᐊᓈ ᓇᓗᓇᐃᑦᓯᒃᑲᓐᓂᖁᓂᐊᖅᐸᕋ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᑯᐊᓅ. 

 

ᑯᐊᓅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᖃᐅᔨᓴᖅᑕᐅᕌᒡᔪᒃᓯᒪᔫᖓᓗᐊ ᑭᓯᐊᓂᓕ ᑖᓐᓇ 

ᕼᐋᒻᓚᒃᑯᑦ ᑎᑎᕋᕝᕕᖓ ᐃᖅᑲᓇᐃᖅᑕᐅᑉᐸ 

ᐱᓕᕆᐊᒃᓴᓂ ᑲᒪᔭᐅᖃᑦᑕᖅᑐᖅ 

ᓄᓇᓕᕆᔨᒃᑯᓃᖔᖅᓯᒪᔪᖅ ᑕᐃᒃᑯᐊ 

ᖃᐅᔨᓴᐃᓚᐅᒻᒪᑕ ᑕᒪᑐᒥᖓ, ᑖᓐᓇ 

ᓄᑖᕈᕆᐊᑕᐅᓛᖅᑐᑦ ᖃᐅᔨᓴᒃᑕᐅᓯᒪᓪᓗᑎᒡᓗ. 

ᕿᒥᕐᕈᓇᒃᑕᐅᓯᒪᒡᓗᑎᒡᓗ ᑎᑎᕋᐅᔭᖅᓯᒪᓂᕆᔭᖏᑦ 

ᐊᐅᓱᐃᑦᑐᖕᒧᐊᕈᑎᑦ ᑕᐃᒃᑯᐊ 

ᕿᒥᕐᕈᓇᑦᑎᐊᒃᑲᓐᓇᓛᖅᑐᑦ ᑖᒃᑯᐊ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᐊᓈ, 

ᐃᖅᑲᐃᑎᒋᐊᒃᑲᓐᓂᐊᕐᔪᒍᒪᓪᓗᓯ 

ᑐᓵᔨᒃᑰᕆᐊᖃᖃᑦᑕᕐᒥᒐᒃᑕ ᐃᓛᑎᒍᑦ 

ᓱᒃᑲᐃᓪᓕᒋᐊᒃᑲᓐᓂᐊᕐᔪᖃᑦᑕᕈᕕ ᐅᖃᓪᓚᒃᑎᒡᓗᑎᑦ 

ᐊᖑᒪᔭᐅᔾᔫᒥᓂᐊᕋᕕᑦ, ᑖᔅᓱᒥᖓ 

ᖃᐅᔨᒪᕙᒌᖁᑐᐃᓐᓇᑦᑐᑎᑦ ᑐᓵᔨᖃᕋᑦᑕ. ᖁᔭᓐᓇᒦᒃ 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐱᔾᔪᑎᒋᓪᓗᒍᑦᑕᐅᖅ ᑕᐃᖕᓇ ᓯᕗᓂᒃᓴᑎᖕᓂ 

ᐃᓂᒋᓂᐊᖅᑕᖓ ᖃᓄᐃᓕᐅᕈᑕᐅᓕᖅᐸ ᓄᓇᓕᖕᓂ, 

ᐊᐅᓱᐃᑦᑐᖕᒥ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᓯᐊᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᔨ ᖃᐅᔨᒪᔪᒃᓴᐅᖅ 

ᖃᓄᐃᓕᐅᖅᑐᖃᓕᕐᒪᖔᑦ ᑕᐃᑲᓂ ᖃᓄᖅ 

ᐱᓕᕆᔭᐅᒻᒪᖔᑦ ᐅᒃᐱᕆᔭᕋ. ᑕᐃᓐᓇ 

ᐊᔪᖅᓴᖅᑐᓕᕆᔨᐅᔪᖅ ᑕᐃᑲᓂ ᐃᖅᑲᓇᐃᔭᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᑦᑕᐅᖅ ᐃᓱᒫᓘᑎᒋᔭᐅᖃᑦᑕᖅᓯᒪᒥᒻᒪᑦ 

ᐅᕙᓐᓄᑦ ᐅᖃᐅᑎᒋᔭᐅᓚᐅᖅᑐᖅ. ᐊᕐᕌᒎᓐᓄᒃ 

ᒪᕐᕉᓐᓄᒃ ᐃᓕᓐᓂᐊᕐᕖᑦ ᓱᑲᓐᓂᖅᓴᒥ 

ᐅᐊᔭᓕᖅᓱᖅᑕᐅᒻᒪᑦ ᖃᕋᓴᐅᔭᑦ 

ᓱᑲᓐᓂᖅᓴᐅᓕᖁᓪᓗᒍ. ᐊᐅᓱᐃᑦᑐᕐᒥ 

ᐊᑲᐅᓐᖏᓕᐅᕈᑎᖃᕐᓂᕐᒪᑕ ᐅᐊᔭᖏᓐᓂ 

ᖃᕋᓴᐅᔭᒃᑯᑦ ᓱᒃᑲᓕᕈᑎᐅᔪᓂᒃ.  

 

ᐃᓐᓇᐃᓪᓗ ᐃᓕᓴᐃᔨᖓ ᑕᒫᓂ ᑕᒫᓃᓚᐅᖅᖢᑎᒃ 

ᐃᓕᓐᓂᐊᖅᑎᑕᐅᔭᖅᑐᖅᖢᑎᑦ. ᐃᓐᓇᐃᓪᓗ  

ᐃᓕᓐᓂᐊᕐᕕᖏᑎᒍᑦ CanNor-ᑯᓐᓂ 

ᐃᑲᔪᖅᑐᐃᓪᓚᕆᓕᖅᖢᑎᒃ. ᐊᐅᓱᐃᑦᑐᕐᒥᐅᑦ 

ᖃᓄᐃᓕᐅᕈᑕᐅᓕᖅᐸ? ᓯᕗᒧᐊᒃᑎᑕᐅᓂᐊᖅᐸ 

ᑕᐃᓐᓇ ᐸᕐᓇᐅᑎᓕᐊᕆᔭᐅᓯᒪᔪᖅ ᓄᓇᓕᓐᓂ 

ᐃᓕᓐᓂᐊᕈᑎᔅᓴᒫᖑᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦ 

ᖁᔭᓐᓇᒦᑦᑕᐅᖅ. ᐅᐱᒻᒪᓗᖓ ᐅᖃᕈᓐᓇᖅᑐᖓ 25-

ᖑᔪᑦ ᓄᓇᕗᒻᒥ ᓱᑲᓐᓂᓴᒃᑯᑦ ᖃᕋᓴᐅᔭᒃᑯᑦ 

ᐅᐊᔭᖃᓕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ: ᐃᒃᓯᕙᐅᑖᖅ, ᐄ, ᓴᕆᒪᑦᑎᐊᑕᒃᑲ ᑕᒫᓂ 

ᐱᓕᕆᐊᔅᓴᓕᒻᒪᕆᐋᓗᒻᒪᑕ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕈᑎᓕᐊᖑᖁᔭᖓᑦ ᒥᔅᓵᓄᑦ ᑕᐅᕗᖓᓕᒫᑦ 

ᓄᓇᕗᒻᒥᐅᓂᑦ ᑲᒪᓇᓱᑦᑎᓪᓗᒋᑦ 

ᓴᕆᒪᒋᓪᓚᕆᒃᖢᒋᑦ. ᑕᐃᒪ ᐅᖃᖅᑲᐅᒐᒪ 

ᐱᕙᓪᓕᐊᔪᒪᓪᓚᕆᒻᒪᑕ ᒪᒃᑯᑦᑐᖁᑎᕗᑦ.  

 

ᐊᒻᒪᓗ ᑕᒪᒃᑯᐊ ᐃᓚᖏᑦ ᐃᓐᓇᕐᓄᑦ ᐃᓕᓐᓂᐊᕐᕖᑦ 

ᐃᓚᖏᑦ ᐊᒥᒐᖃᑦᑕᖅᖢᑎᐅᒻᒪᑕ ᓲᖃᐃ ᑮᓇᐅᔭᖅ 

ᐊᒥᒐᕐᓂᖓᓄᑦ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᓄᓇᕗᒻᒥᐅᑦ ᒪᑭᑉᐸᓪᓕᐊᔪᒪᓂᖏᑦ ᐅᐱᒋᒐᑦᑎᒍ 

ᐃᓕᓐᓂᐊᕐᕕᖃᑦᑎᐊᕆᐊᖃᓪᓚᕆᒻᒪᑕ ᐊᒻᒪᓗ 

ᓴᕆᒪᒋᕙᓪᓕᐊᓪᓗᒋᑦ ᑕᒪᒃᑯᐊ ᓴᓇᓂᕐᒧᑦ 

ᐃᓕᓐᓂᐊᕐᕕᖃᖅᐸᓕᐊᓪᓗᓂ Mining School ᐊᒻᒪ 

ᑕᒪᒃᑯᐊ ᐅᔭᕋᑦᑕᕆᐊᖅ ᐱᕙᓪᓕᐊᓂᐊᖅᑎᓪᓗᒋᑦ 

ᐃᓱᒪᓇᖅᑑᔮᖅᑕᕐᒪᑦ ᑕᐃᒃᑯᐊ ᖃᓂᓐᓂᖓᓂ 

ᐅᔭᕋᑦᑕᕆᐊᓖᑦ ᐱᑕᖃᒃᑲᓐᓂᕆᐊᓖᑦ 

ᐃᓕᓐᓂᐊᕕᔅᓴᓄᑦ ᓲᕐᓗ ᑲᑎᒪᔨᐅᖃᑎᒐ 

ᐅᖃᖅᑲᐅᒻᒪᑕ. ᐃᓚᖏᑦ ᑕᐃᒃᑯᐊ 

ᐃᓱᒪᒋᖅᑲᐅᔭᒃᑲᓕ ᐅᕙᓂ ᑕᐃᔭᐅᒻᒪᑕ ᑕᒪᒃᑯᐊ 

ᐃᓕᓐᓂᐊᕐᓂᐅᑉ ᑭᖑᓂᐊᒍᑦ ᐱᐊᓂᒃᓯᒪᓕᕌᖓᑕ 

ᖃᓪᓗᓈ ᓄᓇᖓᓄᑦ ᐊᐅᓪᓚᕈᒪᓗᐊᓐᖏᒃᖢᑎᑦ 

ᐃᓕᓐᓂᐊᑲᓐᓂᕋᔭᖅᑕᒥᒃ ᑭᖑᕙᕆᐊᖃᑦᑕᕐᒪᑕ 

ᓲᖃᐃ ᒪᒃᑯᑦᑐᑦ. ᑕᐃᒃᑯᐊ ᐅᖃᐅᓯᕆᖅᑲᐅᔮᒃᑲ ᒪᕐᕉᒃ 

ᐱᓗᐊᖅᑐᒥ.  

 

ᐊᑭᑐᔪᓕᕆᒐᓗᐊᖅᑐᒍᑦ ᑭᓯᐊᓂ ᐃᓕᓐᓂᐊᕐᕖᑦ  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᓚᑦᑐᓴᕐᕕᒃ ᐊᖏᓪᓕᕙᓪᓕᐊᔾᔮᖏᒻᒪᑕ 

ᐃᓕᓐᓂᐊᕈᑎᓕᐅᖅᑕᐅᖏᑉᐸᑦ. (ᑐᓵᔨᑎᒎᓕᖅᑐᖅ) 

ᐊᖏᖅᓯᒪᓐᖏᑦᑎᐊᖅᖢᑎᓪᓗ ᖄᒃᑲᓐᓂᐊᔪᖅ 

ᐃᓕᓴᕆᔭᐅᔾᔪᑎᖃᕐᓗᑎᑦ ᐃᓕᓐᓂᐊᕈᑎᔅᓴᓄᑦ.  

ᐊᖏᓪᓕᒋᐊᖅᑎᑕᐅᔾᔮᖏᑦᑐᖅ ᐊᑭᑐᔪᖅᑐᕈᑎᔅᓴᓄᑦ 

ᑕᐃᒃᑯᐊ ᐃᓕᓐᓂᐊᕈᑎᔅᓴᖏᑦ ᓄᓇᕗᒻᒥᐅᑦ.  

 

ᑖᓐᓇ ᐅᐊᑦᑎᐊᖅ ᐊᐱᖅᑯᑎᒋᔪᒪᖅᑲᐅᒐᒃᑯ 

ᖃᓄᐃᓕᐅᕋᔭᖅᐸᑦ ᑕᐃᒪᓐᓇ ᖃᓄᐃᓕᐅᕐᓗᑕᓕ 

ᐃᓕᓐᓂᐊᑎᑦᑎᖃᑦᑕᓂᐊᖅᐱᑕ 

ᐃᓕᓴᕆᔭᐅᔾᔪᑎᑖᕈᑎᓂᒃ ᐃᓕᓐᓂᐊᖃᑦᑕᕐᓗᑎᑦ 

ᐃᓅᓯᓕᕆᓂᕐᒧᑦ? ᓄᓇᕗᒻᒥᐅᑦ ᑕᐃᒃᑯᐊ 

ᐱᔪᒪᓂᖃᖅᑐᑦ ᐅᓄᖅᑐᕐᒪᕆᐋᓗᐃᑦ 

ᐃᓅᓯᓕᕆᔨᐅᓂᕐᒧᑦ. 

 

ᑖᓐᓇ ᓂᑉᓕᐅᑎᒋᒃᑲᓂᐊᕐᔪᒍᒪᖅᑲᐅᓪᓗᒍ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᓪᓕᕈᒪᖅᑲᐅᔪᖓ 

ᑖᔅᓱᒧᖓ ᐱᒻᒪᕆᐅᒻᒪᑦ ᐱᓪᓗᒍ ᐊᒃᓱᐋᓗᒃ 

ᐅᐱᑦᑐᒻᒪᕆᐋᓘᔪᖓ ᐊᒃᓱᐋᓗᒃ ᐅᐱᒍᓱᒃᑲᒪ 

ᒥᓂᔅᑕᕆᔭᐅᒋᐊᔅᓴᖅ ᓯᓚᑦᑐᓴᕐᕕᒻᒧᑦ. 

 

ᓯᓚᑦᑐᓴᕐᕕᒃ ᐊᒃᓱᐋᓗᒃ ᓯᕗᒧᐊᒃᓯᒪᓕᖅᑐᖅ 

ᐊᕐᕌᒍᓂᒃ ᐊᒥᓲᓐᖏᑦᑑᒐᓗᐊᓂᒃ ᐃᓕᓐᓂᐊᕈᒪᔪᑦ 

ᐃᓐᓇᐃᑦ ᐅᓄᖅᓯᕚᓪᓕᖅᖢᑎᒃ ᐃᓕᓐᓂᐊᒐᒃᓴᐃᓪᓗ 

ᐅᓄᖅᓯᕙᓪᓕᐊᑐᐃᓐᓇᖅᖢᑎᓪᓗ ᓄᓇᓕᓐᓂᓗ 

ᐊᑐᐃᓐᓇᕈᖅᐸᓪᓗᐊᓪᓗᑎᒃ ᐃᓐᓇᕐᓄᑦ 

ᐃᓕᓐᓂᐊᕈᑏᑦ. 

 

ᐊᒻᒪᓗ ᖃᕋᓴᐅᔭᒃᑯᑦ ᐱᑐᒃᓯᒪᖃᑦᑕᐅᑎᓗᑎᒃ 

ᐃᓕᓐᓂᐊᖃᑦᑕᕈᓐᓇᖅᓯᖕᒪᑕ ᓇᔪᓐᖏᒃᑲᓗᐊᕐᓗᑎᒃ 

ᑕᐃᒪᓐᓇ ᐊᖏᕐᕋᖏᓐᓂᑦ  

ᐃᓕᓐᓂᐊᖅᑎᑕᐅᔪᓐᓇᖅᓯᔪᑦ.  

 

ᒥᔅᑕ ᑰᓕᐅᑉ ᐅᖃᐅᓯᕆᔭᖏᑦ ᑕᒪᒃᑯᐊ ᐱᐅᔪᒥᒡᓗ 

ᐃᓕᓴᕆᔭᐅᔾᔪᑎᑖᖃᑦᑕᕐᓗᑎᒃ  

ᑭᓱᓕᕆᔨᓐᖑᕋᓱᖕᓂᕐᒧᑦ ᐃᓕᓐᓂᐊᖅᑎᑕᐅᓗᑎᒃ 

ᑕᒪᒃᑯᐊ ᐊᖏᓪᓕᒋᐊᖅᑕᐅᔪᓐᓇᖅᑐᑦ 

ᐱᓕᕆᐊᕆᔭᕗᓪᓗ ᐱᕙᓪᓕᐊᑐᐃᓐᓇᖅᑕᕗᓪᓗ. 

ᒫᓐᓇ ᐊᖏᖃᑎᒌᒃᐸᓪᓕᐊᓕᖅᑐᒍᑦ 

ᓯᓚᑦᑐᖅᓴᕐᕕᒡᔪᐊᖓᓂ ᒫᓂᑑᕙ, ᐱ.ᐃ.ᐊᐃ.-ᓗ 

ᐅᐊᔭᓕᕆᓂᐅᓂᕐᒧᑦ ᐅᐊᔭᒨᖅᑐᓂᖏᓈᒃ 

ᑲᒪᔨᐅᓂᕐᒧᑦ ᑕᐃᒃᑯᐊ ᐃᑲᔪᕐᓂᐊᖅᑐᑦ 

ᐃᓕᓴᕆᔭᐅᔾᔪᑎᑖᕐᓗᑎᒃ ᐃᓕᓐᓂᐊᖅᑐᓄᑦ. 

 

ᑕᐃᒪᓐᓇᐃᓕᐅᕈᒪᒐᓗᐊᕐᒥᔪᒍᑦ ᓄᓇᕗᒻᒥ. ᑖᓐᓇ 

ᑭᓯᐊᓂ ᓯᕕᑐᔪᒧᑦ ᐸᕐᓇᐅᑎᒋᓯᒪᔭᕗᑦ ᖃᖓᑭᐊᖅ 

ᓯᕗᓂᒃᓴᑦᑎᓐᓂᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒡᔪᐊᖅᑖᕐᓂᕈᑦᑕ ᑖᒃᑯᐊ ᑐᕌᒐᕆᓪᓗᒋᑦ 

ᐱᓕᕆᐊᕆᔭᕗᑦ. ᑭᓱᓕᐅᕐᓗᑕ 

ᖃᓄᐃᓕᐅᕈᑎᒋᓗᑎᒍ ᐱᔪᒪᓂᖃᑦᑎᐊᕐᓗᑕ, 

ᐸᕐᓇᐅᑎᖃᑦᑎᐊᕐᓗᑕ ᑮᓇᐅᔭᖃᑦᑎᐊᕐᓗᑕᓗ. 

ᑕᐃᒪᓐᓇ ᓯᕗᒧᐊᒃᐸᓪᓕᐊᔾᔪᑎᒋᔪᒪᑦᑎᐊᖅᑕᕋ 

ᑕᒪᓐᓇ. ᐊᒃᓱᐊᓗᒃ ᐅᐱᒍᓱᒃᐳᖓ ᑕᒪᐅᖓ 

ᑎᑭᒃᑲᑦᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᓱᓕ, 

ᒥᔅᑕ ᑰᓕ? 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ. ᖃᐅᔨᒪᔪᖓ ᒐᕙᒪᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᕐᓂᖏᑦ ᐊᒃᓱᐊᓗ 

ᐃᑲᔫᑎᖃᖃᑦᑕᕐᒪᑕ ᑕᒪᒃᑯᓄᖓ 

ᐃᓕᓐᓂᐊᕈᑎᒃᓴᓕᕆᖃᑦᑕᖅᑐᓄᑦ. ᐃᒻᒪᖃ 

ᑎᒥᓕᐅᕆᐊᖃᖅᑐᒍᑦ ᑮᓇᐅᔭᓂᒃ 

ᐱᕈᖅᓴᐃᔨᐅᓂᐊᖅᑐᓂᒃ. ᐃᒻᒥᒃᑰᖅᑐᑦ ᑕᖅᑳᓂ 

ᐱᑕᖃᐅᖅᑐᒃᓴᐅᕗᖅ. ᑮᓇᐅᔭᓂᒃ 

ᑐᓂᓯᔪᒪᑐᐃᓐᓇᖅᑐᓂᒃ, ᐃᒃᑯᐊ ᖃᑦᑎᒥᓕᐊᕌᓗᖕᓂᒃ 

ᑮᓇᐅᔭᓂᒃ ᐊᒃᖠᓐᖏᑦᑐᕐᔪᐊᑦ  

ᑕᐃᒪ ᓄᓇᕐᔪᐊᕐᒥ ᑕᖅᑳᓃᑦᑐᑦ ᐅᓄᖅᑐᐊᓗᖕᓂᑦ 

ᑮᓇᐅᔭᓂᒃ ᑐᓂᓯᖃᑦᑕᖅᑐᑦ ᐃᓕᓐᓂᐊᕈᑎᒃᓴᓄᑦ. 

ᐃᓕᓐᓂᐊᕈᒪᔪᓄᓪᓗ ᐊᑐᖅᑐᒃᓴᓂᑦ.  

 

ᑕᖅᑳᓂ ᐱᑕᖃᕋᓗᐊᕐᒪᑦ. ᑮᓇᐅᔭᐃᑦ 

ᐊᑐᐃᓐᓇᐅᖏᓐᓇᖃᑦᑕᔾᔮᖅᑐᒃᓴᐅᓐᖏᑦᑑᒐᓗᐊᑦ 

ᐊᕐᕌᒍᑕᒫᑦ ᑭᓯᐊᓂ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᕗᑦ ᐊᔾᔨᐅᓐᖏᑦᑐᒥᑦ 

ᓄᓇᖃᕋᑦᑕ, ᐃᓕᑉᐸᓪᓕᐊᔾᔪᑎᒋᓯᓐᓈᖅᑐᑎᒃᑯ 

ᑕᒪᒃᑯᐊ ᐱᕙᓪᓕᐊᖕᒪᑕ. ᐊᒻᒪᓗ ᖃᐅᔨᒪᔪᖓ ᐅᓇ 

ᐊᖓᔪᖅᑳᕆᔭᐅᔪᖅ 

ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᖅᑕᒃᓴᕆᔭᖓ. 

ᑎᒥᓕᐅᕈᑦᑕᖃᐃ ᑮᓇᐅᔭᓂᒃ 

ᐱᕈᖅᓴᐃᔨᐅᓂᐊᖅᑐᓂᒃ ᑕᖅᑲᐅᖓ 

ᕿᓈᔨᐅᓂᐊᖅᑐᓂᒃ, ᑮᓇᐅᔭᒃᑲᓐᓂᕐᓂᒡᓗ 

ᕿᓂᖅᑎᐅᓂᐊᖅᑐᓂᒃ. 

 

ᓯᕗᕐᖓᓂ ᐅᖃᐅᓯᕐᖓᐅᑎᓂᑦ ᐃᓕᓐᓂᐊᕈᑎᒃᓴᑦ, 

ᓴᖅᑭᑦᑎᔪᓐᓇᖅᑐᒍᑦ ᐃᒡᓗᓕᐅᒃᑲᓐᓂᓐᖏᒃᑲᓗᐊᕈᑦᑕ 

ᐸᕐᓇᐅᓯᐅᑦᑎᐊᖅᓯᒪᒍᑦᑕ. ᑕᒪᒃᑯᐊᕈᓘᔭᐃᑦ 

ᐃᓱᒪᔾᔪᑎᒃᓴᐃᑦ ᐃᓱᒪᒋᔭᐅᖃᑦᑕᖁᒐᓗᐊᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᓱᒪᒋᖃᓯᐅᑎᔭᕆᐊᖃᖅᑕᕗᑦ. ᐃᓱᒪᒋᔭᕗᑦ 

ᓯᓚᖅᑯᓪᓗᑎᒃᑯᑦ ᒪᑯᓂᖓ ᐃᓱᒪᒋᔭᐅᒐᔪᓐᖏᑦᑐᓂᑦ 

ᐊᑐᓕᖅᑎᑦᑎᖃᑦᑕᕆᐊᖃᖅᑐᒍᑦ. ᓯᓚᑦᑐᖅᓴᕐᕕᒃᑯᑦ 

ᑮᓇᐅᔭᖃᖅᑎᑕᐅᔪᑦ ᑕᖅᑳᓐᖓᑦ, 

ᐱᖓᓱᐃᓕᖓᑎᑕᐅᒃᐸᑕ ᑮᓇᐅᔭᖁᑎᖏᑦ ᐊᑕᐅᓯᖅ  

ᑕᖅᑳᓐᖓᑦ ᑮᓇᐅᔭᖃᖅᑎᑕᐅᔪᖅ, 

ᑕᐃᒪᐃᓕᐅᕈᓐᓇᖅᑐᒃᓴᐅᕗᒍᑦ.  

 

ᐊᒻᒪᓗ ᐃᓚᒋᐊᒃᑲᓐᓂᕈᒪᑐᐃᓐᓇᖅᑐᒍ ᒥᔅᑕ ᐃᓅᑉ 

ᓴᖅᑭᖅᑲᐅᔭᖓ ᐱᕐᔪᐊᕌᓗᒃ. ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᑲᑐᔾᔨᖃᑎᒌᓐᓂᒃᑯᑦ 

ᓴᖅᑭᑕᐅᖃᑦᑕᕐᒪᑕ ᑕᒪᒃᑯᐊ 

ᐃᖅᑲᓇᐃᔭᖃᑎᒋᓪᓗᑎᒃᑯ ᐅᔭᕋᖕᓂᐊᕐᕖᑦ ᐊᓯᖏᓪᓗ 

ᓯᓚᑦᑐᖅᓴᕐᕕᑎᒍᑦ ᑕᐃᒃᑯᐊ 

ᐊᑐᓕᖅᑎᑕᐅᕙᓪᓕᐊᒍᓐᓇᕐᒪᑕ ᒐᕙᒪᒃᑯᓄᓪᓗ 

ᑭᓯᐊᓂ ᑕᖅᑲᒃᑯᐊ ᓇᖕᒥᓂᖅ ᑲᒻᐸᓂᖁᑎᒋᔭᐅᔪᑦ 

ᐃᖅᑲᓇᐃᔭᖅᑎᖃᕆᐊᖃᕋᒥᒃ. ᑕᒪᒃᑯᓂᖓ 

ᐱᒋᐊᖅᑎᑦᑎᔪᓐᓇᑦᑎᐊᖅᑐᖅ ᓲᕐᓗ ᒥᑦᑎᒪᑕᓕᖕᒥ 

ᐅᔭᕋᒃᓯᐅᖅᑎᓂᒃ ᐅᔭᕋᖕᓂᐊᕐᕕᖕᓂᓪᓗ 

ᐃᖅᑲᓇᐃᔭᖅᑐᒃᓴᓂᑦ ᐱᓕᒻᒪᒃᓴᐃᔪᓐᓇᑦᑎᐊᖅᑐᑦ.  

 

ᓴᖅᑭᑕᐅᓚᐅᖅᓯᒪᖕᒪᑦ ᑲᑎᒪᑐᐃᓐᓇᖅᑎᓪᓗᑕ 

ᓯᕗᕐᖓᓂ ᒪᑯᓂᖓᓗ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕈᑎᒃᓴᓂᒃ. ᓴᖅᑮᓗᑕ ᐅᐱᕐᖔᖑᓕᕌᖓᑦ 

ᑭᓱᑦ ᓯᕗᓪᓕᐅᔾᔭᐅᖕᒪᖔᖅ ᓄᓇᓕᖕᓂᒃ 

ᑐᓱᓇᓱᓐᓂᖃᖃᑦᑕᖅᑐᒍᑦ. 

 

ᖃᕋᓴᐅᔭᒃᑯᓪᓗ ᐃᓕᓐᓂᐊᕐᓂᖅ ᐃᓱᒪᒋᓪᓗᒍ. 

ᐆᒃᑑᑎᒍᓗᒍ ᒪᑯᐊ ᐅᖁᒪᐃᑦᑐᓂᒃ ᐊᖁᑏᑦ ᓄᓇᓖᑦ 

ᐊᑐᕈᓐᓇᖅᑕᕗᑦ ᐋᖅᑭᒃᓱᐃᓗᑕᓗᑦ 

ᐃᓕᓐᓂᐊᕈᑎᒃᓴᓂᒃ ᐃᓚᒋᔭᐅᖃᑕᐅᓂᐊᕐᒪᑕ 

ᑕᒪᒃᑯᓄᖓ ᐊᕕᒃᑐᖅᓯᒪᔪᓂ ᐃᓕᓐᓂᐊᖅᑕᐅᔪᓄᑦ.  

 

ᓄᓇᓕᖕᓂᒃ ᐃᖅᑲᓇᐃᔭᖃᑎᖃᕈᒪᑦᑎᐊᖅᑐᒍᑦ 

ᐱᕈᖅᐸᓪᓕᐊᔪᕐᔪᐊᒻᒪᕆᐊᓘᓯᒪᔪᒍᑦ ᐃᒃᑯᐊᓗ 

ᒥᖅᓱᕆᐅᖅᓴᕐᓂᒥᒃ ᐃᓕᓐᓂᐊᖅᑐᑦ ᑕᒪᔾᔭᐅᓕᕐᒥᖕᒪᑕ 

ᐱᕈᖅᐸᓪᓕᐊᑐᐃᓐᓇᖅᑐᒍᓂᓛᒃ. 

ᐊᒻᒪ ᐱᕐᔪᐊᖑᔪᖅ ᐊᖑᔪᖅᑳᒧᓪᓗ ᑕᒪᓐᓇ 

ᐅᖃᐅᓯᕆᓚᐅᕐᒥᔭᕗᑦ ᒪᒃᑯᒃᑐᑦ ᐃᓄᓕᕆᓂᕐᒧᑦ 

ᐃᓕᕙᓪᓕᐊᖁᓪᓗᒍ ᐊᒻᒪᓗ ᐃᓕᓐᓂᐊᕈᑎᒃᓴᓂᒃ 

ᐊᑐᐃᓐᓇᕈᐃᕙᓪᓕᐊᓗᑕ ᓄᓇᓕᖕᓂ. 

ᐃᖃᓗᒃᑑᑦᑎᐊᕐᒥ ᐃᓄᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᐃᒃ ᑕᐃᑲᓂᑐᐊᖅ ᓴᖅᑭᔮᕐᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑦᓴᒃ. ᐊᔪᕐᓇᖏᑉᐸᑦ 

ᐊᑭᑐᔪᓕᕆᒐᑦᑕ. ᑕᐃᓐᓇ ᐳᔫᖅᑎᐊᓂᓪᓚᕗᑦ 

ᐊᑭᑐᔪᓂᒃ ᑐᒃᓯᕋᐅᑎᓂᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦ ᐃᒃᓯᕙᐅᑖᖅ ᑕᕝᕙᓂ K3-

ᒦᖅᑰᕋᑦᑕ K-3 ᓇᒻᒪ 4, ᑕᕝᕙᓂ ᐊᐱᕆᔪᒪᓪᓗᖓ. 

ᐅᑯᐊ ᒪᓕᑐᐃᓐᓇᕐᓂᐊᖅᑖᒃᑲ ᑎᑎᕋᖅᓯᒪᖅᑲᐅᔫᒃ 

ᑐᓐᖓᕕᒋᓂᐊᖅᑖᒃᑲᒃ ᐅᓇ ᐃᖃᓗᒃᑑᑦᑎᐊᕐᒥ 

ᐃᒡᓗᒎᖅ ᐊᖏᕐᕋᖃᕐᕕᐅᓯᓐᓈᑦ ᐸᐃᕆᕝᕕᖃᖅᓯᓐᓈᑦ 

$6,560,000-ᒥᒃ ᐅᖃᐅᓯᖃᕐᒪᑦ ᐊᒻᒪᓗ 

ᐅᖃᐅᓯᖃᖅᑐᖃᓯᓐᓇᕆᓪᓗᓂ ᑕᒪᓐᓇᒎᖅ 

ᐃᑲᔫᑎᖃᕐᓂᐊᕐᒪᑦ ᐅᔭᕋᒃᑕᕆᐊᕐᓂᕐᒧᑦ 

ᐃᓕᓐᓂᐊᕐᕕᐅᒐᔭᖅᑐᒥᒃ. ᐅᑯᐊ ᐊᔾᔨᒌᒃ ᑲᑎᓐᖓᔫᒃ, 

ᐊᔾᔨᒌᓐᖏᑦᑑᒃ ᐊᑕᐅᓯᖅ. 

ᐅᓂᒃᑲᐅᔾᔭᐅᑲᐃᓐᓇᓚᐅᕐᓚᖓᑐᖅ. ᖁᔭᓐᓇᒦᒃ 

ᐃᓯᒃᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᕝᕕᓪᓗ ᖁᔭᓐᓇᒦᒃ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ ᓇᓗᓇᐃᒃᑲᓐᓂᑐᐃᓐᓇᖅ 

ᐃᓛᒃ ᐅᓂᒃᑳᖅᑎᓐᓂᐊᕋᒃᑯ ᒥᔅ ᑯᕐᓄ.  

 

ᐃᒃᓯᕙᐅᑕᖅ: ᒥᔅᑕ ᑯᕐᓅ.  

 

ᑯᕐᓅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐅᓂᒃᑲᐅᓯᕆᔭᕋ ᕿᑎᕐᒥᐅᓂ ᐃᓕᓐᓂᐊᕐᕕᒃ ᓇᔪᒐᖅ  

ᐊᒻᒪ ᐸᐃᕆᕕᒃ ᐅᓄᖅᑑᖕᒪᑕᐃᒃᑯᐊ 

ᐃᓕᓐᓂᐊᕈᑎᒃᓴᐃᑦ ᑕᐃᑲᓂ ᐃᖃᓗᒃᑑᑦᑎᐊᕐᒥ 

ᓯᓚᒃᑐᖅᓴᕐᕕᖕᒧᑦ ᐊᑐᖅᑕᐅᖃᑦᑕᖅᑐᖅ 

ᐊᑕᐅᓯᕐᒧᓂᒃᑯᐊ ᓅᔾᔪᒪᒐᑦᑎᒃᑯᑦ 

ᐱᓕᒻᒪᒃᓴᐃᕕᖃᕐᓗᑎᒃ ᑕᐃᑲᓂ ᐃᖃᓗᒃᑑᑦᑎᐊᕐᒥ 

ᐅᔭᕋᖕᓂᐊᕐᓂᓕᕆᓂᒧᑦ. ᑕᐃᒪᐃᑦᑑᓂᖓᓄᑦ. ᑖᒃᑯᐊ 

ᑕᐃᒎᓯᖏᑦ ᐊᑕᐅᓯᕐᒧᑦ ᐃᓕᓯᒪᔭᕗᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᐊᓅ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᐃᒻᒪᖄ 

ᑎᓕᐅᕆᔪᓐᓇᕈᒪ ᑭᓱᑐᐃᓐᓇᖅ ᐊᑕᐅᓯᐅᔭᕌᖓᑦ 

ᓇᓗᓇᐃᖅᓯᒪᑦᑎᐊᖃᑦᑕᓚᐅᕐᓕᐊᐃᑦ ᐅᕝᕙᓗᓐᓃᑦ 

ᐊᔾᔨᒌᖏᑦᑕᕌᖓᑕ ᐊᕕᒃᓯᒪᑦᑎᐊᒻᒪᕆᒡᓗᑎᒃ 

ᓇᓗᓇᑦᑎᐊᓕᖅᑲᐅᖕᒪᑦ ᑖᓐᓇ ᐊᑕᐅᓯᐅᖕᒪᖔᖅ 

ᒪᕐᕉᖕᒪᖔᑎᒡᓗ ᑐᑭᓯᖅᑰᖅᐳᖓ. ᑖᓐᓇ 

ᐊᔾᔨᒌᓐᖏᑦᑐᓄᑦ ᐃᓕᓐᓂᐊᕐᕕᐅᓂᐊᖅᑑᒐᓗᐊᖅ 

ᐃᒡᓗ ᐊᑕᐅᓯᖅ ᑲᑎᓐᖓᔪᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ: (ᑐᓵᔨᑎᒍᑦ) 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᐃᒫᑦᑎᐊᖅ 

ᑐᑭᓯᔭᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ, ᒫᓐᓇ 

ᐊᑎᖁᑎᖃᕈᓐᓃᕋᒪ ᑕᕝᕗᖓ ᓇᓃᑉᐱᑕᐃᒃᑯᐊ. 

$8,270,000. ᐊᖏᖅᑕᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: B-3 ᑮᓇᐅᔭᓕᕆᔨᒃᑯᑦ B-3-ᖓᓂ 

ᑕᕝᕙᓂᓐᖔᖅᑐᓂᒃ ᓱᓇᐅᕝᕙ 

ᐱᔭᕆᐊᖃᖅᑐᕕᓂᐅᓐᓂᕋᒪ. ᑮᓇᐅᔭᓕᕆᔨᒃᑯᓐᓂᒃ 

ᑖᒃᑯᐊ ᑲᒪᒋᔭᐅᔪᑦ ᑮᓇᐅᔭᐃᑦ $8,270,000 

ᐊᖏᖅᑕᐅᖅᑰᓵᕐᒪᑦ. ᐄ, ᐊᖏᖅᐱᑎᒍᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ B-2. 

ᓇᐃᓪᓕᑎᖅᓯᒪᔪᑦ ᓇᓗᓇᐃᔭᐃᔪᑦ 

(ᑐᓵᔨᒃᑰᕈᓐᓃᖅᑐᖅ) ᑮᓇᐅᔭᖅᑑᑕᐅᔪᒪᔪᑦ ᑖᒃᑯᓂᖓ 

ᑭᒡᒐᖅᑐᐃᓗᑎᒃ ᓯᓚᑦᑐᖅᓴᕐᕕᒃᑯᓐᓄᑦ. $8,270,000. 

ᐊᖏᖅᐱᑎᒎ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᒃᑯᐊ 

ᓯᓚᑦᑐᖅᓴᕐᕕᒻᒥ ᓄᓇᕘᒥ ᒫᓐᓇ ᐱᐊᓂᒃᑲᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒻᒪᕆᒃ.ᒥᓂᔅᑐ ᓯᐅᑦᓴᒃ, 

ᒪᑐᔾᔪᑎᓐᓂᒃ ᐅᖃᐅᓯᖃᕈᒪᒍᕕᑦ ᐊᒃᓱᓪᓘᓐᓃᑦ 

ᓂᓪᓕᕈᕕᑦ ᖃᓄᐃᓐᖏᑦᑎᐊᖅᑐᖅ, ᒥᓂᔅᑐ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅᐸᑦᓯ 

ᐃᑲᔪᖅᓱᖅᑕᐅᓐᖑᐊᑕᖅᓯᓐᓇᕋᑦᑕ 

ᐊᑭᑐᔪᖅᑐᕆᑎᓕᕆᑎᓪᓗᑕ ᓯᓚᒃᑐᓴᕐᕕᒻᒧᑦ. 

 

ᐃᒪᐃᓕᔪᒪᑐᐃᓐᓇᖅᑐᖓ ᑐᓴᕈᒥᓇᖅᑐᑦ 

ᐃᖏᕐᕋᑦᑎᐊᖅᑐᓪᓗ ᐅᖃᐅᓯᕆᓪᓗᒋᑦ ᐊᒃᓱᐊᓗᒃ 

ᐅᐱᓐᓇᖅᑐᖅ. ᑕᐃᒪᐃᑦᑑᒻᒪᑦ ᑖᓐᓇ ᓯᓚᒃᑐᖅᓴᕐᕕᒃ 

ᐱᕈᖅᐸᓪᓕᐊᑐᐃᓐᓇᖅᖢᓂᓗ ᖁᕝᕙᓯᓐᓂᖅᓴᒧᓪᓗ 

ᐃᓕᓐᓂᐊᕐᕕᐅᖃᑦᑕᖅᖢᓂ 

ᐊᑐᖅᑕᐅᕙᓪᓕᐊᑐᐃᓐᓇᖅᖢᓂᓗ ᑕᒪᑐᒪᓂ 

ᑮᓇᐅᔭᓕᐅᕋᓱᐊᕐᓂᖅ ᐃᓱᒪᒋᓗᒍ 

ᑮᓇᐅᔭᓕᐅᕋᓱᐊᕐᓂᖅ ᐃᓱᒪᒋᑦᑎᐊᕆᐊᖃᖅᑕᕗᑦ 

ᑕᒪᒃᑯᐊ ᓄᓇᖅᑲᑎᕗᑦ ᐱᓕᒻᒪᑦᑎᐊᕐᓂᐊᕐᒪᑕ. 

ᓄᓇᖅᑲᑎᕗᑦ.  

 

ᒫᓂᖃᑎᒃᑲ ᓯᓚᒃᑐᖅᓴᕐᕕᒻᒧᓪᓗ ᑲᑎᒪᔩᑦ 

ᐃᑲᔪᖅᑐᕐᔪᐊᒻᒪᕆᐊᓗᓯᒪᒻᒪᑕ 

ᑕᑯᓐᓇᓐᖑᐊᑦᑎᐊᕐᒪᑕᓗ ᓯᕗᓂᒃᓴᒧᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑖᒃᑯᐊᓗ 

ᐃᖅᑲᓇᐃᔭᖅᑎᑎᑦ ᐱᔪᓐᓇᑦᑎᐊᓵᕋᔅᓯ. ᐃᖅᓱᖅᑎ, 

ᐅᑯᐊ ᐱᐊᓂᒃᑲᑦᑎᒍ ᐊᓂᑎᓚᐅᕐᒥᒃᑭᑦ ᖁᔭᓐᓇᒦᒃ. 

 

ᖁᔭᓐᓇᒦᒃ. ᑖᒃᑯᐊ ᐊᑐᖅᑕᐅᒍᒪᖅᑕᐅᔪᑦ ᒪᓕᒃᖢᑎᒍ 

ᒫᓐᓇ ᑖᒃᑯᓄᖓ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑑᔪᖅ 

ᒥᓂᔅᑐ ᑕᑉᑑᓇ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ 

ᑕᑯᓄᖓᕈᓐᓇᕈᕕᑦ.  

 

ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒪᑐᐃᕈᑎᓂᒃ 

ᐅᖃᐅᓯᒃᓴᖃᕈᕕᑦ ᑕᐃᒪ ᑐᓴᕈᒪᓂᐊᓕᕋᓗᐊᕆᕗᒍᑦ. 

ᒥᓂᔅᑕ ᑕᑉᑑᓇ.  

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᒪᑐᐃᖅᓯᔾᔪᑎᖃᖅᑐᖓ. 

 

ᐃᒃᓯᕙᐅᑕᖅ: ᑖᒃᑯᓂᖓ ᐃᒡᓗᓕᕆᔨᕐᔪᐊᑯᓐᓄᑦ 

ᒥᓂᔅᑑᔪᖅ ᒫᓐᓇ ᒪᑐᐃᕈᑎᓐᓂᒃ 

ᑐᓴᕈᒪᓕᕋᓗᐊᕆᕗᒍᑦ. ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐃᓪᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᖁᑎᖏᑦ 2013-2014-ᒥ ᑲᑎᖦᖢᒋᑦ 

$28,841,000 ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪ 

ᖄᒃᑲᓐᓂᐊᒍᑦ $4,290,000 ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓃᓐᖔᖅᑐᑦ. ᑲᑎᓕᒫᖅᖢᒋᑦ 

ᐊᑭᑐᔪᖅᑐᕈᑎᒃᓴᐃᑦ $33,131,000-ᖑᓪᓗᑎᒃ.  

 

2013-2014-ᒥ ᐊᑭᑐᔪᖅᑐᕈᑏᑦ 

ᓇᓕᖅᑯᑕᖅᑕᐅᓯᒪᔪᑦ ᐊᖏᓂᖅᐹᑦ ᐅᑯᓄᖓ: 

 

ᐊᑐᕐᓂᐊᖅᑐᑦ ᐃᓪᓗᓕᕆᔨᕐᔪᐊᒃᑯᑦ 

ᐱᕈᕐᓇᖅᓴᐃᓂᖏᑦ ᐃᓪᓗᐃᑦ 

ᓄᑖᕈᕆᐊᖅᑕᐅᓂᖏᓐᓄᑦ ᓇᒻᒥᓂᖃᖅᑐᓄᑦ 

ᑐᕌᖓᔪᑦ. ᓄᑦᑕᐅᑏᑦ ᑮᓇᐅᔭᖁᑎᖏᑦ  

ᐅᖅᓱᐊᓗᓐᓄᑦ ᐅᖅᓱᐊᓗᖃᐅᑏᑦ 

ᐊᓯᔾᔨᖅᑕᐅᓂᖏᓐᓄᑦ ᐃᓐᓇᕐᓄᑦ ᑎᒥᒥᒍᓪᓗ 

ᐊᔪᕈᑎᓖᑦ ᐃᑲᔫᑎᒃᓴᖏᑦ ᑕᒫᓂ ᐊᕐᕌᓂᓂᓴᐃᑦ. 

ᐊᕐᕌᒍᓂ ᐊᑐᓚᐅᖅᑕᑦᑕ ᐊᔾᔨᓪᓗᐊᖏᑦ. 

 

ᐃᓪᓗᓕᕆᔨᒃᑯᑦ ᐃᑭᑦᑐᓄᑦ ᐃᑭᓐᓂᑯᓄᑦ 

ᑮᓇᐅᔭᖁᑎᖏᑦ $2.4 ᒥᓕᐊᓂᒃ 

ᐃᓚᔭᐅᒃᑲᓐᓂᕐᓂᐊᖅᑐᖅ 2013-14-ᒥ ᑕᐃᑯᐊ 

ᑎᓴᒪᑦ ᐃᓪᓗᑦ ᐃᑭᓚᐅᖅᑐᑦ 

ᐊᓯᔾᔨᖅᑕᐅᒍᓐᓇᕐᓂᐊᕐᒪᑕ. ᐊᒻᒪ 

ᐃᓪᓗᓕᕆᔨᕐᔪᐊᒃᑯᑦ $8 ᒥᓕᐊᑖᕐᓂᐊᖅᑐᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᒃᓴᓂᒃ 

ᐃᓪᓗᓕᐅᕈᓐᓇᕐᓂᐊᕐᒪᑕ. 

 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑦ 

ᐱᔾᔪᑎᒋᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ ᓄᑖᓂᒃ 

ᐃᓪᓗᓕᐅᖅᐸᓪᓕᐊᔪᑦ ᓄᑕᐅᓐᖏᓐᓂᖅᓴᓂᓪᓗ 

ᓄᑖᕈᕆᐊᖅᑎᑦᑎᕙᓪᓕᐊᓪᓗᑎᒃ ᓄᓇᓕᓐᓂᒃ 

ᑭᓐᖒᒪᔭᖃᕐᓂᖅᐹᖑᔪᓂᒃ. ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᖁᑎᖏᑦ ᐃᖅᑲᓇᐃᔭᖅᑎᓄᓪᓗ 

ᐃᓪᓗᑖᖅᐸᓪᓕᐊᓂᖏᑦ ᐃᓚᔭᐅᒃᑲᓐᓂᕐᓂᐊᖅᑐᑦ 

$2.25 ᒥᓕᐊᓂᒃ 2013-14 ᐊᕐᕌᒍᖓᑕ ᐃᓗᐊᓂ. 

 

ᖁᕕᐊᓱᑦᑐᖓ ᐅᖃᕈᓐᓇᕋᒪ ᓄᓇᕗᒻᒥ 

ᐃᓪᓗᓕᕆᓂᕐᒧᑦ ᐸᐸᑎᔨ 

ᐱᔭᕇᖅᓯᓯᒪᕙᓪᓕᐊᓕᖅᑐᑦ 726 ᐃᓪᓗᓂᑦ 19-

ᖏᓐᓇᑯᓗᐃᑦ ᓱᓕ ᓴᓇᔭᐅᒃᑲᓐᓂᕆᐊᖃᖅᑐᑎᒃ 

ᐊᒻᒪᓗ 278 ᑖᒃᑯᓇᓐᖓᑦ 285-ᓂᒃ 

ᑮᓇᐅᔭᖃᖅᑎᑕᐅᔪᑦ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑐᖅᑕᐅᓪᓗᓂ ᑲᓇᑕᒥ 

ᑮᓇᐅᔭᓕᐅᖅᐸᓪᓕᐊᓇᓱᓐᓂᕐᒧᑦ ᐸᕐᓇᐅᑏᑦ ᐊᒻᒪᓗ  

ᐱᔭᕇᖅᑕᐅᔪᒃᓴᐅᑕᐅᓪᓗᑎᒃ ᑕᐃᒃᑯᐊ ᐊᒥᐊᒃᑯᑦ 

ᐅᑐᐱᕆ ᐃᓱᐊᓂ.  

 

ᐃᓪᓗᓕᐅᕐᓂᖅ ᓄᓇᕗᒻᒥ ᐃᓪᓗᓕᕆᓂᕐᒧᑦ 

ᐸᐸᑦᑎᔩᑦ ᐊᑐᖅᑐᑎᒃᑯᑦ ᐊᒻᒪᓗ ᐸᕐᓇᐅᑎᖏᑦ 

ᐱᔭᒃᓴᑦᑎᓐᓄᑦ ᑲᔪᓯᑎᑦᑎᔾᔪᑕᐅᔪᑦ ᐊᒻᒪᓗ 

ᐃᓪᓗᓕᐅᕈᓐᓇᖅᑐᑕ ᐊᒥᓱᒃᑲᓐᓂᕐᓂᑦ 

ᐃᓪᓗᓕᕆᓂᕐᒧᑦ ᑐᕌᖓᔪᓂᑦ  

ᖃᐅᔨᓴᐃᓪᓗᑕ 3,580-ᑲᓐᓂᕐᓂᑦ 

ᐃᓪᓗᓕᐅᕆᐊᖃᖅᑐᒍᑦ ᐊᒻᒪᓗ ᖄᒃᑲᓐᓂ 90 ᐃᓪᓗᑦ 

ᐊᕐᕌᒍᑕᒫᑦ ᒪᑭᑕᐅᖃᑦᑕᕆᐊᖃᕐᓂᐊᖅᑐᑦ 

ᐊᖑᒻᒪᑎᓂᐊᕈᑦᑕ ᐃᓄᒋᐊᒃᓯᕙᓪᓕᐊᓂᕗᑦ ᓄᓇᕗᒻᒥ 

ᐊᑐᕐᓗᑎᒃᑯ ᑭᓪᓕᓯᓂᐊᖅᑕᐅᓚᐅᖅᓯᒪᔪᑦ ᐊᒻᒪᓗ 

ᑭᒃᑯᑐᐃᓐᓇᕐᓄᑦ ᐊᑐᖅᑕᓂᑦ ᐃᓪᓗᓂᑦ 

ᐊᑐᖃᑦᑕᖅᑐᑦ.  

 

$350,000-ᑐᖅᑎᓪᓗᒍ ᐃᓪᓗ ᐊᑕᐅᓯᖅ 2012-13-

ᒥ ᑲᑎᑦᑐᒋᑦ ᓄᓇᕗᑦ ᒐᕙᒪᒃᑯᖏᑦᑕ 

ᐊᑭᑐᔪᖅᑐᕈᑎᖏᑦ $94 ᒥᓕᐊᓐ ᐅᖓᑖᓃᑦᑐᑦ 

ᐊᒻᒪᓗ ᐊᕐᕌᒍ ᐊᕙᑏᑦ ᑭᓯᐊᓂ ᐊᓂᒍᖅᐸᑕ 

ᐊᓐᖑᑎᑕᐃᓐᓇᕋᔭᖅᑐᒍᑦ ᐃᓐᓄᑉᐸᓪᓕᐊᓂᖏᑦ 

100-ᐳᓴᖏᓐᓃᖏᓐᓇᖅᐸᑕ 

ᐃᓪᓗᓕᐅᕈᑎᒋᔭᐅᓂᐊᖅᑐᑎᓪᓗ ᑖᒃᑯᐊ 

ᐃᓘᓐᓇᖏᑕ ᐊᑐᐃᓐᓇᕈᖅᑎᑕᐅᖏᓐᓇᕐᓂᐊᖅᐸᑕ 

ᑕᒪᒃᑯᐊ ᐃᓪᓗᑦ ᒐᕙᒪᒃᑯᓐᓄᑦ ᑕᐃᒫᑐᐃᓐᓇᖅ 

ᐱᐅᓯᕆᕙᓚᐅᖅᓯᒪᔭᕗᑦ ᒪᓕᓪᓗᑎᒃᑯᑦ. 

 

ᐊᒻᒪᓗᒃᑲᓐᓂᖅ ᐊᕐᕌᒍᑕᒫᖅᓯᐅᑏᑦ 

ᐃᓚᓐᖔᑎᖅᓯᒪᔪᑦ ᑮᓇᐅᔭᑦ ᐱᖃᑦᑕᖅᑕᕗᑦ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᖏᕈᑏᑦ ᒪᓕᑦᑐᒋᑦ 

ᒥᒃᖠᕙᓪᓕᐊᖏᓐᓇᖅᑐᑦ ᑕᐃᒪᓐᖓᓂᑦ $21.9 

ᒥᓕᐊᖑᓪᓗᑎᒃ ᓄᖑᑎᑕᐅᕝᕕᒃᓴᖃᖅᑐᑎᒃ 2037-ᒥ. 

ᓄᖑᑎᑕᐅᑉᐸᑕᓗ ᐱᖃᑦᑕᕈᓐᓃᕈᑦᑕ 

ᐊᑦᑐᐃᓂᖃᓪᓚᕆᓐᓂᐊᖅᑐᖅ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᑦ ᐊᐅᓚᑦᑎᔪᓐᓇᕆᐊᖃᕋᑦᑕ 

ᒪᑭᒪᑎᑦᑎᓗᑕ ᓄᑖᓐᖑᖅᑎᑦᑎᕙᓪᓕᐊᓗᑕᓗ ᒫᓐᓇ 

ᐃᓪᓗᖁᑎᑦᑎᓐᓂᑦ. 

 

ᑭᖑᓪᓕᕐᒥ ᐊᕐᕌᒍᑕᒫᑦ ᑮᓇᐅᔭᖅᑐᕈᑏᑦ 

ᐊᐅᓚᔾᔪᑎᓄᑦ ᒪᑭᒪᐅᑎᓄᑦ $23,000 

ᖃᓂᓐᖑᑲᓴᑦᑐᑦ ᐊᒻᒪᓗ 1,011 ᐃᓪᓗᑦ 

ᓴᓇᔭᐅᓚᐅᖅᑐᑎᒃ. $23 ᒥᓕᐊᓂᒃ ᐃᓚᒃᑲᓐᓂᕐᓗᑎᒃ 

ᐊᕐᕌᒍᑕᒫᑦ ᐊᐅᓚᔾᔪᑎᓄᑦ 

ᑮᓇᐅᔭᖅᑐᕈᑎᒋᔭᐅᖃᑦᑕᖅᑐᑦ. ᐅᓪᓗᒥ ᑮᓇᐅᔭᑦ  

ᓴᓐᖏᓂᖏᑦ ᒪᓕᑦᑐᒋᑦ 3,580-ᓂᒃ 

ᐃᓪᓗᓕᐅᕆᐊᖃᕐᓂᐊᖅᑐᒍᑦ ᐊᒻᒪᓗ $82.3 

ᒥᓕᐊᖑᓇᔭᖅᑐᑎᒃ ᐊᒻᒪᓗ ᖄᒃᑲᓐᓂᐊᒍᑦ $2 

ᒥᓕᐊᖑᓇᔭᖅᑐᑎᒃ ᐊᕐᕌᒍᑕᒫᑦ 90-ᓂᒃ ᐃᓚᔭᐅᑉᐸᑕ 

ᐃᓪᓗᑦ ᐊᖑᒻᒪᑎᔪᓐᓇᕐᓂᐊᖅᐸᑕᓗ 

ᐃᓄᒋᐊᒃᓯᕙᓪᓕᐊᔪᓂᑦ. 

 

ᑕᐃᒪᐃᓐᓂᖓᓄᑦ ᐊᓯᐊᒎᖔᖅᑐᒥᒃ 

ᕿᓈᖏᓐᓇᕆᐊᖃᕐᓂᐊᖅᑐᒍᑦ ᐃᓪᓗᑭᒃᓴᕐᓂᖅ 

ᐱᔾᔪᑎᒋᓪᓗᒍ. ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᕋᓛᑦ 

ᖁᔭᓐᓇᒦᒃ ᐅᓪᓗᒥ ᐃᓕᒃᓯᓐᓂᑦ ᑲᑎᖃᕈᓐᓇᕋᒪ 

ᐅᖃᐅᓯᒃᓴᑎᑦ ᑐᓴᕈᒪᑐᐃᓐᓇᖅᑕᕗᑦ ᐊᒻᒪᓗ 

ᐊᐱᖅᑯᑎᒃᓴᖃᕈᔅᓯ ᑭᐅᔪᒪᑐᐃᓐᓇᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒫᓐᓇ 

ᐃᓕᓴᕆᐊᓪᓚᓚᐅᕐᓂᐊᕋᒃᑯ ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒪᑐᐃᖅᓯᔾᔪᑎᓂᒃ ᑲᔪᓯᔪᓐᓇᕈᒪ. ᖁᕕᐊᓱᑉᐳᖓ 

ᒪᑐᐃᖅᓯᔾᔪᑏᑦ ᑭᒡᒐᖅᑐᖅᑐᒋᑦ ᑲᑎᒪᔨᕋᓛᑦ 

ᓄᓇᓕᓐᓄᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᑭᒡᒐᖅᑐᖅᑐᒋᑦ ᐃᓱᒪᒋᔭᐅᓂᐊᖅᑎᓪᓗᒋᑦ 2013-14 

ᐊᑭᑐᔪᖅᑐᕈᑎᒃᓴᐃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᒪᓕᒐᓕᐅᖅᑏᑦ 

ᖃᐅᔨᒪᔪᒃᓴᐅᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᑐᕈᒪᒻᒪᑕ 

$28.841 ᒥᓕᐊᓂᒃ 2013-14 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᑕ ᐃᓗᐊᓂ. ᐃᓪᓗᓕᕆᔨᕐᔪᐊᒃᑯᑦ  

ᐊᑭᑐᔪᖅᑐᕈᑎᒃᓴᖏᑦ $16.004 ᒥᓕᐊᖑᓚᐅᖅᑐᑦ 

2012-13 ᐊᕐᕌᒍᖓᓂ ᐊᒻᒪᓗ ᐊᑐᕈᒫᕐᓂᐊᖅᑐᑦ 

$23.894 ᒥᓕᐊᖑᓚᐅᖅᑐᑎᒃ 2011-12 

ᐊᕐᕌᒍᐊᓂ. 

 

ᐃᒃᓯᕙᐅᑖᖅ, ᐃᓪᓗᑭᔅᓴᕐᓂᖅ ᓄᓇᕗᒻᒥ 

ᑕᐃᒪᓐᖓᓕᒫᖅ ᐃᓱᒫᓘᑎᒋᔭᐅᖏᓐᓇᖅᓯᒪᔪᖅ 

ᐃᓘᓐᓇᖏᓐᓄᑦ ᒪᓕᒐᓕᐅᕐᕕᐅᑉ  

ᒪᓕᒐᓕᐅᖅᑎᓕᒫᖏᓐᓄᑦ.  

 

ᒪᐃ 2009-ᖑᑎᓪᓗᒍ ᑲᑎᒪᔨᕋᓛᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖁᑎᖏᓐᓄᓪᓗ 

ᓈᓚᓐᓂᖃᖃᑦᑕᓚᐅᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᕆᓚᐅᖅᑕᖏᑦ ᐱᔾᔪᑏᑦ 8-ᓕ 

ᐃᒡᓗᓕᕆᔨᐊᕐᔪᐊᒃᑯᑦ ᐱᔾᔪᑎᒋᓪᓗᒋᑦ. 

ᐊᑐᓕᖁᔭᓕᐅᓚᐅᖅᓯᒪᔪᑦ ᐅᓂᒃᑳᓚᐅᖅᖢᑎᓪᓗ 

ᑲᑎᒪᔨᕋᓛᑦ ᔫᓐ 2009-ᖑᑎᓪᓗᒍ ᐊᒻᒪ ᐃᓚᖓᑦ 

ᐊᑐᓕᖁᔭᓕᐊᖓᑦ ᐅᖃᖅᓯᒪᓚᐅᖅᑐᖅ 

ᐃᓪᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᓐᓂ 

ᐃᖅᑲᓇᐃᔭᖃᑎᖃᖁᓪᓗᒍ ᐊᑭᓕᒃᓴᐃᑦ 

ᐱᔾᔪᑎᒋᓪᓗᒋᑦ. ᓄᕕᕝᕙ 27, 2009-ᖑᑎᓪᓗᒍ, 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᕋᓛᑦ 

ᐅᓂᒃᑳᓕᐊᕕᓂᖏᓐᓄᑦ ᑭᐅᓚᐅᖅᓯᒪᔪᑦ. 

ᑕᐃᒪᐃᑦᑑᓂᖓᓄᑦ ᐊᑕᐅᓯᐅᖏᑦᑐᑦ 

ᓇᓗᓇᐃᓚᐅᖅᑕᕗᑦ ᐊᑐᓕᖅᑎᑕᐅᓯᒪᓂᕋᖅᖢᑎᒃ. 

ᒥᓂᔅᑕ ᓵᑦᑎᓐᓃᑎᓪᓗᒍ ᒫᓐᓇᕈᓘᓚᐅᖅᑐᖅ 

ᑲᑎᒪᔨᕋᓛᑦ ᐅᖃᐅᔾᔭᐅᓚᐅᖅᓯᒪᒧᑦ ᑕᒫᓂ $18.5 

ᒥᓕᐊᓐᓂ ᐃᒡᓗᓄᑦ ᐊᑐᖅᑐᐊᕈᑎᓄᑦ 

ᐊᑭᓕᖅᓴᖃᓚᐅᖅᑐᑦ ᐃᒡᓗᓕᕆᔨᒃᑯᓐᓄᑦ. 

ᒪᓕᒐᓕᐅᖅᑏᑦ ᐊᔭᐅᖅᑐᐃᕗᑦ ᐃᒡᓗᓕᕆᔨᕐᔪᐊᑯᓐᓂ 

ᐅᓂᒃᑳᕐᕕᐅᖃᑦᑕᓂᐊᕐᒥᓂᒃ 

ᖃᓄᖅᑑᕈᑎᒋᔭᐅᒻᒪᖔᕐᓗ ᑕᒪᓐᓇ ᐊᑭᓕᖅᓴᖃᕐᓂᖅ.  

 

ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᑦᑎᖃᑦᑕᖅᐳᑦ ᐊᑕᐅᓯᐅᓐᖏᑦᑐᓂᒃ 

ᐱᓕᕆᐊᖑᖅᑎᑕᐅᓯᒪᔪᓂᒃ ᐃᑲᔪᖅᑕᐅᖃᑦᑕᓂᐊᕐᒪᑕ 

ᓇᒻᒥᓂᖅ ᐃᒡᓗᖁᑎᓖᑦ ᐃᒡᓗᖁᑎᑖᕐᓂᐊᑐᓪᓗ 

ᓄᓇᕗᒻᒥ. ᑕᐃᒃᑯᐊ ᐊᑐᕈᒫᕐᓂᐊᖅᑐᑦ $4.616 

ᒥᓕᐊᓐ 2013-2014 ᐊᕐᕌᒍᖓᓂ ᐊᔾᔨᒌᓐᖏᑦᑐᓄᑦ 

ᓇᒻᒥᓂᖅ ᐃᒡᓗᖃᖅᑐᓄᑦ ᐊᑐᖅᑐᔅᓴᓂᒃ. 

ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᖏᑦ 

ᓇᒻᒥᓂᓕᓐᓄᑦ ᓱᕐᕋᓚᐅᓐᖏᑦᑐᑦ ᑕᐃᒪᓐᖓᑦ 2011-

2012 ᐊᑭᑐᔪᖅᑐᕈᑎᓕᕆᖃᑦᑕᖅᓯᒪᓕᕐᒪᑕ. ᔪᓚᐃ  

11 ᑕᒪᑐᒪᓂ ᐊᕐᕌᒍᒥ ᐃᒡᓗᓕᕆᔨᕐᔪᐊᒃᑯᑦ 

ᐱᕙᓪᓕᐊᔪᒃᑰᖅᑎᑦᑎᓚᐅᖅᓯᒪᔪᖅ 

ᐃᒡᓗᓕᕆᔨᕐᔪᐊᑯᒡᒎᖅ ᓇᒻᒥᓂᖅᑖᐸᓪᓕᐊᔪᓄᑦ 

ᐃᑲᔫᑎᖏᑦ ᐊᓯᔾᔨᓂᐊᕐᒪᑕ.  

ᓇᓗᓇᐃᖅᓯᓯᒪᓚᐅᖅᓯᒪᔪᑦ ᑕᒪᒃᑯᐊ ᐊᓯᔾᔨᖅᑕᐅᕗᑦ 

ᓇᒻᒥᓂᖃᖅᐸᓪᓕᐊᓂᐊᕐᒪᑕ ᓄᓇᕗᒻᒥᐅᑕᐃᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᐅᓄᒃᑲᓂᖅᑐᓂᒃ ᓄᓇᕗᒻᒥᐅᓂᒃ 

ᐃᑲᔪᕈᓐᓇᖅᓯᓂᐊᕐᒪᑕ ᓇᒻᒥᓂᖅᑖᖅᐸᓪᓕᐊᔪᓂᒃ 

ᐊᒻᒪᓗ ᐃᓚᐃᓐᓈᕆᓐᖏᓪᓗᑎᑦ ᐃᑲᔫᑎᒃᓴᓂᒃ 

ᑐᓂᓯᖃᑦᑕᕐᓗᑎᑦ. ᐃᒡᓗᓕᕆᔨᕐᔪᐊᒃᑯᖏᑦ 

ᐃᑲᔫᑎᖏᑦ ᐃᒡᓗᑖᕋᓱᑦᑐᓄᑦ 

ᑭᒡᓕᓕᐅᖅᑕᐅᓯᒪᓚᐅᖅᓯᒪᔪᑦ ᑮᓇᐅᔾᔭᔅᓵᓂᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᐱᕙᓪᓕᐊᔪᒃᑰᖅᑎᑕ 

ᓇᓗᓇᐃᖅᓯᓚᐅᖅᓯᒪᓐᖏᑦᑐᑦ ᖃᔅᓯᒧᑦ 

ᑎᑭᐅᖅᑲᐅᔪᓂᒃ 

ᑮᓇᐅᔭᓕᐅᖃᑦᑕᕆᐊᖃᑦᑕᕆᐊᖃᕐᓂᖏᓐᓂ 

ᑮᓇᐅᔭᖅᑖᖅᑎᑕᐅᔪᓐᓇᕐᓂᐊᕈᑎᑦ ᒐᕙᒪᒃᑯᓐᓂᒃ. 

ᐊᔭᐅᖅᑐᐃᕗᒍᑦ ᐃᒡᓗᓕᕆᔨᕐᔪᐊᑯᓐᓂ ᑕᒪᓐᓇ 

ᑐᑭᓯᓇᖅᓯᑎᑕᐅᑲᓐᓂᖁᓪᓗᒍ ᐊᒻᒪᓗ ᓂᕆᐅᑉᐳᒍ 

ᐅᓂᒃᑳᕐᕕᐅᖃᑦᑕᕐᓂᐊᓂᑦᑎᓐᓂ ᐃᒡᓗ 

ᓇᒻᒥᓂᖃᕐᓂᕐᒧᑦ ᐱᔾᔪᑎᒋᓪᓗᒍ.  

 

ᒫᑦᓯ 22, 2010, ᒥᓂᔅᑕᐅᓚᐅᖅᓯᒪᔪᖅ 

ᒪᓕᒐᓕᐅᕐᕕᒻᒧᑦ ᓇᓗᓇᐃᖅᓯᓚᐅᖅᓯᒪᔪᑦ ᓄᑖᓂᒎᖅ 

ᖃᑦᑕᐅᔭᓂᒃ ᐃᑲᔫᑎᒃᓴᓂᒃ ᓴᖅᑭᑦᑎᓂᐊᕐᒪᑕ ᐊᒻᒪᓗ 

$500,000-ᓂ ᓴᓂᕐᕙᐃᓚᐅᖅᓯᒪᓪᓗᑎᑦ 2013-

2014 ᐊᑭᑐᔪᖅᑐᕈᑎᖏᓐᓂ. ᐃᑲᔪᖅᓱᐃᓚᐅᖅᑐᑦ 

ᒪᓕᒐᓕᐅᖅᑏᑦ ᑕᒪᑐᒥᖓ ᐅᖅᓱᐋᓗᖃᐅᑎᓂᒃ 

ᓄᑖᓂᒃ ᓂᐅᕕᕈᓐᓇᓂᐊᕐᒪᑕ ᐊᒻᒪᓗ 

ᐊᒡᒍᑐᖅᑕᐅᖁᓪᓗᒋᑦ ᑮᓇᐅᔭᖅᑐᕈᑎᒋᔭᐅᓚᐅᖅᑐᑦ 

ᑕᒪᑐᒧᖓ ᐊᕐᕌᒍ ᐅᓂᒃᑳᓕᐅᓕᕈᑎᑦ 

ᒪᓕᒐᓕᐅᕐᕕᒻᒧᑦ.  

 

ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᖏᑦ 

ᑐᒃᓯᕋᖅᑕᖏᑦ 2013-2014-ᒥ ᐃᓚᖃᖅᑐᑦ $5  

ᒥᓕᐊᓐᓂᑦ ᓄᑖᓂᒃ ᓴᓇᔪᓐᓇᓂᐊᕐᒪᑕ 

ᐃᖅᑲᓇᐃᔭᖅᑎᓄᑦ ᐊᑐᖅᑐᔅᓴᓂᒃ. ᒥᓂᔅᑕ ᒫᓐᓇᕈᓗᒃ 

ᑲᑎᒪᔨᕋᓛᑦ ᓵᖓᓃᑎᓪᓗᒍ 

ᐊᐱᖅᓱᖅᑕᐅᖃᑦᑕᓚᐅᖅᑐ ᓇᓕᐊᓐᓄᑦ 

ᓄᓇᓕᓐᓄᑦᑕᐅᓂᐊᕐᒪᖔᑕ ᑕᐃᒃᑯᐊ ᓄᑖᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᓂᐊᖅᑐᑦ. ᒥᓂᔅᑕ 

ᐅᖃᓚᐅᖅᓯᒪᔪᖅ ᐃᒡᓗᓕᕆᔨᕐᔪᐊᑯᒡᒎᖅ  

ᐃᖅᑲᓇᐃᔭᖅᑐᓕᕆᔨᓂᒃ ᐃᖅᑲᓇᐃᔭᖅᑎᓖᑦ 

ᓇᓗᓇᐃᖅᓯᓇᓱᒃᖢᑎᒃ ᑭᒃᑯᑦ 

ᑭᓐᖒᒪᓂᖃᕐᓂᖅᐹᖑᒻᒪᖔᑕ 

ᐃᓐᓄᑦᑕᐅᓯᒪᓐᖏᑦᑐᓪᓗ ᖃᔅᓯᐅᒻᒪᖔᖏᑦ. 

ᓴᓇᐅᔭᓂᐊᖅᑰᔨᔪᑦ ᐃᒡᓗᓂᑦ 

ᕿᓗᖅᑭᑖᕈᑎᖃᓗᐊᖅᑐᓂᒃ ᐱᓗᐊᕐᓗᒋᑦ 

ᐃᓕᓐᓂᐊᕐᓂᓕᕆᕐᒧᑦ ᐋᓐᓂᐊᖃᕐᓇᖏᓕᕆᓂᕐᒧᓪᓗ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᔅᓴᑦ. ᐱᕐᔪᐊᖑᔪᖅ 

ᑖᒃᑯᐊ ᐊᑐᕈᒫᕐᓂᐊᖅᑐᑦ ᐊᒥᒐᓐᖏᓈᖅᑕᐅᑉᐸᑕ 

ᐊᐅᓚᔾᔪᑏᑦ ᑮᓇᐅᔭᖅᑐᕈᑏᑦ 

ᐱᑕᖃᒃᑲᓐᓂᓕᕐᓂᐊᕐᒪᑕ ᓄᑖᓂᒃ 

ᐃᒡᓗᓕᐅᖅᐸᓪᓕᐊᓂᖏᑦ ᒪᓕᓪᓗᒋᑦ.  

 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᒃᓴᖏᑦ 2013-

14-ᒥ ᐃᓚᖃᖅᑐᑦ $8 ᒥᓕᐊᓐᓂᒃ ᐃᓄᒃ 

ᑭᒃᑯᑐᐃᓐᓇᕐᓄᑦ ᐃᓪᓗ ᐊᑐᖅᑐᐊᒐᕐᓂᒃ 

ᐊᑐᖅᑐᒃᓴᓂᒃ. ᑲᑎᒪᔨᕋᓛᑦ ᒫᓐᓇᕈᓗᒃ 

ᓵᖓᓃᑦᑎᓪᓗᒍ ᒥᓂᔅᑕ ᑐᓴᖅᑎᑕᐅᓚᐅᖅᑐᒍᑦ 

ᓱᓕᒎᖅ ᑖᒃᑯᐊ ᑮᓇᐅᔭᑦ ᓇᓕᐊᓐᓄᑦ ᓄᓇᓕᓐᓄᑦ 

ᓇᓗᓇᐃᖅᑕᐅᓯᒪᓐᖏᑦᑐᑦ. ᐃᓪᓗᓕᕆᔨᕐᔪᐊᒃᑯᓪᓗ 

ᐃᓪᓗᓕᕆᓂᕐᒧᑦ ᖃᐅᔨᓴᐅᑎᓂᒃ ᐊᑐᖅᑐᑦ ᖃᑦᓯᓪᓗ 

ᐅᑕᖅᑭᒻᒪᖔᖅ ᐃᓪᓗᓂᒃ 

ᐃᓪᓗᓕᐅᕐᕕᐅᓂᐊᖅᖢᑎᓪᓗ ᑖᒃᑯᐊ ᐊᑐᖅᑕᐅᓗᑎᒃ. 

ᓂᕆᐅᑉᐳᒍᑦ ᐅᓂᒃᑳᕐᕕᐅᖃᑦᑕᕐᓂᐊᕐᓂᑦᑎᓐᓂᒃ 

ᑕᒪᒃᑯᓄᖓ ᑐᕌᖓᔪᓂᒃ.  

 

ᑏᓴᕝᕙ 15, 2011-ᖑᑎᓪᓗᒍ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 

ᑲᑐᔾᔨᓪᓗᑎᒃ ᐱᕙᓪᓕᐊᔪᒃᑰᖅᑎᑦᑎᓚᐅᖅᓯᒪᔪᑦ 

ᐊᖏᕈᑎᓂᒃ ᓄᑖᓂᒃ ᐊᑎᓕᐅᕆᓚᐅᕐᓂᕋᖅᖢᑎᒃ 

ᐊᑐᖅᑐᒃᓴᐅᑕᐅᓂᐊᖅᑐᓂᒃ 2011-2014-ᒧᑦ. 

ᐱᕙᓪᓕᐊᔪᒃᑰᖅᑎᑦᑎᓪᓗᑎᒃ ᐅᖃᓚᐅᖅᑐᑦ ᑕᐃᒃᑯᐊ  

2011-14-ᒧᑦ ᐊᑐᖅᑐᒃᓴᐃᑦ $9 ᒥᓕᐊᖑᓂᐊᖅᑐᑦ. 

ᒥᓂᔅᑕ ᒫᓐᓇᕈᓗᒃ ᑲᑎᒪᔨᕋᓛᑦ ᓵᖓᓐᓃᑦᑎᓪᓗᒍ 

ᒪᓕᒐᓕᐅᖅᑏᑦ ᐅᖃᐅᔾᔭᐅᓚᐅᖅᓯᒪᔪᑦ ᑖᓐᓇ 

ᓇᑉᐸᕇᓪᓗᐊᕐᓗᑎᒃ ᑮᓇᐅᔭᖅᑐᕈᑎᖏᑦ 

ᐊᑭᓕᖅᓱᖅᑕᐅᓂᐊᖅᑐᑦ ᐊᒻᒪ ᐃᓪᓗᓕᕆᔨᕐᔪᐊᒃᑯᑦ 

ᓴᓂᕐᕙᐃᓯᒪᓕᕇᖅᑐᑦ  



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

$1.465 ᒥᓕᐊᓂᒃ ᑐᓐᖓᐅᑦᑎᓚᐅᕐᓂᖏᓐᓄᒃ 

ᐊᑐᖅᑐᒃᓴᓂᒃ. ᑕᐃᒪᐃᒃᑲᓗᐊᖅᑎᓪᓗᒍ ᒥᓂᔅᑕ 

ᐅᖃᓚᐅᕐᒥᔪᖅ ᐃᓪᓗᓕᕆᔨᕐᔪᐊᒃᑯᒡᒎᖅ $1.465 

ᒥᓕᐊᓂᒃ ᑖᒃᑯᓇᓐᖓᖅᑐᓂᒃ ᓴᓂᕐᕙᐃᓂᐊᖅᑐᑦ $8 

ᒥᓕᐊᓄᑦ ᐃᓚᒋᔭᐅᓂᐊᖅᑐᓂᒃ 2013-14 

ᐊᑭᑐᔪᖅᑐᕆᑎᖏᓐᓄᑦ. ᐃᒡᓗᓄᑦ ᐊᑐᕐᓂᐊᖅᑐᑦ 

ᑲᑎᓕᒫᖅᖢᒋᑦ $9.465 ᒥᓕᐊᖑᓂᐊᖅᓱᑎᒃ ᓄᑖᓄᑦ 

ᐃᓪᓗᓕᐅᕈᑕᐅᓂᐊᖅᑐᑦ ᓄᓇᕗᒻᒥ. ᓂᕆᐅᑉᐳᒍᑦ 

ᐅᓂᒃᑳᕐᕕᐅᓂᐊᕐᓂᑎᓐᓂᒃ ᑕᒪᒃᑯᐊ ᐱᕙᓪᓕᐊᓂᖏᑦ 

ᒪᓕᓪᓗᒋᑦ. 

 

ᐃᒃᓯᕙᐅᑖᖅ, ᐃᓪᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ 2013-14-ᒧᑦ ᐃᓚᖃᕐᒥᔪᑦ 

$6,342,000-ᓂᒃ ᓄᑖᕈᕆᐊᖅᑎᑕᐅᔪᒃᓴᓄᑦ 

ᐊᑐᖅᑐᒃᓴᓂᒃ.  

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᓄᑦ 

ᐊᑐᕈᒫᕐᓂᐊᖅᑐᑦ ᓄᑖᕈᕆᐊᖅᑎᑕᐅᒐᔭᖅᑐᓄᑦ 

ᓱᕐᕋᓚᐅᖅᓯᒪᓐᖏᑦᑐᑦ ᑕᐃᒪᓐᖓᓂᑦ 2010-11 

ᐊᑭᑐᔪᖅᑐᕈᑎᒃᓴᓕᐅᖃᑦᑕᓕᕐᒪᑕ. ᓯᑦᑕᕝᕙ 15, 

2010-ᖑᑎᓪᓗᒍ ᒥᓂᔅᑕᐃᑦ ᑲᑎᒪᔨᖏᑦ 

ᐱᕙᓪᓕᐊᔪᒃᑰᖅᑎᑦᑎᓚᐅᖅᓯᒪᔪᑦ ᐃᖃᓗᓐᓂ 

ᓴᓂᕐᕙᒃᓯᒪᓪᓗᑎᒃ ᑲᑎᒪᓚᐅᖅᑎᓪᓗᒋᑦ. 

ᐱᔭᕇᖅᑕᐅᓚᐅᖅᑐᑦ ᑕᐃᒃᑯᐊ ᐃᓪᓗᐃᑦ 

ᖃᐅᔨᓴᖅᑕᐅᔪᕕᓃᑦ ᐊᔭᐅᖅᑐᐃᕗᒍᑦ ᒥᓂᔅᑕᒥᒃ 

ᑕᒪᒃᑯᓂᖓ ᑐᓴᐅᒪᔾᔪᑎᓂᒃ ᓴᖅᑮᓗᓂ 

ᒪᓕᒐᓕᐅᕐᕕᒻᒧᑦ ᐱᔪᓐᓇᖅᓯᑐᐊᕈᓂ ᓇᓗᓇᓐᖏᒻᒪᑦ 

ᓇᓗᓇᕈᓐᓃᕐᓂᐊᖅᑐᖅ ᓇᒧᑦ ᓇᓕᐊᑦ ᓄᓇᓖᑦ 

ᐃᓪᓗᖁᑎᖏᑦ ᓄᑖᕈᕆᐊᖅᑎᑕᐅᔭᕆᐊᖃᕐᒪᖔᖏᑦ 

 

ᐃᓪᓗᕆᔨᕐᔪᐊᒃᑯᑦ ᐊᑭᑐᔪᖅᑐᕆᑎᒃᓴᖏᑦ 2013-14-

ᒥ ᐃᓚᖃᖅᑐᑦ $3.4 ᒥᓕᐊᓐᑖᓚᓂᒃ ᐃᑭᑦᑐᕕᓂᕐᒧᑦ  

ᐊᑐᖅᑐᒃᓴᐅᑕᐅᔪᑦ ᐃᓚᒋᐊᖅᑕᐅᔪᑦ $2.4 ᒥᓕᐊᓂᒃ 

ᑕᑯᓐᓇᕈᑦᑎᒃᑯ 2012-13 ᐊᑭᑐᔪᖅᑐᕈᑎᒃᓴᐅᓂᖏᑦ. 

ᑐᓴᐅᒪᔾᔪᑏᑦ ᒪᓕᒐᓕᐅᖅᑎᓅᖅᑕᐅᔪᑦ 

ᓇᓗᓇᐃᖅᓯᓯᒪᔪᑦ ᑕᐃᒪᐃᑦᑕᕆᐊᖃᑦᑐᕕᓂᒡᒎᖅ 

ᑎᓴᒪᓂᒃ ᐃᓪᓗᓕᐅᕈᓐᓇᕐᓂᐊᒪᑕ ᓄᖑᑦᑐᕕᓂᕐᓂᒃ 

ᐃᑭᓐᓂᒃᑯᑦ. 

 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ 2013-14 

ᐊᑭᑐᔪᖅᑐᕈᑎᒃᓴᓂᒃ ᐊᑐᕐᓂᐊᖅᑐᓂᒃ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᕗᓪᑦ. ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᒪ 

ᒫᓐᓇᐅᔪᒥ ᓄᖅᑲᕈᒪᓕᕋᓗᐊᕋᒪ  

 

ᐃᒃᓯᕙᐅᑕᖅ: ᑖᒃᑯᓄᖓ 

ᐅᓂᒃᑳᕈᓐᓇᖅᓯᖁᔭᐅᓪᓗᖓ 

ᑲᑎᒪᓂᕆᓚᐅᐱᓪᓚᒃᑕᑎᓐᓄᑦ ᑕᒪᓐᓇᓗ 

ᐱᔾᔪᑕᐅᓇᓱᕉᓗᔭᓐᖏᒃᑲᓗᐊᖅᐸᑦ 

ᖃᓄᐃᓐᖏᑉᐸᓵᖅᖢᓂ. ᑕᐃᒃᑯᐊ ᓈᒻᒪᓴᖅᑐᖅ 

ᐃᓵᓚᐅᕐᓕᑦ. ᓈᒻᒪᑦᓴᖏᑦᑐᑦ. ᖁᔭᓐᓇᒦᒃ. ᒫᓐᓇ 

ᓇᖏᖅᓯᓂᐊᓕᕋᒪ. 

 

ᓇᖏᖅᓯᓚᐅᓐᖏᓐᓂᓐᓂ ᒥᓂᔅᑕ ᑕᑉᑑᓇ ᖁᔭᓐᓇᒦᒃ 

ᑕᕝᕙᓃᒐᕕᑦ ᐊᒻᒪᓗ ᑲᑎᒪᓕᕐᒥᒍᑦᑕ 

ᖃᐅᔨᒪᓂᐊᖅᐳᑎ ᑕᕝᕗᖓ 

ᐅᑎᒃᑲᓐᓂᖁᓂᐊᕐᒥᒐᑦᑎᒋᑦ ᑭᓯᐊᓂ ᖁᔭᓐᓇᒦᖅᐸᒋᑦ 

ᑲᑎᒪᑐᐃᓐᓇᖅᑎᓪᓗᑕ ᑕᕝᕙᓃᓚᐅᐱᓪᓚᒃᑲᕕᑦ. 

ᒥᓂᔅᑕ ᑕᑉᑑᓇ ᖁᔭᓐᓇᒦᒃ.  

 

ᒫᓐᓇ ᓇᖏᖅᓯᓂᐊᓕᕋᒪ ᑖᑦᓱᒪ ᐅᖃᖅᑎᑦᓯᔨᐅᑉ 

ᐅᓂᒃᑳᕆᓂᐊᕐᒪᖓ ᖃᓄᑎᒋᐊᓗᒃ 

ᐱᕚᓪᓕᖅᑎᒋᒻᒪᖔᑕ ᐅᓪᓗᒥ ᑐᓴᖅᑎᓐᓂᐊᓕᕐᒥᒐᒃᑯ.  

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓂ. 

20. ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᒥᔅᑕ 

ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᐅᖃᖅᑎᑦᑎᔨ, ᑖᒃᑯᐊ 

ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᖅ 41 ᐊᑭᑐᔫᑎᓄᑦ  

ᑲᒪᒋᓵᕋᑦᑎᒍᑦ ᐊᒻᒪᓗ ᑕᒪᓐᓇ ᐱᕚᓪᓕᕈᑎᑦᑎᓐᓂᒃ 

ᓇᓗᓇᐃᕈᒪᕗᖓ. ᐅᖃᖅᑎᑦᑎᔨ, ᐊᒻᒪ 

ᐱᒋᐊᖅᑎᑦᑎᔪᒪᕗᖓ ᑖᒃᑯᐊ ᐅᓂᒃᑳᕆᓵᖅᑕᒃᑲ 

ᐊᖏᖅᑕᐅᖁᓪᓗᒋᑦ ᑕᕝᕙᓂ ᐃᒡᓘᑉ ᐃᓗᐊᓂ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 



ᕿᑎᖅᑰ, ᐅᑐᐱᕆ 25, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐱᒋᐊᖅᑎᑕᖅ ᓈᒻᒪᑉᐳᖅ, ᒪᒥᐊᓇᖅ 

ᐱᒋᐊᖅᑎᑕᐅᓯᒪᔪᖃᒻᒪᑦ. ᐊᐃᑉᐲᔪᖃᖅᐹ? 

ᖁᔭᓐᓇᒦᒃ ᒥᔅᑕ ᑰᓕ. ᓈᒻᒪᓴᖅᑐᓕᒫᑦ? 

ᐊᑭᕋᖅᑐᖅᑐᑦ? ᐱᒋᐊᖅᑎᑕᖅ ᑲᔪᓯᕗᖅ. 

 

21. ᐱᖑᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 25, 2012-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 44 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᓚᐅᓐᖏᓂᑦᑎᓐᓂ ᒪᓕᒐᓕᐅᖅᑎᓄᑦ 

ᐱᖃᑎᒋᔭᐅᔪᒪᒐᒪ ᑲᑎᒪᔨᐊᖃᑎᑦᑕ ᐃᓚᖓᑦ 

ᓇᓪᓕᐅᓂᖅᓯᐅᑦᑎᐊᕈᑕᐅᖁᓪᓗᒍ ᐅᓪᓗᒥ. 

ᑭᓇᐅᒻᒪᖔᖅ ᐅᖃᐅᓯᕆᔭᐅᔪᒪᖅᑲᐅᖏᑦᑐᖅ, 

ᑭᓯᐊᓂᓕ ᓯᓂᑦᑎᐊᓃᒻᒪᑦ, ᓇᓪᓕᐊᖑᒍᓂ 

ᑭᓯᐊᓂᐅᕗᖅ. 

 

>>ᐃᓪᓚᖅᑐᑦ 

 

ᓇᓪᓕᐅᑎᑦᑎᐊᕆᑦ. 

 

>>ᐸᑦᑕᑐᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᐅᓇᓱᓐᓂᖓᓂ, ᐅᑐᐱᕆ 25, 2012-ᒥ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:43ᒧᐊᖅᑎᓪᓗᒍ



 

 

 


